
ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᕐᓂᒃ; ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒪᐃ 29, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᐊᖓᔪᖅᑳᖅ 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, ᐊᖓᔪᖅᑳᖅ 

ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ 

ᖃᒥᓐᖑᐊᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ ᒥᑭᓐᖑᐊᖅ, ᒫᒡᒍᓚ 

ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, 

ᓯᕗᓕᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᔫ 

ᓴᕕᑲᑖᖅ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:34ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᒃᑯᑦ 

ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᑕᐅᑐᓐᖏ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅ ᑕᐅᑐᓐᖏ. ᓯᕗᓕᖅᑎ, 

ᒪᓕᒐᓕᐅᖅᑏᑦ, ᐅᓐᓄᓴᒃᑯᑦ. ᓄᓇᕗᒻᒥᐅᑦ 

ᑐᓐᖓᓱᒋᑦᑎ ᐱᓗᐊᖅᑐᒥᒡᓗ ᓄᓇᕗᒻᒥᐅᑦ 

ᓇᓂᑐᐃᓐᓈᖅᑐᑦ, ᑐᓐᖓᓱᒋᑦᑎ ᑲᑎᒪᕕᖁᑎᔅᓯᓐᓄᑦ. 

ᐊᒻᒪᓗ ᐊᐃᑉᐸᕋ ᐅᓪᓗᒃᑰᖅᐸᕋ ᐅᓪᓗᖃᑦᑎᐊᕆᑦᑐᖅ. 

 

ᒫᓐᓇ ᑲᑎᒪᔾᔪᑎᒃᓴᓄᑦ ᑲᔪᓯᓚᐅᖅᑕ. ᒥᓂᔅᑕᐃᑦ 

ᐅᖃᐅᓯᖏᑦ. ᓄᓇᕗᒻᒥ ᓯᕗᓕᐅᖅᑎᕗᑦ, ᓯᕗᓕᖅᑎ 

ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 014 - 5(2): 

ᐅᓇᓕᒃᓴᔭᕋᓛᑦ ᐊᒻᒪ ᐅᓇᓕᓴᐃᑦ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ,  

ᐅᖃᖅᑏ. ᐅᓪᓗᒥ ᓇᖏᖅᓯᔾᔪᑎᖃᖅᐳᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑕᕝᕙ ᓄᓇᕗᒻᒥ  

ᓄᑲᖅᑎᕐᓂᒃ ᐅᓇᑕᖅᑐᒃᓴᕋᓛᓂᒃ ᐱᓕᕆᐊᖏᓐᓂᒃ 

ᐊᒻᒪᓗ ᓄᓇᕗᒻᒥ ᐅᓇᑕᖅᑎᒃᓴᐃᑦ. 

 

ᔪᓚᐃ ᐱᒋᐊᕐᓂᖓᓂᒃ, ᑕᓗᕐᔪᐊᖅ 

ᑐᓐᖓᓱᒃᑎᑦᑎᓂᐊᕐᒪᑦ ᐅᓇᑕᖅᑎᒃᓴᕋᓛᓂᒃ 

ᐊᐅᔭᒃᑯᑦ 65-ᓂᒃ ᒪᒃᑯᒃᑐᓂᒃ ᐃᓚᐅᔪᖃᕐᓗᓂ. 

ᑕᐅᕙᓐᖓ ᕿᑎᕐᒥᐅᓂᒃ, ᓇᑦᓯᓕᐅᑉ ᑕᓯᖓᓂᒃ 

ᐅᓪᓗᓄᑦ ᑕᓪᓕᒪᓄᑦ ᐃᓕᓐᓂᐊᕐᓂᐊᖅᑐᑦ 

ᐱᒻᒪᕆᖕᓂᒃ ᐃᓅᓯᕐᒧᑦ ᓄᓇᒥ, ᐊᒻᒪᓗ 

ᐅᓇᑕᖅᑎᒃᓴᐅᓂᕐᒧᑦ. ᐊᒻᒪᓗ ᑭᓐᖓᐃᑦ, ᑭᓐᖓᕐᓂ 

ᒪᒃᑯᒃᑐᐃᑦ ᑲᖏᖅᖠᓂᓕᐊᕐᓂᐊᕐᒪᑕ 

ᐱᖃᑕᐅᔭᖅᑐᕐᓗᑎᒃ ᑕᐅᓇᓂ ᐅᓇᑕᖅᑎᒃᓴᕋᓛᑦ 

ᐊᐅᔭᒃᑯᑦ ᓯᓂᒃᑕᕆᐊᖅᓯᒪᓗᑎᒃ ᐊᑕᐅᑦᑎᒃᑯᑦ ᒪᐃ 

12-ᖑᓕᖅᐸᑦ. ᖁᕕᐊᓱᖃᑎᖃᕈᓐᓇᓚᐅᖅᐳᖓ 

ᐱᒋᐊᖅᑎᑕᐅᑎᓪᓗᒋᑦ ᐃᒡᓗᓕᖕᒥ ᐅᓇᑕᖅᑐᒃᓴᕋᓛᑦ 

ᐱᓕᕆᐊᖏᑦ. 

 

ᑲᓇᑕᒥ ᐅᓇᑕᖅᑐᒃᓴᐃᑦ ᐃᑲᔪᖅᓱᐃᖃᑦᑕᕐᒪᑕ 

ᐅᓇᑕᖅᑎᒃᓴᕋᓛᓂᒃ ᐱᓕᕆᐊᖑᔪᓂᒃ ᐊᒻᒪᓗ 

ᐃᓕᓴᕆᔭᐅᓯᒪᔪᑦ ᐅᑭᐅᖅᑕᖅᑐᒥ 

ᐅᓇᑕᖅᑐᒃᓴᒃᑯᓐᓄᑦ ᓇᔪᕈᔾᔨᕕᒃ ᐃᑲᔪᖅᑐᐃᓪᓗᑎᒃ 

ᑲᓇᑕᐅᑉ ᓇᖕᒥᓂᖃᕐᓂᖓᓂᒃ. ᑕᐃᒪᐃᑎᓪᓗᒍ 

ᐊᐅᔭᐅᓂᐊᖅᑐᖅ ᑕᓗᕐᔪᐊᕐᒥ ᐅᓇᑕᖅᑎᒃᓴᐃᑦ 

ᐃᑲᔪᕐᓂᐊᕐᒪᑕ ᑲᓇᑕᒥ ᐅᓇᑕᖅᑎᒃᓴᒃᑯᓐᓂᒃ 

ᑲᑐᔾᔨᓂᒃᑯᑦ ᐅᑭᐅᖅᑕᖅᑐᒥ ᐱᓕᕆᓂᖓᓄᑦ 

ᓄᓇᖅᐳᕐᒥ. ᐋᖅᑭᒃᓱᐃᓂᐊᖅᑐᑦ ᐅᔾᔨᖅᓱᐃᕕᒃᓴᓂᒃ 

ᑕᒫᓂ ᑕᓪᓗᕈᑎᐅᑉ ᐃᒪᖓᓂᒃ ᓄᐊᑦᑎᓗᑎᒃ 

ᐅᒥᐊᕐᔪᐊᑦ ᐊᖅᑯᓵᖅᐸᓪᓕᐊᑎᓪᓗᒋᑦ. ᐊᓯᖏᓪᓗ 

ᐅᓇᑕᖅᑎᒃᓴᐃᑦ ᐱᖃᑕᐅᓂᐊᕆᓪᓗᑎᒃ ᓄᓇᖅᐳᑦ 

ᐱᖃᓯᐅᑎᓪᓗᒋᑦ ᐃᖃᓗᒃᑑᑦᑎᐊᖅ, ᖁᕐᓗᖅᑑᖅ, 

ᐅᖅᓱᖅᑑᖅ, ᖃᐅᓱᐃᑦᑐᖅ ᐊᒻᒪᓗ ᒥᑦᑎᒪᑕᓕᒃ. 

ᐊᒻᒪᓗᒃᑲᓐᓂᖅ, ᐊᐅᔭᖅ ᒪᕐᕉᒃ ᐅᓇᑕᖅᑎᒃᓵᒃ 

ᖃᐅᓱᐃᑦᑐᒥ, ᐊᐅᓱᐃᑦᑐᒥ ᐃᑲᔪᖅᑐᐃᓂᐊᕐᒪᑕ 

ᐅᑭᐅᖅᑕᖅᑐᒥ ᓃᕙᔅᖑᓂᕋᖅᑕᐅᔪᒥᒃ ᕿᑭᖅᑖᓗᖕᒥ. 

ᑖᓐᓇ ᓃᕙᔅ ᑖᓐᓇ ᒪᑭᒪᑎᑦᑎᔨᐅᖕᒪᑦ 

ᑐᓴᐅᒪᖃᑦᑕᐅᑎᓂᕐᒧᑦ ᔪᕇᑲᒥᓗ ᐊᓘᑦᒥᓗ. ᑲᓇᑕᒥ 

ᐅᓇᑕᖅᑎᒃᓴᐃᑦ ᐃᓚᒋᔭᐅᑦᑎᐊᕐᒥᖕᒪᑕ ᕿᓂᖅᑎᓄᑦ 

ᕿᓂᖅᑏᑦ ᐱᓕᕆᓂᖏᓐᓄᑦ. 

 

ᐅᖃᖅᑏ, ᐃᒡᓗᓕᖕᒥ ᒪᐃ 12-ᖑᑎᓪᓗᒍ 

ᑐᓂᓯᓚᐅᕋᒪ ᐊᖓᔪᖅᑳᖓᑦᑕᑦ ᓴᐃᒻᒪᑎᖓᓂᒃ ᒨᓯᓯ 

ᐃᖅᑲᖅᓴᕐᒧᑦ. ᓴᖅᑭᔮᖅᑎᑦᑎᓯᒪᖕᒪᑦ 

ᖃᐅᔨᒪᑦᑎᐊᕐᓂᕐᒥᓂᒃ 

ᓄᓇᒥ ᐊᒻᒪᓗ ᐱᓕᕆᔪᓐᓇᒻᒪᕆᖕᒥᓂᒃ 

ᐱᓕᕆᖃᑎᖃᕈᓐᓇᕐᓂᕐᒥᓂᒃ ᐊᓯᖏᓐᓂᑦ 

ᕿᓂᕐᓂᒃᑯᑦ. 

 

ᒪᓕᒐᓕᐅᖅᑏᑦ, ᐅᐱᒍᓱᖃᑎᒋᓚᐅᓐᖓ ᑖᒃᑯᐊ 

ᑲᓇᑕᒥᐅᑦ ᐅᓇᑕᖅᑐᒃᓴᐃᑦ ᐊᒻᒪᓗ 

ᐅᓇᑕᖅᑎᒃᓴᕋᓛᑦ ᓄᓇᕗᒻᒥᐅᑦ ᐱᔨᑦᑎᕋᕐᓂᖏᓐᓄᑦ 

ᐱᓕᕆᔪᒪᑦᓯᐊᕐᓂᖏᓐᓄᓪᓗ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᑲᒪᒋᔭᖃᖅᑐᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 015 - 5(2): 

ᐅᖁᖅᑕᖃᕐᓂᐅᓂᖓ ᐃᓄᓕᒫᒃᓯᐅᑎᓂ 

ᐃᒡᓗᓂ (ᖁᐊᓴ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᑉᓗᒃᑯᑦ ᑲᖏᖅᖠᓂᕐᒥᐅᑦ 

ᓄᓇᕗᒻᒥᐅᑕᐅᖃᑎᒃᑲᓗ.  

 

ᐅᖃᖅᑎᑦᓯᔩ ᐅᑉᓗᒥ ᐊᓐᖑᑎᑎᒋᐊᕈᒪᑉᓗᒋᑦ 

ᐃᒡᓗᓕᕆᔨᕐᔪᐊᒃᑯᑦ ᒥᒃᓵᓄᑦ ᑕᒪᓐᓇ ᐅᖁᖅ 

ᐱᔾᔪᑎᒋᓪᓗᒍ.  

 

ᐅᖃᖅᑎᑦᓯᔩ, ᑕᒪᓐᓇ ᐅᑭᐅᖑᓚᐅᖅᑐᕐᖏᓛᒃ 35-

ᓂᒃ ᓇᓗᓇᐃᖅᑕᐅᓯᒪᔪᖃᓚᐅᕐᒪᑦ 2017-ᖑᑎᓪᓗᒍ 

ᐅᓗᕆᐊᓇᖅᑐᓂᒃ ᐅᖁᖃᖅᑐᓂᒃ ᐃᒡᓗᕐᔪᐊᓂᑦ, 

ᓴᓗᒻᒪᖅᑕᐅᓂᐊᓚᐅᖅᑐᓂᒃ. ᐅᓪᓗᒥᒧᑦ ᑎᑭᖦᖢᒍ 

32 ᓴᓗᒻᒪᖅᑕᐅᓯᒪᓕᖅᑐᑦ, ᐅᖁᐃᔭᖅᑕᐅᓯᒪᓪᓗᑎᒃ. 

ᑖᒃᑯᓇᓂ ᐃᒡᓗᕐᔪᐊᓂᒃ ᖃᒪᓂᑦᑐᐊᕐᒥ, 

ᐃᖃᓗᒃᑑᑦᑎᐊᕐᒥ, ᐅᖅᓱᖅᑑᕐᒥ, ᐃᒡᓗᓕᖕᒥ, 

ᓴᓂᑭᓗᐊᕐᒥ ᐊᒻᒪᓗ ᑯᒑᕐᔪᖕᒥ. ᑕᐃᒪ ᐱᖓᓱᑦ ᓱᓕ 

ᓴᓗᒻᒪᖅᑕᐅᕌᓂᒋᐊᖃᕐᒪᑕ ᓯᑎᐱᕆ 2018 

ᑐᖔᓂᓘᓐᓃᑦ ᓴᓗᒻᒪᖅᑕᐅᕌᓂᒍᒥᓇᖅᑐᑦ.  

 

ᑕᐃᒪ ᑳᓐᑐᕌᒃᑎᒍᑦᑕᐅᖅ ᓴᓗᒻᒪᖅᓴᐃᔨᓂᒃ ᒫᓐᓇ 

ᕿᓂᖅᑐᒍᑦ 31-ᓂᒃ ᓱᓕ ᐃᒡᓗᕐᔪᐊᓂᒃ ᐅᐱᕐᖔᖅ,  

ᐊᐅᔭ ᓴᓗᒻᒪᖅᓴᐃᔭᕆᐊᖃᕐᒪᑕ ᓱᓕ, ᓴᓂᕋᔭᖕᒥ, 

ᐃᖃᓗᖕᓂ, ᑭᓐᖓᕐᓂᑦ, ᑭᒻᒥᕈᕐᒥᑦ ᐊᕐᕕᐊᓂᓗ. 7-

ᒥᑦ ᑕᕝᕙᓂ ᑕᖅᑭᓂᑦ ᖃᐃᔪᓂᑦ 

ᐊᒥᓱᓐᖑᖅᐸᓪᓕᐊᖑᔭᕐᓂᐊᖅᑐᒃᓴᐅᔪᑦ ᑕᒪᒃᑯᐊ 

ᓴᓗᒻᒪᖅᑕᐅᔭᕆᐊᓖᑦ.  

 

ᑕᒪᓐᓇ ᐊᑭᑐᔫᖕᒪᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐅᖁᐃᔭᐃᓂᖅ ᐊᑭᑐᑦᑑᓐᖏᒻᒪᑦ ᑭᓯᐊᓂ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖏᑦᑕ ᐃᓗᐊᒍᑦ 

ᐊᑐᖅᖢᑕ ᑕᒪᓐᓇ ᐱᓕᕆᐊᕆᒐᑉᑎᒍᑦ.  

 

ᓲᖃᐃᒻᒪ ᐅᖁᖃᓕᖅᑕᐃᓕᓂᖅ 

ᐃᑲᔫᑎᒻᒪᕆᐊᓘᖃᑦᑕᕐᒪᑦ. 

ᐅᖁᖃᓕᖅᐸᓪᓕᐊᓐᓂᖅᐸᑦ ᐃᒡᓗᕗᑦ 

ᐊᓪᓚᖃᑦᑕᕐᓚᕗᑦ ᐃᕐᕈᖅᑑᑎᓄᑦ 

ᓴᓐᖏᔫᓐᖏᑦᑑᒐᓗᐊᓄᑦ ᐊᓪᓚᕐᓗᒋᑦ, 

ᐸᓂᖅᓯᑦᑎᐊᕐᓗᒋᓪᓗ. ᑕᒪᓐᓇᓗ ᐃᒡᓗᕐᔪᐊᖅ ᓲᕐᓗ 

ᐊᓄᕆᓯᐅᑎᓂᒃ ᐊᑐᖃᑦᑕᕐᓚᕗᑦ ᐃᒐᔭᕌᖓᑦᑕ, 

ᐊᑐᐃᓐᓇᐅᖕᒪᑕ ᐃᒐᐅᑉ ᖁᓛᓃᑦᑐᑦ. 

ᐅᕕᓂᖕᓂᐊᕐᓂᐊᕌᖓᑦᑕᓗ ᐊᓇᕐᕕᖕᒥ ᑕᐃᒃᑯᐊ 

ᖁᕐᕕᖕᒥ ᐊᓄᕆᓯᐅᑏᑦ ᐊᐅᓪᓛᖅᑎᖃᑦᑕᕐᓗᒋᑦ.  

 

ᐃᑲᔪᖅᐹᓪᓕᖅᑐᒻᒪᕆᐊᓘᓇᔭᖅᑐᖅ ᑕᒪᑐᒧᖓ. 

ᐅᓪᓗᒥᒧᑦ ᑎᑭᖦᖢᒍ 196-ᓂᒃ ᐱᓕᕆᔩᑦ 

ᐃᒡᓗᓕᕆᔨᒃᑯᓐᓄᑦ ᐃᓕᓐᓂᐊᖅᑎᑕᐅᓯᒪᓕᖅᑐᑦ 

ᐅᖁᐃᔭᐃᓂᕐᒥᒃ ᓄᓇᓕᖕᓂ 25 ᐃᓗᐊᓂ 

ᓄᓇᕗᒻᒥᑦ.  

 

ᐱᓕᕆᖃᑎᒋᔭᕗᑦᑕᐅᖅ ᑕᒪᒃᑯᐊ ᐃᒡᓗᕐᔪᐊᓂᒃ 

ᐋᖅᑭᒃᓱᐃᔩᑦ, ᓴᓇᔩᓪᓗ ᖃᓄᖅ 

ᐅᖁᖃᓐᖏᓐᓂᖅᓴᐅᔪᓐᓇᕐᒪᖔᑕ ᐃᒡᓗᕐᔪᐊᑦ 

ᑕᒪᒃᑯᐊ ᖃᓄᖅ ᐊᓄᕆᓯᐅᑏᓪᓗ, ᖃᓄᖅ 

ᐋᖅᑭᐅᒪᓂᖅᓴᐅᔭᕆᐊᖃᕐᓂᖏᑦ, ᐅᑦᑎᒃᓴᐃᓂᕐᓗ 

ᑕᒪᒃᑯᐊ ᐅᒡᓗᕐᔪᐊᕐᓗ ᖃᓄᐃᑦᑑᔭᕆᐊᖃᕐᓂᖏᓐᓂᒃ. 

ᒫᓐᓇ ᐱᓕᕆᐊᖃᖅᑐᒍᑦ 

ᐅᖁᖃᓐᖏᓐᓂᖅᓴᐅᓇᔭᖅᑐᓂᒃ 

ᐃᒡᓗᕐᔪᐊᓕᐅᕈᒪᓐᓇᕐᒪᑦ ᑕᕝᕙᓂ ᐅᑭᐅᓂᒃ 

ᖃᐅᔪᓂᒃ.  

 

ᐱᓕᕆᐊᒃᓴᖃᖅᐳᒍᑦ ᐊᖏᔪᒥᑦ ᐅᖃᖅᑎᑦᑎᔩ, 

ᑖᒃᑯᐊ ᐱᓕᕆᖃᑎᒋᓗᑎᒍ ᐃᒡᓗᓕᕆᔨᕋᓛᒃᑯᑦ, 

ᐃᒡᓗᓕᕆᔨᕐᔪᐊᒃᑯᓪᓗ ᐊᒻᒪᓗ ᑕᒪᒃᑯᐊ 

ᐃᒡᓗᖁᑎᖃᖅᑐᑦ ᐅᖁᖃᓐᖏᓐᓂᖅᓴᐅᓂᕐᒥᑦ, 

ᐅᖁᕐᓗᒃ ᖃᓄᖅ ᐱᓕᕆᐊᖑᔪᓐᓇᕐᒪᖔᑦ 

ᐱᓕᕆᖃᑎᒌᒍᓐᓇᕈᑦᑕ ᓇᓗᓇᓐᖏᑦᑐᖅ 

ᐊᕗᖓᒃᑲᓐᓂᖅ ᐃᖏᕐᕋᔪᓐᓇᕋᔭᖅᑐᒍᑦ.  

 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᓴᒐᒃᓴᖅᑕᖃᓕᕐᒥᒃᐸᑦ 

ᐅᖃᕈᒫᕆᕗᖓ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᓂᔅᑕᐃᑦ 

ᐅᖃᐅᓯᖏᑦ. ᑮᓇᐅᔭᓕᕆᓂᕐᒧᑦ ᒥᓂᔅᑐ, ᒥᔅᑐ 

ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 016 - 5(2): ᐳᔪᕐᓗᕐᒥᒃ 

ᐊᑭᖃᖅᑎᑦᑎᓂᖅ ᓄᓇᕗᒻᒥ (ᐊᕿᐊᕈᒃ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ 

ᐅᖃᐱᒋᐊᕈᒪᓪᓗᖓ ᒪᓕᒐᓕᐅᖅᑏᑦ ᑲᓇᑕᐅᑉ 

ᓴᖅᑭᑦᑎᔪᒪᓂᖓᓂᒃ ᑲᓇᑕᓕᒫᒧᑦ ᐃᓯᐊᕿᕐᔪᐊᑉ 

ᐊᑭᖓᓂᒃ.  

 

ᓯᕗᓪᓕᖅᐹᒥ ᐅᖃᕆᐊᒃᑲᓐᓂᕈᒪᓪᓗᖓ ᓄᓇᕗᑦ 

ᒐᕙᒪᒃᑯᖏᑦ ᐃᓕᓴᖅᓯᖕᒪᑕ ᐊᑐᖅᓯᓯᒪᓂᖓᓂᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ. ᓄᓇᕗᑦ ᐃᒪᖏᑦ 

ᓄᓇᖏᓪᓗ ᑕᒪᒃᑯᐊ ᐊᒃᑐᖅᑕᐅᓴᕋᐃᑦᑐᒻᒪᕆᐅᖕᒪᑕ 

ᐅᖅᑰᓯᕙᓪᓕᐊᓂᖓᓄᑦ ᓄᓇᕐᔪᐊᖅ. ᐊᒻᒪᓗ ᐃᓄᐃᑦ 

ᑐᑭᓯᐅᒪᔪᑕᖃᕐᒪᑕ ᑕᒪᑐᒥᖓ 

ᐃᓱᒪᒃᓴᖅᓯᐅᑦᑎᐊᕐᓂᕐᒥᒃ ᐊᕙᑎᑦᑎᓐᓂᒃ ᑐᑭᓯᒐᑦᑕ 

ᐱᒻᒪᕆᐅᓂᖓᓂᒃ, 

ᖃᓄᐃᓕᐅᖅᐸᓪᓕᐊᓂᕆᓕᖅᑕᖓᓂᒃ ᑕᒪᒃᑯᐊ 

ᐊᒃᑐᖅᓯᓂᕐᓗᒥᓃᑦ ᐃᓄᐃᑦ ᑕᒪᑐᒥᖓ 

ᐊᕙᑎᑦᑎᓐᓂ. ᑕᐃᒪ ᐸᕐᓇᒃᓯᒪᓗᑕ 

ᐱᓕᕆᖃᑕᐅᔪᒪᓪᓗᑕ ᒥᒃᖠᕚᓪᓕᕋᓱᒡᓗᒍ 

ᐃᓯᐊᕿᕐᕆᓂᖅ ᐊᓯᖏᓪᓗ ᓱᕈᕐᓇᖅᑐᖅ.  

 

ᑕᐃᒪᓐᓇ ᑕᕝᕙ, ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ 

ᐊᑎᓕᐅᖃᑕᐅᓯᒪᖕᒪᑕ ᑲᓇᑕᓕᒫᒧᑦ 

ᐋᖅᑭᒃᓱᖅᓯᒪᓂᖓᓂᒃ ᓴᓗᒪᔪᒥᒃ ᐱᕈᖅᐸᓪᓕᐊᓂᕐᒧᑦ 

ᓯᓚᐅᓪᓗ ᐊᓯᔾᔨᖅᑎᕆᓂᖓ 2016 ᐃᓱᕈᔪᐊᓂ. 

ᑖᓐᓇ ᐃᓚᒻᒪᕆᒋᖕᒪᒍ ᐸᕐᓇᐅᑏᑦ ᑲᓇᑕᓕᒫᒥ 

ᐊᑭᓕᖅᓱᐃᓂᕐᒧᑦ ᐋᓐᓂᕐᓇᖅᑐᓂᒃ, ᐃᓯᐊᕿᕐᓗᖕᓂᒃ 

ᐊᑭᖓᓂᒡᓗ. ᑕᐃᒪᓗ ᐱᓕᕆᓂᑦᑎᓐᓂᑦ 

ᓱᕈᖅᓴᐃᔪᓂᒃ ᐊᑭᑦᑐᖅᑎᑉᐸᓪᓕᐊᒃᑲᓐᓂᕐᓗᒋᕐ 

ᐃᓄᐃᑦ, ᐃᓄᑐᐃᓐᓇᐃᑦ, ᓇᖕᒥᓂᖃᖅᑐᓪᓗ 

ᓇᖕᒥᓂᖅ ᓱᕈᐃᖏᓐᓂᖅᓴᐅᓇᓱᔪᓐᓇᕐᓂᐊᕐᒪᑕ. 

 

ᐅᖃᖅᑏ, ᐊᖏᖃᑎᒋᒐᒃᑯ ᐃᓯᐊᕿᕐᓗᖕᒧᑦ 

ᐊᑭᓕᖅᓱᐃᓂᖅ ᐊᑑᑎᖃᑦᑎᐊᕈᓐᓇᕐᒪᑦ ᐃᓄᐃᑦ 

ᓇᖕᒥᓂᕋᐅᔪᑦ ᓇᓖᕌᒃᓴᖃᖅᐸᑕ ᖃᓄᖅ  

ᓱᕈᐃᖏᓐᓂᖅᓴᐅᔪᓐᓇᕐᒪᖔᕐᒥᒃ. ᑭᓯᐊᓂᓕ ᑕᒪᓐᓇ  

ᓇᓖᕌᕈᓐᓇᕐᓂᖅ ᐃᓱᓕᑦᑕᕐᕕᖃᕐᒪᑦ ᓄᓇᕗᒻᒥᑦ, 

ᑐᕚᖃᕋᑦᑕ ᐅᖅᓱᐊᓗᖕᒥ ᐅᖅᑰᓴᐅᑎᑦᑎᓐᓂ 

ᒪᑯᓂᖓᓗ ᐆᒻᒪᖅᑯᑎᓕᐅᖅᑐᒃ 

ᓱᑲᓐᓇᖅᑐᓕᐅᕈᑎᓄᑦ ᐅᖅᓱᒧᑦ ᐊᒻᒪᓗ 

ᖃᖓᑕᓲᓂᒃ, ᖃᖓᑕᓲᑉ ᐅᖅᓱᒃᓴᖏᓐᓂᒃ 

ᐅᓯᑲᖅᑕᐅᑎᖃᕆᐊᖃᕐᒪᑕ ᓂᕿᓂᒃ ᓱᓇᒃᑯᑖᓂᒃ 

ᐃᓄᖕᓂᒡᓗ. ᑖᒃᑯᐊ ᐃᓅᓯᕐᒧᑦ ᐊᑕᓪᓚᑦᑖᕐᒪᑕ 

ᓄᓇᕗᒻᒥ. ᐊᒻᒪᓗ ᑕᐃᒪᓕ ᑲᓇᑕᒥᐅᑦ 

ᐊᓯᖏᑎᑑᓐᖏᑦᑐᖅ ᐊᑐᕈᓐᓇᖅᑐᒥᒃ ᐊᑭᑭᑦᑐᒥᒡᓗ 

ᓇᓖᕌᒐᒃᓴᖃᓐᖏᒻᒪᑕ ᑕᒪᑐᒥᖓ 

ᐃᓯᐊᖅᑭᓂᕆᖃᑦᑕᖅᑕᑦᑎᓐᓄᑦ. 
 

ᐅᖃᖅᑏ, ᑖᒃᑯᐊ ᐃᓱᒫᓘᑎᒋᓯᒪᔭᕗᑦ 

ᓴᖅᑭᑎᓯᒪᔭᕗᑦ ᒐᕙᒪᑐᖃᒃᑯᓐᓄᑦ. 

ᐃᖅᑲᓇᐃᔭᖅᑎᒃᑲ ᐊᐃᕙᖃᑎᖃᐃᓐᓇᐅᔭᖅᑐᑦ 

ᐊᐃᕙᔾᔪᑎᖃᐃᓐᓇᐅᔭᖅᑐᑦ ᐱᓕᕆᐊᒃᓴᓂᑦ 

ᐃᓕᓴᖅᓯᓯᒪᔪᑦ ᓄᓇᕗᒻᒥ ᐊᔾᔨᐅᓐᖏᒥᒃ 

ᐱᔭᕆᐊᖃᖅᑕᖏᓐᓂᑦ. ᑮᓇᐅᔭᓕᕆᓂᕐᒧᑦ ᕕᐅᓪ 

ᒧᐊᕐᓄ ᐅᖃᖃᑎᒋᓯᒪᔭᕋ ᕖᕝᕗᐊᕆ ᐱᒋᐊᕐᓂᖓᓂᑦ 

ᐊᒻᒪᓗ ᓯᕗᓕᖅᑎᕗᑦ ᐅᖃᖃᑎᖃᖅᓯᒪᖕᒥᔪᖅ 

ᑕᒪᑐᒥᖓ ᑲᓇᑕᐅᑉ ᓯᕗᓕᖅᑎᕐᔪᐊᖓᓄᑦ 

ᒪᐃᖑᑎᓪᓗᒍ ᑕᐃᒃᑯᐊ ᒥᐊᓂᕆᔭᐅᑦᑎᐊᖁᓪᓗᒋᑦ 

ᐃᓯᐊᖅᑭᓂᕐᓗᒻᒧᑦ ᐊᑭᑐᔪᑦ 

ᐊᑑᑎᖃᑦᑎᐊᔾᔮᓐᖏᓐᓂᖏᑦ ᓄᓇᕗᒻᒥ ᑕᐃᒪᓐᓇ 

ᑲᓇᑕᐅᑉ ᐊᓯᖏᑎᑑᓐᖏᑦᑐᖅ. ᑕᐃᒪᓐᓇ ᑕᕝᕙ 

ᑐᓴᖅᑎᓯᒪᕙᒃᑲ ᒐᕙᒪᑐᖃᒃᑯᓐᓂ ᒥᓂᔅᑕᐅᖃᑎᒃᑲ, 

ᑖᒃᑯᐊᓗ ᓄᓇᕗᑦ ᒐᕙᒪᒃᑯᖏᑦ 

ᐊᐅᓚᑦᑎᔪᒪᔾᔮᓐᖏᒻᒪᑕ ᓄᓇᕗᒻᒥ 

ᐃᓯᐊᖅᑭᓂᕐᓗᒻᒧᑦ ᑖᒃᓯᐅᔪᒥᒃ.  
 

>>ᐸᑦᑕᑐᖅᑐᑦ 
 

ᐅᖃᖅᑏ, ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐊᖏᖅᓯᒪᒐᑦᑎᒍᑦ ᐱᓕᕆᓂᐊᕐᓂᖏᓐᓂᑦ 

ᐋᖅᑭᒃᓱᐃᓗᑎᑦ ᐊᐅᓚᑦᑎᓗᑎᓪᓗ 

ᐃᓯᐊᖅᑭᓂᕐᓗᒻᒧᑦ ᑖᒃᓯᐅᔪᓂᑦ ᓄᓇᕗᒻᒥ. 

ᓂᕆᐅᒋᓂᐊᖅᑕᕗᑦ ᐊᑐᓕᖅᑎᑕᐅᒑᖓᑦ 2019-ᒥ. 

ᑲᓇᑕ ᐊᑭᓕᖅᓱᐃᓂᐊᕐᒪᑦ 

ᐊᐅᓚᑕᐅᔾᔪᑎᓕᒫᖏᓐᓂᑦ 

ᒪᓕᑦᑕᐅᑎᑦᑎᔾᔪᑎᓕᒫᖏᓪᓗ ᑖᒃᓯᔅ ᑭᓯᐊᓂ 

ᐱᓕᕆᔪᒪᓯᒪᖕᒪᑕ ᐊᑕᖏᑦᑎᐊᕐᓗᑎᑦ. 
 

ᑮᓇᐅᔭᓂᑦ ᐃᓯᖅᐸᓪᓕᐊᔪᓂᒃ ᐅᕙᑦᑎᓐᓄᑦ. 

ᑕᐃᒪᓐᓇ ᑕᕝᕙ ᓄᓇᓕᕗᑦ 

ᐱᔪᓐᓇᕐᓂᖃᑦᑎᐊᓂᐊᖅᐳᖅ 

ᖃᓄᐃᓕᐅᕈᑎᒋᓂᐊᕐᒪᖔᑦᑎᒍᑦ ᑮᓇᐅᔭᐃᑦ 

ᐃᓯᖅᐸᓪᓕᐊᔪᑦ ᐅᓄᕐᓂᖏᓪᓗ ᑮᓇᐅᔭᐃᑦ  

ᑐᓐᖓᕕᖃᕐᓂᐊᕐᒪᑕ ᒐᕙᒪᑐᖃᒃᑯᑦ ᐱᓕᕆᐊᖏᑦ 

ᑖᒃᑯᐊᓗ ᐱᔭᕇᔭᖅᑕᐅᓯᒪᓐᖏᒻᒪᑕ ᓱᓕ ᐅᓪᓗᒥ. 

ᑭᓯᐊᓂ ᒥᒃᓴᐅᓴᒃᑕᐅᓯᒪᔪᓂᒃ ᐊᕙᑎᓕᕆᔨᒃᑯᓐᓂ 

ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ ᑲᓇᑕᒥ 

ᒐᕙᒪᑐᖃᒃᑯᑦ ᐃᓯᐊᕿᓂᕐᓗᖕᒧᑦ ᑖᒃᓯᒥ $15 

ᒥᓕᐊᓐ ᐅᖓᑖᓃᑦᑐᓂᑦ ᐱᕈᖅᑎᑦᑎᔪᓐᓇᕐᒪᑕ 

ᓄᓇᕗᑦ ᒐᕙᒪᒃᑯᖏᑦ 2019-2020-ᒧᑦ. ᑖᒃᑯᐊ 

ᒪᓕᒐᓕᐅᖅᑎᓄᑦ ᓄᓇᕗᒻᒥᐅᓄᓪᓗ ᑐᓴᕈᒪᔪᓄᑦ 

ᐊᔾᔨᖏᓐᓂᒃ ᐊᒥᕈᖅᑎᓂᐊᖅᐸᒃᑲ  

ᕿᒥᕐᕈᐊᕈᓐᓇᕐᓂᐊᕋᒃᓯᐅᒃ ᐃᑭᐊᖅᑭᔾᔪᑎᑦᑎᓐᓂ. 

ᑕᐃᒪᓗ ᖃᐅᔨᒪᔭᖃᖅᐸᕗᑦ ᒐᕙᒪᒃᑯᑦ ᖃᓄᖅ 

ᐊᑐᕈᒪᓂᐊᕐᒪᖔᕐᒥᓂᒃ ᑮᓇᐅᔭᓂᑦ 2019-2020 

ᑮᓇᐅᔭᖏᓐᓂᑦ.  

 

ᐅᖃᖅᑏ, ᐅᖃᕆᐊᒃᑲᓐᓂᕈᒪᓪᓗᖓ ᒐᕙᒪᒃᑯᑦ 

ᓂᕈᐊᖅᓯᒪᑎᓪᓗᒋᑦ ᓇᖕᒥᓂᖅ ᐃᓯᐊᕿᓂᕐᓗᖕᒧᑦ 

ᑖᒃᓰᔭᐃᖁᓂᖏᑦ ᑖᒃᑯᐊ ᑲᓇᑕᓕᒫᒥᒃ 

ᐅᓇᑕᖅᑕᐅᓇᓱᒃᑎᓪᓗᒋᑦ ᓯᓚᐅᑉ ᐊᓯᔾᔨᖅ ᑭᓯᐊᓂ 

ᐊᔭᐅᖏᓐᓇᖅᐸᕗᑦ ᒐᕙᒪᑐᖃᒃᑯᑦ ᑖᒃᑯᐊ 

ᐊᑐᓕᖅᑎᑦᑎᖁᓪᓗᒋᑦ ᐃᓯᐊᕿᓂᕐᓗᖕᒧᑦ ᑖᔅᓱᒧᖓ 

ᐃᓕᓴᑦᑎᐊᕐᓗᑎᑦ ᓄᓇᕗᑦ ᐊᔾᔨᐅᓐᖏᓐᓂᖓᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᖅᑯᓯᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ, ᒥᓂᔅᑐ 

ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 017 - 5(2): 

ᖃᒪᓂᑦᑐᐊᕐᒥ ᑎᑎᖅᑐᒐᖅᑎᓄᑦ 

ᐃᓕᓐᓂᐊᓯᓐᓈᑦ ᑲᑎᒪᓃᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓐᓄᓴᒃᑯᓪᓗ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐱᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᑦ ᖁᕕᐊᓱᒃᐳᑦ 

ᐅᖃᐅᓯᖃᕈᓐᓇᕐᓂᖏᓐᓂᑦᑕᐅᖅ ᓴᖅᑭᔮᖅᑎᑦᑎᔪᒥᒃ 

ᑕᒪᓐᓇ ᓴᓇᐅᒐᕐᓂᕐᒧᑦ ᖃᒪᓂ’ᑐᐊᑦᑎᐊᕚᓗᖕᒥ.  

 

>>ᐃᒡᓚᖅᑐᑦ 

 

ᓄᓇᓕᓕᒫᑦ ᓄᓇᓕᖁᑎᓕᒫᕗᑦ ᑲᔾᔮᕐᓇᖅᑐᑦ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐱᖅᑯᓯᓕᕆᔨ 

ᑎᑎᕋᐅᔭᕐᓂᕐᒥᒃ ᐊᒻᒪᓗ ᐊᒡᓚᒃᓯᓂᕐᒥᒃ ᔨᐊᓯ ᐆᓇᖅ 

ᐱᓕᕆᕝᕕᖓᓐᓂ ᖃᒪᓂ’ᑐᐊᕐᒥ ᒫᑦᓯᐅᑎᓪᓗᒍ. 

ᑕᒪᓐᓇ ᐃᓕᓐᓂᐊᖅᑎᑦᑎᓂᖅ ᒪᑐᐃᖓᓚᐅᖅᑐᖅ 

ᑭᒃᑯᑐᐃᓐᓇᕐᓄᑦ ᐸᕐᓇᒃᑕᐅᓚᐅᕐᒪᑕ 

ᐱᓕᕆᖃᑎᖃᖅᑐᑎᑦ ᕕᓂᐱᒡᒥ ᑕᑯᔭᒐᖃᕐᕕᒻᒧᑦ 

ᐊᒻᒪᓗ ᐱᔭᕇᓚᐅᖅᑐᑎᑦ ᓄᓇᓕᖕᓂ 

ᓴᖅᑭᔮᖅᑎᑦᑎᓪᓗᑎᑦ ᑖᒃᑯᐊ ᓴᖅᑭᔮᖅᑎᓪᓗᒋᑦ 

ᓴᓇᐅᒐᐅᔪᑦ ᓴᖅᑭᑕᐅᓚᐅᖅᑐᑦ ᒪᕐᕉᒃ ᐱᓕᕆᓕᒪᔫᒃ 

ᐃᓕᓴᐃᔨᐅᓚᐅᖅᑑᒃ ᐃᓕᓐᓂᐊᕐᓂᕐᒥᒃ. 

 

ᑖᓐᓇᓗ ᐃᓚᓕᐅᔾᔭᐅᓯᒪᓪᓗᓂ ᐱᓕᕆᕕᖕᒥ ᑖᓐᓇ 

ᐱᔪᓐᓇᐅᑕᐅᓂᐊᖅᑐᖅ ᓴᓇᐅᒐᖅᑎᓄᑦ ᐃᓕᓴᐃᔨᓂᑦ 

ᐱᓕᕆᖃᑎᖃᕐᓗᑎᑦ ᐃᓚᐅᕝᕕᐅᓗᓂᓗ ᓴᓇᐅᒐᕐᓂᒃ 

ᓴᖅᑭᑦᑎᓇᓱᓪᓗᒋᑦ. ᐃᓱᒪᓇᕋᓗᐊᖅᐳᖅ ᑖᒃᑯᐊ 

ᓴᖅᑭᑕᐅᔪᑦ ᑕᑯᒃᓴᐅᑎᑕᐅᓂᐊᕆᐊᖅ 

ᐊᖏᓂᖅᓴᐅᔪᒥᒃ ᐱᖅᑯᓯᓕᕆᓂᕐᒧᑦ 

ᓴᖅᑭᔮᖅᑎᓛᖅᑎᑦᑎᓂᕐᒥᒃ ᖃᒪᓂ’ᑐᐊᕐᒥ 

ᖃᒪᓂ’ᑐᐊᑉ ᐃᓗᓂᐊᓂ ᐊᒻᒪᓗ ᑭᖑᓂᖓᒍᑦ 

ᕕᓂᐱᒡᒥ ᑕᑯᔭᒐᖃᕐᕕᖕᒥ. 

 

ᐅᖃᖅᑏ, ᑖᓐᓇ ᐃᓕᓐᓂᐊᕐᓂᖅ ᐃᓚᒌᒍᒪᓂᖅ 

ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᓪᓗ 

ᐱᖅᑯᓯᓕᕆᔨᒃᑯᑦ ᑕᒪᒃᑯᐊ ᓄᐊᑕᐅᓯᒪᔪᑦ 

ᑲᒪᒋᔭᐅᔪᓐᓇᖅᓯᕙᓪᓕᐊᖁᓪᓗᒋᑦ ᓄᓇᕗᒻᒥ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 018 - 5(2): 

ᖃᐅᔨᓴᖅᑎᒻᒪᕆᐅᑉ ᑎᑎᕋᕐᕕᖓᑕ 2018-ᒥ 

ᐅᓂᒃᑳᖓᑦ ᓯᓚᐅᑉ ᐊᓯᔾᔨᕐᓂᖓᓄᑦ ᓄᓇᕘᒥ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. 

ᐱᒋᐊᖅᑳᖅᑎᓐᓇᖓ ᐊᕐᕕᐊᒥᐅ 

ᐅᓪᓗᑰᑦᓯᐊᖅᐸᒃᑲ ᐊᒻᒪ ᐸᓂ’ᓈᕋ ᕼᐋᐱ ᐴᔅᑕᐃ- 

ᑦᓯᐊᒥᐊᖅᖢᒍ ᔫᓐ ᓇᐅᔮ ᓴᕕᑲᑖᖅ ᕼᐋᐱ ᐴᔅᑕᐃ! 

ᐅᓪᓗᖃᑦᓯᐊᕆᑦ. 

 

(ᑐᓵᔨᑎᒍᑦ) ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲᓗ. 

ᑕᐃᒪ ᐅᖃᐅᑎᒍᒪᒐᒃᑭᑦ ᐱᓕᕆᕝᕕᖏᑦᑕ 

ᐃᓚᐅᓂᕆᓚᐅᖅᑕᖏᑦ ᑖᒃᑯᐊ ᑲᑎᒪᔨᕋᓛᖏᑦ 

ᓇᐅᑦᑎᖅᓱᖅᑏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᒐᕙᒪᒃᑯᓗ ᑮᓇᐅᔭᖅᑐᖅᑐᑦ ᓈᓚᒃᑎᑦᑎᓂᖓᓐᓄ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᕗᒻᒥ 

ᐅᓂᑳᖓᖓᓂ ᐱᕙᕖᔭᖅᑕᐅᓚᐅᖅᑐᑦ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᒧᑦ ᑲᓇᑕᒥ. ᐱᓕᕆᕝᕕᖕᓄᑦ 

ᐃᓚᐅᓚᐅᕐᒪᑦ ᑕᕝᕙᓂ ᓈᓚᒃᑎᑦᑎᓂᕐᒥ 

ᐊᐃᖅᓱᖅᑕᐅᓗᓂᓗ ᑕᕝᕙᓂ ᓄᓇᕗᒻᒥ  

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᑯᓐᓂ ᐊᒻᒪᓗ 

ᐃᒡᓗᓕᕆᕐᔪᐊᒃᑯᓐᓂ ᐊᒻᒪᓗ ᖁᓪᓕ 

ᐆᒪᖅᑯᑎᓕᕆᔨᒃᑯᓐᓂ. 

 

ᐅᖃᖅᑏ, ᐱᓕᕆᕝᕕᒐ ᑖᑯᓂᖓ ᒪᕐᕉᖕᓂᒃ 

ᐊᑐᓕᖁᔭᐅᔪᓂᒃ ᐊᖏᖅᓯᒪᖕᒪᑕ ᑖᒃᑯᓄᖓ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᒥ ᑲᓇᑕᒥ. ᑖᒃᑯᐊ 

ᐊᑐᓕᖁᔨᔪᑦ ᑕᐅᑐᒐᖃᕐᒪᑕ ᐱᑕᖃᕆᐊᖃᕐᓂᖓᓂ 

ᓄᑖᖑᓂᖅᓴᓂᒃ ᖃᓄᖅᑑᖅᑕᐅᓯᒪᔪᑦ ᐊᒻᒪᓗ 

ᐊᑐᓕᖅᑎᑕᐅᓂᖏᓐᓂ ᐸᕐᓇᐅᑏᑦ ᐊᒻᒪᓗ 

ᖃᐅᔨᒪᑦᑎᐊᖁᓪᓗᒋᑦ ᐅᓗᕆᐊᓇᕐᓂᖏᓐᓂ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ. ᓄᓇᕗᑦ ᒐᕙᒪᒃᑯᑦ ᑖᓐᓇ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᖅᑲᓇᐃᔭᕐᕕᖓ 

ᕿᓂᖅᐸᓪᓕᐊᓕᕇᕐᒪᑕ ᐋᖅᑭᒍᑎᒃᓴᖏᓐᓂ ᐊᒻᒪᓗ 

ᐱᓕᕆᕝᕕᐅᖃᑎᒌᑦᑐᑦ ᑐᑭᒧᐊᒃᑎᑕᐅᑎᓪᓗᒋᑦ 

ᑭᖑᓪᓖᑦ. 

 

ᖁᔭᓐᓇᒦᕈᒪᕙᒃᑲ ᑲᑎᒪᔨᕋᓛᑦ ᐃᒪᒋᔭᐅᔪᑦ 

ᐃᓚᒋᔭᐅᓚᐅᕐᓂᖏᓐᓄᑦ ᓈᓚᑦᑎᑦᑎᓂᕐᒧᑦ ᐊᒻᒪᓗ 

ᓇᓗᓇᐃᔭᖅᑎᒪᑦᓯᐊᖅᑐᑦ ᑐᓴᐅᒪᑎᑦᓯᔾᔪᑏᑦ 

ᑖᑦᓱᒧᖓ ᓯᓇᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐊᐱᖅᑯᑎᖏᓐᓂ ᐋᖅᑭᒍᑎᖏᓐᓄ ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ.  

ᒪᓕᒐᓕᕆᔨᒃᑯᓐᓄᑦ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 019 - 5(2): ᑲᓇᑕᒥ 

ᐱᕋᔭᒃᑐᓄᑦ ᐋᓐᓂᖅᑕᐅᓂᑯᓄᑦ 

ᐊᓂᒍᐃᓂᑯᐃᓪᓗ ᐱᓇᓱᐊᕈᓯᒃ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᓂᕈᐊᖅᑕᐅᕕᒋᔭᒃᑲ ᐃᖃᓗᒃᑑᑎᐊᕐᒥ 

ᑕᕝᕙᐅᕗᑏᖅᐸᒃᑲ. 

 

ᑲᓇᑕᒥ ᐱᓂᕐᓗᒃᑕᐅᓯᒪᔪᑦ ᐊᒻᒪᓗ ᐊᓐᓇᒃᓯᒪᔪᑦ 

ᐱᓇᓱᐊᕈᓯᖃᖅᑎᑕᐅᒻᒪᑕ ᑕᒪᑐᒪᓂ ᐊᒻᒪᓗ 

ᐅᓄᖅᑐᑦ ᐱᓂᕐᓗᒃᑕᐅᓯᒪᔪᑦ ᐊᓐᓇᐃᓯᒪᔪᑦ 

ᐊᓐᓇᒃᓯᒪᔪᓪᓗ ᐃᒻᒥᖕᓄᑦ ᓵᖃᑦᑕᕐᒪᑕ ᐊᒻᒪᓗ 

ᐃᓛᓐᓂᑦ ᐱᐅᔪᒧᑦ ᐊᓯᔾᔨᖃᑦᑕᖅᖢᑎᒃ 

ᐃᓄᑑᖏᖦᖢᑎᒃ. ᑲᓐᖑᓇᖅᑐᖃᓐᖏᓚ 

ᐃᑲᔪᖅᑕᐅᔪᒪᓪᓗᓂ ᑕᐃᒪᓐᓇ 

ᖁᒃᓴᓪᓚᒃᓯᒪᓚᐅᕐᓗᓂ ᐊᒻᒪᓗ 

ᐱᓂᕐᓗᒃᑕᐅᓚᐅᕐᓗᓂ ᒪᓕᒐᖅᑎᒍᑦ ᐱᖁᔭᕐᔪᐊᓂ 

ᓯᖁᒥᑕᐅᓯᒪᔪᑎᒍ ᐊᒻᒪᓗ ᐱᔨᑦᑎᕈᑎᓂᒃ 

ᐊᑐᐃᓐᓇᖃᖅᑐᑦ ᐊᑐᖅᑕᐅᔪᒃᓴᐅᑕᐅᔪᓂᒃ 

ᐱᓂᕐᓗᒃᑕᐅᓯᒪᔪᓄᑦ ᐊᓐᓇᒃᓯᒪᔪᓄᓪᓗ. 

 

ᒪᐃ 27-ᒥ ᔫᓂ 2-ᒧᑦ ᑖᓐᓇ ᑲᓇᑕᒥ 

ᐱᓂᕐᓗᒃᑕᐅᓯᒪᔪᓄᑦ ᐊᓐᓇᒃᓯᒪᔪᓪᓗ 

ᐱᓇᓱᐊᕈᓯᒋᓂᐊᕐᒪᒍ ᐊᒻᒪᓗ ᑖᒃᑯᐊ 

ᓴᖅᑭᔮᒃᑲᓐᓂᕋᓱᒃᑐᑦ ᐅᖃᐅᓯᕆᔭᐅᖃᑦᑕᖅᖢᑎᒡᓗ 

ᐱᓂᕐᓗᒃᑕᐅᓯᒪᔪᓄᑦ ᑐᕌᖓᔪᓂᒃ ᐊᒻᒪᓗ 

ᐱᔨᑦᑎᕈᑏᑦ ᐱᓕᕆᐊᓐᖑᖅᑎᑕᐅᓯᒪᔪᑦ ᒪᓕᒐᓪᓗ 

ᐃᑲᔫᑎᒋᒃᑲᓐᓂᕈᓐᓇᕐᓂᐊᖅᑕᖏᑦ ᐃᓚᖏᓐᓄᓪᓗ. 

 

ᓄᓇᕘᓕᒫᒥ ᐊᖏᖅᓯᒪᑦᑎᐊᖅᑐᓂᒃ 

ᐃᖅᑲᓇᐃᔭᖅᑎᖃᖅᐳᒍᑦ ᖃᐅᑕᒫᑦᑎᐊᕐᓗ 

ᐱᓂᕐᓗᒃᑕᐅᓯᒪᔪᓂ ᐊᓐᓇᒃᓯᒪᔪᓂᓪᓗ 

ᑲᒪᖃᑦᑕᖅᖢᑎᒃ. ᐱᔨᑦᑎᖅᑏᑦ ᐊᒻᒪᓗ ᑕᒪᒃᑯᐊ 

ᐃᖅᑲᓇᐃᔭᖅᑏᑦ ᐃᑲᔪᖅᑐᐃᖃᑦᑕᖅᐳᑦ 

ᐱᓂᕐᓗᒃᑕᐅᓯᒪᔪᓂᒃ ᐊᓐᓇᒃᓯᒪᔪᓂᓪᓗ ᐃᓚᖏᑦ 

ᐱᖃᑎᒋᔭᐅᓪᓗᑎ ᐃᖅᑲᖅᑐᐃᕕᓕᕆᓂᖅ ᑕᒪᓐᓇ 

ᐊᑐᖅᑕᐅᑎᓪᓗᒍ. 

 

ᐱᔨᑦᑎᕈᑏᑦ ᐱᓂᕐᓗᒃᑕᐅᓯᒪᔪᓄᑦ ᐊᓐᓇᒃᓯᒪᔪᓄᓪᓗ 

ᑐᕌᖓᔪᑦ ᐊᑐᐃᓐᓇᕈᖅᑕᐅᓯᒪᕗᑦ ᓄᓇᕗᒻᒥ 

ᐅᖄᓚᕕᒋᔪᓐᓇᖅᑕᐃᑦ ᐊᑭᖃᓐᖏᑦᑐᖅ ᓈᓴᐅᑎᓕᒃ 

1-866-456-5216 ᐅᕝᕙᓘᓐᓃᑦ ᖃᕋᓴᐅᔭᒃᑯᑦ  

ᑎᑎᕋᕐᕕᒋᓗᒋᑦ victimservices@gov.nu.ca.  

mailto:victimservices@gov.nu.ca


ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᕆᔨᒃᑯᑦ ᑲᔪᖏᖅᓴᐃᕗᑦ ᐃᓘᓐᓇᖏᓐᓂ 

ᐱᓂᕐᓗᒃᑕᐅᖃᑦᑕᖅᑐᓂᒃ ᐊᓐᓇᒃᓯᒪᔪᓂᒡᓗ 

ᐃᑲᔪᖅᑎᒃᓴᒥ ᕿᓂᖁᓪᓗᒋᑦ.  

 

ᑲᑐᔾᔨᓗᑕ ᐃᑲᔪᖃᑎᒌᒍᓐᓇᖅᑐᒍ ᐊᒻᒪᓗ ᑕᒪᓐᓇ 

ᐊᑐᖅᑕᐅᖃᑦᑕᖅᑐᑦ ᐊᓂᒍᖅᑕᐅᔪᓐᓇᕐᓂᐊᕐᒪᑕ 

ᐃᓱᒫᓘᑎᒋᔭᖏᓪᓗ ᐊᒻᒪ ᐊᐱᕆᔪᓐᓇᖅᑕᒃᑲ 

ᓇᖏᕐᓗᑕ ᓂᐱᖃᓐᖏᓚᐅᑲᖁᓪᓗᒍ ᑕᐃᒃᑯᐊ 

ᐃᓱᒪᒋᓗᒋᑦ ᒪᓕᒐᐃᑦ ᓯᖁᒥᓪᓗᒋᑦ 

ᐊᓐᓇᐃᖃᑦᑕᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

>>ᓂᐱᖃᓐᖏᑲᐃᓐᓇᖅᑐᖅ  

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ 

ᖃᒥᓐᖑᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 032 - 5(2): 

ᖁᕐᓗᖅᑑᑉ ᐃᓄᑐᖃᒃᑯᐊᕕᐊᑕ ᓯᕗᓂᒃᓴᖓ 

(ᖃᒥᓐᖑᐊᖅ) 

ᖃᒥᓐᖑᐊᖅ: ᖁᐊᓇ, ᐅᖃᖅᑏ. (ᑐᓵᔨᑎᒍᑦ) 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᖁᕐᓗᖅᑐᕐᒥᐅᑦ, 

ᓄᓇᕘᒥᐅᓪᓗ. 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᓂᓐᖓᐅᒪᓂᕋ 

ᑕᒪᓐᓇ ᓴᖅᑭᑦᑐᓐᓇᕐᓂᐊᕐᒪᑦ. ᒐᕙᒪᒃᑯᑦ 

ᐃᑲᔪᖅᓱᓐᖏᓗᐊᕐᒪᑕ ᓱᓕᑦᑎᐊᖅᑐᒥᒃ 

ᐊᑐᓪᓚᕆᒃᑐᒥᒃ ᑐᐊᕕᕐᓇᓕᖅᑐᒥᒡᓗ ᑕᐃᒪᓐᓇ 

ᓵᑕᐅᓯᒪᓕᕋᑦᑕ ᖁᕐᓗᖅᑐᕐᒥᐅᑕᐅᔪᒍᑦ. 

 

ᐅᖃᖅᑏ, ᑎᓴᒻᒥᐅᓚᐅᖅᑐᒥ ᐊᐱᖅᓱᖅᑎᓪᓗᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ 

ᐅᖃᓚᐅᖅᓯᒪᔪᖅ, ᑕᐃᒃᑯᐊ ᑳᓐᑐᕌᒃᑦᓴᐃᑦ 

ᑐᒃᓯᕋᐅᑏᑦ ᑐᓂᔭᐅᖁᓪᓗᒋᑦ ᓴᓇᔭᐅᓂᐊᖅᑎᓪᓗᒍ 

ᐃᓐᓇᒃᑯᕕᒃᓴᖅ ᓄᓇᕗᒻᒥ. 

 

ᐅᖃᖅᑏ, ᐄ, ᖁᕕᐊᓱᒃᑐᖓ 

ᒐᕙᒪᒃᑯᑦ ᐊᒃᓱᕉᑎᖃᕐᒪᑕ ᐊᒻᒪ ᓄᑖᒥᒃ ᓴᓇᔪᒪᖕᒪᑕ 

ᐱᖁᑎᕐᔪᐊᒥᒃ ᐊᒻᒪᓗ ᓄᑖᓂᒃ ᑲᑐᔾᔨᖃᑎᒌᖕᓂᒃ 

ᐊᑐᐃᓐᓇᕈᐃᓇᓱᖕᒪᑕ ᐱᔅᓇᓯᓄᑦ, 

ᑎᒥᓐᖑᖅᑎᑕᐅᓯᒪᔪᓄᓪᓗ ᓴᖅᑭᔮᑦᑎᐊᖅᖢᑎᒃ. 

ᑳᓐᑐᕌᒃᑦᓴᐅᑉ ᐱᕙᓪᓕᐊᔾᔪᓯᖏᑦ ᑕᐃᒪᐃᑎᑦᑎᔪᖅ 

ᐊᒻᒪᓗ ᐊᖏᖃᑎᒋᓐᖏᖦᖢᒍ.  

 

ᑭᓯᐊᓂ, ᐅᖃᖅᑏ, ᒐᕙᒪᒃᑯᑦ ᐅᑯᐊ 

ᐱᕕᖃᖅᑎᑦᑕᕆᐊᖃᕋᓱᒋᖕᒥᔭᒃᑲ ᓄᓇᓕᖕᓃᑦᑐᓂᒃ 

ᐃᖅᑲᓇᐃᔭᖃᑎᖃᕐᓗᑎᒃ 

ᑐᐊᕕᕐᓇᖅᑐᖅᑕᖃᖅᑎᓪᓗᒍ ᓲᕐᓗ ᐃᓐᓇᒃᑯᕕᒃ 

ᐃᓐᓇᕐᓄᑦ ᐸᖅᑭᕕᖕᓂᒃ ᐊᑐᐃᓐᓇᕈᐃᓯᒪᓗᑎᒃ 

ᓄᓇᓕᖕᓂ. 

 

ᐅᖃᖅᑏ, ᓇᓗᓇᕈᓐᓃᖅᑐᖅ ᓄᓇᕗᒻᒥᐅᑦ ᓄᑖᒥᒃ 

ᐊᑕᐅᓯᒃᑲᓐᓂᕐᒥᒃ ᐸᖅᑭᕕᒃᑖᕆᐊᖃᕐᓂᖓᓂᒃ 

ᑭᓯᐊᓂ ᓇᓗᔪᖓ ᒐᕙᒪᒃᑯᑦ 

ᐃᓱᒪᒃᓴᖅᓯᐅᕈᑎᖃᕈᓐᓇᓐᖏᒻᒪᑕ ᐊᒻᒪ 

ᐊᔾᔨᒌᓐᖏᑦᑐᓂᒃ ᐊᑐᓐᖏᓐᓂᖏᓐᓂᒃ. 

 

ᐅᖃᖅᑏ, ᖁᕐᓗᖅᑑᕐᒥᐅᑦ ᐊᒃᓱᐊᓗᒃ ᐊᑯᓂᐊᓗᒃ 

ᐱᓕᕆᓯᒪᓕᖅᑐᑦ ᐊᒃᓱᕉᑎᖃᖅᓯᒪᓪᓗᑎᒡᓗ 

ᖁᕐᓗᖅᑑᕐᒥ ᐸᖅᑭᕕᒃᑖᕈᓐᓇᕐᓂᐊᕋᑦᑕ ᐊᒻᒪ 

ᐊᑐᐃᓐᓇᕈᐃᓯᒪᓕᓪᓗᑎᒃ. ᑖᓐᓇ ᓴᓇᔭᐅᒃᐸᑦ 

ᐱᔨᑦᑎᕈᑏᑦ ᑕᒪᒃᑯᐊ ᓴᖅᑭᒃᑲᓐᓂᕐᓂᐊᖅᑐᑦ 

ᐃᓐᓇᕐᓄᑦ ᐃᓚᒥᓄᑦ ᖃᓂᓪᓗᑎᒃ, ᐱᖅᑯᓯᒥᓐᓄᓪᓗ 

ᐊᒻᒪᓗ ᐃᓕᓐᓂᐊᖅᑎᑕᐅᓗᑎᒃ 

ᐃᖅᑲᓇᐃᔭᖅᑎᑕᐅᓗᑎᒡᓗ ᓄᓇᖅᑲᑎᕗᑦ. 

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐅᖃᐅᓯᒃᓴᒃᑲ ᐱᔭᕇᕐᓂᐊᕋᒃᑭᑦ. ᖁᔭᓐᓇᒦᒃ. 

 

ᐅᖃᖅᑎ: ᒪᓕᒐᓕᐅᖅᑎ ᑖᒃᑯᓂᖓ 

ᐅᖃᐅᓯᕆᔭᒥᓂᒃ ᐅᓪᓗᒥ ᐱᔭᕇᖅᓯᔪᒪᒐᓗᐊᕐᒪᑦ. 

ᐊᒃᑳᖅᑐᖃᖅᐹ? ᖁᔭᓐᓇᒦᒃ, ᒥᔅ ᖃᒥᓐᖑᐊᖅ 

ᑲᔪᓯᓚᐅᕆᑦ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᐊᓇ, ᐅᖃᖅᑏ.  

ᑕᒪᓐᓇ ᓂᓐᖓᖕᓇᕆᔭᕋ ᑖᒃᑯᐊ ᒐᕙᒪᒃᑯᑦ 

ᐊᔭᐅᖅᑐᐃᑎᓪᓗᒋᑦ ᓄᓇᕗᒻᒥᐅᓂᒃ ᓇᖕᒥᓂᒃ 

ᒪᑭᒪᔪᓐᓇᖅᓯᖁᓪᓗᒋᑦ ᑲᑐᔾᔨᖃᑎᒌᖕᓂᕐᒥᓪᓗ 

ᐊᑐᖁᓪᓗᒋᑦ ᓇᖕᒥᓂᖅ 

ᖃᓄᖅᑑᕈᑎᒃᓴᓕᐅᕈᓐᓇᕐᓂᐊᕐᒪᑕ ᑭᓯᐊᓂᑦᑕᐅᖅ 

ᑕᐃᒪᒃᑲᓗᐊᖅᑎᓪᓗᒍ ᐃᑲᔪᖅᓱᐃᓐᖏᑦᑐᑦ. 

 

ᐅᖃᖅᑏ, ᐅᓇ ᑎᑎᕋᖅᓯᒪᔪᖅ 

ᑕᑯᓐᓇᓐᖑᐊᖅᑕᑦᑎᓐᓂ ᒐᕙᒪᒃᑯᑦ ᑐᕌᖅᑕᕗᑦ 

ᐱᔭᒃᓴᖏᑦᑎᒍᑦ ᐅᖃᖅᓯᒪᔪᑦ: “ᒐᕙᒪᒃᑯᑦ ᓄᓇᓕᖕᓂ 

ᐃᑲᔪᖅᓱᐃᕗᑦ ᓴᓐᖏᓂᕐᒥᓂᒃ 

ᑐᓐᖓᕕᖃᕈᓐᓇᕐᓂᐊᕐᒪᑕ 

ᐃᒻᒥᓂᕿᓕᕈᓐᓇᖅᓯᓂᐊᕐᒪᑕᓗ.”  

 

ᐅᖃᖅᑏ, ᓂᐱᓕᐅᖅᑕᐅᓯᒪᓂᕋ ᒪᓕᒃᖢᒍ, 

ᐃᑲᔪᖅᓱᕈᒪᓐᖏᒻᒪᑕ ᖁᕐᓗᖅᑑᕐᒥᐅᑦ 

ᑐᒃᓯᕌᕆᔭᖓᓂᒃ, ᓴᓐᖏᓂᕐᒥᓂᒃ ᑐᓐᖓᕕᖃᕐᓗᑎᒃ 

ᐊᒻᒪᓗ ᐃᒻᒥᓂᓕᕿᔪᓐᓇᖅᓯᓂᕐᒥᒃ ᐱᓇᓱᒃᑎᓪᓗᒋᑦ 

ᐸᖅᑭᔪᒪᑎᓪᓗᒋᑦ ᐃᓐᓇᖁᑎᑦᑎᓐᓂᒃ, ᒐᕙᒪᒃᑯᑦ 

ᑐᕌᒐᓕᐊᕆᓯᒪᔭᕋᓗᐊᕐᒥᓂᒃ ᒪᓕᓐᖏᑦᑐᑦ. ᖁᐊᓇ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ,  

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 033 - 5(2): 

ᐱᒃᑯᒋᔭᐅᓂᖏᑦ ᐊᕙᑎᓕᕆᓂᕐᒧᑦ 

ᐃᓕᓐᓂᐊᖅᑐᑦ ᐃᓱᓕᒃᓯᔪᐃᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓄᓇᕗᒻᒥᐅᑕᐃᑦ, ᓴᓂᑭᓗᐊᕐᒥᐅᓪᓗ.  

 

ᑕᐃᒪᓐᖓᓕᒫᖅ ᖁᕕᐊᓱᒃᑐᐊᓘᖃᑦᑕᖅᑐᖓ ᐃᒡᓗᒥ 

ᓇᖏᖅᓯᔭᕋᖔᒪ ᖁᔭᒋᓪᓗᒋᑦ ᖁᕕᐊᓲᑎᒋᓪᓗᒋᓪᓗ 

ᓴᓂᑭᓗᐊᕐᒥᐅᑦ ᐊᒻᒪᓗ ᓯᕗᓂᒃᓴᑦᑎᓐᓄᑦ ᑕᒪᓐᓇ  

ᐱᐅᓪᓚᕆᖃᑦᑕᖅᑐᖅ ᐊᒻᒪᓗ ᓄᓇᕗᒻᒥᐅᑦ 

ᓯᕗᓂᒃᓴᖓᓄᑦ.  

 

ᐅᖃᖅᑏ, ᖁᕕᐊᓲᑎᒋᔪᒪᔭᕋ ᒥᒃ ᐊᐸᖅᑲᖅ ᐊᒻᒪᓗ  

ᔫᓇ ᕿᑦᑐᓱᒃ ᑲᔪᓯᑦᑎᐊᕈᓐᓇᓚᐅᕐᒪᑎᒃ ᑐᒡᓕᐊᓂ 

ᐃᓕᓐᓂᐊᖅᑎᓪᓗᒋᒃ ᐊᕙᑎᓕᕆᓂᕐᒥᒃ.  

 

ᐅᖃᖅᑏ, ᐃᓕᓐᓂᐊᕐᓂᖅ ᑕᒪᓐᓇ 

ᐃᓱᓕᑎᑕᐅᑎᓪᓗᒍ ᐱᕚᓪᓕᐅᑎᓪᓚᕆᐊᓘᖃᑦᑕᖅᑐᑦ 

ᐃᖅᑲᓇᐃᔮᒃᓴᖅᑖᑦᑎᐊᖅᖢᑎᒡᓗ ᑖᒃᑯᐊᒃ ᒪᒃᑯᒃᑑᒃ 

ᐊᖑᑏᒃ. ᐱᔭᕇᖅᓯᒐᒥᒃ ᑕᐃᒪ 

ᐃᓕᑉᐹᓪᓕᖅᓯᒪᓪᓚᕆᒃᐴᒃ ᓇᖕᒥᓂᕐᓗ 

ᐃᓂᖅᑎᕈᓐᓇᖅᓯᓪᓗᑎᒃ, 

ᐊᖏᖅᓯᒪᑦᑎᐊᓚᐅᖅᖢᑎᒡᓗ ᐃᓕᓐᓂᐊᖅᑕᒥᖕᓄᑦ 

ᐃᓅᓯᕐᒥᓄᑦ ᐊᑐᕐᓂᐊᖅᑕᖏᓐᓂᒃ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᖁᕕᐊᓱᖃᑎᒋᔪᒪᕙᒃᑲ ᒥᒃ ᐊᒻᒪᓗ ᔫᓇ 

ᑲᔪᓯᑦᑎᐊᕐᒪᑎᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧ, ᒥᔅᑐ ᓇᑦᓯᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 034 - 5(2): 

ᐃᑲᔫᑎᑦ ᐋᓐᓂᐊᕕᒻᒥ ᑐᓵᔨᓄᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᑉᓗᒃᑰᖅᐸᒃᑲ 

ᓴᓪᓕᕐᒥᐅᑕᐅᖃᑎᒃᑲ ᓇᐅᔮᕐᒥᐅᑕᐃᓪᓗ. 

ᑲᖑᐃᓪᓖᒃᑯᐊ ᑎᑭᕋᕐᕙᓗᖕᓂᕋᖅᑕᐅᓕᖅᓱᑎᒃ 

ᓄᓇᑦᑎᓐᓄᑦ.  

 

(ᑐᓵᔨᑎᒍᑦ) ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) 

ᓇᖏᖅᓯᕗᖓ ᐅᓪᓗᒥ ᑕᒪᒃᑯᐊ 

ᐋᓐᓂᐊᕐᕕᓕᐊᕈᑎᒋᖃᑦᑕᖅᑕᕗᑦ ᐃᓐᓇᐃᑦ 

ᑐᓵᔨᖃᑦᑎᐊᕆᐊᖃᕐᓂᖏᓐᓂᒃ ᓄᓇᓕᑦᑎᓐᓂ.  

 

ᖃᐅᔨᒪᔪᐃᓐᓇᐅᒐᑦᑕ ᑕᒪᒃᑯᐊ ᐃᓄᒃᑎᑐᐃᓐᓇᖅ 

ᐅᖃᓪᓚᒍᓐᓇᕐᒪᑕ ᐊᒻᒪ ᑖᒃᑯᐊ ᓇᔭᓐᖑᐊᓪᓗ 

ᓘᒃᑖᓪᓗ ᐃᓱᐊᖅᓴᐃᔨᓪᓚᑦᑖᑦ ᑎᑭᖃᑦᑕᖅᑐᐃᑦ 

ᓄᓇᓕᑦᑎᓐᓄᑦ ᐱᓕᕆᖃᑎᒌᑦᑎᐊᕆᐊᖃᕐᒪᑕ, 

ᑐᓵᔨᖃᑦᑎᐊᕆᐊᖃᖅᑐᒻᒪᕆᐊᓘᖃᑦᑕᕐᒪᑕ, ᐅᖃᖅᑏ.  

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᔪᐃᓐᓇᐅᔪᒃᓴᐅᕗᓯ 

ᐅᓄᖅᑐᑦ ᐃᓐᓇᐃᑦ ᖃᓪᓗᓇᐅᔭᕈᓐᓇᓐᖏᒻᒪᑕ 

ᐊᒻᒪᓗ ᑕᐃᒪᐃᒃᑲᓗᐊᖅᑎᓪᓗᒍ ᐃᓅᓕᓴᐃᔩᑦ 

ᓘᒃᑖᕗᑦ, ᐃᓅᓰᓪᓗ ᐃᓄᒃᑎᑑᕈᓐᓇᖏᑦᑐᑦ. ᑕᐃᒪ 

ᓇᓗᓇᕈᓐᓃᑦᑎᐊᖅᐳᖅ ᐋᓐᓂᐊᕕᖕᒥ ᑐᓵᔩᑦ 

ᐊᒃᓱᐊᓗᒃ ᐊᑑᑎᖃᓪᓚᕆᖕᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ ᐃᓗᐊᓂ. ᑖᒃᑯᐊ 

ᑐᓵᔩᑦ ᑕᐃᑲᓃᖃᑦᑕᖅᐳᑦ ᐃᓱᒫᓘᑎᒋᔭᐅᔪᑦ ᐊᒻᒪᓗ 

ᐋᓐᓂᐊᖏᑦ ᑕᒪᒃᑯᐊ 

ᑐᑭᓯᔭᐅᑦᑎᐊᖃᑦᑕᕈᓐᓇᓂᐊᕐᒪᑕ ᐊᒻᒪᓗ 

ᐃᓱᒪᒋᔭᐅᔪᑦ ᑭᓱᒥᒃ ᐋᓐᓂᐊᖃᕐᒪᖔᑦ 

ᓇᓖᕌᕈᑎᓕᐅᖅᑕᐅᔪᓐᓇᕐᓂᐊᕐᒪᑕ 

ᐃᓅᓕᓴᖅᑕᐅᔾᔪᓯᕆᓂᐊᖅᑕᖏᑦ ᑖᔅᓱᒧᖓ 

ᐅᖃᐅᑎᒋᓗᒋᑦ. 

 

ᐊᒻᒪᓗ ᑐᓵᔩᑦ ᓈᒻᒪᖏᑦᑐᓂᒃ ᐊᑐᓚᐅᖃᑦᑕᕐᒪᑕ 

ᓲᕐᓗ ᑎᒥᐅᑉ ᐃᓚᖏᑦ ᑕᒻᒪᖅᑕᖅᑕᐅᓪᓗᑎᑦ 

ᐅᖃᖅᑕᐅᖃᑦᑕᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᒪᑯᐊ 

ᑎᒥᖏᑦ, ᐃᓛᒃ ᐃᓗᓕᕈᓘᔭᖏᓐᓂ 

ᖃᐅᔨᒪᓐᖏᖃᑦᑕᕐᒪᑕᒎᖅ, ᐅᖃᖅᑏ.  

 

(ᑐᓵᔨᑎᒍᑦ) ᐅᖃᖅᑏ, ᑕᒪᓐᓇ ᐃᓱᒫᓘᑎᒋᔭᐅᔪᖅ 

ᑐᓵᔨᐅᑦᑎᐊᖏᓐᓂᖅ 

ᐃᓄᒃᑎᑑᓕᖅᑎᑕᐅᑦᑎᐊᓐᖏᑦᑐᓪᓗ ᑕᒪᒃᑯᐊ 

ᑕᒻᒪᐅᑎᒋᔭᐅᓕᕈᓐᓇᕐᒪᑕ ᐃᓅᓕᓴᖅᑕᐅᔪᒧᑦ, ᐊᒻᒪᓗ 

ᐃᓅᓕᓴᖅᑕᐅᔪᓐᓇᑐᐃᓐᓇᕆᐊᖃᖅᖢᑎᒃ 

ᑕᒻᒪᐅᑕᐅᓪᓗᑎᒃ. ᐊᒃᑯᕈᕈᑕᐅᒃᑲᓐᓂᓯᕙᒃᑐᖅ 

ᐋᓐᓂᐊᖅᑐᓕᕆᔭᐅᔪᓄᑦ ᐊᒻᒪ 

ᓇᖑᓗᒃᕆᔾᔪᑕᐅᓪᓗᓂ ᑐᓵᔨᓄᑦ. 

 

ᑕᒪᓐᓇ ᑐᑭᓯᓇᓪᓚᕆᒋᐊᖅᑐᖅ ᑐᓵᔩᑦ ᑕᒪᒃᑯᐊ 

ᐃᓚᒋᔭᐅᖃᑕᐅᓪᓚᕆᑦᑎᓪᓗᒋᑦ 

ᐃᓕᓐᓂᐊᖅᑎᑕᐅᑦᑎᐊᖃᑦᑕᖁᓪᓗᒋᑦ ᓴᓇᕐᕈᑎᓂᓪᓗ  

ᑕᒪᒃᑯᓂᖓ ᐊᑐᐃᓐᓇᕈᐃᕕᐅᓗᑎᑦ 

ᑲᑉᐱᐊᓱᓐᖏᓪᓗᑎᑦ.  

ᐃᓱᒫᓗᓐᓇᔮᖏᒻᒪᓪᓗ ᑕᒻᒪᖅᑕᐅᓕᕐᓗᓂ 

ᐃᓅᓕᓴᐃᔪᖃᖦᖤᓂᐊᕐᒪᑦ. 

 

ᐅᖃᖅᑏ, ᖃᐅᔨᒪᔪᖓ ᐃᓕᓴᖅᓯᔪᖓᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᖅᑭᒃᓱᐃᓯᒪᖕᒪᑕ 

ᐃᓅᓕᓴᐃᓂᕐᒧᑦ, ᐃᓄᐃᓪᓗ ᑎᒥᖏᑦᑕ 

ᐅᖃᐅᓯᖅᑕᖏᓐᓂᑦ.  

 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐃᓱᓕᒃᑎᔪᓐᓇᕐᓂᐊᕋᒪ ᐅᖃᐅᓯᓐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᓪᓗᒥ 

ᐅᖃᐅᓯᕆᔭᒥᓂᒃ ᐱᔭᕇᖅᓯᔪᒪᒐᓗᐊᕐᒪᑦ, 

ᐊᖏᖅᑕᐅᓇᓱᒍᒪᒐᓗᐊᕐᒪᑦ. ᐋᒃᑳᖅᑐᖃᖅᐸ? 

ᖁᔭᓐᓇᒦᒃ. ᒥᔅᑕ ᓇᑦᓯᖅ ᑲᔪᓯᓚᐅᕆᑦ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ 

ᐋᒑᖅᑐᖃᓐᖏᒻᒪᑦ.  

 

(ᑐᓵᔨᑎᒍᑦ) ᐅᑎᒐᓛᑲᐃᓐᓇᕐᓚᖓᐃ. ᑕᐅᕗᖓᓕᒫᖅ 

ᐅᖃᓕᒪᒍᓐᓇᖅᓯᒐᒪ.  

 

>>ᐃᒡᓚᖅᑐᑦ 

 

ᐅᖃᖅᑏ, ᖃᐅᔨᒪᑦᑎᐊᖅᑐᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐋᖅᑭᒃᓱᐃᓯᒪᓕᕐᓂᖏᓐᓂᒃ ᐅᖃᐅᓯᖅᑕᕐᓂᒃ 

ᐃᓕᓐᓂᐊᕈᑕᐅᖏᓐᓇᖃᑦᑕᕐᓂᐊᖅᑐᓂᒃ 

ᐋᓐᓂᐊᕕᖕᓂ ᑐᓵᔨᓄᑦ. ᑕᐃᒪᐃᒃᑲᓗᐊᖅᑎᓪᓗᒍ 

ᑕᐃᒃᑯᐊ ᓄᓇᓕᖕᓂ ᒥᑭᓐᓂᖅᓴᓂᒃ ᑐᓵᔩᑦᑕᐅᖅ 

ᐃᓕᓐᓂᐊᖅᑎᑕᐅᔭᕆᐊᖃᖅᑐᑦ ᑕᐃᒃᑯᓂᖓᓗ 

ᐊᑐᐃᓐᓇᖃᕐᓗᑎᒃ ᐃᓕᓐᓂᐊᕈᑎᒃᓴᓂᒃ.  

 

ᓈᒻᒪᒃᓯᒃᐸᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

ᒥᓂᔅᑕᖓᑦ ᐊᐱᖅᓱᕐᓂᐊᖅᑕᕋ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ,  

ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ, ᒥᔅ 

ᑕᐅᑐᓐᖏ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 035 - 5(2): 

ᖁᔭᓕᓂᖅ ᓄᐊᓪ ᖃᓗᔾᔭᕐᒧᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒃᑰᖅᐸᒃᑲ ᑲᖏᖅᖠᓂᕐᒥᐅᑦ ᐅᐊᖕᓇᖓ ᐊᒻᒪᓗ 

ᐃᒡᓗᓕᒑᕐᔪᒃ.  

 

ᑕᐃᒪ ᐃᑉᐸᒃᓴᖅ ᐃᖃᓪᓕᐊᖅᑎᑦᑎᓚᐅᖅᑐᓂᒃ 

ᐃᓕᓴᖅᓯᓚᐅᕋᒪ ᑖᓐᓇ ᑕᐃᓇ ᐅᑕᑦ ᓱᓇᐅᕝᕙ 

ᐊᑎᖓ ᐅᖃᕆᐊᖃᓚᐅᖅᑕᕋ ᐊᐃᕆᔅ ᓴᑭᐅᑉ 

ᐊᖓᔪᖓ, ᑖᒃᑯᐊ ᐃᓚᒋᐅᔭᓚᐅᕐᒪᑦ ᐊᐃᐳᕈ ᐅᐊᑕ, 

ᐊᐃᒥ ᓯᐅᓵᕐᓈᖅ ᐊᒻᒪᓗ ᓲᓴᓐ ᕼᐃᒃᔅ.  

 

ᑕᐃᒪᑦᑕᐅᖅ ᓯᑭᑑᕐᔪᐊᖏᓐᓇᖅᑐᐊᓘᖃᑦᑕᕐᒪᑕ 

ᐱᖓᓱᓄᑦ ᐅᓪᓗᓄᑦ. ᑕᐃᓐᓇ ᓄᕕᐅᓪ ᖃᓗᔾᔭᖅ 

ᐋᖅᑭᒃᓱᐃᖏᓐᓇᖃᑦᑕᖅᑐᓂ ᐅᑭᐅᓄᑦ ᒫᓐᓇ 

ᓄᖅᑲᕐᓂᐊᓕᕐᒪᑦ ᐃᓕᑕᕆᕙᕋ. ᖁᔭᓐᓇᒦᒃ, ᓄᕕᐅᓪ 

ᖃᓗᔾᔭᖅ.  

 

ᑖᒃᑯᐊ ᓯᕗᓪᓕᐅᓚᐅᖅᑐᑦ ᓕᐅ ᖃᓗᔾᔭᖅ, 

ᑐᒡᓕᕆᔭᐅᓪᓗᓂ ᐃᕐᓂᑯᓗᒐ ᔮᕕᔅ ᑕᐅᑐᓐᖏ 

ᐊᒻᒪᓗ ᕌᓐᑎ ᐄᑦᕆᔅ ᐱᖓᓱᒋᔭᐅᓪᓗᓂ. 

ᕿᒧᒃᓯᖅᑐᓄᑦᑕᐅᖅ ᐅᓪᓗᓄᑦ ᐱᖓᓱᓄᑦ 

ᕿᒧᒃᓯᓚᐅᕐᒪᑕ, ᑖᓐᓇ ᓯᕗᓪᓕᐅᓚᐅᖅᑐᖅ ᒪᐃᑯ 

ᐃᕗ ᐊᕐᕕᐊᕐᒥᐅᑕᖅ, ᑐᒡᓕᕆᔭᐅᓪᓗᓂ ᓯᓗᒃ ᐅᓗᔪᒃ 

ᐊᒻᒪᓗ ᐱᖓᓱᒋᔭᐅᓪᓗᓂ ᐊᕐᓇᑐᐊᖑᓚᐅᖅᑐᖅ 

ᓈᑕᓕ ᑕᐃᓗ-ᑕᐅᑐᓐᖏ, ᐃᕐᖑᑕᕋ 

ᕿᒧᒃᓯᖃᑕᐅᓚᐅᕐᒥᖕᒪᑦ.  

 

ᑕᐃᒃᑯᐊ ᑐᓵᔪᑦ ᑲᖏᖅᖠᓂᕐᒥᑦ ᐊᒻᒪᓗ 

ᐃᒡᓗᓕᒑᕐᔪᖕᒥᑦ ᐅᓪᓗᖃᑦᑎᐊᕐᓂᐊᖅᐳᓯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 036 - 5(2): 

ᑭᒡᒐᖅᑐᐃᔪᓐᓇᕐᓂᖅ ᓂᕈᐊᖅᑎᓂᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒫᓐᓇ ᐅᑎᕐᔭᖅᑎᒃᑲᓐᓂᕐᓂᐊᕋᒪ ᑭᖑᓂᑦᑎᓐᓂᑦ 

ᐅᖃᐅᓯᕆᓚᐅᖅᑕᕐᓂᑦ, ᐅᖃᐅᓯᕆᓚᐅᖅᓯᒪᔭᓐᓂᑦ 

ᒪᓕᒐᓕᐅᕐᕕᖕᒥᑦ ᐅᖃᐅᓯᖃᒃᑲᓐᓂᕈᒪᓪᓗᖓ, ᒫᔅᓯ 

13, 2014-ᖑᓪᓗᒍ ᑖᓐᓇ ᐱᒋᐊᕐᓂᖓᓄᑦ 

ᐅᓂᒃᑳᖅ, ᑖᓐᓇ ᖁᔭᓐᓇᒦᖅᖢᒍ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᑖᒃᑯᐊᓗ ᐅᖅᓱᐊᓗᖕᒧᑦ ᐃᒡᓘᑉ 

ᐅᖅᑰᓴᐅᑎᖏᓐᓄᑦ ᐅᑎᖅᑐᒃᓴᓕᐅᕐᓂᕐᒧᑦ.  

 

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ 

ᒐᕙᒪᒃᑯᓐᓄᑦ ᐃᓘᓐᓇᑕ ᑕᒫᓂ ᒪᓕᒐᓕᐅᕐᕕᖕᒦᑦᑐᒍ 

ᑲᒪᒋᔭᒃᓴᖃᕋᑦᑕ, ᐱᓕᕆᐊᒃᓴᖃᕋᑦᑕ 

ᑭᒡᒐᖅᑐᐃᔪᓐᓇᕐᓂᓕᒫᑦᑎᓐᓂᑦ ᑭᒡᒐᖅᑐᐃᔪᒪᓪᓗᑕ 

ᐃᓄᖁᑎᑦᑎᓐᓂᑦ ᑖᓐᓇ ᓴᐅᒥᓐᓃᑦᑐᖅ ᑖᒃᑯᐊ 

ᐃᓱᒫᓘᑎᒋᔭᑦᑎᓐᓂᒃ ᐊᐱᖅᑯᑎᖃᖃᑦᑕᖁᓪᓗᑕ 

ᒐᕙᒪᒃᑯᓪᓗ ᑭᐅᔪᓐᓇᑦᑎᐊᖃᑦᑕᕐᓂᐊᕐᒪᑕ.  

 

ᖃᖓᑐᐃᓐᓇᑦᑎᐊᒃᑯᑦ ᓂᕆᐅᒍᓐᓇᕋᑦᑕ 

ᐅᖄᓚᕕᐅᔪᓐᓇᖅᑐᒍᑦ, ᖃᕋᓴᐅᔭᒃᑯᓪᓗ 

ᑎᑎᕋᕐᕕᐅᖃᑦᑕᖅᖢᑕ ᓂᕈᐊᖅᑎᒋᓯᒪᔭᑦᑎᓐᓂᑦ 

ᑕᐃᒪᐃᑦᑐᓂᒃ ᓂᕆᐅᖃᑦᑕᕐᓂᐊᕋᑦᑕ. ᑕᐃᒪᓐᖓᑦ 

ᓂᕈᐊᖅᑕᐅᓚᐅᕋᒪ ᐃᖃᓗᖕᒥᐅᑕᐃᑦ ᐅᕙᓐᓄᑦ 

ᐅᐸᒍᑎᖃᑦᑕᖅᓯᒪᔪᑦ ᐃᓱᒫᓘᑎᒥᖕᓂᑦ ᐊᒻᒪᓗ 

ᐃᓱᒪᒋᔭᒥᖕᓂᒃ ᑐᓂᓯᓪᓗᑎᒃ ᖃᓄᖅ ᒐᕙᒪᒃᑯᑦ 

ᐱᐅᓯᒋᐊᕈᓐᓇᕐᒪᖔᑦ ᐱᔨᔅᓯᕈᑎᒋᔭᖓᑦ ᐃᓄᖕᓄᑦ. 

ᑖᓐᓇ ᑐᓴᕐᓂᕆᖃᑦᑕᖅᑕᕋ ᑕᖅᑲᒃᑯᓄᖓ ᐊᒃᓱᐊᓗᒃ 

ᐊᑑᑎᖃᕐᒪᑦ ᖃᐅᑕᒫᓪᓗ ᐊᑐᖅᐸᒃᖢᒋᑦ.  

 

ᐊᔾᔨᒌᓐᖏᑦᑐᓂᐅᓇ ᒪᓕᒐᓕᐅᕐᕕᒃ ᑲᓇᑕᒥ, 

ᒪᓕᒐᓕᐅᖅᑎᑐᐃᓐᓇᐃᑦ ᒐᕙᒪᒃᑯᓐᓂᑦ 

ᐊᔭᐅᖅᑐᐃᔨᐅᓐᖏᒻᒪᑕ ᐊᒻᒪᓗ ᐊᐱᖅᓱᕐᓇᐅᑎᓪᓗᒍ  

ᒥᓂᔅᑕᓂᒃ ᓄᖅᑲᖅᑎᖁᔨᓪᓗᑎᒃ ᐱᕙᓐᖏᒻᒪᑕ 

ᐊᒻᒪᓗᑦᑕᐅᖅ ᐱᐅᒋᓐᖏᖃᑦᑕᐅᑎᓗᑎᒃ 

ᐅᖃᓪᓚᒃᐸᒐᑎᒃ.  

 

ᑕᒫᓃᒃᑲᑦᑕ 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

184 

ᒐᕙᒪᒃᑯᑦ ᑭᐅᔪᓐᓇᑦᑎᐊᖁᓪᓗᒋᑦ, ᑭᓯᐊᓂ 

ᑲᑕᑎᒃᑎᔭᖅᑐᕐᓗᑕ ᑕᒫᓃᓐᖏᓇᑦᑕ. ᑭᓯᐊᓂ, 

ᐅᖃᖅᑏ, ᑕᒪᒃᑯᐊ ᑐᓴᖅᑕᐅᔭᕆᐊᖃᕐᒪᑕ 

ᐃᓘᓐᓇᖏᓐᓂᑦ ᒐᕙᒪᒃᑯᑦ ᐸᐃᑉᐹᓕᕆᔨᖏᓐᓂᑦ, 

ᐊᖓᔪᖅᑲᐅᑎᖏᓐᓂᑦ. 

 

ᐃᓕᓴᖅᓯᔭᕆᐊᖃᕋᑦᑕ ᐱᒻᒪᕆᐅᖕᒪᑦ ᑲᓐᖑᓇᖅᑐᑦ 

ᑕᒪᒃᑯᐊ ᑲᓐᖑᒋᔭᐅᑦᑎᐊᕐᓗᑎᒃ 

ᐃᖅᑲᒋᔭᐅᑦᑎᐊᖃᑦᑕᕆᐊᖃᕐᒪᑦ ᐃᓕᓴᖅᓯᓗᑎᒡᓗ 

ᑕᖅᑲᒃᑯᓄᖓᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ 

ᐃᖅᑲᓇᐃᔭᕐᓂᕆᔭᖏᓐᓂᑦ 

ᑲᓐᖑᓇᖅᑑᑎᑦᑎᖃᑦᑕᕐᓗᑎᒃ. ᐃᒪᓐᓇ 

ᑐᑭᖃᓐᖏᑦᑐᖅ, ᓄᓇᖃᖅᑐᑦ ᑕᒪᒃᑯᐊ ᓄᓇᖃᖅᑐᑦ 

ᐅᐸᒍᓐᓇᑦᑎᐊᕐᓗᑎᒃ ᐃᓕᕋᓱᓐᖏᓪᓗᑎᒃ 

ᓂᕈᐊᖅᑎᒋᓯᒪᔭᖏᓐᓄᑦ ᑕᐃᒪᓐᓇᐃᖃᑦᑕᖁᓪᓗᒋᑦ.  

 

>>ᐸᑦᑕᑐᖅᑐᑦ 

 

ᐱᒻᒪᕆᐅᔪᖅ ᐅᕙᑦᑎᓐᓄᑦ ᐃᖅᑲᐃᑎᑦᑎᔭᕆᐊᖃᕋᑦᑕ 

ᓄᓇᕗᑦ ᒥᑭᔪᕈᓘᖕᒪᑦ 3000 ᓄᓇᕗᒻᒥᐅᑕᐃᑦ 

ᐃᖅᑲᓇᐃᔭᕐᒪᑕ ᒐᕙᒪᒃᑯᓐᓄᑦ, ᐃᓕᓴᐃᔨᐅᓪᓗᑎᒃ, 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᒻᒪᓗ 

ᓯᕗᓪᓕᖅᐹᖑᓪᓗᑎᒃ ᑕᑯᖅᑳᕐᖓᐅᑕᐅᖃᑦᑕᖅᖢᑎᒃ.  

 

ᐅᖃᖅᑏ, ᐊᕗᖓᐅᔨᔪᓐᓇᕋᓗᐊᖅᑐᖓ ᐅᖃᕐᓗᖓ 

ᐃᓘᓐᓇᖏᑦ ᒪᓕᒐᓕᐅᕐᕕᖕᒥᑦ ᑕᕝᕙᓂ 

ᐱᖃᓐᓇᕆᔭᖃᕐᒪᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᒪᑕ.  

 

ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᒃᓴᒃᑲ 

ᐱᔭᕇᕈᓐᓇᖁᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᓇᓱᒃᑲᓗᐊᕐᒪᑦ ᑖᒃᑯᐊ ᐅᓪᓗᒥ 

ᐅᖃᐅᓯᕆᔭᓂ ᐱᔭᕇᕈᓐᓇᕈᒪᓪᓗᓂᒋᑦ.  

ᐋᒃᑳᖅᑐᖃᖅᐹ? ᐱᑕᖃᓐᖏᒻᒪᑦ, ᒥᔅᑐ ᕼᐃᒃᔅ 

ᑲᔪᓯᓚᐅᕆᑦ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᒪᓕᒐᓕᐅᖅᑎᐅᖃᑎᒃᑲᓗ. ᑕᐃᔅᓱᒪᓂᐅᑎᓪᓗᒍ 

ᐊᕐᕌᒍ ᑎᓴᒪᑦ ᐊᓂᒍᖅᓯᒪᑎᓪᓗᒍ 

ᐅᖓᕙᕆᐊᖅᑕᐅᖁᓚᐅᕐᒥᔭᕋ ᐅᖃᓪᓚᒃᑕᒃᑲ 

ᐱᔭᕇᖁᓪᓗᒋᑦ.  

 

ᐅᖃᖅᑏ, ᐃᓱᒪᒋᔭᐅᔪᑦ ᐊᐱᖅᑯᑎᐅᔪᓪᓗ  

ᓴᖅᑭᑕᐅᖃᑦᑕᖅᑎᓪᓗᒋᑦ ᒪᓕᒐᓕᐅᕐᕕᖕᒥ, 

ᒪᓕᒐᓕᐅᖅᑎᐅᖃᑦᑕᖅᑐᓄᑦ ᐊᔾᔨᒋᓐᖏᒻᒪᒍ. 

ᐊᔾᔨᒋᖏᑦᑎᐊᕐᒪᒍ. ᐱᕙᓪᓕᐊᔪᓕᕆᔨᒃᑯᓐᓂᑦ 

ᒐᕙᒪᒃᑯᓐᓂᑦ ᐊᑲᖅᓴᖏᖦᖢᑎᒃ ᐅᖃᕐᓂᕐᒪᑦ, 

ᐊᔾᔨᒋᓐᖏᒻᒪᒍᓗ ᓲᕐᓗ ᐅᓐᓂᕐᓗᒃᓴᐅᑎᖃᕐᓂᕐᒥᒃ 

ᐸᓯᒃᓯᖃᑦᑕᓂᕐᒥᒃ. ᐃᒪᓐᓇ ᐱᖁᔭᓂᒡᓗ 

ᓯᖁᒥᑦᑎᓪᓗᑎᒃ.  

 

ᑕᐃᒃᑯᐊ ᓂᓪᓕᖅᑕᐃᓕᒪᑎᑦᑎᓂᖅ ᒐᕙᒪᒃᑯᓐᓄᑦ 

ᓂᓪᓕᖅᑕᐃᓕᒪᑎᑦᑎᖃᑦᑕᖅᐸᑕ ᒪᓕᒐᓕᐅᕐᕕᖕᒧᑦ 

ᒐᕙᒪᒃᑯᓐᓄᓪᓗ ᐊᑲᐅᓐᖏᒻᒪᑦ.  

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᕼᐃᒃᔅ (ᑐᓵᔨᑎᒍᑦ): ᐅᕙᒍᑦ ᒪᓕᒐᓕᐅᖅᑎᐅᓗᑕ 

ᑕᐃᒪᓐᓇ ᓂᕈᐊᖅᑎᒋᓯᒪᔭᑦᑎᓐᓂᑦ 

ᑐᓴᑲᐅᑎᒋᑎᑕᐅᖃᑦᑕᖏᒃᑯᑦᑕ ᖃᓄᖅ 

ᐱᐅᓯᒋᐊᕈᓐᓇᕐᒪᖔᑦ ᐱᓕᕆᐊᕆᓂᕆᔭᕗᑦ 

ᐊᒃᓱᐊᓗᒃ ᐋᒥᑦᑎᓂᐊᕋᑦᑕ.   

 

ᑕᐃᒃᑯᐊ ᐊᒃᑐᐊᖃᑎᒌᑦᑎᐊᕈᒪᒐᒃᑭᑦ, 

ᐋᒥᑦᑎᔪᒪᓇᖓᓗ ᐊᒻᒪ ᓂᓪᓕᕐᕕᒃᓴᕗᑦ 

ᓂᐸᖏᖅᑎᑕᐅᖁᓇᒍ ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ, 

ᐅᖃᖅᑏ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕋᕐᔪᐊᒧᓪᓗ, ᒥᔅᑐ ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 037 - 5(2): 

ᓄᓇᕗᒻᒥ ᐅᔭᕋᒃᓴᓯᐅᖅᑎᐅᓂᖅᐹᖅ - ᔮᓐ 

ᑑᒑᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᑉᓗᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑲ, ᕼᐃᕗᓕᖅᑎ, ᒥᓂᔅᑕᔅ ᐊᒻᒪ  

ᕼᐃᕗᓪᓕᖅᐹᒥᖃᐃ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᖏᖃᑎᒋᑦᑎᐊᕋᒃᑯ ᓂᓪᓕᕆᐊᖃᖅᑐᖓ ᑕᕝᕙᓂ.  

 

ᑭᕼᐊᓂᓕ ᐆᒥᖓ 

ᐅᐱᒍᕼᐅᒃᖢᖓ ᑭᒡᒐᖅᑐᖅᑕᒻᓂᒃ 

ᐊᕐᕕᐊᒥᐅᑕᐅᖃᑎᒻᓂᒃ, 

ᐅᖃᐅᕼᐃᖄᓪᓚᒋᐊᕈᐊᖅᖢᖓ ᓂᑯᕕᑦᑐᖓ. ᔮᓐ 

ᑑᒑᖅ ᐃᓕᑕᕆᔭᐅᓚᕐᒪᑦ ᐅᕙᓂ ᒫᓂ ᖁᓛᓂ 

ᐅᖃᓕᒫᒐᕋᓛᖑᓂᕋᖅᑕᐅᔪᒥ, ᐅᖃᖅᕼᐃᒪᒃᕼᐅᓂ  

ᖃᑉᓗᓈᑐᑦ (ᑐᓵᔨᑎᒍᑦ) “ᓄᓇᕗᒻᒥ 

ᓯᕗᓪᓕᖅᐹᑦᑎᐊᖑᓪᓗᓂ ᐅᔭᕋᒃᓴᖅᓯᐅᕐᓂᕐᒧᑦ 

ᕿᓂᖅᑎᑦᑎᐊᕙᐅᓂᖅᐹᖅ.” 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᐅᐊᐃᒃ! 

 

>>ᐸᑦᑕᑐᖅᑐᑦ 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᑕᐃᒫᑦᑎᐊᖅ, 

ᔮᓐ! 

  

ᒪᐃᓐ: ᐅᐱᒋᓪᓚᕆᒃᐸᕋ ᔮᓐ 

ᓂᕈᐊᖅᑕᐅᕼᐃᒪᕕᒋᔭᕐᓃᕼᐅᕐᒪᑦ ᐊᕐᕕᐊᑦ 

(ᑐᓵᔨᑎᒍᑦ) ᐅᐊᖕᓇᖓᓂ (ᑐᓵᔨᑎᒎᕈᓐᓃᖅᑐᖅ) 

ᖁᕕᐊᕼᐅᒃᑐᖓᓗ.  

 

ᐊᖏᖃᑎᖃᖅᕼᐃᒪᓕᕐᒪᐃᓛᒃ ᐅᔭᕋᒃᑕᕆᐊᓂ ᐊᒡᓃᑯ 

ᐄᒍᓪᒃᑯᓐᓂᒃ ᓄᓇᖁᑎᒋᔭᖓ ᑖᓐᓇ ᓄᓇᖁᑖᑕ 

ᐃᓚᖓ ᑎᑭᕋᕐᔫᑉ ᖃᓂᒋᔮᓂᕼᐅᖅᑐᖅ (ᐊᖅᓴᕐᓃᑦ) 

Borealis-ᓛᕼᐅᒐᑉᑐᑦ ᖃᑉᓗᓈᑐᑦ. ᑕᐃᒪ 

ᐱᓕᕆᖃᑎᖃᕐᓂᐊᓕᕐᒪᑦ ᑕᒪᒃᑯᓂᖓ 

ᐅᔭᕋᒃᑕᕆᐊᓂᒃ, ᒎᓗᒥᒃ ᓇᓂᕼᐃᕝᕕᐅᕼᐃᒫᕐᓗᕿᕐᒪᑦ 

ᐃᑰᑕᕕᐅᒋᔭᐅᓗᕿᓕᕐᓗᓂ ᑕᐃ’ᓇ ᓄᓇ.  

 

ᖁᕕᐊᕼᐆᑎᒋ’ᓚᕆᒃᐸᕋ ᔮᓐ ᐊᒻᒪ ᐅᕙᓂᓗ 

ᐅᖃᖅᕼᐃᒪᖦᖢᓂ ᑎᑎᕋᖅᕼᐃᒪᔪᒥᒃ, ᒥᔅᑕ ᐅᖃᑏ 

ᐱᕙᓪᓕᐊᑎᑦᑎᔨᒃᑯᓐᓂᑦ ᐃᓕᓐᓂᐊᕐᓂᑰᓚᐅᖅᖢᓂ  

ᐅᓇ ᐱ’ᓂᑰ̀ᖕᒪ ᑖᒃᑯᐊ ᒪ’ᓇᕼᐃᒪᒋᐊᖃᒻᒪᕆᒐᒃᑭᑦ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐅᑯᐊ ᓄᓇᕗᑦ 

ᑐᓐᖓᕕᒃᑯᑦ.  

 

ᖃᑉᓗᓈᑐᑦ ᐅᖃᓕᒫᕐᓂᐊᕋᑉᑯ ᐅᓇ. (ᑐᓵᔨᑎᒍᑦ) 

ᐃᓚᒋᓪᓗᓂᐅᒃ ᓄᓇᕗᒻᒥ ᒐᕙᒪᒃᑯᖏᓐᓄᑦ ᕿᓂᖅᑎ 

ᑐᒑᖅ ᐃᑲᔪᖅᑐᖅᑕᐅᑦᑎᐊᖅᑐᖅ ᓄᓇᕗᑦ ᑐᓐᖓᕕᒃᑯ  

ᐊᑐᐊᒐᖁᑎᖏᓐᓂ, ᐃᓄᒃ ᕿᓂᖅᑎᐅᖃᑦᑕᖅᑐᖅ 

ᐅᔭᕋᓐᓂᐊᑐᖅ ᒪᕐᕉᒃ 500 ᕼᐊᒃᑐᔅ 

ᑎᒍᒥᐊᖅᓯᔪᓐᓇᕐᓗᓂ ᐊᕐᕌᒎᖕᓄᒃ ᒪᕐᕉᖕᓄᒃ 

ᐊᑭᓖᓚᐅᓐᖏᓪᓗᓂ. 

 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᑐᕼᐊᐅᒪᔭᐅᖁᓪᓗᒍ 

ᓄᓇᕗᒻᒥᐅᓄᑦ ᐱᔫᒥᕼᐋᕈᑎᒋᒻᒫᖅᕼᐅᒍ. ᐊᑏᒃ 

ᐊᒃᕼᐅᒥᐊᖅ ᓄᓇᒋᕐᔪᐊᕋᑉᑎᒍ ᓄᓇᕗᒻᒥᐅᑕᑎᒍᑦ. 

ᐊᑏᒃ ᕿᓂᖅᑕᒥᐊᕆᔅᓯ 

ᑮᓇᐅᔭᓕᐅᕈᑎᒋᓂᐊᕋᑉᕼᐃᐅᒃ ᑕᒪᒃᑯᐊ 

ᐅᔭᕋᒃᑕᕆᐊᒐᒃᕼᐊᑦ ᒎᓗ, ᕼᐊᕕᒃᕼᐊᑦ 

ᐊᔾᔨᒌᓐᖏᑦᑐᑦ.  

 

ᐊᒻᒪ ᑭᖑᓪᓕᖅᐹᒥ ᐅᖃᖅᑎᑦᓯᔩ, ᑕᕝᕙᓂ 

ᑎᑎᕋᖅᕼᐃᒪᔪᒥᒃ ᐅᖃᓕᒫᕐᓗᒐ (ᑐᓵᔨᑎᒍᑦ) ᔮᓐ 

ᑑᒑᖅ ᐅᖃᓪᓚᒃᑑᖅᑕᖓ ᐅᖃᐅᓯᕆᓗᒍ, “ᑖᒃᑯᐊ 

ᐃᓄᖁᑎᒃᑲ ᐃᓕᓐᓂᐊᖁᑦᑎᐊᕋᓗᐊᖅᐸᒃᑲ ᑭᓱᓂᒃ 

ᐱᑕᖃᕐᒪᖔᑦᑕ.” ᓄᓇᕗᑦ ᒪᒃᑯᒃᑐᕈᓘᖕᒪᑦ 

ᐊᒻᒪᓗᑦᑕᐅᖅ ᐱᕕᒃᓴᖃᑦᑎᐊᕆᐊᖃᖅᑐᓂ 

ᐃᖅᑲᓇᐃᔮᒃᓴᖃᑦᑎᐊᕆᐊᖃᖅᖢᑎᒡᓗ. ᖁᔭᓐᓇᒦᒃ 

ᔮᓐ ᑑᒑᖅ. (ᑐᓵᔨᑎᒎᕈᓐᓃᖅᑐᖅ) ᐅᐱᒋᕙᒋᑦ. ᒪ’ᓇ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 038 - 5(2): 

ᐸᓐᓂᖅᑑᒥ ᐃᑲᔫᑎᒃ ᓯᖓᐃᔪᑦ 

ᐊᒪᐅᑎᓕᐅᕈᓐᓇᖁᓪᓗᒋᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ. ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ 

ᐊᒻᒪ ᐸᓐᓂᖅᑑᒥᐅᑕᐃᑦ.  

 

ᐅᐱᒍᓱᒪᓪᓗᖓᑦᑕᐅᖅ ᐸᓐᓂᖅᑑᒥ ᑕᐃᒃᑯᐊ 

ᓄᓇᓕᖕᓂ ᖃᓄᐃᓐᖏᑎᐊᕐᓂᕐᒧᑦ ᐃᑲᔫᓯᐊᓲᖑᒻᒪᑕ 

ᕼᐋᒻᒪᓚᒃᑯᑦ, ᐸᓐᓂᖅᑑᒥᑦᑕᐅᖅ ᑕᐃᒫᒃ ᓇᔾᔨᔪᑦ 

ᐊᒻᒪ ᐊᒫᒪᑎᑦᑎᔪᑦ ᑮᓇᐅᔭᑎᒍᑦ ᐃᑲᔪᖅᑕᐅᓲᖑᒻᒪᑕ 

ᓂᕿᓕᐅᕐᓂᒃᑯᑦ, ᓴᓇᓂᒃᑯᑦ ᑕᐃᒃᑯᐊ ᐸᓐᓂᖅᑑᒥ  

ᐃᖅᑲᓇᐃᔭᖅᑎᖏᑦ ᑯᐊᕐᑦᓂ ᑳᒃᔅ ᐊᒻᒪ ᓃᓇ ᐋᓐ 

ᑕᓱᒐᑦ ᑖᒃᑯᐊ ᐃᓕᓴᐃᔨᐅᓪᓗᑎ ᐊᒻᒪ ᑲᒪᔨᐅᓪᓗᑎ 

ᐊᒪᐅᑎᓕᐅᕆᐅᖅᓴᓂᕐᒧᑦ ᑖᒃᑯᓂᖓ 

ᐃᓕᓐᓂᐊᑎᑦᑎᓚᐅᕐᖓᑕ. 9-ᖑᓪᓗᑎᒃ 

ᐱᔭᕇᓚᐅᕐᖓᑕ.  

 

ᑖᒃᑯᐊ ᐅᐱᒋᔪᒪᓪᓗᒋᑦ ᐸᓐᓂᖅᑑᒥ 

ᓄᑕᕋᖅᑖᕋᑖᕐᓂᑯᐃᑦ ᐅᕝᕙᓘᓐᓃᑦ 

ᓄᑕᕋᖅᑖᕆᐊᑭᓪᓕᔪᐃᑦ ᐊᒫᒪᒃᑎᑦᑎᔪᓪᓗ ᑖᒃᑯᐊ 

ᓄᑖᑯᓗᓐᓂᒃ ᐊᒪᐅᑎᕐᒥ ᓴᓇᒍᓐᓇᖅᓯᓯᒪᒻᒪᑕ.  

ᐅᐱᒋᔪᒪᓪᓗᒋᑦ ᑖᒃᑯᐊ ᐅᑭᐊᔅᓵᖅ ᐱᒋᐊᖅᑐᒥᓃᑦ 

ᐊᒃᑑᕝᕙᒥ ᑕᒪᐅᖓ ᔫᓐᒧᑦ ᐱᔭᕇᓐᓂᐊᖅᑐᑎᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 039 - 5(2): 

ᓇᓗᓇᐃᖅᓯᓂᖅ ᐱᓕᕈᕕᓐᓂ 

ᑮᓇᐅᔭᖃᓗᐊᕐᓂᕐᒥᒃ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᓪᓕᕈᒪᔪᖓ ᒥᔅᑕ ᒪᐃᓐ 

ᐊᐱᖅᑯᑎᒋᓚᐅᖅᑕᖓ ᐱᓪᓗᒍ ᐃᑉᐸᒃᓴᖅ. 

ᐊᐱᖅᓱᓚᐅᕐᒪᑦ ᑮᓇᐅᔭᓕᕆᔨᒃᑯᑦ ᒥᓂᔅᑐᖓᓂ 

ᐱᔾᔪᑎᖃᖅᖢᓂ ᑭᖑᓂᑦᑎᓐᓂ 

ᑮᓇᐅᔭᖃᖅᑎᑦᑎᓗᐊᖃᑦᑕᕐᓂᕐᒪᖔᑕ. 

 

ᒥᓂᔅᑕ ᑭᐅᓚᐅᕐᒪᑦ ᐃᒪᓐᓇ, “ᒫᓐᓇᐅᔪᖅ 

ᐱᓯᒪᖏᑦᑎᐊᕋᒪ ᑭᖑᓂᑦᑎᓐᓂ 

ᑮᓇᐅᔭᖃᓗᐊᖅᑎᑕᐅᖃᑦᑕᖅᑐᕕᓂᕐᓂᒃ 

ᐅᖃᕈᓐᓇᖏᖦᖢᖓᓗ ᒪᓕᒐᓕᐅᕐᕕᖕᒥ ᑭᓯᐊᓂ  

ᐊᐱᖅᑯᑎᑦᑎᐊᕙᒃ ᖃᐅᔨᓴᕆᐊᓚᐅᕐᓗᒍ 

ᐅᑎᕐᕕᒋᓛᖅᐸᕋ.”  

 

ᐅᖃᕈᒪᓪᓗᖓ ᑕᐃᔅᓱᒥᖓ ᖃᐅᔨᓴᖅᓯᒪᓂᑰᒐᒪ. 

ᐅᓄᑲᓪᓚᒃᑐᓂᒃ ᕿᒥᕐᕈᓇᖃᑦᑕᖅᓯᒪᒐᒪ 

ᑮᓇᐅᔭᖅᑐᕈᑎᐅᖃᑦᑕᕐᓂᐊᖅᑐᓂᒃ  

ᐊᑭᓕᐅᑕᐅᖃᑦᑕᖅᓯᒪᔪᓂᒡᓗ. ᓈᒻᒪᒃᓯᒃᐸᑦ 

ᐱᓕᕆᕝᕕᖓ ᒥᓂᔅᑕᓕᒫᑦᑎᐊᑦ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖃᑦᑕᕐᓂᐊᕋᒃᑭᑦ 

ᐊᑭᓕᐅᑎᒋᖃᑦᑕᓚᐅᖅᑕᖏᑦ 

ᓇᓗᓇᐃᖅᑕᐅᖁᓪᓗᒋᑦ ᑮᓇᐅᔭᖅᑐᕈᑎᒃᓴᕆᔭᖏᓪᓗ 

ᑐᒃᓯᕋᖅᑕᖏᑦ ᐱᓪᓗᒋᑦ.  

 

ᐊᒻᒪᓗᑦᑕᐅᖅ ᒫᓐᓇ ᓄᑖᖑᓕᕐᒪᑦ 

ᑮᓇᐅᔭᖅᑐᕈᑎᒃᓴᐃᑦ ᐊᖏᖅᑕᐅᓕᕐᒪᑕ 

ᒪᑐᓚᐅᖅᑎᓪᓗᒍ 2017-18 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊ. ᐊᒻᒪ ᑐᓂᔭᐅᔪᒪᓂᐊᕐᒥᔪᒍᑦ 2017-18 

ᐊᑭᓕᐅᑕᐅᖃᑦᑕᖅᑐᑦ ᐊᑐᖅᑕᐅᓚᐅᖅᑐᓂᒃ, 

ᐱᔪᒪᒍᑦᑕ ᑐᓂᔭᐅᖁᓪᓗᒋᑦ  

ᓇᓗᓇᐃᖅᓯᒃᑲᓐᓂᖃᑦᑕᕐᓂᐊᕋᑦᑕ ᖃᓄᖅ 

ᐊᓯᔾᔨᖅᐸᓪᓕᐊᓯᒪᖕᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 040 - 5(2): 

ᐅᐱᕐᖔᒃᑯᑦ ᓇᑦᓯᓯᐅᖅᑐᑦ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᓚᐅᖅᑲᒻᒥᖂᖏᓐᓇᒪ ᑕᒡᕙᓂ 

ᒪᓕᒐᓕᐅᖅᑏᑦ ᐅᖃᐅᓯᖃᕝᕕᖓᓂ.  

 

ᓯᕗᓪᓕᖅᐹᒥ ᓄᓇᖅᑲᑎᒃᑲ ᐃᒡᓗᓕᖕᒥᐅᑦ ᐊᒡᒍᒥᑦ 

ᐊᑎᖃᓕᖅᑐᒥᒃ ᐊᒻᒪᓗ ᑖᒃᑯᐊ ᓄᓇᖅᑲᑎᒃᑲ ᑕᒪᕐᒥᒃ 

ᐃᒡᓗᓕᖕᒥᐅᑦ ᐊᒡᓛᑦ ᓴᓂᕋᔭᖕᒥᐅᑦ ᐅᓪᓗᒃᑰᖅᐸᒃᑲ.  

 

ᓇᓗᓇᓐᖏᑦᑐᖅ ᐅᐱᓐᖓᒃᓵᕋᐃᓐᓅᓕᕐᒪᓪᓗ 

ᐃᓚᖏᑦ ᐅᐱᕐᖔᖑᓂᐊᕋᐃᖃᑦᑕᖅᑑᒐᓗᐊᖅ 

ᑭᓯᐊᓂᓕ ᐅᖃᐅᓯᖅᐳᑦ ᒪᓕᒃᖢᒍ ᐅᐱᓐᖓᒃᓵᖑᖕᒪᑦ 

ᒫᓐᓇᒧᑦ ᑎᑭᖦᖢᒍ.  

 

ᑕᐃᒪ ᖁᓚᖏᖅᓯᖃᑦᑕᕐᓂᐊᓕᕐᒥᖕᒪᑕ 

ᑐᓱᓐᓇᖅ. ᓄᓇᑦᑎᓐᓂ ᑕᑉᐹᓂ ᓴᓂᕋᔭᒥᓪᓗ 

ᐃᒡᓗᓕᖕᒥᓗ ᐊᒻᒪᓗ ᑕᒪᓐᓇ 

ᖁᕕᐊᓇᓪᓚᕆᒃᐸᖕᒪᓂᓛᒃ ᒪᓕᒐᓕᐅᖅᑎᐅᖃᑎᒐ 

ᐊᒥᑦᑐᕐᒧᑦ ᑕᒪᓐᓇ ᑐᑭᓯᐅᒪᑦᑎᐊᓪᓚᕆᖅᑰᖅᑕᖓ. 

ᐊᒻᒪ ᐊᓯᖏᑦ ᑖᒃᑯᐊ ᖁᓚᖏᖅᓯᑎᓪᓗᓂ, 

ᖁᓚᖏᖅᓯᕙᒃᖢᓂ ᖁᕕᐊᓇᓪᓚᕆᖕᒪᑦ ᐊᒻᒪᓗ 

ᐃᒡᓗᓕᖕᒥᐅᑕᑐᐃᓐᓇᐅᖏᑦᑐᐃᑦ ᐃᒻᒪᖄ 

ᐊᓯᖏᑦᑕᐅᖅ ᓄᓇᓖᑦ, ᒥᑦᑎᒪᑕᓕᖕᒥᐅᓪᓗ, 

ᓇᐅᔮᕐᒥᐅᓪᓗ ᑕᒪᔾᔭ ᖁᓚᖏᖅᓯᕙᖕᒪᑕ. 

ᑖᓐᓇᑦᑕᐅᖅ ᐅᐱᕐᖓᒃᓵᒃᑯᑦ ᐅᐱᕐᖔᒃᑯᑦ 

ᐊᑐᖅᑕᐅᒐᔪᖕᒪᑦ ᓄᓇᑦᑎᓐᓂ ᐃᓄᖕᓃᓛᒃ. 

 

ᐃᓚᒌᑦ ᑖᒃᑯᐊ ᑲᑎᓐᖓᑦᑎᐊᓕᖃᑦᑕᕐᒪᑕ  

ᐃᑲᔪᖃᑎᒌᑦᑎᐊᖅᖢᑎᒡᓗ ᓂᕆᖃᑎᒌᒃᖢᑎᒡᓗ. 

ᑕᒪᔾᔭ ᐃᓅᓯᕆᔭᐅᕙᖕᒪᑦ ᑕᐃᒪᓐᓇᐃᓕᕌᖓᑦ 

ᖁᓚᖏᖅᓯᑎᓪᓗᒋᑦ, ᐃᑲᔪᖃᑎᒌᑦᑎᐊᖅᖢᑎᒡᓗ 

ᒪᒃᑯᒃᑐᑦ, ᓄᑕᖅᑲᑦ, ᐊᒡᓛᑦ ᐊᒫᖅᑐᓪᓘᓐᓃᑦ ᑕᒪᒃᑯᐊ 

ᖁᓚᖏᖅᓯᖃᑕᐅᓲᖑᖕᒪᑕ ᓂᒃᐸᖅᖢᑎᒃ. ᑖᔅᓱᒥᖓ 

ᐅᓂᒃᑳᒃᑲᓐᓂᐊᕐᔪᒍᒪᖅᑲᐅᕗᖓ. 

 

ᐊᒻᒪᓗ ᑕᒪᓐᓇ ᐅᐱᕐᖓᒃᓵᖅ, ᐅᐱᕐᖔᒃᑯᑦ 

ᖁᕕᐊᓇᓪᓚᕆᖕᒪᑦ ᐃᓅᖃᑎᒌᖕᓂᕐᒥᒃ ᐊᑐᑦᑎᐊᕐᒪᑦ 

ᐊᒻᒪᓗ ᑖᓐᓇ ᐃᓅᖃᑎᒌᖕᓂᖅ ᓲᕐᓗ ᐅᕙᒍᑦ 

ᒐᕙᒪᐅᓪᓗᑕ ᒪᓕᒐᓕᐅᖅᑎᐅᓪᓗᑕ ᑕᒪᔾᔭ 

ᐃᓕᖅᑯᓯᒋᐊᖃᕋᑦᑎᒍᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᒪᓕᖕᓂᐊᖅᑎᓪᓗᑕ, 

ᑕᒪᔾᔭᑐᖃᐅᖕᒪᑕ. ᑕᒪᔾᔭ ᐃᓄᐃᑦ  

ᐃᓕᖅᑯᓯᕕᓂᑐᖃᖏᑦ ᐃᖅᑲᐅᒪᓪᓗᑎᒍᑦ ᓲᕐᓗ 

ᑕᒪᔾᔭ ᐅᓂᒃᑳᓵᖅᑕᕋ ᑖᔅᓱᒧᖓ ᑕᕝᕙ 

ᐃᑲᔪᖃᑎᒌᖕᓂᖅ.  

 

ᑖᓐᓇ ᐊᑑᑎᖃᓪᓚᕆᖕᒪᑦ ᑖᔅᓱᒥᖓ 

ᐅᓂᒃᑳᕌᕐᔪᒍᒪᖅᑲᐅᕗᖓ, ᐅᖃᖅᑎᑦᑎᔩ, 

ᐱᔾᔪᑎᒋᓪᓗᒍ ᓯᓚᕆᓯᒪᖏᑦᑐᑐᐊᐸᓘᖅᑰᓕᕋᒪ 

ᓯᓚᕆᓚᐅᖅᑰᖏᓐᓇᒪ ᓱᓕ. ᓯᓚᕆᓚᐅᖏᓐᓇᒪ 

ᓱᓕ. ᑖᒃᑯᐊ ᓯᓚᕆᒃᐸᓪᓕᐊᔪᐊᓐᓄᐃᑦ 

ᐅᓪᓗᖃᑦᑎᐊᖁᕙᒃᑲ ᐊᒻᒪᓗ 

ᖁᕕᐊᓱᑦᑎᐊᕐᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 041 - 5(2): 

ᕿᓐᓄᐊᔪᐊᖅ ᐃᓕᖅᑯᓯᓕᕆᕕᐅᑉ 

ᒪᑐᐃᖅᑕᐅᓂᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑦ ᔪᐋᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᐅᓐᓄᓴᒃᑰᖅᐸᒃᑲ ᑭᒻᒥᕈᒻᒥᐅᑦ, 

ᑭᓐᖓᒻᒥᐅᓪᓗ.  

 

ᐅᖃᖅᑎᑦᓯᔩ, ᐅᓪᓗᒥ ᓂᑯᕕᒍᑎᖃᖅᑐᖓ 

ᖁᕕᐊᓇᖅᑐᒥᑦᑕᐅᖅ ᑐᓴᖅᑎᑦᓯᒋᐊᕈᒪᑦᓱᖓ. 

ᐅᖃᖅᑎᑦᓯᔩ, ᐊᑯᓂᑲᓪᓚᒃ 

ᐱᓕᕆᐊᕆᔭᐅᓯᒪᓚᐅᖅᑐᖅ ᑮᓇᐅᔭᓂᒃ 

ᑲᑎᖅᓱᐃᓪᓗᑎᒃ ᓄᐊᑦᓯᖃᑦᑕᖅᓱᑎᓪᓗ 

ᓇᑭᑐᐃᓐᓇᖅ ᒐᕙᒪᒃᑯᓐᓂᓪᓗ, ᓇᒻᒥᓂᖃᖅᑐᓂᓪᓗ 

ᑭᓯᐊᓂ ᒫᓐᓇᒧᑦ ᑎᑭᑦᓱᒍ ᐅᑭᐅᒥᒃ 

ᐱᔭᕇᖅᓯᓚᐅᕐᒪᑕ ᑭᓐᖓᕐᓂ ᑕᑯᔭᒐᖃᕐᕕᒻᒥ 

ᐱᑐᖃᒃᑯᕕᐅᓂᕋᖅᑕᖅ ᕿᓐᓄᐊᔪᐊᖅ. ᑖᓐᓇ 

ᑕᑯᒥᓇᓪᓚᕆᐊᓗᑦᑐᖅ.  

 

ᐅᖃᖅᑎᑦᓯᔩ, ᑕᕝᕗᖓ ᑭᓐᖓᕐᓅᑐᐊᕈᔅᓯ ᑕᕝᕙᓂ 

ᕿᑎᖓᓂ ᓄᓇᓕᐅᑉ ᕿᑎᓪᓗᐊᐸᓗᐊᓃᑦᓱᓂᓪᓗ 

ᑐᖑᔪᖅᑐᖅ ᑕᕝᕙᓂ ᖃᖅᑲᔮᑉ ᖄᖓᓃᑦᓱᓂᓗ ᓲᕐᓗ 

ᑕᕝᕙᓂ ᑎᒃᑯᐊᖅᑕᐅᒍᐃᓐᓇᑦᓯᐊᑦ. ᑭᓯᐊᓂᖏᓛᒃ,  

ᐅᖃᖅᑎᑦᓯᔩ, ᑖᓐᓇ ᖃᐅᔨᒪᔭᐅᑦᓯᐊᕐᒪᑕ 

ᑭᓐᖓᕐᒥᐅᑦ ᓴᓇᓐᖑᐊᖅᑎᑦᓯᐊᕚᓘᓂᖏᓐᓂᑦ 

ᑎᑎᖅᑐᒐᖅᑎᑦᓯᐊᕙᐅᓂᖏᓐᓂᓪᓗ ᑕᐃᒪᓐᓇᑐᖃᐃ 

ᖃᒪᓂ’ᑐᐊᕐᒥᐅᑎᑐᖃᐃ. ᐅᖃᖅᑲᐅᒐᒪ 

ᑲᔾᔮᓇᖅᑑᓂᕋᖅᑐᒍ ᖃᒪᓂ’ᑐᐊᖅ ᑕᐃᒪᓐᓇᐃᒻᒥᒻᒪᑦ  

(ᑐᓵᔨᑎᒍᑦ) ᑲᔾᔮᓇᖅᑑᒻᒥᒻᒪᑦ ᑭᓐᖓᐃᑦ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᐃᓕᑕᕆᒍᒪᑦᓯᐊᖅᑕᒃᑲᐃᓛᒃ ᕼᐋᒻᓚᒃᑯᖏᑦ 

ᑯᐊᐸᒃᑯᖏᓪᓗ ᑲᔪᓯᑎᑦᓯᕙᓪᓕᐊᑦᓱᑎᑦ 

ᑲᑐᔾᔨᖃᑎᖃᓚᐅᕐᒪᑕ ᐊᒻᒪᓗ ᑮᓇᐅᔭᑎᒍᑦ 

ᐃᑲᔪᖅᑐᐃᓚᐅᕐᒪᑕᑦᑕᐅᖅ ᒐᕙᒪᑐᖃᒃᑯᑦ 

ᐱᓗᐊᖅᑐᒥᒃ ᐃᓕᖅᑯᓯᓕᕆᔨᒃᑯᑦ, ᐊᒻᒪᓗᑦᑕᐅᖅ 

ᓄᓇᕗᑦ ᒐᕙᒪᒃᑯᖏᑦ. ᑭᓯᐊᓂᑦᑕᐅᖅ ᑖᒃᑯᐊ 

ᑮᓇᐅᔭᖏᓐᓂᑦ ᑲᑎᖅᓱᐃᖃᑕᐅᖃᑦᑕᓚᐅᖅᑐᑦ 

ᖁᔭᒋᑦᓯᐊᖅᐸᕗᑦ ᕕᓐᖒᖅᑎᑦᓯᖃᑦᑕᖅᓱᑎᓘᓐᓃᑦ 

ᐊᓯᖏᓐᓂᑦᑕᐅᖅ ᓇᒻᒥᓂᖃᖅᑎᐅᔪᑦ ᓄᓇᕗᑦ 

ᓯᓚᑖᓂᓘᓐᓃᑦ ᓄᐊᓴᐃᖃᑦᑕᖅᓱᑎᑦ 

ᑲᑎᖅᓱᐃᓪᓗᑎᑦ ᑮᓇᐅᔭᓂᑦ, ᑕᐃᒪ ᒫᓐᓇ 

ᒪᑭᑕᓕᖅᑯᖅ.ᑖᓐᓇ ᐱᓕᕆᐊᕆᓯᒪᔭᖓ ᐊᑯᓂᐊᓗᒃ 

ᑲᔪᓯᓯᒪᖕᒪᑦ.  

 

ᑭᓯᐊᓂ ᖁᔭᒋᑦᓯᐊᖅᐸᕗᑦ ᐊᒻᒪᓗ ᑭᓐᖓᕐᓂᐅᒥᒃ 

ᑭᒡᒐᖅᑐᕐᓗᖓ ᓇᑯᕐᒦᕈᒪᕙᒃᑲ ᑕᒪᒃᑯᐊᓕᒫᑦ 

ᐃᑲᔪᖅᑐᐃᓯᒪᔪᑦ ᐅᓪᓗᒥᒧᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᐃᖃᓪᓗᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 042 - 5(2): 

ᐃᖃᓗᑦᑑᑦᑎᐊᒥ ᐊᕐᕌᒍᑕᒫᑦ 

ᐃᖃᓪᓕᐊᖃᑦᑕᐅᑎᓂᖅ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ.  

(ᑐᓵᔨᑎᒍᑦ) ᐃᖃᓗᑦᑑᑦᑎᐊᕐᒥᐅᑦ  

ᐱᓕᕆᖃᑕᐅᓚᐅᕐᒪᑕ ᐃᖃᓗᒐᓲᑎᔪᓂᑦ ᑕᒫᓂ 

ᐱᓇᓱᐊᕈᓯᐅᓂᕐᒧᑦ ᐋᒻᕗᕉᒧᔅ ᐊᕐᓇᕕᒐᕐᒥᒃ 

ᑕᐃᔭᐅᔪᖅ ᐃᖃᓗᓕᐅᑎᓂᖅ. ᐃᕕᓕᓐ ᕿᑎᖅ ᕆᒃ 

ᓗᐊᕆᒃᑯᒃ ᓇᖕᒥᓂᖅ ᐋᖅᑭᒃᓱᓚᐅᕐᒪᑕ ᑮᓇᐅᔭᓂᒡᓗ 

ᓄᐊᑦᑎᓪᓗᑎᒃ ᑖᓐᓇ ᑐᑭᒧᐊᒃᑎᑕᐅᓪᓗᓂ 

ᐃᖃᓗᓕᐅᑎᓂᖅ. 

 

ᐊᕐᓇᕕᒐᖅ ᐃᓐᓇᕆᔭᐅᓚᐅᖅᑐᖅ 

ᑕᐃᒪᐃᓕᖅᑎᓪᓗᒍ ᐃᖃᓗᒐᓱᐃᓐᓇᖃᑦᑕᓚᐅᖅᑐᑦ 

ᐅᓪᓛᖓᓂᒃ ᐅᓐᓄᖓᓄᑦ.  

ᑖᒃᑯᐊᓗ ᓄᓇᖅᑲᑎᓂᑦ ᐅᖃᐅᑎᖃᑦᑕᓚᐅᕐᒪᒋᑦ 

ᖃᐅᔨᒪᔭᐅᓐᖏᒻᒪᒡᒎᖅ ᐃᖃᓪᓕᐊᕐᕕᒋᖃᑦᑕᖅᑕᖓ 

ᑭᓯᐊᓂᓕ ᑕᑯᒃᓴᐅᖃᑦᑕᓚᐅᖅᑐᖅ ᐊᐅᓪᓚᕋᕕᑦ. 

ᐊᔭᐅᑉᐱᐊᖃᑦᑕᓚᐅᕐᒪᑦ ᑎᓕᐅᕆᖃᑦᑕᓚᐅᕐᒪᑦ  

ᓯᓚᒦᖁᔨᓪᓗᓂ ᐃᓕᖅᑯᓯᑐᖃᕐᒥᓂᒃ 

ᐃᖃᓗᒐᓱᖃᑦᑕᖁᔨᓪᓗᓂ. 

 

ᐅᐱᒋᕙᕗᑦ ᓵᓚᒃᓴᖅᑐᓕᒫᑦ, ᐊᒻᒪᓗ 

ᓄᓇᕗᒻᒥᐅᓕᒫᑦ ᑕᒫᓂ ᐊᕐᕌᒍᒥ ᑲᖑᕋᓱᖃᑦᑕᖅ 

ᐃᖃᓗᒐᓱᒃᑐᑦ ᖁᕕᐊᒋᔭᖃᖅᑐᑦ ᓯᓚ 

ᐊᑦᑕᕐᓇᖅᑐᒦᑦᑕᐃᓕᖁᕙᒃᑲ. ᐊᒻᒪᓗ ᑎᓕᐅᖅᐸᒃᑲ 

ᑭᒃᑯᓕᒫᑦ ᖁᕕᐊᒋᔭᖅ ᖁᕕᐊᓱᖁᓪᓗᒋᑦ ᑕᒫᓂ 

ᐊᕐᕌᒎᑉ ᐃᓗᐊᓂ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. 

ᑲᑎᒪᔾᔪᑎᑦᑎᓐᓄᑦ ᑲᔪᓯᓚᐅᖅᑕ.  

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᐃᑦ-ᑕᓯᓗᖕᒧᑦ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᓇᖏᖅᓯᕗᖓ ᓂᕈᐊᖅᑎᖕᒪ ᐃᓚᖓᑦ 

ᐃᓕᓴᕆᔪᒪᓪᓗᒍ ᐱᓕᕆᖃᑕᐅᖃᑦᑕᖅᓯᒪᔪᖅ 

ᒫᓐᓇᓗ ᑕᑯᓐᓇᕆᐊᖅ ᓈᓚᒋᐊᖅᑐᖅᓯᒪᔪᖅ ᐊᒻᒪᓗ 

ᓈᓚᒋᐊᑦᑎᐊᖅᓯᒪᖃᑦᑕᕐᒪᑦ ᐊᒻᒪᓗ 

ᐱᓕᕆᖃᑎᒋᖃᑦᑕᖅᓯᒪᖕᒪᒋᑦ ᐊᔾᔨᒌᓐᖏᑦᑐᑦ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ. ᐃᖃᓗᖕᓂ 

ᐃᓕᓐᓂᐊᕐᓂᖅ ᐊᒻᒪᓗ ᐊᔾᔨᒌᓐᖏᑦᑐᒻᒪᕆᖕᓂᒃ 

ᐃᓄᒋᐊᒃᑐᓂᒃ ᑕᑯᖃᑦᑕᖅᓯᒪᓪᓗᒍ 

ᐱᓕᕆᖃᑕᐅᖃᑦᑕᖅᓯᒪᔪᒻᒪᕆᐅᓪᓗᓂᓗ.  

 

ᑲᓐᖑᓱᕈᔪᒻᒪᕆᒃᑐᖓ ᐃᓕᓴᕆᔪᓐᓇᕋᒃᑯ ᑭᓯᐊᓂ 

ᐋᖅᑮᒍᑎᒋᔪᒪᒐᒃᑯ ᐃᓕᓴᕆᓗᒍ ᒪᓕᒐᓕᐅᖅᑎᒧᑦ ᒥᔅ  

ᓖᓇ ᕗᐃᒪᓐ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒥᔅ ᕕᐅᓪᒪᓐ ᑐᓐᖓᓱᒋᑦ 

ᒪᓕᒐᓕᐅᕐᕕᖕᒧᑦ. ᑐᓐᖓᓱᖃᑦᑕᕆᓪᓗ.  

 

ᐊᒻᒪᓗ ᑕᐃᒃᑯᐊ ᐅᕙᓃᓐᖏᑦᑑᒐᓗᐊᑦ 

ᑐᓐᖓᓱᖃᑦᑕᕐᓕᑦ ᐃᖃᓗᖕᓃᑦᑐᑦ 

ᒪᓕᒐᓕᐅᕐᕕᖁᑎᔅᓯᓐᓄᑦ. 

ᐳᓛᒐᕐᓂᖅᑐᐊᓘᖅᑰᖅᑐᒍᑦ. ᐳᓛᒐᕐᓂᖅᑐᐊᓘᔪᒍᑦ. 

 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᐊᑎᖁᑎᖃᕈᓐᓃᕋᒪ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐅᖃᐅᓯᒃᑯᑦ ᐊᐱᖅᑯᑎᑦ, ᒪᓕᒐᓕᐅᖅᑎ ᐃᖃᓗᐃᑦ-

ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 058 - 5(2): ᐃᓗᓕᖏᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓄᑦ ᒪᓕᒐᖅ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐅᖃᐅᓯᕆᒃᑲᓐᓂᕈᒪᖅᑲᐅᒐᒃᑯ ᒪᓕᒐᓕᐅᖅᑏᑦ 

ᐅᖃᐅᓯᖏᓐᓂᒃ, ᐊᕐᕌᒍᑦ ᑎᓴᒪᑦ ᐊᓂᒍᖅᓯᒪᓕᖅᑐᑦ 

ᐊᒻᒪᓗ ᒥᓂᔅᑕ ᐊᐱᖅᓱᕈᓐᓇᓚᐅᕋᒃᑯ ᐅᖃᐅᑎᓗᒍ 

ᐅᓪᓗᒥ ᑮᓇᐅᔭᓕᕆᒃᑯᓐᓄᑦ ᐊᐱᖅᑯᑎᒐ. ᑖᒃᑯᐊ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑲᑎᒪᔨᒋᔭᑦ.  

 

ᐅᒃᐱᕆᒐᒃᑯᑦ, ᐅᖃᖅᑏ, ᑖᒃᑯᐊ 

ᖃᔅᓯᑐᑕᐅᓴᖏᓐᓃᑦᑐᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ 

25-ᓂᒃ ᓄᓇᓕᖕᓂ ᐊᔾᔨᒌᖏᑦᑐᓂ. 

ᑐᓴᖅᑎᑕᐅᑦᑎᐊᕆᐊᖃᕐᒪᑕ ᓂᕈᐊᖅᑎᒋᓯᒪᔭᒥᓄᑦ 

ᐅᖃᖃᑎᖃᕈᓐᓇᕆᐊᖃᕐᒪᑕ ᒪᓕᒐᓕᐅᕐᕕᖕᒥ 

ᐃᓱᒪᒋᔭᐅᑦᑎᐊᕐᓂᐊᕐᒪᑕ ᐃᓕᕋᓱᖏᓪᓗᑎᒃ ᐃᒪᓐᓇ 

ᑲᖐᒋᔭᐅᓂᕐᒧᑦ  

ᑕᐃᒪᐃᓕᐅᖅᑐᒥᓂᐅᓱᕆᔭᐅᔪᑦ. ᑐᑭᓕᐅᔾᔭᐅᔪᓂᒃ 

ᓴᖅᑭᑦᑎᔪᖃᖃᑦᑕᖅᓯᒪᖕᒪᑦ ᑐᓴᐅᑎᓕᕆᔨᒃᑯᓐᓂᑦ 

ᑕᖅᑳᓐᖓᑐᐃᓐᓇᕐᓗ, ᐅᕙᓐᓄᑦ ᐅᐸᒍᑎᓲᖑᖕᒪᑕ 

ᐊᓯᓐᓄᓪᓗ ᒪᓕᒐᓕᐅᖅᑎᓄᑦ.  

 

ᑕᐃᒪ ᐃᑲᔫᑎᒋᓂᐊᕐᒪᑕ ᑎᑎᖅᓯᒪᔪᑦ, 

ᒥᓂᔅᑕ ᐅᖃᕈᓐᓇᖅᐹ ᑖᓐᓇ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐱᖁᔭᖅ 

ᓄᖅᑲᖓᑎᑦᑎᔾᔪᑕᐅᖃᑦᑕᑲᓗᐊᖅᐸᑦ 

ᑐᓴᐅᒪᖃᑎᖃᕈᓐᓇᕐᓂᕐᒥᒃ ᒪᓕᒐᓕᐅᖅᑎᒥᖕᓂᒃ? 

ᑕᕝᕙᓂᓗ ᐃᓚᖓ 6-ᒥ ᑕᕝᕙᓂ ᐱᖁᔭᐅᑉ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᓴᐳᒻᒥᔭᓂᖏᓐᓄᑦ 

ᐊᑭᒪᔭᐅᖁᓇᒍ 46(1), ᑖᓐᓇ ᑭᓇᑐᐃᓐᓇᖅ 

ᐊᑭᒋᐊᕆᐊᖃᓐᖏᓚᖅ ᐃᓄᖕᒧᑦ. ᑕᐃᓐᓇ ᐃᓄᒃ 

ᑕᒻᒪᖅᑐᕕᓂᕐᒥᒃ ᐅᖃᐅᓯᖃᖅᑐᒥᓂᐅᑎᓪᓗᒍ ᐃᓚᖓ 

40-ᒥ, ᖃᐅᔨᓴᖅᑕᐅᖁᔭᐅᑉᐸᒡᓘᓐᓃᑦ ᑖᔅᓱᒥᖓ 

ᐅᒃᐱᕆᔭᐅᔭᕆᐊᖃᕐᒪᑕ ᒐᕙᒪᒃᑯᓐᓄᓪᓘᓐᓃᑦ 

ᐃᖅᑲᓇᐃᔭᖅᑎᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᔭᓐᓇᒦᒻᒪᕆᒡᓗ 

ᑖᔅᓱᒧᖓ. ᑕᕝᕙᓂ ᒪᓕᒐᓕᐅᕐᕕᖕᒥ ᐅᖃᖅᓯᒪᔪᑦ 

ᐃᖅᑲᓇᐃᔭᖅᑎᕗᑦ ᑖᔅᓱᒪ ᐃᓱᒪᔅᓱᖅᑎᐊᖅᑐᖅ 

ᒪᓕᒐᓕᐅᖅᑎᓕᒫᓄᑦ ᑐᓴᖅᑎᑦᑎᔪᓐᓇᕐᒪᑕ. 

ᑕᕝᕙᓂᓗ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ 

ᐱᖁᔭᖏᑎᒍᑦ, ᑕᐃᒪ ᐊᖅᑯᑎᖃᕈᓐᓇᕐᒪᑕ 

ᓴᐳᒻᒥᔭᐅᔾᔪᑎᒥᓂᒃ. ᑕᐃᒪᓗ ᐊᑐᕆᐊᓕᒃᑕᖃᕐᒪᑕ 

ᑕᒻᒪᖅᑐᖃᕐᓂᖅᐸᑦ ᐊᒻᒪᓗ ᖃᔅᓯᑲᓪᓚᐅᖕᒪᑕ, ᑖᒃᑯᐊ 

ᐅᖃᓕᒫᒐᐃᑦ ᐃᖅᑲᓇᐃᔭᖅᑎᓕᕆᓂᕐᒧᑦ ᖃᓄᖅ 

ᑖᒃᑯᐊ ᑎᓕᐅᕈᑕᐅᔪᑦ ᐱᓕᕆᐊᖑᓂᐊᕐᒪᑕ.  

 

ᐃᒪᓐᓇ ᐅᖃᐅᓯᖃᓪᓗᐊᑕᕐᒪᑕᓕ ᐃᖅᑲᓇᐃᔭᖅᑏᑦ 

ᐱᔪᓐᓇᐅᑎᖃᕐᒪᑕ. ᑕᐃᒃᑯᐊᓗ ᓱᕋᒃᑕᐅᒃᐸᑕ 

ᐱᔪᓐᓇᐅᑎᖏᑦ ᑕᐃᒪ ᐊᑐᒐᒃᓴᖃᕐᒥᔪᒍᑦ 

ᐊᔾᔨᒌᖏᑦᑐᓂᒃ ᑖᓐᓇ ᒪᓕᒐᓕᐅᖅᑎᐅᖃᑎᒪ ᑖᓐᓇ 

ᐅᒃᐱᕐᓇᕆᐊᖃᕐᓂᕐᒧᑦ ᐱᓕᕆᔨᐅᔪᑦ 

ᐊᑐᐃᓐᓇᐅᓪᓗᓂ. ᐃᖅᑲᓇᐃᔭᖅᑏᓪᓗ ᑎᓕᐅᖅᐸᒃᑲ 

ᑕᐃᔅᓱᒧᖓ ᑐᓴᖅᑎᑦᑎᖃᑦᑕᖁᓪᓗᒋᑦ, 

ᐃᓕᕋᓵᖅᑕᐅᒍᑎᒃ ᐅᕝᕙᓘᓐᓃᑦ 

ᐅᖃᓪᓚᒍᓐᓇᐅᑎᖏᓐᓄᑦ ᐱᔪᓐᓇᐅᑎᖏᓐᓄᑦ 

ᓱᕋᒃᑕᐅᔪᕗᕕᓂᐅᒃᐸᑕ. (ᑐᓵᔨᑎᒍᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖏᑦ. ᑖᓐᓇ 

ᐅᖃᐅᓯᕆᒃᑲᓐᓂᕐᓗᒍ ᐅᖃᖅᑏ, ᒐᕙᒪᒃᑯᑦ 

ᓴᖅᑭᑦᑎᓚᐅᕐᒪᑕ ᐅᒃᐱᕐᓇᕆᐊᖃᕐᓂᖏᓐᓄᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᒥᓂᔅᑕ 

ᐅᖃᒃᑲᓐᓂᕈᓐᓇᖅᐹ ᑎᑎᕋᑕᐅᓯᒪᓂᐊᕐᒪᑦ ᑖᒃᑯᐊ 

ᐅᒃᐱᕆᔭᐅᔪᓄᑦ ᐅᒃᐱᕐᓇᕆᐊᖃᕐᓂᕐᒧᓪᓗ ᑖᒃᑯᓄᖓ 

ᐅᖃᕈᓐᓇᐃᓕᔾᔪᑕᐅᖏᒃᑲᓗᐊᖅᐹᑦ 

ᒪᓕᒐᓕᐅᖅᑎᒥᖕᓄᑦ?ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐅᒃᐱᕆᔭᖏᓐᓄᑦ 

ᓴᖏᑦᑎᒋᐊᕈᑕᐅᖕᒪᑕ ᐃᖅᑲᓇᐃᔭᖅᑎᓄᑦ. ᐃᒪᓐᓇ 

ᓱᕋᐃᓯᒪᖕᒪᖔᑕᓗ ᐃᒪᓐᓇ ᑭᓯᐊᓂ 

ᐱᔪᓐᓇᐅᑎᒋᖕᒪᔾᔪᒃ ᖃᓄᕐᓗ 

ᓴᐳᒻᒥᔭᐅᔪᓐᓇᕐᒪᖔᕐᒥᒃ ᑕᐃᒃᑯᐊ ᑎᓕᐅᖅᐸᒃᑲ 

ᑭᒃᑯᓕᒫᑦ ᒪᓕᒍᓐᓇᖁᓪᓗᒋᑦ ᑎᓕᔾᔪᑕᐅᓚᐅᖅᑐᒥᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᒃᑲᓐᓂᖅᐸᕋᓗ ᒥᓂᔅᑕ ᐅᖃᒃᑲᓐᓂᕈᓐᓇᕐᒪᑕ. 

ᓱᓕᑦᑎᐊᖅᖢᖓ ᖁᔭᒋᕙᕋ ᑖᒃᑯᐊ  

ᓇᓗᓇᐃᕈᑎᒋᑦᑎᐊᖅᑐᒃᓴᐅᒐᓗᐊᖅᐳᑦ 

ᐃᖅᑲᓇᐃᔭᖅᑎᓄᑦ ᐃᓕᓴᕆᔭᕆᐊᖃᕐᒥᒐᑦᑎᒍ 

ᐊᔾᔨᒌᓐᓂᖏᑕ ᑖᒃᑯᐊ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐅᖃᖃᑎᖃᕈᒪᒃᐸᑕ 

ᒪᓕᒐᓕᐅᖅᑎᒥᖕᓂᒃ ᐊᒻᒪᓗ  

ᐃᒡᓗᖔᖓᓘᓐᓃᑦ ᐃᒪᓐᓇ ᐃᖅᑲᓇᐃᔮᒥᓂᒃ 

ᐱᔭᕆᐊᖃᖅᑐᒋᓐᖏᑉᐸᑦ ᑕᒻᒪᖅᑐᓂᒃ ᖃᐅᔨᒍᓂ.  

 

ᐅᖃᖅᑏ, ᑕᐃᒪᓕ ᓂᕈᐊᖅᑎᖃᕌᖓᒪ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ ᐅᖃᐅᓯᖃᖅᑐᒥᒃ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᓅᑦᑎᒃᐸᖏᑦ 

ᐃᑲᔪᓲᕆᒐᑦᑎᒍ ᑕᓯᐅᖅᖢᑎᒍᑦ 

ᖃᓄᐃᓕᐅᖅᐸᓪᓕᐊᓂᖏᑦ ᐃᒪᓐᓇ 

ᐊᑦᑕᕐᓇᖅᑐᒦᓐᖏᒃᑲᓗᐊᖅᐸᑦ ᐅᕝᕙᓘᓐᓃᑦ 

ᐅᖁᒃᑕᖃᖅᐸᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑐᓕᕆᒧᑦ 

ᐃᓱᒫᓗᒋᔭᐅᔪᑦ.  

 

ᑕᐃᒪ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓂᖓ 

ᐃᓱᒪᒋᔭᖃᑦᑎᐊᖅᑐᒃᓴᐅᕗᑦ ᐃᒪᓐᓇ 

ᖃᐅᔨᓴᖅᑕᐅᖁᔨᓪᓗᑎᒃ ᑲᖐᒋᔭᐅᔪᓂᒃ, ᑖᓐᓇ 

ᐃᖅᑲᓇᐃᔭᖅᑎ ᑎᓕᐅᖅᑕᐅᑎᓪᓗᒍ 

ᒪᓕᒐᓕᐅᖅᑎᓄᑦ ᐅᖃᐅᔾᔨᖁᔭᐅᓪᓗᓂ 

ᐃᓱᒫᓗᒋᔭᕐᓂᒃ ᑖᓐᓇ ᓴᖅᑭᒃᑲᓐᓂᖅᓯᒪᖅᑰᔨᖕᒪᑦ 

ᐱᐅᓐᖏᑦᑐᒃᑯᑦ.  

 

ᐅᖃᖅᑏ, ᑕᐃᒪ ᒥᓂᔅᑕ ᖃᐅᔨᒪᕚ, ᐅᔾᔨᕆᔭᖃᖅᐹ 

ᑎᓕᐅᕈᑕᐅᔪᓂᑦ ᐊᖏᔪᐅᑎᐅᓂᖅᓴᐅᔪᓄᑦ 

ᐅᕝᕙᓘᓐᓃᑦ ᐊᖏᔪᖅᑲᐅᑎᐅᓂᐊᖅᑐᓄᑦ 

ᑲᑦᑐᖅᑎᑦᑎᓇᓱᒡᓗᑎᒃ ᐅᕝᕙᓘᓐᓃᑦ 

ᐅᖃᖁᔨᓐᖏᓪᓗᑎᒃ ᒪᓕᒐᓕᐅᖅᑎᒥᖕᓄᑦ ᐃᒪᓐᓇ 

ᐊᔪᕆᖅᓯᐅᔾᔭᐅᔫᔭᕆᐊᖃᖅᑰᔨᒃᐸᑕᓘᓐᓃᑦ 

ᐃᓱᒫᓗᒋᔭᖏᓪᓘᓐᓃᑦ ᐱᓕᕆᐊᖑᔾᔮᖅᑰᔨᓐᖏᑉᐸᑕ 

ᐋᖅᑭᐅᓯᕕᐅᓂᐊᖅᑐᓄᑦ. ᐄᓘᓐᓂᑦ ᐋᒃᑲᓘᓐᓃᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᑕᐃᒪ ᑎᓕᐅᕈᑎᑕᖃᑦᑎᐊᓐᖏᑦᑐᖅ 

ᐅᕙᑦᑎᓃᓐᖔᖅᑐᓂᒃ ᐱᑕᖃᓚᐅᖅᓯᒪᓐᖏᑦᑐᑦ, 

ᓇᖕᒥᓂᕐᓘᓐᓃᑦ ᐅᕙᓐᓂᑦ ᓄᖅᑲᖓᑎᑦᑎᓂᔅᓯᓐᓂᒃ. 

ᑕᐃᒪᓕ ᐱᑕᖃᐅᖅᐸᑦ, ᒪᓕᒐᓕᐅᖅᑎᓂᓪᓗ 

ᖃᐅᔨᔪᖃᖅᐸᑦ ᖃᐅᔨᑲᐅᑎᒋᔪᒪᒐᔭᖅᑕᕋ ᑖᓐᓇᓗ 

ᐃᒪᐃᓕᐅᕋᓱᒃᐸᕗᑦ ᑐᓴᐅᒪᑎᓐᓇᓱᒃᖢᒋᑦ ᖃᑯᑎᒃᑯᑦ 

ᑐᓴᖅᑎᑦᑎᓲᖑᔪᒍᑦ ᑕᖅᑲᒃᑯᓄᖓ 

ᓇᒧᓐᖓᕈᓐᓇᕐᒪᖔᑕ. ᑖᒃᑯᐊ 

ᑐᓴᐅᑎᑎᒎᖅᑎᑦᑎᓲᖑᔪᒍᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐅᒃᐱᕆᔭᐅᔭᕆᐊᖃᕐᓂᕐᒧᑦ  

ᐃᖅᑲᓇᐃᔭᖅᑎᕗᑦ ᖃᓄᖅ ᓇᓂᓯᔪᓐᓇᕐᒪᖔᑦ 

ᖃᓄᕐᓗ ᐊᑐᐊᕆᐊᓕᖕᓂᒃ ᐊᑐᕈᓐᓇᕐᓂᖏᑦ ᑭᓯᐊᓂ 

ᐱᑕᖃᖅᐸᑦ ᑕᐃᒪ ᑎᓕᐅᑦᑎᐊᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐅᕙᓐᓅᖃᑦᑕᖁᓪᓗᒋᑦ.  

 

ᑖᒃᑯᐊ ᓴᐳᒻᒥᔭᕆᐊᖃᕋᑦᑎᒍ 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᕗᑦ, ᐃᒻᒥᒨᖓᔪᒥᒃ. ᑕᐃᒪ 

ᑕᑕᑎᕆᐊᓕᖕᒥᒃ ᐱᑕᖃᖅᑐᒍᑦ ᓇᓕᐊᑐᐃᓐᓇᖅ 

ᐃᖅᑲᓇᐃᔭᖅᑏᑦ ᒪᓕᒐᓕᐅᖅᑎᒧᑦ 

ᐅᖃᓪᓚᒍᔾᔭᐅᔪᒪᒍᑎᒃ ᑎᑎᕋᖅᓯᒪᔪᒥᒃ ᑕᐃᒪ 

ᐅᒃᐱᕈᓱᓕᕈᑎᒋᓂᐊᕋᑦᑎᒍ ᑖᒃᑯᐊ ᐃᖅᑲᓇᐃᔭᖅᑏᑦ 

ᐅᒃᐱᕈᓱᒃᑯᑎᒃ ᐅᖃᖃᑎᖃᕈᓐᓇᕐᓗᑎᒃ ᐅᕙᓐᓂᑦ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒥᑦ ᓇᓕᐊᖕᓂᑐᐃᓐᓇᖅ. 

ᑕᒪᓐᓇ ᐃᒻᒥᒨᖓᓂᖅ ᑲᓐᖑᓇᖅᑐᓕᕆᓂᖅ 

ᐱᒻᒪᕆᐅᖕᒪᑦ ᐊᒻᒪᓗ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐃᓱᒪᖅᓱᕈᓐᓇᕆᐊᖃᕐᒪᑕ ᐅᖃᖃᑎᒌᖕᓂᕐᒥᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 059 - 5(2): ᐋᖅᑭᓱᖅᑕᐅᓂᖏᑦ 

ᐃᒥᕐᒥᒃ ᓴᓗᒻᒪᖅᓴᐃᒍᑎᑦ ᐃᓄᓕᒫᖅᓯᐅᑎᓂ 

ᐃᒡᓗᓂ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᒋᔭᖃᖅᑐᒧᑦ.  

 

ᐱᓇᓱᐊᕈᓯᐅᓚᐅᖅᑐᒥᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᑦ ᒥᓂᔅᑕᖓᑦ ᑖᒃᑯᐊ 

ᑕᕆᐅᖏᔭᐃᔾᔪᑏᑦ ᓴᓂᑭᓗᐊᕐᒥᒎᖅ 

ᐋᖅᑭᒃᓱᖅᑕᐅᓯᒪᖕᒪᑕ ᑕᒪᓐᓇ ᐃᒪᖃᑦᑎᐊᖏᓐᓂᖅ, 

ᐃᒥᒐᒃᓴᖃᑦᑎᐊᖏᓐᓂᖅ.  

 

ᑕᐃᒪ ᐊᐱᖅᓱᓚᐅᖅᑐᖓ ᑕᒪᑐᒧᖓ 

ᐃᓱᒫᓗᒋᔭᐅᔪᒥᒃ ᓂᕈᐊᖅᑎᒋᔭᖏᓐᓂᒃ ᖃᓄᖅ 

ᕿᓚᒻᒥᐅᑎᒋᔪᖅ ᐃᓇᖏᖅᑕᐅᒃᐸᑦ. ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᒋᔭᖃᖅᑐᖅ 

ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᖃᓄᑎᒋ  

ᐃᓇᖏᖅᑕᐅᖃᑦᑕᖅᑎᒋᔭᕆᐊᖃᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃᑦ. ᒥᓂᔅᑕᐅᔪᖅ ᑲᒪᒋᔭᖃᖅᑐᓂ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒐᓗ 

ᖁᔭᓐᓇᒦᖅᐸᕋ ᐊᐱᖅᑯᑎᖓᓄᑦ. ᑖᓐᓇ ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᒥᓂᔅᑕᐅᔪᖅ ᓈᓚᑦᑎᐊᓚᐅᕐᒥᒐᒪ 

ᐊᐱᖅᓱᖅᑕᐅᑎᓪᓗᒍ.  

 

>>ᐃᓪᓚᖅᑐᑦ 

 

ᐅᖃᖅᑏ, ᑖᒃᑯᐊ ᑕᕆᐅᖏᔭᐃᔾᔪᑏᑦ ᑕᖅᑭᓄᑦ 6-

ᓄᑦ ᐊᑐᕈᓐᓇᐅᑎᖃᖃᑦᑕᖅᑐᑦ 

ᐊᓯᔾᔨᖅᑕᐅᔭᕆᐊᖃᓚᐅᓐᖏᓐᓂᖏᓐᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᑯᐊ ᐃᒡᓗᖃᖅᑎᐅᔪᑦ ᑖᒃᑯᓂᖓ 

ᑕᕆᐅᖏᔭᐃᔾᔪᑎᓂᒃ ᐅᓪᓗᑕᒫᑦ ᐊᑐᖃᑦᑕᕐᒪᑕ 

ᐊᒻᒪᓗ ᓯᕗᓪᓕᖅᐸᐅᓪᓗᑎᒃ ᖃᐅᔨᖃᑦᑕᕐᒪᑕ ᑖᒃᑯᐊ 

ᐊᑐᑦᑎᐊᕈᓐᓇᕆᐊᒃᓴᖅ. ᒥᓂᔅᑕ ᐅᖃᕈᓐᓇᖅᐹ 

ᑖᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃᑕᐅᖅ 

ᐊᓯᖏᓐᓂᒡᓗ ᑐᒃᓯᕋᕈᓐᓇᕐᒪᖔᑕ ᐊᓯᔾᔩᖁᔨᓗᑎᒃ 

ᑕᕆᐅᖏᔾᔭᐃᔾᔪᑎᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᒡᓗ 

ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖓ. ᐅᖃᖅᑏ, 

ᑖᒃᑯᐊ ᐃᓇᖏᖅᑕᐅᓂᖏᑦ ᑕᖅᑭᓄᑦ 6-ᓄᑦ 

ᐃᓂᒍᕌᖓ, ᑕᐃᒪᓕ ᐃᒡᓗᖃᖅᑎᐅᔪᖅ ᐃᓱᒪᒃᐸᑦ 

ᑖᓐᓇ ᑕᕆᐅᖏᔭᐅᔾᔪᑎᖓ 

ᐊᑐᑦᑎᐊᖅᑰᔨᔪᓐᓃᖅᑐᕆᒍᓂᐅᒃ, 

ᐊᑐᕈᓐᓃᖅᐸᓪᓚᐃᖕᒪᑦ. ᑐᓐᖓᓱᑦᑎᐊᖅᑐᖅ 

ᑎᓕᐅᖅᑕᕗᓪᓘᓐᓃᑦ ᐃᒡᓗᓕᕆᔨᒃᑯᓐᓄᑦ 

ᐅᖃᖃᑦᑕᖁᓪᓗᒋᑦ. ᖃᐅᔨᒋᐊᖅᑕᐅᓂᐊᖅᐳᖅ ᑖᓐᓇ 

ᑕᕆᐅᖏᔭᐅᔾᔪᑎ ᐊᓯᔾᔨᖅᑕᐅᔭᕆᐊᖃᕐᒪᖔᑦ. 

ᐃᓛᓐᓂᒃ ᐱᑕᖃᕆᐊᖃᑐᐃᓐᓇᕆᐊᖃᕐᒪᑦ 

ᐊᑐᕈᓐᓃᑲᐅᖅᑐᕐᓂᖅᓴᐅᓗᑎᒃ ᑕᖅᑭᑦ 6 

ᐊᓂᒍᓚᐅᖅᑎᓐᓇᒍ ᐊᐱᕆᔪᓐᓇᑦᑎᐊᖅᑐᑦ 

ᐊᓯᔾᔨᖅᑕᐅᖁᔨᓗᑎᒃ ᐱᔭᕆᐊᖃᖅᐸᑦ. ᖁᔭᓐᓇᒦᒃ, 

ᐅᖃᖅᑏ.  

 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᕐᕌᒍᕋᑖᖅᑐᓂ ᑕᐃᒪ ᐊᖏᖃᑦᑕᖅᓯᒪᖕᒪᑦ 

ᐊᑭᑐᔪᖅᑐᖅᑐᓂᒃ ᐃᒡᓗᓕᕆᔨᕐᔪᐊᒃᑯᑦ 20-ᓄᑦ 

ᓄᑖᓄᑦ ᐃᒡᓗᓄᑦ. ᓴᓂᑭᓗᐊᖅ 15 ᑖᒃᑯᐊ 

ᑮᓇᐅᔭᖃᖅᑎᑕᐅᓚᐅᖅᑐᑦ 2017-18 ᐊᕐᕌᒍᐊᓂ. 

ᑕᓪᓕᒪᓪᓗ ᓴᓇᔭᐅᓂᐊᖅᑐᑦ 2018-19-ᒧᑦ. 

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᑖᒃᑯᐊ 

ᑕᕆᐅᖏᔾᔭᐅᔾᔪᑏᑦ ᐋᖅᑭᒃᓱᖅᑕᐅᒋᕚᑦ ᑖᒃᑯᓇᓂ 

ᐃᒡᓗᓕᐅᖅᑕᐅᔪᓂᑦ ᑖᓐᓇ ᐊᐱᕆᔾᔪᑎᒋᕙᕋ, 

ᐅᖃᖅᑏ ᓲᖃᐃᒻᒪᑦ ᐊᕐᕌᓂ ᐃᒡᓗᓕᐅᖅᑕᐅᓚᐅᖅᑐᑦ 

ᐃᓄᖃᓕᕐᒪᑕ ᓄᕕᐱᕆᒥᓂᑦ ᐊᕐᕌᓂ ᓱᓕ 

ᑕᕆᐅᖏᔾᔭᐃᔾᔪᑎᖃᓐᖏᒻᒪᑕ ᓱᓕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐊᐱᖅᑯᑎᖓᓄᑦ ᒪᓕᒐᓕᐅᖅᑎᐅᑉ. 

ᐅᖃᖅᑏ, ᐃᓛᓐᓂᒃᑯᑦ ᑖᒃᑯᐊ ᐃᒡᓗᖃᖅᑐᐃᑦ 

ᑕᕆᐅᖏᔾᔭᐃᔾᔪᑎᖃᕈᒪᓲᖑᓐᖏᒻᒪᑕ, 

ᑐᑭᓯᓐᖏᑕᕋᓗᐊᕋ ᖃᓄᐃᒻᒪᖔᑕ ᓱᓕ. ᐃᓛᓐᓂ 

ᑕᐃᒪᐃᓲᖑᖕᒪᑕ.  

 

ᐅᖃᖅᑏ, ᑖᒃᑯᐊ ᓴᓂᑭᓗᐊᕐᒥᐅᑦ ᐃᒡᓗᑦ 

ᑕᕆᐅᖏᔾᔭᐃᔾᔪᑎᖃᖅᑐᑦ, ᐃᒥᑦᑎᐊᕆᒍᒪᔪᓕᒫᑦ 

ᑖᒃᑯᓂᖓ ᑕᕆᐅᖏᔭᐃᔾᔪᑎᓂᒃ ᐱᑕᖃᕋᓗᐊᕐᒪᑦ 

ᑖᒃᑯᐊ ᐃᒡᓗᖃᖅᑎᓕᒫᑦ ᐃᒥᑦᑎᐊᕙᖕᒥ 

ᐃᒥᒐᒃᓴᖃᖅᑐᑦ ᑖᒃᑯᓂᖓ ᓄᑖᓂᒃ 

ᐃᒡᓗᓕᐅᖅᑕᕐᓂᒃ. ᐅᖃᖅᑏ, ᑖᒃᑯᐊ 

ᐱᕕᖃᖅᑎᓐᓂᐊᕆᕙᕗᑦ ᐱᔨᑦᑎᕋᕐᓂᕐᒧᑦ. ᑖᒃᑯᐊ 

ᐃᒡᓗᖃᖅᑎᓕᒫᓂᑦ ᓴᓂᑭᓗᐊᕐᒥ ᐃᒥᑦᑎᐊᕙᒻᒥᒃ 

ᐃᒥᒐᒃᓴᖃᖁᓪᓗᒋᑦ ᐊᒻᒪᓗ ᑖᒃᑯᐊ 

ᑕᕆᐅᖏᔭᐃᔾᔪᑏᑦ ᐃᓇᖏᖅᑕᐅᖃᑦᑕᕐᓂᖅ.  

 

ᐊᒻᒪᓗ ᐃᓚᒋᐊᕈᓐᓇᕈᒃᑯ ᐅᖃᖅᑏ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᕐᒪᑕ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᓂᒃ ᑕᒪᓐᓇ 

ᓱᒃᑲᓐᓂᖅᓴᒥᒃ ᐱᓕᕆᐊᖑᓂᐊᕐᒪᑦ. ᑕᐃᒪᓕ 

ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᑐᒃᓯᕋᖅᑎᓪᓗᒋᑦ 

ᑕᕆᐅᖏᔭᐃᑎᐅᑉ ᓄᓇᓕᖕᓂ ᒐᕙᒪᒃᑯᓐᓄᑦ 

ᐱᔨᑦᑎᖅᑏᑦ ᑎᑭᓴᐃᓗᑎᒃ 

ᐃᒡᓗᓕᕆᔨᕐᔪᐊᑯᓐᓅᖅᑕᐅᓗᑎᒃ ᑖᓐᓇ 

ᐱᓕᕆᖃᑎᒋᑦᑎᐊᖅᐸᕋ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᓄᑦ ᒥᓂᔅᑕ ᑖᓐᓇ 

ᑎᑭᓴᐃᑦᑎᐊᕐᓂᖅᓴᐅᖃᑦᑕᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐸᖕᓂᖅᑑᒧ, ᒥᔅ ᓇᑲᓱᒃ.  

 

ᐊᐱᖅᑯᑦ 060 - 5(2): ᖃᓄᐃᓕᖓᓂᖓ 

ᖃᓄᖅᑑᕐᓂᕐᒧᑦ ᐸᕐᓇᐅᑎᒃ 

ᓄᖅᑲᖅᑎᑕᐅᕙᓪᓕᐊᖁᓪᓗᒍ ᐃᒥᐊᓗᒻᒧᑦ 

ᐋᓐᓂᕈᑕᐅᕙᒃᑐᑦ ᓄᓇᕘᒥ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑕ 

ᑮᓇᐅᔭᓕᕆᔨᒧᑦ.  

 

ᒥᓂᔅᑕ ᖃᐅᔨᒪᑦᑎᐊᖅᑐᖅ ᐸᓐᓂᖅᑑᒥ 

ᐃᓱᒫᓘᑎᐅᖃᑦᑕᖅᓯᒪᔪᐃᑦ ᐃᒥᐊᓗᒃ ᐱᔾᔪᑎᒋᓪᓗᒍ, 

ᐅᖃᐅᓯᐅᖃᑦᑕᖅᐸᓚᐅᖅᑐᖅ ᕼᐋᒻᓚᑦᑎᓐᓄ. 

 

ᒐᕙᒪᒃᑯᑦ ᐸᕐᓈᕆᔭᖃᖅᓯᒪᓚᕐᖓᑕ 

ᐊᑉᐸᓯᑎᑦᑎᒋᐊᕐᓂᕐᒥᒃ ᐃᒥᐊᓗᒻᒧᑦ 

ᐊᑦᑐᖅᑕᐅᖃᑦᑕᕐᓂᐅᔪᖅ ᐱᔾᔪᑎᒋᓪᓗᒍ ᓄᓇᕗᒻᒥ. 

ᑖᓐᓇ ᐋᖅᑭᓱᖅᑕᐅᓚᐅᖅᓯᒪᔪᖅ ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ ᖃᓄᐃᓕᐅᕈᑎᖃᖅᐸᓪᓕᐊᓂᖅ  

ᐋᓐᓂᖅᑐᖃᓐᖏᓐᓂᖅᓴᐅᖁᓪᓗᒍ ᐃᒥᐊᓗᒃ 

ᐱᔾᔪᑎᒋᓪᓗᒍ ᓄᓇᕗᒻᒥ, ᑕᐃᒪᐃᑦᑐᒥᒃ ᐊᑎᓕᒃ. 

ᑖᒃᑯᐊ ᓇᓗᓇᐃᔭᐃᓯᒪᒻᒪᑕ 

ᐊᒃᓱᕉᑕᐅᒋᐊᒃᑲᓐᓂᕈᓱᒪᔪᐃᑦ ᓄᓇᕘᒥ. ᑖᓐᓇ 

ᐅᖃᐅᓯᐅᓯᓐᓈᓚᐅᕐᖓᑦ ᐃᓕᓐᓂᐊᑎᑦᑎᓂᖅ 

ᐃᓄᒃᑎᑐᑦ ᐊᑐᕐᓗᒍ ᐃᓅᓯᓕᕆᔾᔪᓯᐅᓲᓂ ᐃᓄᐃᑦ 

ᐃᓕᖅᑯᓯᖓ ᐊᑐᕐᓗᒍ ᐊᔪᓕᕈᑕᐅᓯᒪᔪᓂ.  

 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑉᐸᔅᓴᖅ ᒥᓂᔅᑕ ᐅᖃᓚᐅᕐᖓ ᑮᓇᐅᔭᓂᑦ 

ᐊᑭᑐᔫᑎᓂᑦ ᑐᒃᓯᕋᐅᑎᖃᖅᑎᓪᓗᒍ 

ᐊᒃᓱᕉᑎᖃᕈᒪᓂᖅ, ᐋᖅᑭᒋᐊᕈᑎᔅᓴᓂᒃ ᐃᓱᒪᒃᑯᑦ 

ᐊᒃᓱᕈᓗᐊᖃᑦᑕᖅᑐᓂᒃ ᐅᕝᕙᓗ 

ᐊᔪᓕᕈᑎᖃᖅᓯᒪᔪᓄᑦ. ᖃᓄᖅᑑᕈᓐᓇᕐᓂᖅ ᐃᓄᐃᑦ 

ᐃᓕᖅᑯᓯᖓ ᐊᑐᕐᓗᒍ . 

 

(ᑐᓵᔨᑎᒍᑦ) ᓂᐱᓕᐅᖅᑕᐅᓯᒪᖕᒪᑦ, ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᖃᔅᓯᓂ ᓄᑖᓂᒃ 

ᑮᓇᐅᔭᖅᑕᖃᕐᓂᐊᕐᒪᖔᑦ ᑕᒪᒃᑯᐊ 

ᐊᑐᓕᖅᑎᑕᐅᕙᓪᓕᐊᔪᓐᓇᕐᓂᐊᕐᒪᑕ 

ᓯᕗᓪᓕᐅᔾᔭᐅᓯᒪᔪᑦ ᐃᒥᐊᓗᓕᕆᓂᖅ ᐱᔾᔪᑎᒋᓪᓗᒍ 

ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐱᓕᕆᔨᒋᖃᑦᑕᖅᑕᕗᑦ 

ᑖᒃᑯᓄᖓ ᑐᕌᖓᔪᓄᑦ ᑕᕝᕙᓂ ᑮᓇᐅᔭᓂᒃ 

ᐊᑐᐃᓐᓇᖃᖅᑎᑕᐅᖃᑦᑕᕐᒪᑕ $250,000 ᑕᐃᑰᓇ 

ᐃᒥᐊᓗᓐᓄ ᓂᐅᕐᕈᑕᐅᖃᑦᑕᖅᑐᑎᒍᑦ 

ᐅᑎᖃᑦᑕᐸᓪᓕᐊᔪᑦ ᑮᓇᐅᔭᐅᓂᕋᖅᑕᐅᔪᑎᒍᑦ, 

ᑕᐃᑰᓇ. ᑖᓐᓇ ᑲᔪᓰᓐᓇᕐᓂᐊᖅᑐᖅ. 

ᑲᔪᓯᑏᓐᓇᕐᓂᐊᖅᓱᑎᒍᑦ ᑕᒪᒃᑯᐊ 

ᑐᓴᐅᒪᑎᑦᑎᖃᑦᑕᕐᓂᖅ ᐊᒻᒪᓗ 

ᐱᓕᕆᔭᕆᐊᖃᖃᑦᑕᖅᑕᑦᑎᓐᓄᑦ ᑖᔅᓱᒧᖓ 

ᐅᔾᔨᓱᕐᓂᕐᒧᑦ ᑐᕌᖓᔪᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᓇᑲᓱᖅ.  

 

ᓇᑲᓱᖅ: ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑦ 

ᐸᕐᓈᕆᓯᒪᔭᖓᓂᑦ ᐅᖃᐅᓯᖃᕐᖓᑦ ᐊᑉᐸᔅᓯᒋᐊᕐᓂᖅ 

ᐃᒥᐊᓗᒻᒧᑦ ᐊᑐᕐᓂᓪᓘᑎᒥᒃ ᓄᓇᕘᒥ 

ᐅᖃᖅᓯᒪᓪᓗᑎᒃ, 

“ᖃᐅᔨᒪᒋᐊᑦᑎᐊᑲᓐᓂᕈᒪᓯᒪᓪᓗᑎᑦ ᐊᒻᒪ 

ᕿᒥᕐᕈᒋᐊᕈᓐᓇᕐᓗᑎᑦ ᑖᓐᓇ ᐃᖃᓗᓐᓂ 

ᕙᐃᓂᑖᕐᕕᒃ, ᕕᐊᑖᕐᕕᒃ ᐊᑦᑐᐃᓯᒪᓂᖓᓄᑦ 

ᓄᓇᓕᐅᔪᓂᑦ...”  

 

ᐅᖃᖅᑏ, (ᑐᓵᔨᑎᒍᑦ) ᑖᓐᓇ ᓂᐅᕕᕐᕕᒃ 

ᒪᑐᐃᓚᐅᖅᑎᓪᓗᒍ ᐊᑦᑐᖅᑕᐅᖃᓯᐅᔾᔭᐅᓯᒪᖕᒪᑕ 

ᓄᓇᓖᑦ ᐊᓯᖏᑦ ᐃᓚᓕᐅᒃᖢᒍ ᐸᓐᓂᖅᑑᖅ. 

ᐆᑦᑑᑎᒋᓗᒍ ᐃᓱᒫᓘᑎᒋᔭᕋ ᑖᓐᓇ ᕕᐊᑖᕐᕕᒃ 

ᕙᐃᓂᑖᕐᕕᓪᓗ ᐃᒥᐊᓗᖕᓂᖅ ᐱᔾᔪᑎᒋᓪᓗᒍ 

ᐊᑲᐅᓐᖏᓕᐅᕈᑕᐅᓪᓚᕆᓕᕐᒪᑦ ᑕᐃᑲᓂ ᑐᔪᕐᒥᕕᖕᒥ.  

ᓂᕈᐊᖅᑎᒃᑲ ᐅᓄᖅᑐᑦ ᑕᐃᑲᓃᖃᑦᑕᕐᒪᑕ  

ᐃᖃᓗᖕᓃᓂᕐᒥᓐᓂ ᐃᓅᓕᓴᖅᑕᐅᔭᖅᑐᖅᖢᑎᑦ.  

 

ᑖᓐᓇ ᒥᓂᔅᑕᐅᑉ ᐱᓕᕆᕝᕕᐊ ᖃᓄᖅ ᖃᐅᔨᓴᐃᕙ? 

ᖃᓄᖅ ᑕᐃᓐᓇ ᐃᖃᓗᖕᓂ ᕙᐃᓂᑖᕐᕕᒃ 

ᒪᑐᐃᖓᓕᖅᑎᓪᓗᒍ ᖃᓄᖅ ᐊᑦᑐᐃᓂᖃᕐᒪᖔᖅ 

ᐊᓯᖏᓐᓂᑦ ᓄᓇᓕᖕᓂ, ᐃᓚᓕᐅᓪᓗᒍ ᐸᖕᓂᖅᑑᖅ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᓐᓇ ᕕᐊᑖᕐᕕᒃ 

ᕙᐃᓂᑖᕐᕕᒡᓗ ᐆᒃᑑᑕᐅᖕᒪᑦ ᐊᒻᒪᓗ ᑕᐃᒃᑯᐊ 

ᖃᓄᐃᑉᐸᓪᓕᐊᓃᑦ ᑕᐃᑲᓂ ᖃᐅᔨᓴᖅᑕᕗᑦ, 

ᖃᔅᓯᓪᓗ ᓂᐅᕕᖅᑕᐅᖃᑦᑕᕐᒪᖔᑦ ᕕᐊ, ᕙᐃᓃᓪᓗ.  

 

ᑕᐃᒃᑯᐊ ᐃᒥᐊᓗᖃᕆᐊᖃᓐᖏᑦᑐᑦ ᓄᓇᓖᑦ 

ᐊᖏᕐᕋᐅᔾᔨᔭᕆᐊᖃᓐᖏᑦᑐᑦ ᓲᕐᓗ ᐸᖕᓂᖅᑑᖅ 

ᐃᒥᐊᓗᖃᕆᐊᖃᓐᖏᒻᒪᑦ ᑕᐃᑯᖓ 

ᓇᒃᓴᕈᓐᓇᓐᖏᑦᑐᑦ. ᐃᓱᒪᓯᐅᕐᓂᕐᒧᑦ 

ᓂᕈᐊᕐᓂᖅᑕᖃᓚᐅᖅᑎᓪᓗᒍ ᑕᐃᒃᑯᐊ ᑕᒪᒃᑯᓂᖓ 

ᐊᑐᖅᑕᐅᔭᕆᐊᓕᖕᓂᑦ ᒪᓕᒃᑎᑦᑎᔭᕆᐊᓖᑦ.  

ᑎᑎᕋᖅᓯᒪᔪᓂᒃ ᐊᓯᖏᓐᓂᓪᓗ ᐃᖃᓗᐃᑦ 

ᕕᐊᑖᕐᕕᖓᓂᒃ ᕙᐃᓂᑖᕐᕕᖓᓅᖓᔪᓪᓗ. ᐄ, ᑖᓐᓇ 

ᒪᑐᐃᓚᐅᖅᑕᕗᑦ. ᑕᐃᒃᑯᐊ ᓴᓐᖏᔪᑦ ᐃᒥᐊᓗᐃᑦ 

ᒪᓕᒐᕐᓂᒃ ᓯᖁᒥᑦᑎᓪᓗᑎᒃ ᓂᐅᕐᕈᑕᐅᖃᑦᑕᖅᑐᑦ 

ᑕᒪᒃᑯᐊ ᐊᑐᓐᖏᓐᓂᖅᓴᐅᔪᓐᓇᕐᓂᐊᕐᒪᑕ.  

 

ᐊᒻᒪ, ᑭᓱᓂᒃ ᑐᓴᐅᒪᔾᔪᑎᓂᒃ ᑲᑎᖅᓱᐃᓯᒪᒃᐸᑕ  

ᐸᓖᓯᑯᓘᓐᓃᑦ ᐅᕝᕙᓘᓐᓃᑦ ᓄᓇᓕᖕᓂ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ 

ᓇᓕᐊᑐᐃᓐᓇᕐᓘᓐᓃᑦ ᐃᓄᒃ ᑭᓱᒥᒃ ᑐᓴᐅᒪᔾᔪᒻᒥᒃ 

ᑐᓂᓯᒍᒪᒍᑎ ᐃᒥᐊᓗᓕᕆᓂᕐᒧᑦ 

ᓚᐃᓴᑖᖅᑎᑦᑎᔨᓄᑦ ᑐᕌᖅᑎᑦᑐᓐᓇᖅᑕᖏᑦ 

ᐱᓕᕆᕝᕕᑦᑎᓐᓄᓪᓗ. ᑐᓴᖅᑎᑕᐅᔪᒪᑦᑎᐊᖅᑐᒍᑦ 

ᑖᓐᓇ ᐱᖓᓱᓄᑦ ᐊᕐᕌᒍᓄᑦ ᐆᒃᑐᖅᑕᐅᓯᒪᖕᒪᑦ ᑕᐃᒪ 

ᖃᐅᔨᓴᕐᓂᐊᖅᑐᒍᑦ ᑕᐃᓐᓇ  

ᒪᑐᐃᖓᐃᓐᓇᕐᓂᐊᕐᒪᖔᑦ ᐅᕝᕙᓘᓐᓃᑦ. 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

194 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᓇᑲᓱᒃ.  

 

ᓇᑲᓱᖅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᑐᑭᓯᓇᑦᑎᐊᖅᑐᖅ ᐊᒻᒪᓗ ᖁᔭᓐᓇᒦᒃ ᑕᒪᓐᓇ 

ᑭᐅᔪᓐᓇᕋᕕᐅᒃ. ᐸᓐᓂᖅᑑᒥᑑᓐᖏᑦᑐᖅ ᑕᒪᓐᓇ 

ᐃᓱᒫᓘᑎᐅᒻᒪᑦ, ᓄᓇᓕᖕᓂ ᖃᐅᔨᒪᔭᐃᓐᓇᕗᑦ 

ᐃᓱᒫᓘᑎᐅᖃᑦᑕᖅᑐᖅ ᐃᒥᐊᓗᒃ, 

ᐊᔪᓕᕈᑎᐅᓯᒪᓂᖓᓄᓪᓗ ᑕᒪᓐᓇ 

ᐅᖃᐅᓯᐅᖃᑦᑕᕐᖓᑦ.  

 

ᐅᓇᑦᑕᐅᖅ ᓄᓇᓕᖕᓂᑦ ᓇᔅᓴᖃᑦᑕᕐᓂᖅ ᐃᒥᐊᓗᓂᑦ 

ᐃᓱᒫᓘᑎᐅᖃᓯᐅᑎᒻᒪᑦ ᖃᐅᔨᒪᔭᕋ, ᑐᑭᓯᐅᒪᔭᕋᓗ. 

ᒪᓐᓇ, “ᐸᓖᓯᒃᑯᑦ ᖃᐅᔨᓴᐃᓐᓇᕈᓐᓇᓐᖏᑦᑐᐃᑦ 

ᑐᓴᐅᒪᑎᑕᐅᓐᖏᑉᐸᑕ. ᒐᕙᒪᒃᑯᑦ ᐸᕐᓈᕆᔭᖓᑦ 

ᐊᖅᐸᓯᑎᑦᑎᒋᐊᕐᓂᖅ ᐃᒥᐊᓗᒻᒥᒃ ᐊᑐᕐᓂᖓ 

ᓄᓇᕗᒻᒥ ᖁᑦᑎᓂᖅᐹᖑᖃᑕᐅᔪᖅ ᐅᓇ 

ᖃᐅᔨᒪᑎᑦᑎᖃᑦᑕᕆᐊᖃᕐᓂᖅ ᐸᓖᓯᒃᑯᓐᓂ 

ᓇᔅᓴᑦᑐᖃᕐᓂᐊᖅᑲᑦ ᓄᓇᓕᒻᒧᑦ.” ᒥᓂᔅᑕᖃᐃ 

ᓇᓗᓇᐃᖅᓯᒍᓐᓇᖅᑲ ᖃᑦᑎᐅᓯᒪᓕᕐᒪᖔᑕ 

ᐃᒥᐊᓗᒻᒥᑦ ᓄᓇᓕᓐᓄᑦ ᓇᔅᓴᖅᑐᓂᒃ 

ᐃᒥᐊᓗᖃᕆᐊᖃᓐᖏᑦᑐᓄᑦ, 

ᐃᖅᑲᖅᑐᕋᔅᓴᓕᐊᖑᓯᒪᔪᓂᖃᐃ ᖃᐅᔨᒪᕙ 

ᖃᑦᑎᐅᓯᒪᓕᕐᒪᖔᑕ ᐃᒥᐊᓗᒻᒧᑦ ᒪᓕᒐᐅᔪᖅ 

ᓱᕋᑦᑕᐅᓯᒪᓂᖓ ᑕᒫᓂ ᐊᕐᕌᒍ 2018-ᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᑕᒫᓂ ᑖᓐᓇ 

ᐊᐱᖅᑯᑎᑦᑎᐊᕚᓗᒃ. ᒫᓐᓇ ᑕᒪᒃᑯᐊ 

ᐃᖅᑲᖅᑐᐃᕕᒻᒨᖅᓯᒪᔪᐃᑦ ᐊᒻᒪᓗ 

ᐃᖅᑲᖅᑐᖅᑕᐅᖃᑦᑕᖅᓯᒪᔪᐃᑦ ᐃᒥᐊᓘᑉ 

ᒥᔅᓵᓅᖓᔪᒥᑦ  

ᒫᓐᓇᑲᐅᑎᒋ ᐊᑐᐃᓐᓇᕆᓯᒪᓐᖏᓇᒃᑯ. ᑕᒪᒃᑯᐊ 

ᐃᓚᒋᔭᐅᖃᑦᑕᕐᒪᑕ ᖃᐅᔨᓴᖅᐸᓪᓕᐊᓪᓗᑎᒍᑦ 

ᑕᒪᒃᑯᓂᖓ ᐱᓕᕆᓕᕋᐃᒐᑦᑕ 

ᐃᓱᒫᓘᑎᒋᔭᐅᕐᔪᐊᖃᑦᑕᕐᒪᑕ, ᓴᖅᑭᔮᖅᑐᖃᕐᓂᖅᐸᑦ 

ᒪᓕᒐᓕᐅᖅᑎᑦᑎᓐᓄᑦ ᑖᓐᓇ 

ᑐᓂᔪᓐᓇᑦᑎᐊᕐᓂᐊᖅᓱᒍ 

ᐃᖅᑲᖅᑐᐃᕕᒃᑰᕐᓂᑯᕕᓂᕐᓂᑦ ᑕᒪᒃᑯᓂᖓ 

ᐃᒥᐊᓗᒻᒧᑦ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 061 - 5(2): ᐱᓕᕆᕕᓐᓂ 

ᓂᐅᕕᕐᓂᕐᒧᑦ ᑳᓐᑐᕌᒃᑎᑦᑎᓂᕐᒧᓪᓗ 

ᐊᑐᖅᑕᐅᓚᐅᖅᑐᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓇ ᐊᐱᖅᑯᑎᒋᓂᐊᖅᑕᕋ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᒥᓂᔅᑕᖓᑦ.  

 

ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᒋᑦ ᐊᕐᕌᒍᑕᒫᖅᓯᐅᑏᑦ 

ᐅᑭᓂᒃᑳᖏᓐᓂᒃ ᑕᑯᓚᐅᕋᑦᑕ 

ᑳᓐᑐᕌᒃᑦᑕᐅᖃᑦᑕᖅᓯᒪᔪᑦ, ᓂᐅᕕᕐᕕᐅᖃᑦᑕᖅᑐᓪᓗ 

ᐱᔾᔪᑎᒋᓪᓗᒋᑦ. ᐅᓂᒃᑳᑦ ᐅᖃᖅᓯᒪᔪᑦ 

ᐱᕙᓪᓕᐊᔪᓕᕆᔨᒃᑯᑦ 6-ᓂᑦ ᑳᓐᑐᕌᒃᑦᓂᒃ ᐊᑕᐅᓯᕐᒧᑦ 

ᑳᓐᑐᕌᒃᑦᒧᑦ ᑐᓂᓯᔪᕕᓃᑦ $800,000 ᐅᖓᑖᓂ 

ᐊᑭᖃᖅᖢᑎᒃ ᑖᒃᑯᐊᒎᖅ ᖃᐅᔨᒪᔨᑕᐅᓂᐊᖅᑐᑦ 

ᐃᑲᔪᖅᓱᐃᔨᐅᓂᐊᖅᑐᓪᓗ.  

 

ᒥᓂᔅᑕ ᐅᖃᕈᓐᓇᖅᐹ $1 ᒥᓕᐊᑲᓴᒻᒪᕆᖕᓂᒃ 

ᑳᓐᑐᕌᒃᑦᑖᖅᑎᑦᑎᓐᓂᖅᐸᑦ ᑖᒃᑯᓄᖓ 

ᐊᖏᔪᖅᑲᐅᑎᓄᑦ ᕿᓂᕈᑕᐅᓂᐊᖅᑐᓂᒃ 

ᐊᒥᓱᐊᓘᓕᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᒥᐊᓇᖅ, 

ᑐᑭᓯᑦᑎᐊᓐᖏᕈᔪᒃᑲᒪ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ  

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑮᓇᐅᔭᕐᔪᐊᕌᓗᒃ ᐊᒻᒪᓗ ᑳᓐᑐᕌᒃᑦ 

ᑖᒃᑯᐊ ᐅᓄᖅᖢᑎᒃ. 

ᖃᐅᔨᒪᔨᑕᑐᐃᓐᓇᐅᓐᖏᑦᑐᓄᑯᐊ. 

ᖃᐅᔨᒪᔭᑐᐃᓐᓇᕆᓐᖏᑕᕗᑦ ᑖᒃᑯᐊ 

ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ ᑖᒃᑯᐊ 

ᐊᑐᖃᑦᑕᖅᓯᒪᔭᕗᑦ ᐃᓐᓄᒃᑕᐅᓯᒪᓐᖏᑦᑐᑦ 

ᐅᓄᓗᐊᕐᓂᖏᑦ ᐱᔾᔪᑎᒋᓪᓗᒋᑦ. 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓗᓕᑯᓘᔭᖏᓐᓂᒃ ᐱᓯᒪᓐᖏᑦᑐᖓᐅᒐᓗᐊᖅ 

ᑭᓯᐊᓂ ᐃᓐᓄᒃᑕᐅᓯᒪᓐᖏᑦᑐᓂᑦ ᐅᓄᑲᓪᓚᒃᑐᓂᒃ 

ᑕᐃᔅᓱᒪᓂ ᐱᑕᖃᓚᐅᖅᓯᒪᖕᒪᑦ ᐊᒻᒪᓗ ᑖᒃᑯᐊ 

ᐊᑕᐅᓯᐊᕐᓇᒍ ᐊᑐᖃᑦᑕᕆᐊᖃᓕᓚᐅᖅᑕᕗᑦ 

ᐃᖅᑲᓇᐃᔭᖅᑎᑭᒃᓴᕐᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᑖᓐᓇ 2016-17 ᐅᓂᒃᑳᓕᐊᕕᓃᑦ ᑕᑯᓪᓗᒋᑦ 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ 82 ᐳᓴᒡᒎᖅ 

ᐃᓐᓄᐃᓯᒪᓚᐅᕐᒪᑕ ᐊᖏᔪᖅᑲᐅᑎᓂᒃ ᐊᒻᒪᓗ 

ᑕᑯᓐᓂᕈᒃᑭᑦ ᐅᑯᐊ 2017-18 ᐊᕐᕌᒍᐊᓂ 

ᐊᑐᖅᓯᒪᔪᕕᓃᑦ ᓱᓕ 85 ᐳᓴᒨᖅᑐᕕᓃᑦ ᑕᐃᒃᑯᐊ 

ᐊᖏᔪᖅᑲᐅᑏᑦ ᐃᖅᑲᓇᐃᔮᖏᑕ 

ᐃᓐᓄᑦᑕᐅᓯᒪᓂᖏᑦ. ᑕᐃᒪᐃᑦᑐᓂᖅᑲᐃ ᑳᓐᑐᕌᒃᑦᓂᒃ 

ᑕᑯᒃᑲᓐᓂᕐᓂᐊᖅᐱᑕ 2017-18 ᐅᓂᒃᑳᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐋᒃᑲ. ᑕᐃᒪᓐᓇᑎᒋ ᐊᑐᔾᔮᔪᓐᓃᖅᑕᕗᑦ 

ᑕᒪᑐᒪᓂ 2018-19 ᐊᕐᕌᒍᐊᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐅᖃᐅᓯᕆᔭᐅᑎᓪᓗᒋᑦ ᒐᕙᒪᐅᔪᒍᑦ 

ᐃᓱᒪᒃᓴᖅᓯᐅᕈᑎᖃᑦᑎᐊᕆᐊᖃᖅᑐᑦ 

ᑮᓇᐅᔭᖅᑐᖏᓐᓂᖅᓴᐅᔪᓐᓇᕐᓂᐊᕋᑦᑕ ᐊᓯᖏᓐᓄᑦ 

ᐊᑐᕐᓂᖅᓴᓄᑦ ᐊᑐᕈᓐᓇᕐᓂᐊᕋᑦᑎᒃᑯᑦ. ᑕᒪᒃᑯᐊ  

ᑕᑯᓐᓇᕐᓗᒋᑦ ᐋᓐᓂᐊᖃᕐᓇᓐᖏᑦᑐᓕᕆᓂᖅ ᓲᕐᓗ 

ᐆᒃᑑᑎᒋᓗᒍ, ᑕᐃᒪ ᐱᒋᐊᕈᑎᒃᓴᑦᑎᐊᑦ ᑖᒃᑯᐊ 

ᒐᕙᒪᒃᑯᑦ ᐱᓕᕆᕝᕕᖏᑦ 25 ᐳᓴᖏᖏᑦ 

ᐊᑐᓐᖏᓐᓂᖅᓴᐅᓕᕐᓗᑎᒃ ᐊᖓᔪᖅᑲᐅᑎᓄᑦ 

ᑐᕌᖓᔪᑦ, ᐃᖅᑲᓇᐃᔮᕆᔪᓐᓇᕐᒪᔾᔪᒃ ᓇᖕᒥᓂᖅ 

ᐱᓕᕆᕝᕕᖕᒥᓂ. ᑕᐃᒪᓐᓇ ᑐᕌᒐᓕᐅᕈᒪᕕᓯ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐅᖃᖅᑏ. ᐅᖃᖅᑏ, ᐋᒡᒐ ᐊᖏᕈᓐᓇᓐᖏᑦᑐᖓ 

ᑭᓯᐊᓂ ᐅᖃᖅᑲᐅᒐᒪ ᐅᐊᑦᑎᐊᖅ 2018 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ ᑕᐃᓐᓇ ᑳᓐᑐᕌᒃᑦ 

ᑕᐃᒪᓐᓇᑎᒋᐊᓗᒃ ᐅᓄᖅᑎᒋᔮᖏᑦᑐᖅ, 

ᑲᒪᒋᓯᒪᓕᕇᕋᑦᑎᒃᑯᑦ ᐊᒻᒪ ᐋᖅᑭᒋᐊᓚᐅᖅᖢᑎᒃᑯᑦ  

ᑕᒪᒃᑯᐊ ᐋᖅᑭᒃᓱᒃᑲᓐᓂᕆᐊᓖᑦ.  

ᐊᓯᐊᓅᕋᑦᑕ ᑲᔪᓯᔪᒍᑦ, ᑕᐃᒪᓐᓇᑎᒋᐊᓗᒃ 

ᐅᓄᖅᑎᒋᔪᓂᑦ ᐊᑐᔾᔮᓐᖏᑐᒍᑦ, 

ᐊᑐᓐᖏᓐᓂᖅᓴᐅᓂᐊᖅᑐᒍᓪᓗ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ.  

 

ᐊᐱᖅᑯᑦ 062 - 5(2): ᓄᓇᓯᐅᑎᓄᑦ ᒪᓕᒐᖅ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ. 

ᖃᓪᓗᓈᑑᕐᓗᖓ.  

 

(ᑐᓵᔨᑎᒍᑦ) 2017-ᖑᑎᓪᓗᒍ ᐋᖅᑮᒋᐊᓚᐅᕐᒪᑕ 

ᓄᓇᓯᐅᑏᑦ ᐱᖁᔭᕐᔪᐊᖏᓐᓄᑦ ᒪᓕᒐᓕᐅᕐᕕᖕᒥ. 

ᐊᐱᖅᓲᑎᖃᕐᓂᐊᕋᒪ ᑖᒃᑯᓄᖓ  



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒋᐊᕈᑕᐅᓚᐅᖅᑐᓂᒃ ᐅᓪᓗᒥ.  

 

ᒥᓂᔅᑕ ᖃᐅᔨᒪᖕᒪᑦ ᐱᔾᔪᑎᐅᖕᒪᑕ ᓄᓇᓯᐅᑎᑐᖃᐃᑦ 

ᑕᒪᒃᑯᐊ ᓄᓇᑦᑎᓐᓂ ᐃᓱᒫᓘᑎᒋᓕᕋᑦᑎᒍᑦ. 

ᐃᓚᖏᑦ ᐋᖅᑭᒋᐊᕈᑎᒋᔭᐅᓚᐅᖅᑐᑦ ᐱᖁᔭᕐᔪᐊᕐᓄᑦ 

ᒐᕙᒪᒃᑯᑦ ᒪᓕᒐᕋᓛᓕᐅᕈᓐᓇᕐᒪᑕ 

ᐊᑐᖅᑕᐅᔪᓐᓃᖅᑐᓂᑦ, ᐊᑐᒐᒃᓴᐅᔪᓐᓃᖅᑐᓄᑦ 

ᓄᓇᓯᐅᑎᓄᑦ ᐊᑐᖅᑕᐅᓂᐊᖅᑐᓄᑦ.  

 

ᓱᖅᑯᐃᖅᓯᔪᖓ ᒐᕙᒪᒃᑯᑦ ᓴᖅᑭᑦᑎᔪᒪᖕᒪᑕ 

ᐊᑭᓖᑎᑦᑎᖃᑦᑕᕐᓂᐊᕐᒪᑕ ᓄᓇᓯᐅᑎᓄᑦ 

ᑕᒪᒃᑯᓄᖓ ᓄᓇᕘᒨᖓᐅᖅᑕᐅᔪᓂᒃ 

ᐊᑭᓕᖅᓱᐃᖃᑦᑕᕐᓂᐊᕐᒪᑕ ᓄᓇᓯᐅᑎᑐᖃᐃᑦ 

ᐊᐅᓪᓚᖅᑎᑕᐅᔾᔪᑎᖏᓐᓄᑦ ᐊᑐᕈᓐᓇᐃᓕᔭᕌᖓᑕ. 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ 

ᖃᓄᐃᓕᖓᒻᒪᖔᑦ ᐱᓕᕆᕕᖓᑕ ᐃᖅᑲᓇᐃᔭᖅᑕᖓ 

ᑖᒃᑯᓄᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ 

ᐅᖃᖅᑲᐅᖕᒪᓂᓛᒃ ᒫᓐᓇ ᐱᓕᕆᒐᑦᑎᒍ 

ᕿᒥᕐᕈᓇᒃᖢᑎᒍ ᑕᒪᒃᑯᓄᖓ ᐊᑐᕈᓐᓇᐃᓪᓕᑎᓪᓗᒋᑦ 

ᓄᓇᓯᐅᑏᑦ ᐊᑭᓖᑎᑕᐅᖃᑦᑕᕐᓂᐊᕐᓂᖏᑦ 

ᐊᑭᓖᑎᑕᐅᖃᑦᑕᕐᓂᐊᓕᕐᒪᑕ ᓄᓇᓯᐅᑏᑦ 

ᐊᑐᕈᓐᓇᐃᓪᓕᒃᐸᑕ. ᑭᓯᐊᓂ ᐱᔭᕐᓂᓐᖏᑦᑐᕈᓘᖕᒪᑦ, 

ᐃᖅᑲᓇᐃᔭᖃᑎᖃᖅᑐᒍᑦ ᓄᓇᓕᖕᓄ 

ᒐᕙᒪᒃᑯᓐᓂᓪᓗ ᖃᓄᖅ ᑕᒪᒃᑯᐊ 

ᐃᓚᐃᓐᓈᖅᓯᕆᓐᖏᓪᓗᓂ ᐊᑑᑎᖃᑦᑎᐊᕐᓗᒍᓗ 

ᑕᒪᒃᑯᐊ ᐱᓂᐊᖅᑐᑦ. ᓄᓇᓯᐅᑏᑦ 

ᐊᑐᒐᒃᓴᐅᔪᓐᓃᖃᑦᑕᕐᒪᑕ ᐊᒃᑕᕐᕕᖕᒧᐊᖃᑦᑕᕐᒪᑕ 

ᕼᐋᒻᓚᒃᑯᓐᓂᓪᓗ ᑲᒪᒋᔭᐅᔭᕆᐊᖃᓕᖅᖢᑎᒃ.  

 

ᐅᒃᐱᕈᓱᒃᑐᖓ ᐊᑭᓖᑎᑦᑎᖃᑦᑕᕋᑦᑕ ᐊᑕᐅᓯᐊᕐᓗᑕ 

ᓄᓇᓯᐅᑎᑖᖅᑐᓂᒃ ᑎᑭᑎᑦᑎᔪᓂᒃ ᓄᓇᕘᒧᑦ, 

ᐊᑭᑐᔪᕈᓘᒐᔭᖅᑐᖅ ᐊᑲᐅᓐᖏᓕᐅᕈᑎ ᑕᒪᓐᓇ 

ᐱᓕᕆᑦᑎᐊᕈᒪᒍᕕᐅᒃ. ᖃᐅᔨᒪᓐᖏᑦᑐᒍᑦ 

ᐊᑭᓖᑎᑦᑎᖃᑦᖅᑕᓂᐊᕐᒪᖔᑕ ᐊᕐᕌᒍᑕᒫᑦ 

ᐊᑎᓕᐅᖃᑕᐅᓯᒪᔪᑦ ᓄᓇᓯᐅᑎᖃᖅᑐᑦ ᐅᕝᕙᓘᓐᓃᑦ 

ᖃᓄᖅ ᐋᖅᑭᒋᐊᕈᓐᓇᕐᒪᖔᑦ. ᓄᓇᓯᐅᑎᑐᖃᕕᓂᕐᒥ  

ᐃᑦᓯᖕᓇᐃᑐᐃᓐᓇᖃᑦᑕᖁᔨᓐᖏᓐᓇᑦᑕ 

ᐊᑭᓖᔭᕆᐊᖃᖅᑐᑦ ᐱᓪᓗᒋᑦ. 

 

ᐋᖅᑭᒋᐊᕈᑎᒃᓴᓂᒃ ᑕᒪᒃᑯᓄᖓ ᕿᓂᖅᑐᒍ ᑭᓯᐊᓂ 

ᐊᔾᔨᒌᓕᖅᑎᑕᐅᓯᒪᔪᓂᒃ ᓄᓇᕗᒻᒥᐅᓄᑦ ᓱᓕ 

ᐋᖅᑭᒃᓯᒪᔪᓂᑦ ᐱᑕᖃᓐᖏᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ 

ᒥᓂᔅᑕ ᓇᓗᓇᐃᔭᕐᓇᕐᒪᑦ. (ᑐᓵᔨᑎᒍᑦ) ᐋᓯᑦ 

ᐃᓚᖓᑦ ᓄᓇᓯᐅᑎᓄᑦ ᐋᖅᑮᒋᐊᕈᑎᐅᓚᐅᖅᑐᓄᑦ 

ᐱᖁᔭᕐᔪᐊᖏᓐᓂᑦ ᒐᕙᒪᒃᑯᑦ 

ᒪᓕᒐᕋᓛᓕᐅᕈᓐᓇᕐᓂᐊᕐᒪᑕ ᑕᒪᒃᑯᐊ 

ᐱᔭᕇᖅᓯᕙᓪᓕᐊᔪᑦ ᐊᖅᑯᑦᑐᓐᓇᐅᑎᒥᖕᓂᒃ 

ᖁᕝᕙᓯᒃᐸᓪᓕᐊᔪᓐᓇᖁᓪᓗᒋᑦ. ᖃᓄᐃᓕᖓᓕᖅᐸᓕ  

ᑕᒪᓐᓇ, ᑐᓴᖅᑎᑕᐅᔪᓐᓇᖅᐱᑖ ᐱᓕᕆᕝᕕᖓᓐᓄᑦ 

ᖃᓄᖅ ᐃᖅᑲᓇᐃᔭᖅᓯᒪᖕᒪᖔᑕ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐅᖃᖅᑏ. ᐅᖃᖅᑏ, ᑲᑎᒪᔨᕗᑦ 

ᐅᖃᐅᑎᑦᑎᐊᒻᒪᕆᖕᓂᐊᖅᐸᕋ. ᖃᐅᔨᔪᒪᒐᑦᑕ ᖃᓄᖅ 

ᓚᐃᓴᓐᔅᑖᕆᔭᐅᖃᑦᑕᖅᑐᑦ ᖃᓄᖅ 

ᐱᑲᐅᖅᑐᕈᓐᓇᕐᒪᖔᑦᑎᒍᑦ ᐊᓯᐊᓂᒃ 

ᐋᖅᑭᔅᓯᓚᐅᓐᖏᓐᓂᑦᑎᓐᓂ, ᑕᒪᒃᑯᓂᖓ 

ᐱᔭᕇᖅᓯᕙᓪᓕᐊᔪᑦ ᐃᓕᓐᓂᐊᓚᐅᖅᑐᑎᒃ 

ᐊᖁᑦᑐᓐᓇᐅᑎᑖᖃᑦᑕᖅᑐᑦ. 

ᑕᒪᑐᒧᖓ ᐋᖅᑭᒃᑕᐅᑦᑎᐊᖅᐸᑦ 

ᐊᐅᓚᓂᖃᑦᑎᐊᓕᖅᐸᑦ, ᐅᖅᓱᖅᑎᖅᓯᒪᑦᑎᐊᓕᖅᐸᑕ 

ᑕᒪᒃᑯᐊ ᐊᐅᓚᐅᑎᖏᑦ  

ᕿᒥᕐᕈᓇᒍᓐᓇᕐᓂᖅᓯᒐᔭᖅᑐᒍᑦ ᑕᒪᒃᑯᓂᖓ 

ᐃᓚᒋᐊᖁᑎᒃᓴᖏᓐᓂᑦ. ᒫᓐᓇᐅᔪᖅ 

ᑐᓄᑦᑎᓐᓃᑎᑲᐃᓐᓇᖅᑕᕗᑦ 

ᓵᑦᑎᓐᓃᑦᑎᓗᐊᓐᖏᑕᕗᑦ ᑭᓯᐊᓂ 

ᓇᓂᓯᓚᐅᓐᖏᓐᓂᑦᑎᓐᓂᑦ ᓄᓇᓯᐅᑎᓄᑦ 

ᐊᖁᑦᑐᓐᓇᐅᕈᑎᑖᕈᑎᐅᖃᑦᑕᖅᑐᑦ 

ᕿᓚᒻᒥᐅᓂᖅᓴᒃᑯᑦ 

ᐱᔭᐅᔪᓐᓇᖅᓯᓚᐅᓐᖏᓐᓂᖏᓐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᑕᕝᕙᓂ ᐱᖁᔭᕐᒥ, (ᑐᓵᔨᑎᒎᖅᑐᖅ) ᐋᖅᑭᒋᐊᕈᑏᑦ 

ᐱᖁᔭᕐᔪᐊᒧᑦ ᓱᓕ ᐊᑐᖅᑕᐅᓯᒪᓐᖏᒻᒪᑕ. 

ᒐᕙᒪᒃᑯᓪᓕ ᖃᖓᒃᑯᑦ ᐋᖅᑭᒃᓱᐃᓛᖅᐸᑦ 

ᐋᖅᑭᒋᐊᕈᑎᒃᓴᓂᒃ, ᐋᖅᑭᒋᐊᕈᑕᐅᓚᐅᖅᑐᓂᒃ 

ᖃᖓᒃᑯᑦ ᐊᑐᓕᖅᑎᑦᑎᓂᐊᖅᐸᑦ? 

(ᑐᓵᔨᑎᒍᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓇᓗᓇᐃᖅᓯᒃᑲᓐᓂᕆᑦ 

ᓇᓕᐊᖕᓂᒃ ᐋᖅᑭᒋᐊᕈᑎᐅᔪᒥᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᖃᐃᕐᓂᖅ, 

ᑐᑭᓯᓇᖅᓯᑎᒋᐊᓚᐅᕈᒃ, ᓇᓕᐊᖕᓂᒃ  

ᐋᖅᑭᒋᐊᖅᓯᒪᔪᒥᒃ ᐅᖃᐅᓯᖃᕐᒪᖔᖅᐱᑦ? ᒥᔅᑐ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᕙᓂ 

ᐅᖃᖅᓯᒪᖕᒪᑦ (ᑐᓵᔨᑎᒍᑦ) ᓇᐃᓈᖅᑐᑦ ᑖᒃᑯᐊ 

ᐱᔭᕇᖅᐸᑕ ᐊᖑᒻᒪᑎᑦᑎᓕᕈᓐᓇᕐᓂᐊᕐᒪᑕ 

ᐱᖁᔭᒃᓴᖅ ᐊᑐᕈᓐᓃᖅᑎᓪᓗᒋᑦ ᓄᓇᓯᐅᑏᑦ. ᒥᓂᔅᑕ 

ᐋᖅᑮᒋᐊᕈᑎᓂᒃ ᐊᑐᓕᖅᑎᑦᑎᓂᐊᖅᐸ ᖃᖓ? 

ᐋᖅᑮᒋᐊᕈᑕᐅᓚᐅᖅᑐᓂᒃ ᖃᖓ 

ᐊᑐᓕᖅᑎᑦᑎᓂᐊᖅᐸ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ ᓇᓗᓇᐃᕆᐊᕋᕕᐅᒃ. ᒥᓂᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑕᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᑕᐃᒃᑯᐊ 

ᐊᑐᖅᑕᐅᔪᓐᓇᐃᖅᐸᑕ ᓄᓇᓯᐅᑏᑦ 

ᐊᑭᓕᖅᑕᐅᔾᔪᑎᒋᒐᔭᖅᑕᖏᑦ ᓱᓕ 

ᐋᖅᑭᒃᓱᖅᑕᐅᓇᓱᖕᒪᑦ ᓄᓇᓯᐅᑎᖃᖅᑐᓄᑦ 

ᐃᓚᐃᓐᓈᕆᖁᓇᒋᑦ, ᐊᑭᑐᓗᐊᕌᓗᖁᓇᒍ 

ᐊᒻᒪᓗᑦᑕᐅᖅ ᕼᐋᒻᒪᓚᒃᑯᓐᓄᑦ 

ᐃᓚᐃᓐᓈᕆᓐᖏᓪᓗᓂ ᕼᐋᒻᒪᓚᒃᑯᑦ 

ᓄᓇᓯᐅᑎᑐᖃᕕᓂᕐᓂᒃ ᑲᒪᔭᕆᐊᖃᓲᖑᖕᒪᑕ.  

 

ᐊᒻᒪᓗ ᓄᓇᓯᐅᑎᑖᕈᑏᑦ, ᐃᓛᒃ 

ᐊᖁᑦᑐᓐᓇᐅᑎᑖᕋᓱᖕᓂᖅ ᑕᒪᓐᓇ 

ᖁᕝᕙᓯᒃᐸᓪᓕᐊᓗᓂ ᐊᕗᓐᖔᕆᑲᐃᓐᓇᔾᔮᓐᖏᑕᕗᑦ 

ᑖᓐᓇ ᑭᓯᐊᓂ ᐱᔭᕇᖅᑕᐅᓇᓱᖕᓂᖓᓂ, 

ᑐᓗᖅᑕᕈᑎᒋᔭᕗᑦ ᐋᖅᑭᒃᑕᐅᓚᐅᓐᖏᓐᓂᖓᓂᒃ. 

ᐸᓖᓯᒃᑯᑦ ᖃᐅᔨᓴᐃᖃᑦᑕᔾᔮᓐᖏᒻᒥᖕᒪᑕ, 

ᖃᐅᔨᓴᐃᖃᑦᑕᔾᔮᕈᓐᓃᕐᒪᑕ 

ᐊᖁᑦᑐᓐᓇᐅᑎᑖᕋᓱᑦᑐᓂᒃ. ᑖᒃᑯᐊ 

ᐱᔭᕇᖅᑕᐅᓇᓱᖕᓂᖓᓂ ᒐᕙᒪᒃᑯᓐᓂ 

ᐋᖅᑭᒃᓯᓚᐅᖅᑎᓪᓗᒋᑦ ᐊᖁᑦᑐᓐᓇᐅᑎᑖᕋᓱᑦᑐᓂᒃ 

ᖃᐅᔨᓴᐃᔨᐅᖃᑦᑕᕐᓂᐊᖅᑐᓂᒃ ᑕᒪᒃᑯᐊ 

ᐊᖁᑦᑐᓐᓇᐅᑏᑦ ᖁᕝᕙᖅᐸᓪᓕᐊᔪᑦ 

ᑲᒪᒋᔭᐅᓛᕐᓗᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ.  

 

ᐊᐱᖅᑯᑦ 063 - 5(2): ᖁᕐᓗᖅᑑᓂ 

ᐃᓐᓇᑐᖃᒃᑯᕕᐅᑉ ᓯᕗᓂᒃᓴᖓ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑖᓐᓇ 

ᑐᕌᖅᑎᑦᑐᒪᔭᕋ ᒥᓂᔅᑕᖓᓐᓄᑦ ᑲᒪᔪᖅ 

ᐃᓐᓇᑐᖃᕐᓂᒃ.  

 

ᐅᖃᖅᑏ, ᐄᑉᐳᕈ 10, 2018-ᖑᑎᓪᓗᒍ 

ᓯᕗᓕᖅᑎᒧᑦ ᑎᑎᕋᓚᐅᖅᓯᒪᒐᒪ ᒥᓂᔅᑕᐅᑎᓪᓗᒍ 

ᐃᓐᓇᑐᖃᕐᓄᑦ ᑲᒪᓪᓗᓂ ᐃᑲᔪᖅᑐᖅᑕᐅᔪᒪᓪᓗᖓ 

ᕼᐋᒻᒪᓚᒃᑯᑦ ᖁᕐᓗᖅᑐᕐᒥ ᐱᓕᕆᓇᓱᑦᑎᓪᓗᒋᑦ 

ᑐᒃᓯᕋᐅᑎᓕᐅᖅᑎᓪᓗᒋᑦ ᓯᕕᑐᔪᒧᑦ ᐃᓐᓇᑐᖃᕐᓄᑦ 

ᐸᖅᑭᒃᖠᕕᒃᓴᐅᓂᐊᖅᑐᒥᑦ ᓴᖅᑭᑦᑎᔪᒪᓪᓗᑎᒃ 

ᑭᐅᔭᐅᓚᐅᓐᖏᓐᓇᒪ ᓱᓕ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᓚᐅᖅᓯᒪᖕᒪᖔᒍ ᑎᑎᕋᕋ, 

ᖃᖓᒃᑯᑦ ᑭᐅᔪᒫᖅᐸ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᖅ 

ᐃᓐᓇᑐᖃᕐᓄᑦ, ᒥᓂᔅᑐ ᖁᐊᓴ.  

 

ᐊᖓᔪᖅᑳᑦ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᓕᒐᓕᐅᖅᑎᐅᖃᑎᒐᓗ ᑕᒪᑐᒥᖓ ᐊᐱᕆᖕᒪᑦ, 

ᖁᔭᓐᓇᒦᒃ. ᐃᖅᑲᐅᒪᓗᐊᓐᖏᑦᑐᖓ ᑕᐃᓐᓇ 

ᑎᑎᖅᑲᖅ ᑕᑯᓚᐅᕐᒪᖔᒍᓘᓐᓃᑦ, 

ᑕᑯᓚᐅᖅᑰᖏᓐᓇᒃᑯᓘᓐᓃᑦ. ᐅᖃᖅᑎᑦᑎᔩ, 

ᑕᑯᓚᐅᓐᖏᑕᕋ ᑎᑎᖅᑲᖅ ᑕᐃᓐᓇ 

ᓇᐅᒃᑰᕋᓗᐊᕐᓂᕐᒪᖔᕐᓘᓐᓃᑦ 

ᐃᖅᑲᐅᒪᓐᖏᑕᕋᓘᓐᓃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᖃᖅᑲᐅᒐᒪᐃᓛᒃ ᑲᑎᒪᔩᑦ 

ᐅᖃᐅᓯᒃᓴᖃᕐᕕᖓᒍᑦ ᐅᓪᓗᒥ. ᐅᓪᓗᒥ ᒐᕙᒪᒃᑯᑦ 

ᑐᕌᖅᑕᕗᑦ ᑎᓕᔭᐅᓯᒪᔾᔪᑎᖏᑦ 

ᑕᐅᑐᓐᖑᐊᖅᑕᖓᓂᑦ ᐅᖃᖅᓯᒪᖕᒪᑕ ᐃᒪᓐᓇ 

ᑐᕌᒐᒃᓴᖓ “ᒐᕙᒪᒃᑯᑦ ᐃᑲᔪᖅᑐᐃᑦ ᓴᓐᖏᓂᕐᒥᓂ 

ᐊᑐᕐᓗᑎᒃ ᐱᕈᖅᓴᐃᖁᓪᓗᒋᑦ ᓇᖕᒥᓂᖅ 

ᒪᑭᒪᔪᓐᓇᕐᓂᐊᕐᒪᑕ.” ᓯᕗᓕᖅᑎ 

ᓇᓗᓇᐃᖅᓯᔪᓐᓇᖅᐹ ᓄᓇᓖᑦ  

ᐃᑲᔪᖅᑐᖅᑕᐅᔪᓐᓇᕐᒪᖔᑕ ᓴᓐᖏᓂᖏᓐᓂᑦ 

ᐃᒻᒥᓂᒃ ᒪᑭᒪᔪᓐᓇᑦᓯᐊᖁᓪᓗᒋᑦ ᓲᕐᓗ 

ᑕᐃᒪᓐᓇᐃᑦᑐᓂᒃ ᐱᖃᓯᐅᔾᔨᓗᑎ ᐊᖏᖃᑎᒌᓪᓗᑎᒃ 

ᐱᔨᑦᓯᕈᓐᓇᕐᓂᐊᕐᒪᑕ ᑕᒪᒃᑯᓂᖓ 

ᑭᓐᖒᒪᔭᐅᓪᓚᕆᒃᑐᐊᓗᖕᓂᒃ ᓄᓇᓕᖕᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄᑦᑎᐊᖅ, ᑕᐃᒪᐃᓛᒃ ᑕᒫᓂ ᓄᓇᕗᒻᒥ ᑕᒪᒃᑯᐊ 

ᐃᓐᓇᖁᑎᕗᑦ ᑕᐃᒪ ᐊᒥᓲᓂᖏᑦ 

ᐊᖏᒡᓕᒋᐊᖅᓯᒪᖕᒪᑕ ᒪᕐᕈᐃᖅᑐᓂ ᓲᕐᓗ, 2004-ᒥ 

ᑕᐅᕙᓐᖓᓕᒫᖅ ᑕᐅᑐᒋᐊᕈᑦᑕ ᒪᕐᕈᐃᓕᖅᓯᒪᓕᕐᒪᑕ 

ᐊᒥᓲᓂᖏᑦ. ᑕᒪᓐᓇ ᐃᒃᐱᒋᑦᑎᐊᓪᓚᕆᒃᑲᒃᑯᑦᑕᐅᖅ 

ᐊᒻᒪᓗ ᓇᓗᓇᐃᔭᖅᓯᒪᑦᑎᐊᖅᖢᑎᒃ ᑕᒪᒃᑯᐊ 

ᐃᒪᓐᓇ ᐋᓐᓂᐊᖅᑕᐃᓕᓂᕆᓂᕐᒧᑦ ᑕᒪᒃᑯᐊ 

ᑲᒪᒋᔭᐅᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ 

ᓯᕗᓪᓕᐅᑎᒃᑲᑦᑎᒍᑦ ᑕᒫᓂ ᓄᓇᕗᑦ ᒐᕙᒪᐅᑎᓪᓗᑕ. 

ᓱᓕᑦᑎᐊᖅᐳᖅ ᐊᒡᓛᑦ ᑕᕝᕘᓇ 

ᐅᖃᐅᓯᕆᖅᑲᐅᔭᖓᑕ ᑐᕌᖅᑕᕗᑦ ᑕᕝᕙᓂ 

ᓇᓗᓇᐃᑦᑎᐊᖅᓯᒪᖕᒪᑦ ᐊᒻᒪᓗ ᑕᒪᓐᓇ 

ᐅᒃᐱᕆᑦᑎᐊᖅᐸᕋ ᐃᓛᒃ ᐅᕙᒍ ᑕᒪᑦᑕ 

ᐅᒃᐱᕆᑦᑎᐊᖅᐸᕗᑦ ᓲᖃᐃᒻᒪ ᑲᑐᔾᔨᓗᑕ ᑕᒪᑐᒥᖓ  

ᐊᖏᖃᑎᒌᓚᐅᖅᓯᒪᒐᑦᑕ.  

 

ᐊᒻᒪᓗ ᒥᓂᔅᑕᐅᑎᓪᓗᖓᐃᓛᒃ ᑕᒪᒃᑯᓄᖓ ᐃᓐᓇᐃᑦ 

ᐱᔾᔪᑎᒋᓪᓗᒋᑦ ᑕᐃᒪ ᐃᑲᔪᖅᑐᑦᑎᐊᖅᑕᒃᑲ ᓲᕐᓗ 

ᑲᒪᒋᔭᐅᑦᑎᐊᕆᐊᖃᕐᓂᖏᓐᓂᑦ ᐊᒻᒪ 

ᓇᓗᓇᓐᖏᑦᑐᖅ ᑕᐃᒪ  

ᐋᖅᑭᒃᓱᐃᕙᓪᓕᐊᓪᓚᕆᖕᓂᐊᖅᑐᒍᑦ ᖃᓄᖅ  

ᐃᑲᔫᑎᓂᒃ ᓴᖅᑭᑎᑦᑎᑲᓐᓂᕈᓐᓇᕐᒪᖔᑦᑕ. ᑕᒡᕘᓇ 

ᐱᔾᔪᑎᒋᓪᓗᒍ, ᐆᒥᖓᑦᑕᐅᖅ 

ᐊᖏᖃᑎᒌᑦᑎᐊᖅᓯᒪᖕᒥᒐᑦᑕ ᖃᓄᖅ ᑕᒪᒃᑯᐊ 

ᐃᑲᔪᑦᑎᐊᒃᑲᓐᓂᕈᓐᓇᕐᒪᖔᑦᑎᒍ ᐊᖏᕐᕋᖏᓐᓂ 

ᐱᔾᔪᑎᒋᓪᓗᒍ ᐅᖃᐅᓯᖃᑎᒌᖕᓂᖅ ᑕᒪᓐᓇ 

ᐱᒻᒪᕆᐅᖕᒪᑦ, ᑐᑭᓯᐅᒪᖃᑎᒌᒃᑎᐊᕐᓂᖅ 

ᐱᒻᒪᕆᐅᖕᒪᑦ ᐊᖏᕐᕋᖏᖕᓂ ᖃᓂᒋᔮᓂ ᑕᕝᕙᓂ 

ᐱᑕᖃᕆᐊᖃᖅᑐᖅ. ᑕᕝᕗᖓ ᐊᖏᖃᑎᒋᑦᑎᐊᖅᑕᕋ 

ᑖᓐᓇ ᒪᓕᒐᓕᐅᖅᑎᐅᖃᑎᒐ, ᑖᒃᑯᐊ 

ᓯᕗᓪᓕᐅᑎᓯᒪᔭᕗᑦ ᐱᒋᐊᕈᑎᒋᔪᒪᓯᒪᖕᒪᕆᒃᑕᕗᑦ 

ᑕᕝᕙᓂ ᑐᕌᖅᑕᕗᒻᒥ ᑖᓐᓇ ᒪᓕᖕᓂᐊᕋᑦᑎᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᖃᒥᓐᖑᐊᖅ.  
 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᒃᐱᕈᓱᒃᑐᖓ ᐅᓄᑲᓪᓚᒃᑐᓂᒃ 

ᐱᓕᕆᐊᒃᓴᓂᒃ ᑲᒪᔾᔪᑎᒃᓴᓂᒃ ᑖᒃᑯᓄᖓ 

ᑭᐅᔭᐅᔭᕆᐊᖃᕐᒪᑕ ᐃᓐᓇᑐᖃᕐᓄᑦ ᒥᓂᔅᑕᐅᔪᖅ 

ᑲᒪᔪᖅ ᐃᓐᓇᕐᓄᑦ. ᒥᓂᔅᑕ ᐊᖏᕈᓐᓇᖅᐹ, 

ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᖕᒥ ᖃᓄᐃᑦᑐᓂ 

ᓴᖅᑭᑎᑦᑎᓯᒪᖕᒪᖔᑦ ᒪᓕᒐᓕᐅᖅᑎᐅᖃᑎᖏᓪᓗ 

ᓴᖅᑭᑦᑎᓂᐊᕐᒪᖔᑕ ᑕᐱᕇᓪᓗᑎᒃ 

ᐱᓕᕆᖃᑎᖃᕐᓗᑎᑦ ᒐᕙᒪᒃᑯᑦ ᓯᓚᑖᓃᑦᑐᓂᑦ 

ᐱᔨᔅᓯᕈᑎᓕᐅᕐᓗᑎᒃ ᐃᓐᓇᕐᓄᑦ ᐃᓐᓇᑐᖃᕐᓄᓪᓗ 

ᐊᑐᖅᑕᐅᓂᐊᖅᑐᓂᒃ ᓄᓇᕗᓕᒫᒥ? ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᖁᐊᓴ.  
 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᖏᑦ ᒫᓐᓇ 

ᑐᓂᓯᖃᑦᑕᕐᓂᐊᖅᑐᑦ ᓄᓇᕗᒻᒥ ᐃᓐᓇᑐᖃᐃᑦ 

ᑲᑐᔾᔨᖃᑎᒌᖏᑦ, ᑭᒡᒐᖅᑐᐃᔪᑦ ᓄᓇᕘᒥ 

ᐃᓐᓇᑐᖃᕐᓂᒃ ᓄᓇᕗᓕᒫᒥ, (ᑐᓵᔨᑎᒎᕈᓐᓃᖅᑐᖅ) 

ᐅᓇ ᑕᐃᔭᐅᔪᖅ ᓄᓇᕗᒻᒥ ᐃᓄᑐᖃᐃᑦ 

ᑲᑐᔾᔨᖃᑎᒌᑦ. ᑖᒃᑯᐊ ᐃᑲᔪᖃᑦᑕᐃᓇᕐᓂᐊᕋᑦᑎᒍ 

ᐊᒻᒪ ᐊᕐᕌᒍᑕᒫᒧᑦ ᑖᒃᑯᐊ 

ᑮᓇᐅᔭᖅᑖᖅᑎᖃᑦᑕᕐᓂᐊᖅᑕᕗᑦ ᑕᒫᓂ 

ᐊᐅᓚᔾᔪᑎᒃᓴᖏᓐᓂᒃ ᐊᒻᒪᓗ 

ᑲᑎᖃᑎᒋᓵᓚᐅᕐᒥᒐᒃᑭᑦ ᑕᐃᔅᓱᒪᓂᓵᐸᓗᒃ ᑖᒃᑯᐊ 

ᓄᓇᕗᑦ ᐃᓐᓇᑐᖃᐃᑦ ᑲᑐᔾᔨᖃᑎᒌᖏᑦ ᑕᒪᒃᑯᓂᖓ 

ᐅᖃᓪᓚᖃᑎᒋᖃᑦᑕᑦᑎᐊᕐᓂᐊᖅᑕᒃᑲ.  
 

ᐊᒻᒪᓗ ᑐᑭᓯᕝᕕᒋᔪᒪᑦᑎᐊᖃᑦᑕᓂᐊᕐᒥᔭᒃᑲ ᐊᒻᒪᓗ 

ᑐᑭᓯᑎᓐᓇᓱᐊᕐᓗᒋᑦ ᓇᐅᒃᑯᑦ 

ᐃᑲᔪᒃᑲᓐᓂᕈᓐᓇᕐᓂᐊᕐᒪᖔᑦᑕ. ᑕᐃᒃᑰᓇ ᑕᕝᕙ 

ᐃᓐᓇᐃᑦ ᓲᕐᓗ ᑭᒡᒐᖅᑐᖅᑕᐅᓯᒪᖕᒪᑕ 

ᑲᑎᒪᔨᖃᐅᖅᖢᑎᒡᓗ 

ᕿᑎᕐᒥᐅᓃᓐᖔᖅᑐᒥ, ᕿᑭᖅᑖᓗᖕᒦᓐᖔᖅᑐᓂᒃ 

ᐊᒻᒪ ᑭᕙᓪᓕᕐᒦᓐᖔᖅᑐᓂᒃ. ᑖᒃᑯᐊ ᑕᕝᕙ 

ᑭᒡᒐᖅᑐᐃᔨᐅᖕᒪᑕ ᑕᐃᑰᓇ 

ᑐᓴᐅᒪᑎᑕᐅᑦᑎᐊᖃᑦᑕᕐᓂᐊᖅᐳᖓ ᐊᒻᒪᓗ ᑖᓐᓇ 

ᑕᐃᒪ ᐊᖏᖃᑎᒋᑦᑎᐊᖅᑕᒃᑲ ᑕᒪᒃᑯᐊ 

ᐃᓐᓇᖁᑎᕗᑦ ᐱᒻᒪᕆᐅᑎᒃᑲᑦᑎᒍᑦ ᑕᕝᕙᓂ 

ᒐᕙᒪᐅᑎᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐊᐅᖕᓇᐊᖓᓄᑦ-

ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᐊᐱᖅᑯᑦ 064 - 5(2): ᑭᕙᓪᓕᕐᒥ 

ᐅᔭᕋᕐᓂᐊᖅᑎᐅᓂᕐᒧᑦ ᐱᓕᒻᒪᖅᓴᐃᓂᕐᒧᑦ 

ᑲᑐᔾᔨᖃᑎᒌᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᒥ 

ᐊᐱᖅᑯᑎᒋᕼᐅᐊᖅᖢᒍ ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑕ ᓂᑯᕕᑦᑐᖓ.  

 

ᐅᖃᖅᑎᑦᓯᔩ, ᐱᓕᕆᐊᒃᕼᐊᖅᑖᑎᑦᓯᓂᓗᖕᓂᖅ 

ᓄᓇᕗᒻᒥᐅᓄᑦ ᑕᒪᓐᓇ ᐱᒻᒪᕆᐅ’ᒪᑦ 

ᐱᓕᕆᐊᖑᓂᖓ. ᒐᕙᒪᐅ’ᔪᑕᓪᓗ ᑕᒫ’ᓇᒥᐊᖅ 

ᐱᓕᕆᐊᒃᕼᐊᓂᒃ ᓄᐃᑎᕆᓂ ᐊᔪᕋᑉᑕ ᐄ 

ᐱᓂᕆᔨᖃᑎᖃᖅᑐᒎᒐᓗᐊᖅ ᑭᕼᐃᐊᓂ ᐅᑯᐊ 

ᓇᖕᒥᓂᖅ ᐱᓕᕆᕝᕕᓖᑦ, ᓇᖕᒥᓂᖁᑎᓖᑦ, 

ᐃᑲᔪᖅᑐᓐᓇᓪᓚᕆ’ᒪᑕ ᓄᓇᕘᑉ ᐃᓗᐊᓂ, 

ᐱᓕᕆᐊᒃᕼᐊᓂᑦ ᕼᐊᖅᑮᕼᐅᕐᒪᑕ.  

 

ᑕᕝᕙ ᒫᓐᓇᐅᔪᖅ ᓂᕆᐅᒃᐳᒍᑦ ᑭᕙᓪᓕᕐᒥᐅᑕᑎᒍᑦ 

ᑕᒫᓂ 100-ᖏᓐᓂᕼᐅᖅᑐᑦ ᐱᓕᕆᐊᒃᕼᐊᑦ. 

ᕼᐊᓐᓇᓚᖏᓐᓃᑦᑐᑦ ᐃᖅᑲᓇᐃᔮᒃᓴᑦ, ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑏ. 

ᕼᐊᓐᓇᓚᒥᓕᐊᓐᑖᓚᖏᓐᓃᑦᑐᐊᓗᑦ ᓇᖕᒥᓂ 

ᑮᓇᐅᔭᕆᔭᐅᔪᑦ ᑎᒥᐅᔪᑦ ᑕᕝᕙᓂ ᑭᕙᓪᓕᕐᒥᐅᓂᒃ 

ᑮᓇᐅᔭᐃᑦ ᐃᓕᐅᖅᑲᖅᑕᐅᔪᑦ. ᐅᖃᐅᓯᖃᖅᑐᖓ 

ᐱᕙᓪᓕᐊᑎᑕᐅᓂᖅ ᓲᕐᓗ ᖃᒪᓂ’ᑐᐊᖅ 

ᐅᐊᖕᓇᖓᓃᑦᑐᑦ ᑕᐃᒃᑯᐊ ᐅᔭᕋᒃᓴᖅᓯᐅᕖᒃ 

ᐊᒻᒪᓗᑦᑕᐅ ᒪᑐᐃᓛᕐᒪᑦ ᒥᐊᓚᑏᓐ ᐊᐳ’ᑎᓐᓈᖅᑐᒥ 

ᒎᓗᖅᓯᐅᕐᕕᒃ 2019-ᒥ ᒪᑐᐃᕈᒫᕐᒪᑦ. 

 

ᐃᓲᒫᓘᑎᒃᑲ ᑐᓂᖃᑦᑕᖅᓯᒪᓕᖅᑕᒃᑲ 

ᒪᓕᒐᓕᐅᕐᕕᖕᒧᑦ ᒥᓂᔅᑕᒧᑦ ᓯᓚᑦᑐᖅᓴᕐᕕᖕᒧᑦ 

ᑲᒪᔪᒧᑦ ᐊᒻᒪᓗᑦᑕᐅᖅ ᐊᐱᕆᔪᒪᓪᓗᒍ  

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᑭᕙᓪᓕᕐᒧᑦ ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᕐᓂᕐᒧᑦ 

ᑲᑐᔾᔨᖃᑎᒌᑦ ᑎᒥᐅᔪᑦ ᑖᒃᑯᐊ 

ᒐᕙᒪᑐᖃᒃᑯᓐᓂ ᑮᓇᐅᔭᓂᒃ ᐱᓇᓱᖃᑦᑕᕐᒪᑕ 

ᓄᓇᕗᓪᓗ ᒐᕙᒪᑯᖏᓐᓂᑦ ᓄᓇᕘᒥᐅᑦ 

ᐃᖅᑲᓇᐃᔭᕈᓐᓇᖅᓯᓂᐊᕐᒪᑕ. 

ᖃᓄᐃᓕᐅᕈᑕᐅᓕᖅᐸᓕ ᑕᐃᓐᓇ ᑎᒥᐅᔪᖅ?  

 

ᓱᖅᑯᐃᖅᑕᒃᑲ, ᐅᖃᖅᑏ, ᒫᓐᓇᐅᓂᖓᓂᒃ ᒫᓐᓇ 

ᓲᕐᓗ ᓯᕗᒧᐊᒍᓐᓇᖅᐸᓪᓕᐊᒍᓐᓃᕐᒪᑕ ᑎᒥᐅᔪᕐᓗ 

ᑕᐃᓐᓇ ᐊᐅᓚᓂᖓ ᐅᐸᒋᐊᖃᖅᑕᕋᓗᐊᒥᓄᑦ 

ᐱᓕᕆᐊᒃᓴᒥᓄᑦ ᐱᓕᕆᔪᓐᓃᖅᖢᓂ. ᒥᓂᔅᑕᖃᐃ 

ᑐᓴᖅᑎᑦᑎᔪᓐᓇᖅᐸ ᑭᕙᓪᓕᕐᒥᐅᑦ ᐅᔭᕋᖕᓂᐊᕐᒧᑦ 

ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᓐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑑᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᐅᖅᑎ ᑖᓐᓇ ᑭᕙᓪᓕᕐᒥ 

ᐅᔭᕋᖕᓂᐊᓂᕐᒧᑦ ᐱᓕᒻᒪᒃᓴᐃᓂᖅ ᒫᓐᓇ 

ᐃᖏᕐᕋᑦᑎᐊᓐᖏᒻᒪᑦ  ᐃᖏᕐᕋᓂᕆᒪᐅᖅᑕᖓᑐᑦ. 

ᐱᓕᕆᖃᑎᒋᖃᑦᑕᖅᓯᒪᔭᕗᑦ ᐅᓄᖅᑐᓂᓪᓗ 

ᐱᓕᒻᒪᒃᓴᐃᖃᑎᒋᖃᑦᑕᖅᓯᒪᓪᓗᑎᒍᑦ. ᑕᐃᒪ 

ᐱᓕᕆᓯᒪᔪᒻᒫᐱᐅᒐᓗᐊᑦ.  

 

ᐄ, ᓱᓕᔪᖅ ᒪᓕᒐᓕᐅᑎ ᒫᓐᓇ ᐃᖏᕐᕋᓗᐊᓐᖏᒻᒪᑕ 

ᑖᒃᑯᐊ ᒐᕙᒪᒃᑯᑦ ᑭᕙᓪᓕᕐᒥᓗ ᐅᔭᕋᖕᓂᐊᓂᕐᒧᑦ 

ᐃᓕᓐᓂᐊᕕᖓᑦ. ᑖᓐᓇ ᒫᓐᓇ ᐱᒋᐊᕆᐊᖃᓕᕐᒪᑦ 

ᐱᓕᒻᒪᒃᓴᐃᓂᖅ ᑖᒃᑯᐊ ᐱᖅᑲᓐᓈᐃᔮᒃᓴᐃᑦ 

ᓂᕆᐅᒋᔭᕗᑦ ᐃᓐᓄᒃᑕᐅᖁᓗᒋᑦ. ᐄ ᓯᓕᔪᖅ.  

ᕼᐊᓐᓇᓚᖏᓐᓃᕐᒪᑕ ᑖᒃᑯᐊ ᓄᓇᕗᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ ᑖᒃᑯᐊ  

ᐱᓕᒻᒪᒃᓴᔭᕆᐊᖃᕋᑦᑎᒍᑦ ᐃᓄᖁᑎᕗᑦ 

ᖃᓪᓗᓈᓂᖔᖅᑐᓂ ᑐᓂᔭᐅᓚᐅᖏᓐᓂᖏᓐᓂᑦ. 

ᑖᓐᓇ ᐱᓕᒻᒪᒃᓴᖅᓯᒪᔪᓂᒃ ᐱᑕᖃᖏᓐᓇᑕ.  

 

ᑕᐃᒪ ᖃᐅᔨᒪᖕᒪᑦ ᒪᓕᒐᓕᐅᖅᑎᐊ ᑭᕙᓪᓕᕐᒧᑦ 

ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᖅ ᐃᒻᒥᒃᑰᖓᓪᓗᓂ 

ᑎᒥᐅᖕᒪᑦ ᐃᒪᓐᓇ ᑭᓱᓕᕆᑎᑦᑐᓐᓇᖏᓐᓇᑎᒍᑦ 

ᑭᓯᐊᓂ ᐱᓕᕆᖃᑎᒋᔪᒪᒐᓗᐊᕗᑦ ᓱᓕ. 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

200 

ᑕᐃᒪ ᑕᑯᓇᖕᒥᒐᑦᑕ ᑕᐃᒪᓐᓇ ᐊᑕᖏᕐᓂᖅᓴᐅᔪᒥ 

ᓄᓇᕗᓕᒫᒧᑦ ᑐᕌᖓᔪᒥᒃ ᐅᔭᕋᖕᓂᐊᓂᕐᒧᑦ 

ᐱᓕᒻᒪᒃᓴᐃᓂᖅ. ᕿᑭᖅᑖᓗᖕᒥ 

ᐅᔭᕋᖕᓂᐊᕐᕕᑕᖃᕐᒪᑦ ᕿᑎᕐᒥᐅᓂᓗ 

ᒪᑐᐃᖅᑐᖃᒃᑲᓐᓂᕐᓂᐊᖅᑐᒃᓴᐅᓪᓗᓂ. ᑖᓐᓇ 

ᐊᑕᖏᖅᑐᒥᒃ ᐃᓗᐃᑦᑐᒥᒃ ᑕᐅᑐᒍᒪᒐᑦᑎᒍᑦ 

ᐱᓕᒻᒪᒃᓴᐃᔭᕆᐊᖃᕋᑦᑕ ᓄᓇᕗᑦᒥᐅᓪᓗ 

ᑭᕙᓪᓕᕐᒥᐅᓪᓗ ᑖᑯᓂᖓ ᐃᖅᑲᓇᐃᔮᑦ 

ᓂᕆᐅᒋᔭᕗᑦ ᐃᓐᓄᒍᓐᓇᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᖁᔭᓐᓇᒦᖅᑕᕋ ᐊᒻᒪᓗ 

(ᑐᓵᔨᑎᒍᑦ) ᒥᓂᔅᑕ ᖁᔭᒋᕙᕋ. ᑖᓐᓇ ᓄᓇᕗᓕᒫᒧᑦ 

ᐅᔭᕋᖕᓂᐊᕐᓂᕐᒧᑦ ᑲᑐᔾᔨᖃᑏᒌᓂᒃ ᑖᓐᓇ 

ᐱᓕᕆᐊᕆᖃᑕᐅᓯᒪᖕᒥᒐᒃᑯ ᓇᖕᒥᓂᖅ 

ᖃᐅᔨᒪᔨᐅᓪᓗᖓ ᑕᐃᔅᓱᒪᓂᒃᑲᓐᓂᖅ.  

 

ᑕᐃᒪᓕ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᖅ 

ᒥᓂᔅᑕᐅᓪᓗ ᐱᓕᕆᕝᕕᖓ ᒫᓐᓇ ᑭᓱᓂᒃ 

ᖃᓄᐃᑦᑐᓂᒃ ᐸᕐᓇᐅᑎᑕᖃᖅᐸ ᑕᒫᓂ ᐊᕐᕌᒍᒥ 

ᑭᓱᓂᑦ ᐱᓕᕆᐊᖃᕐᓂᐊᖅᐸᑦ ᐅᔭᕋᖕᓂᐊᓂᕐᒧᑦ 

ᐱᓕᒻᒪᒃᓴᐃᓂᕐᒧᑦ ᖃᓄᕐᓗ ᖃᓄᑎᒋᓗ 

ᑮᓇᐅᔭᖃᖅᑎᑕᐅᓂᐊᖅᐸ? ᑖᓐᓇ ᐃᒃᐱᒋᒐᒃᑯ. 

ᑖᓐᓇ ᑐᓐᖓᕕᑦᑎᐊᕙᒻᒪᕆᐅᖕᒪᑦ 

ᑮᓇᐅᔭᖃᖅᑎᓪᓗᒍ ᑮᓇᐅᔭᓂ ᐅᑎᕐᕕᐅᔪᓐᓇᕐᓂᕐᒧᑦ 

ᑕᐃᒪᓕ ᑐᓴᕈᒪᑦᑎᐊᖅᐳᖓ ᑖᒃᑯᐊ 

ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐅᔭᕋᖕᓂᐊᕐᕖᑦ 

ᐱᓕᒻᒪᒃᓴᐃᓂᖏᓐᓄᑦ ᐱᓪᓗᒍ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᑮᓇᐅᔭᐃᑦ ᓈᓴᐅᑎᖏᓐᓂ 

ᐱᓯᒪᓐᖏᓇᒃᑯ ᓇᓂᓗ ᑮᓇᐅᔭᐃᔭᕈᑕᐅᓂᐊᕐᒪᖔᑕ. 

ᑕᐃᒪ ᑭᓯᐊᓂ ᕼᐊᒻᓚᑦᓂᒃ 

ᐱᓕᕆᖃᑎᖃᖃᑦᑕᖅᓯᒪᔪᒍᑦ ᓄᓇᓕᖕᓂᓪᓗ  

ᐱᓕᒻᒪᒃᓴᐃᓂᕐᒧᑦ, 

ᑕᐃᒪ ᒪᓕᒐᓕᐅᖅᑎ ᖃᐅᔨᒪᑦᑎᐊᕐᒪᑦ.  

 

ᐃᑯᑖᕐᓂᕐᒧᑦ ᐱᔭᕆᓯᒪᔪᒍᑦ 

ᐃᖅᑲᓇᐃᔭᓕᒻᒪᒃᓴᓂᕐᒧᓪᓗ ᐊᕐᕕᐊᓂ 

ᐱᓕᕆᓯᒪᖕᒥᔪᒍᑦ. ᑕᐃᒪᓗ ᐃᖅᑲᓇᐃᔭᓕᒻᒪᒃᓴᓂᕐᒧᑦ 

ᒫᓐᓇ ᐊᕐᕕᐊᓂ ᑕᐃᒪᐃᓕᐅᕋᑖᕐᓂᖅ 

ᐅᖃᖃᑎᒋᔭᖅᑐᓚᐅᖅᓯᒪᒐᒃᑭᑦ. ᑖᒃᑯᐊ 

ᐅᓄᖅᑐᕐᒪᕇᑦ ᐃᖅᑲᓇᐃᔭᓕᒻᒪᒃᓴᓂᕐᒧᑦ 

ᐱᔭᕇᓚᐅᖅᑐᑦ ᐃᒪᓐᓇ 

ᐅᔭᕋᖕᓂᐊᑎᒃᑯᓐᓄᑐᐊᖑᓐᖏᑦᑑᒐᓗᐊᖅᑭᓯᐊᓂᓕ 

ᓄᓇᓕᖕᓂ ᑲᒻᐸᓂᐅᔪᒥᒃ.  

 

ᑭᓯᐊᓂᓕ ᓈᓴᐅᑎᓪᓚᑦᑖᖏᓐᓂᒃ ᖃᔅᓯᓂᒃ 

ᑮᓇᐅᔭᐃᔭᕐᕕᒋᒻᒪᖔᑦᑎᒍᑦ ᓇᒧᓪᓗ ᒫᓐᓇ 

ᑎᒍᒥᐊᓐᖏᓐᓇᒃᑭᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᑐᒧᖓᓕ 

ᑕᐃᒪ ᑎᑎᖅᑲᓂᒃ ᓴᖅᑭᑦᑎᓂᐊᕋᒪ ᐅᓪᓗᒥᒃᑲᓐᓂᖅ 

ᓇᓗᓇᐃᔭᐃᓯᒪᑦᑎᐊᖅᑐᒥᒃ. 

ᓇᓗᓇᐃᔭᐃᓯᒪᑦᑎᐊᕐᓂᖓ ᖃᓄᐃᑦᑐᓂᒃ 

ᐃᖅᑲᓇᐃᔮᒃᓴᓂᒃ ᐊᑐᐃᓐᓇᖅᑕᖃᕐᓂᐊᕐᒪᖔᑦ 

ᐊᕐᕋᒍᓂᒃ ᐱᖓᓲᓂᐊᖅᑐᓂᒃ ᐊᒡᓃᑯ ᐄᒍᒃᑯᓐᓂ 

ᖃᔅᓯ ᕼᐊᓐᓇᓚᖏᓐᓃᑦᑐᓂᒃ ᐅᖃᓪᓚᒃᑲᒪ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑕᕝᕙᓂ 

ᐱᕕᖃᕆᐊᓂᐊᖅᑰᕐᒪᑕ ᓯᕗᓕᐅᖅᑎᐅᓗᑎᑦ 

ᓄᐊᑦᑎᓗᑎᒃ ᑖᒃᑯᓂᖓ ᐱᓕᕆᖃᑕᐅᓂᐊᖅᑐᓂᒃ. 

ᐅᖃᐅᓯᖃᓗᐊᖅᑐᖓ ᐊᒡᓃᒃᑯ ᐄᒍ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᐊᒻᒪᓗ  

ᐊᓯᖏᑦ ᐱᓕᒻᒪᒃᓴᐃᔩᑦ ᑎᒥᐅᔪᑦ ᓲᕐᓗ ᕼᐋᒻᓚᒃᑯᑦ 

ᐊᕐᕕᐊᓂ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕝᕕᖏᑦ 

ᑲᑎᒪᑎᑦᑎᔪᓐᓇᖅᑲᑕ ᐱᔪᓐᓇᖅᓯᑐᐊᕈᑎᑦ 

ᐸᕐᓇᐃᖃᑎᖃᕐᓗᑎᑦ ᐱᓕᒻᒪᒃᓴᐃᓂᕐᒧᑦ 

ᐅᔭᕋᖕᓂᐊᕐᓂᕐᒧᑦ. ᒥᓂᔅᑕ ᐃᑲᔪᖅᓱᐃᕚ 

ᐅᖃᖅᓯᒪᔪᓐᓇᖅᐸᓗ ᑕᒪᑐᒥᖓ ᐋᖅᑭᒃᓱᐃᔪᒪᓗᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᓄᖓ ᑮᓇᐅᔭᖏᓐᓄᑦ 

ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᐊᕐᕕᐊᒧᑐᐊᖅ  

$52,000-ᓂᒃ ᓴᓂᕐᕙᐃᓯᒪᔪᒍᑦ 2018-19. ᑕᐃᒪ 

ᑮᓇᐅᔭᐃᔭᕐᕕᒋᓂᐊᖅᑕᕗᑦ ᐅᔭᕋᖕᓂᐊᓂᕐᒧᑦ 

ᐱᓕᒻᒪᒃᓴᐃᓂᕐᒧᑦ ᑮᓇᐅᔭᖏᓐᓂᒃ. ᐅᒃᐱᕈᓱᒃᐳᖓᓗ 

ᐱᓕᕆᖃᑎᖃᕆᐊᖃᖅᑰᕋᑦᑕ 

ᐃᖅᑲᓇᐃᔭᖃᑎᒋᓂᐊᖅᑕᕗᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᑕᒪᓐᓇ ᐅᔭᕋᖕᓂᐊᕐᓂᕐᒧᑦ 

ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᕐᕕᒃ ᐃᖏᕐᕋᓯᑎᒋᐊ.  

 

ᒥᓂᔅᑕᐃᑦ ᐊᓯᒃᑲ ᐅᖃᕈᑎᒋᔪᓐᓇᓐᖏᑕᕗᑦ ᑭᓯᐊᓂ 

ᐅᑕᖅᑭᔪᓐᓇᐃᓕᒐᑦᑕ ᑖᒃᑯᓄᖓ ᐃᖅᑲᓇᐃᔮᒃᓴᓄᑦ 

ᓴᖅᑭᐸᓪᓕᐊᓂᖓᓄᑦ ᐅᑕᖅᑭᒍᑦᑕ ᑎᑭᑕᐅᓂᐊᕋᑦᑕ. 

ᑖᒃᑯᐊᓗ ᐃᖅᑲᓇᐃᔮᑦ ᓄᓇᕗᒻᒧᐊᓐᓈᔾᔮᓇᑎᑦ. 

ᐊᖏᖃᑎᒋᑦᑎᐊᖅᐸᕋ ᐱᓕᒻᒪᒃᓴᐃᔭᕆᐊᖃᓕᕋᑦᑎᒍᑦ 

ᐃᓄᖁᑎᕗᑦ. ᑕᐃᒪ ᐱᓕᒻᒪᒃᓴᖅᓯᒪᔪᓂᒃ 

ᐱᑕᖃᓐᖏᑯᑦᑕ ᖃᓪᓗᓈᓃᖔᖅᑐᓄᑦ 

ᑎᒍᔭᐅᓂᐊᕐᒥᖕᒪᑕ.  

 

ᑕᐃᒪ ᑭᓇᑐᐃᓐᓇᑦᑎᐊᒥᒃ ᐱᓕᕆᖃᑎᖃᕈᓐᓇᖅᑐᖓ 

ᑖᓐᓇ ᐱᓕᒻᒪᒃᓴᐃᓂᕐᒧᑦ ᐱᔭᕆᐊᕐᓂᐊᕋᑦᑕ 

ᓄᓇᕗᒻᒥᐅᑦ ᐃᖅᑲᓇᐃᔭᕈᓐᓇᖁᓪᓗᒋᑦ ᐊᒻᒪᓗ 

ᑭᕙᓪᓕᕐᒥᐅᑦ. ᑕᐃᓐᓇ ᐊᐳᑦᑎ’ᓈᖅᑐᑉ 

ᖃᓂᒋᔮᓃᑦᑐᖅ ᒥᓕᑏᓐᒥ ᐅᔭᕋᖕᓂᐊᕐᕕᒃ 

ᒪᑐᐃᕇᓛᓕᕐᒥᖕᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  

 

ᐊᐱᖅᑯᑦ 065 - 5(2): ᐃᑲᔫᑎᑦ ᐋᓐᓂᐊᕕᒻᒥ 

ᑐᓵᔨᓄᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᐱᖅᓱᕐᓂᐊᕐᓂᕋᖅᑲᐅᒐᒪ ᑖᓐᓇ 

ᐋᓐᓂᐊᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

(ᑐᓵᔨᑎᒍᑦ) ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕ. 

ᐅᖃᖅᑏ, ᑕᐃᒪ ᒪᓕᒐᓕᐅᖅᑎ ᐅᖃᐅᓯᖏᓐᓂᒃ 

ᐃᓱᒫᓘᑎᓐᓂᒃ ᐅᖃᐅᓯᖃᖅᑲᐅᒐᒪ ᐱᓪᓗᒍ 

ᐱᓕᒻᒪᒃᓴᒃᓯᒪᓐᖏᓐᓂᖏᑦ ᓄᓇᕗᒻᒥ 

ᐋᓐᓂᐊᕕᖕᓂ ᑐᓵᔨᓂᒃ. ᒥᓂᔅᑕ 

ᐅᓂᒃᑳᑦᑎᐊᕈᓐᓇᖅᐹ ᐱᓕᕆᕝᕕᖓᓗ ᑖᒃᑯᐊ 

ᐅᖃᐅᓯᓕᕈᓐᓇᕐᓂᖏᑦ ᑐᓵᔩᑦ ᐱᓗᐊᖅᑐᒥ 

ᐃᓅᓕᓴᐃᓂᕐᒧᑦ ᑕᐃᒎᓯᖏᓐᓂᒃ? ᑕᐃᒪᐃᑦᑑᕙᒃᐹᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᑭᒃᑯᑐᐃᓐᓇᐃᑦ.  

 

ᑖᓐᓇ ᐊᐱᖅᑯᑎᖓ ᑖᓐᓇ ᐱᒻᒪᕆᐅᖕᒪᑦ ᑕᒪᓐᓇ 

ᐅᖃᐅᓯᖅ ᑐᑭᓯᐅᒪᖃᑦᑕᐅᑎᑦᑎᐊᕐᓂᕐᒧᓪᓗ 

ᐱᒻᒪᕆᐅᖕᒪᑦ, ᐱᓗᐊᖅᑐᒥᑦ ᐃᓅᓕᓴᖅᑕᐅᔪᑦ 

ᐸᖅᑭᔭᐅᓂᖏᓐᓄᑦ. ᑖᓐᓇ ᐃᖅᑲᐅᒪᓗᒍ 

ᐱᑕᖃᖅᑎᑦᑎᓯᒪᒐᑦᑕ ᑕᒫᓂ ᐃᓕᓐᓂᐊᕐᓂᕐᒧᑦ, 

ᑐᓵᔨᐅᓂᕐᒧᑦ, ᑎᑎᕋᖅᑎᓄᑦ ᑐᓵᔨᓄᑦ 

ᐊᑐᐃᓐᓇᐅᔪᖅ ᓄᓇᓕᓕᒫᓂᑦ. ᑕᐃᒪ 

ᐱᑕᖃᖅᐸᒌᖅᑐᖅ ᐋᖅᑭᒃᓯᒪᔪᓂᒃ.  

 

ᐱᓕᕆᕝᕕᐅᓪᓗᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 

ᐱᓕᕆᖃᑎᖃᖅᓯᒪᔪᒻᒪᕆᐅᔪᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓂ ᐃᓕᓐᓂᐊᕈᑎᒃᓴᓂᑦ 

ᐱᓕᕆᖃᑎᒋᓗᒋᑦ ᑖᒃᑯᐊ ᐃᓅᓕᓴᐃᓂᕐᒧᑦ 

ᑕᐃᒎᓯᓂᑦ ᑖᒃᑯᐊ ᐃᖅᑲᓇᐃᔭᖅᑎᓕᒫᓄᑦ 

ᑐᓵᔨᐅᖃᑦᑕᖅᑐᓕᒫᓄᑦ ᐊᑐᐃᓐᓇᐅᑎᑕᐅᔪᑦ ᑕᕝᕙᓂ 

ᐱᓕᕆᕝᕕᑦᑎᓐᓂ. ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᐱᓕᕆᖃᑎᖃᕐᓂᐊᖅᐳᒍᑦ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 

ᑮᓇᐅᔾᔭᒃᓴᖃᑦᑕᕐᒪᑕ ᐃᓕᓐᓂᐊᖅᑎᓂᒃ ᑕᕝᕙᓂ 

ᑐᓵᔨᐅᓂᕐᒧᑦ ᑐᑭᓕᐅᕆᓂᕐᒧᓪᓗ 

ᐃᓕᓐᓂᐊᖅᑎᑦᑎᓂᐅᔪᓂᒃ. ᑕᐃᒪ  

ᐃᓂᒃᓴᖅᑕᖃᐃᓐᓇᐅᔭᖅᑐᖅ ᐊᓯᖏᓐᓄᑦ 

ᐱᓕᕆᕝᕕᖕᓄᑦ ᐊᑐᖅᑕᐅᔪᓐᓇᖅᑐᓂᒃ. ᑖᓐᓇ 

ᐱᕕᖃᕌᖓᑦᑕ ᐃᖅᑲᓇᐃᔭᖅᑎᖏᑦᑕ ᐃᓚᖏᑦ 

ᑕᐃᑯᓐᖓᖅᑎᓲᕗᑦ.  

ᒫᓐᓇᕋᑖᖑᓚᐅᖅᑐᖅ ᐊᕙᑏᑦ ᑖᒃᑯᐊ ᑐᓵᔨᐅᓂᕐᒧᑦ 

ᐃᓕᓐᓂᐊᖅᑎᑕᐅᕋᑖᓚᐅᖅᑐᑦ ᐃᖃᓗᖕᓂᑦ, ᑕᖅᑭᑦ 

ᖃᔅᓯᐅᓕᖅᑐᒃᑭᐊᖅ ᐊᓂᒍᖅᑐᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᓯᕗᓪᓕᖅᐹᒥᒃ 

ᐃᓚᒋᐊᕈᑦ, ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ. (ᑐᓵᔨᑎᒍᑦ) ᖁᔭᓐᓇᒦᒡᓗ ᑭᐅᔾᔪᑎᖓᓄᑦ 

ᒥᓂᔅᑕᐅᑉ. ᑕᐃᒪ ᐅᔾᔨᕆᔭᐅᓯᒪᕗᖅ ᑖᒃᑯᐊ 

ᓄᓇᕗᒻᒥᐅᑦ ᐃᓚᖏᑦ ᐃᒃᐱᒍᓱᖕᒪᑕ ᐋᓐᓂᐊᕕᖕᒥᑦ 

ᖃᐅᔨᔭᐅᓂᕐᓗᒃᐸᑦᑐᓂᒃ. ᑖᓐᓇ ᑐᓵᔨᐅᑉ 

ᑐᑭᓯᐊᖃᑦᑕᐅᑎᓐᖏᓐᓂᖏᓐᓄᑦ ᐃᓅᓕᓴᖅᑕᐅᔪᖅ 

ᐊᒻᒪᓗ ᑖᓐᓇ ᐋᓐᓂᐊᓯᐅᖅᑎ. ᖃᓄᖅ  

ᐱᓕᕆᕝᕕᖓᑦ ᖃᐅᔨᒪᓇᓱᖃᑦᑕᕐᓗᓂ ᑖᒃᑯᐊ ᑐᓵᔩᑦ 

ᓄᓇᑦᑎᓐᓂᑦ ᐊᖑᒻᒪᑦᑎᒐᓗᐊᕐᒪᖔᑕ 

ᐃᓅᓕᓴᐃᓂᕐᒧᑦ ᑕᐃᒎᓯᕐᓂᑦ? ᐄ, ᑖᒃᑯᐊ ᐃᓄᐃᑦ 

ᑕᐃᒃᑯᐊ ᐃᓕᓐᓂᐊᖅᑎᑕᐅᔭᕆᐊᖃᓪᓚᑦᑖᖃᑦᑕᖅᐹᑦ 

ᑕᐃᒎᓯᕐᓂᑦ ᐃᓅᓕᓴᐃᓂᕐᒧᑦ, ᑖᒃᑯᓂᖓ 

ᓴᖅᑭᑕᕐᓄᑦ? (ᑐᓵᔨᑎᒍᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐱᒻᒪᕆᐅᖕᒪᑦ, 

ᐱᔪᒪᓐᖏᓐᓇᑦᑕ ᐱᓕᒻᒪᒃᓯᒪᓐᖏᑦᑐᓂᒃ 

ᐊᔪᓐᖏᔾᔪᑎᖃᓐᖏᑦᑐᓂᒃ. ᐄ, ᑕᐃᒪ 

ᐃᓱᒫᓗᖕᓇᒻᒪᕆᖕᒪᑦ ᐃᖅᑲᓇᐃᔭᖅᑎᑦᑎᓐᓂᕈᑦᑕ 

ᑐᓵᔨᐅᑦᑎᐊᕈᓐᓇᖏᑦᑐᓂᒃ ᑖᓐᓇ 

ᖃᐅᔨᑲᐅᑎᒋᖃᑦᑕᕆᐊᖃᖅᑕᕗᑦ ᑖᒃᑯᐊ 

ᑎᓕᐅᑦᑎᐊᖃᑦᑕᖅᑕᕗᑦ ᐱᓕᒻᒪᒃᓴᖁᓪᓗᒋᑦ 

ᐃᖅᑲᓇᐃᔭᖅᑎᕗᑦ ᐱᕕᖃᓲᖑᓪᓗᑎᒡᓗ.  

 

ᑕᐃᒪᓕ ᐃᓗᐊᓐᖏᓕᐅᕈᑎᑕᖃᖅᐸᑦ ᑕᐃᒪᐃᑦᑐᒥᒃ, 

ᓲᕐᓗ ᐃᓐᓇᖅ ᐃᒃᐱᒍᓱᒃᑯᓂ 

ᑐᓵᔨᐅᕕᐅᑦᑎᐊᕐᓂᖏᑉᐸᑦ, 

ᑐᓵᔨᐅᑦᑎᐊᕐᕕᐅᑐᕆᓐᖏᒃᑯᓂ ᑖᓐᓇ ᐃᓐᓇᖅ 

ᐱᔪᓐᓇᐅᑎᖃᑦᑎᐊᖅᑐᓂᒃ ᐋᓐᓂᐊᓯᐅᖅᑏ 

ᐊᖏᔪᖅᑳᖓᓐᓂᒃ ᐅᖃᐅᔾᔪᐃᔪᓐᓇᑐᖅ 

ᖁᕕᐊᒋᓐᖏᓐᓂᕋᕐᓗᓂᐅᒃ ᑖᓐᓇ 

ᐱᔨᑦᑎᕋᖅᑕᐅᓂᕐᒥᓂᒃ ᓈᒻᒪᒃᓴᓐᖏᑉᐸᑦ 

ᐱᐅᓐᖏᓗᐊᖅᐸᓪᓗ ᑕᐃᒪᓕ 

ᐅᖃᓪᓚᖃᑎᖃᕈᓐᓇᖅᑐᖅ ᐋᓐᓂᐊᓯᐅᖅᑏᑦ  

ᐊᖓᔪᖅᑳᖓᓂᑦ. ᑖᓐᓇ ᐅᓐᓂᕐᓗᖅᓴᕐᕕᒃ 

ᐃᓅᓕᓴᖅᑕᐅᖃᑦᑕᖅᑐᓄᑦ ᐅᕝᕙᓘᓐᓃᑦ 

ᒪᓕᒐᓕᐅᖅᑎᒥᓅᕐᓗᓂ ᓲᕐᓗ ᐃᓕᖕᓂᒃ ᒥᓂᔅᑕᒧᑦ 

ᐅᐸᒍᑎᖔᕐᓗᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᐊᐃᑦᑖᖑᒐᓗᐊᖅ 

ᑖᒃᑯᐊ ᑐᓐᖓᕕᒋᔭᒃᓴᑦ ᑐᕌᕆᔭᕆᐊᖃᖅᑐᑦ. ᑖᓐᓇ 

ᐃᓅᓕᓴᖅᑕᐅᔪᖅ ᑖᒃᑯᐊ ᐱᔪᓐᓇᑎᐊᖅᑐᕆᓐᖏᑯᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓕ 

ᐱᓕᕆᔨᐅᒐᓗᐊᕐᒪᑕ ᑕᒪᒃᑯᓂᖓ ᑖᒃᑯᐊ 

ᐊᔪᓐᖏᑦᑎᐊᕈᓐᓇᖁᓪᓗᒋᑦ ᑐᓵᔨᕗᑦ,  

ᑐᓵᔨᐅᑦᑎᐊᕈᓐᓇᖁᓪᓗᒋᑦ ᑖᒃᑯᓄᖓ 

ᐋᓐᓂᐊᓯᐅᖅᑎᓄᑦ. ᑖᓐᓇ ᑎᓕᐅᑦᑎᐊᖅᐸᕋ ᒥᓂᔅᑕ 

ᐃᖅᑲᓇᐃᔮᒥᓂᒃ ᐱᓕᕆᔪᓐᓇᑦᑎᐊᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᓈᒻᒪᒃᓯᒥᖕᒪᑦ,  

ᑐᑭᓯᑦᑎᐊᖅᐸᕋ. ᑕᐃᒪᓐᖓᓪᓕ ᒥᓂᔅᑕᐅᓕᕋᒪ 

ᐊᑯᓂᐅᓗᐊᓐᖏᑦᑑᒐᓗᐊᖅ ᒫᓐᓇᒧᑦ ᐃᒪᓐᓇ 

ᐃᓕᓐᓂᐊᖅᓯᒪᓐᖏᑦᑐᓂᑦ ᑖᓐᓇ ᐅᕙᓂ 

ᑐᑭᐅᑎᓚᐅᖅᓯᒪᓇᒍ. ᑕᐃᒪ 

ᐅᖃᕆᐊᒃᑲᓐᓂᕈᒪᓪᓗᖓ ᐋᓐᓂᐊᕖᑦ 

ᑐᓵᔨᑦᑎᐊᕆᒃᑐᒻᒪᕆᐅᖕᒪᑕ ᐃᓚᖏᑦ, 

ᐊᑕᖏᖅᑐᐃᓐᓇᐅᔪᒃᓴᐅᓐᖏᑦᑑᒐᓗᐊᑦ.  

 

ᑕᐃᒪᓕ ᐃᒃᓱᒧᖓᓪᓚᑦᑖᖅ ᑐᕌᖓᔪᒥᒃ 

ᐃᓱᒫᓗᒋᔭᖃᕋᕕᑦ ᓄᓇᓕᔅᓯᓐᓄᑦ, ᑕᒪᒃᑯᐊ ᑐᓵᔩᑦ, 

ᑎᑎᕋᖅᑏᑦ ᓈᒻᒪᓐᖏᑉᐸᑕ ᑐᓴᕈᒪᑦᑎᐊᖅᑕᒃᑲ 

ᐋᖅᑭᒋᐊᕐᓂᐊᕋᑦᑎᒍᑦ. ᑕᐃᒪᓕ 

ᐃᖅᑲᓇᐃᔭᓕᖅᑎᑦᑎᒍᕕᑦ ᑕᐃᒪ 

ᐊᔪᓐᖏᔾᔪᑎᖃᑦᑎᐊᕋᔭᓐᖑᐊᕆᕗᖅ ᑖᓐᓇ 

ᑐᓐᖓᕕᒋᖃᑦᑕᕋᑦᑎᒍ.  

 

ᐃᓗᐊᓐᖏᓕᐅᕈᑎᑕᖃᖅᐸᓪᓕ  

ᐃᓗᐊᓐᖏᓕᐅᕈᑎᑕᖃᖅᐸᓪᓕ ᐃᒪᓐᓇ 

ᖃᐅᔨᔭᐅᓂᕐᓗᒃᑐᖃᖅᐸᑦ ᑖᓐᓇ 

ᐃᓱᒫᓗᓇᖅᑐᒻᒪᕆᐅᖕᒪᑦ ᑕᐃᒪᓗ ᑐᓴᖅᓯᒪᔭᕋ 

ᐱᓕᕆᕝᕕᑦᑎᓐᓂ ᑐᓴᖅᑕᐅᓯᒪᓕᕋᔭᖅᑐᒃᓴᐅᔫᒐᓗᐊᖅ 

ᑕᐃᒪᐃᑦᑐᖃᖅᑐᕕᓂᐅᒃᐸᑦ. ᐱᓕᕆᕝᕕᑎᓐᓂ 

ᑐᓴᓚᐅᖅᓯᒪᓐᖏᓐᓇᒪ. ᓱᓕ ᑕᐃᒪ ᓄᓇᕘᓕᒫᒧᓪᓗ 

ᑖᓐᓇᓗ ᑐᓴᕆᐅᕋᒃᑯ ᑕᒪᓐᓇ. 

 

ᑕᐃᒪᓕ ᐃᓱᒪᓂᐊᕋᒪ 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᒃᐱᕈᓱᖕᓂᐊᕋᒪᓗ ᑖᒃᑯᐊ ᐋᓐᓂᐊᕖᑦ 

ᑐᓵᔨᖃᑦᑎᐊᑐᐃᓐᓇᐅᔪᒃᓴᐅᔫᒐᓗᐊᑦ 

ᑕᐃᑲᓃᑉᐸᒌᖅᑐᓂᒃ ᐊᒻᒪᓗ ᑎᓕᐅᖅᑐᑦᑎᐊᖅᐸᒃᑲ 

ᐱᓕᒻᒪᒃᓴᒃᑲᓐᓂᕆᐊᖃᕈᑎ ᐃᑲᔪᖅᓯᑦᑎᐊᕋᔭᖅᐸᕗᑦ, 

ᐱᓕᒻᒪᒃᓴᑦᑎᐊᖁᕙᒃᑲᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᕿᓐᖑᖅ.  

 

ᐊᐱᖅᑯᑦ 066 - 5(2): ᖃᖓᑕᓲᖃᖅᑏᑦ 

ᓄᓇᕗᒻᒥ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒻᓇ 

ᐊᐱᖅᑯᑎᒋᔪᒪᔭᕋ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓ. 

ᐃᒃᓯᕙᐅᑕᑦᑎᐊᕙᒻᒦᒻᒪᑦ ᐅᑉᓗᒥ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᒥᓂᔅᑕ ᖃᐅᔨᒪᑦᑎᐊᕐᒪᑦ 

ᓄᓇᕗᑦ ᑐᕚᖃᑦᑎᐊᕐᒪᑦ ᖃᖓᑕᓲᖃᖅᑎᐅᔪᓂᑦ 

ᑖᒃᑯᓄᖓ ᐅᓯᑲᖅᑕᖅᑕᐅᖁᓪᓗᒋᑦ ᐱᖁᑏᑦ ᒪᑯᐊᓗ 

ᓱᕈᔭᒃᑐᑦ ᓂᖀᑦ.  

 

ᐅᖃᖅᑏ, ᐃᓕᓴᕆᓯᒪᒐᒃᑯ ᑖᒃᑯᐊ ᒐᕙᒪᒃᑯᑦ 

ᐊᐅᓚᑦᑎᔨᐅᓐᖏᑦᑑᒐᓗᐊᑦ ᖃᖓᑕᓲᖃᖅᑎᓂᑦ 

ᑭᓯᐊᓂᓕ ᒐᕙᒪᒃᑯᑦ ᑲᒪᒋᔭᖃᕐᒪᑕ ᒥᑦᑕᕐᕖᑦ 

ᐊᓯᖏᓐᓂᓪᓗ ᐱᖁᑎᕐᔪᐊᓂᑦ.  

 

ᒥᓂᔅᑕ ᐅᖃᐅᓯᖃᕈᓐᓇᖅᐹ ᐱᓕᕆᕝᕕᖓ ᖃᓄᖅ 

ᐱᓕᕆᓂᖃᕐᒪᖔᑕ ᓯᕗᓪᓕᐅᔨᓂᕐᒧᑦ ᒥᑦᑕᕐᕕᖕᓂ 

ᒥᕝᕕᖕᓂᓪᓗ ᓄᑖᓐᖑᕆᐊᖅᑕᐅᓂᖓ  

ᐱᔭᕐᓂᕐᓂᖅᓴᐅᖁᓪᓗᒍ ᖃᖓᓲᖃᖅᑎᓄᑦ 

ᓄᑖᖑᓂᖅᓴᓄᑦ ᖃᖓᑕᓲᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᓴᓇᖅᑯᑎᑦᑕ ᐃᓚᖓ 

ᐊᕐᕌᒍᓄᑦ ᐊᕙᑎᓄᑦ ᑕᐃᒃᑯᐊ ᐱᓕᕆᐊᖑᔪᒃᓴᑦ,  

ᑕᐃᒃᑯᐊ ᐋᖅᑭᒃᓱᖅᑕᐅᓚᐅᖅᓯᒪᖕᒪᑕ. ᐊᕐᕌᓂ ᐊᒻᒪ 

ᑭᖑᓪᓕᖅᐹᒥ ᑲᑎᒪᕐᔪᐊᖅᑎᓪᓗᒋᑦ ᒐᕙᒪᐃᑦ 

ᐃᓱᓕᒃᑎᓕᖅᑎᓪᓗᒋᑦ ᒪᓕᒐᓕᐅᕐᕕᖕᒧ 

ᓴᖅᑭᑕᐅᓚᐅᖅᓯᒪᓪᓗᓂ ᐊᒻᒪᓗ ᖃᓄᖅ 

ᐱᕈᓇᒃᑲᓐᓂᕈᓐᓇᕐᒪᖔᑦ. ᑲᖏᖅᖢᒑᐱᒃ ᑕᐃᓐᓇ 

ᐊᖏᑕᐅᓯᒪᓕᖅᑐ ᓴᓇᔭᐅᓂᐊᕐᒪᑦ ᒥᕝᕕᖓ ᐊᒻᒪᓗ  

ᒥᓂᔅᑕᐃᑦ ᐅᖃᐅᓯᖏᑦᑎᒍᑦ 

ᐅᖃᐅᓯᕆᓚᐅᖅᓯᒪᓪᓗᒍ.  

 

ᐊᒻᒪᓗ ᖃᓄᐃᑦᑑᓂᖏᑦ ᒪᓕᒃᖢᒋᑦ 

ᐱᓕᕆᐊᕆᖃᑦᑕᖅᑕᕗᑦ ᐊᒻᒪᓗ 

ᐃᖅᑲᓇᐃᔭᖃᑎᒋᖃᑦᑕᖅᖢᑎᒃᑯᑦ ᑲᓇᑕᐅᑉ 

ᒐᕙᒪᒃᑯᖏᑦ ᓇᓪᓕᐊ ᒥᕝᕕᖏᑦ ᓴᓇᔭᐅᓂᐊᕐᒪᖔᑦ, 

ᐅᑕᖅᑭᕖᓪᓗ ᐅᕝᕙᓘᓐᓃᑦ ᑕᐃᓐᓇ ᐊᓯᐊᓂᒃ 

ᑮᓇᐅᔭᓂᑦ ᐊᑐᖦᖤᖅᐳᖅ. ᒥᕝᕕ ᐊᓯᖏᓐᓂᒃᑕᐅᖅ 

ᑮᓇᐅᔭᓂᒃ ᐊᑐᖦᖤᕆᕗᖅ. 

ᐱᔨᑦᑎᑦᑎᐊᕋᓱᖃᑦᑕᖅᑐᒍᑦ ᒥᕝᕖᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ ᖁᔭᓐᓇᒦᓪᓗ 

ᒥᓂᔅᑕ ᑭᐅᔪᓐᓇᕐᒪᑦ ᑖᑉᓱᒥᖓ. (ᑐᓵᔨᑎᒍᑦ) ᔪᓚᐃ 

2017-ᖑᑎᓪᓗᒍ ᓄᓇᕗᑦ ᒐᕙᒪᒃᑯ ᑳᓐᑐᕌᒃᑦᓴᓂᑦ 

ᑕᖅᑲᐅᓐᖓᐃᓚᐅᖅᓯᒪᔪᑦ ᐃᒪᐃᓕᖓᔪᓂᑦ 

‘ᓄᓇᕗᒻᒥ ᖃᖓᑕᓲᑦ ᓂᐅᕕᖅᑕᐅᕙᓪᓕᐊᓂᖏᓐᓄᑦ 

ᑐᑭᒧᐊᕈᑏᑦ’, ᑖᒃᑯᐊ ᑳᓐᑐᕌᑦᒃᓴᐃᑦ 

ᐅᖃᖅᓯᒪᓚᐅᖅᓯᒪᔪᑦ ᒐᕙᒪᒃᑯᑦ ᑐᕌᒐᖃᕐᓂᕋᖅᖢᒋᑦ 

ᐃᒪᐃᓕᓪᓗᑎᓪᓗ ‘ᓂᐅᕕᖅᐸᓪᓕᐊᓂᕐᒧᑦ 

ᑐᑭᒧᐊᕈᑎᓂᒃ ᐋᖅᑭᒃᓱᐃᓗᑎᒃ ᑐᕌᒐᖅᑖᕐᓂᐊᕐᒪᑕ 

ᐊᒻᒪᓗ ᒐᕙᒪᒃᑯᓐᓄᑦ ᐊᐅᓚᓂᖏᓐᓄᑦ  

ᓄᓇᕗᒻᒥᐅᓕᒫᓄᑦ ᐱᐅᓂᖅᐹᓂᒃ 

ᓴᖅᑭᔮᖅᑎᑦᑎᔪᓐᓇᕐᓂᐊᕐᒪᑕ.’ ᑕᐃᒃᑯᐊ ᑭᖑᓪᓕᖅᐹᑦ 

ᐅᓂᒃᑳᑦ ᒐᕙᒪᒃᑯᓐᓅᖅᑕᐅᓂᐊᖅᑐᑦ ᔪᓚᐃ 2, 

2018-ᖑᓕᖅᐸᑦ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐅᑭᐊᒃᓵᖅ ᒪᓕᒐᓕᐅᖅᑏᑦ ᑲᑎᒪᕐᔪᐊᓕᕐᒥᒃᐸᑕ 

ᑖᒃᑯᐊ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐋᒃᑲ, ᐊᖏᕈᓐᓇᖏᑦᑐᖓ ᑕᒪᑐᒥᖓ 

ᐅᑭᐊᒃᓵᖅ ᓴᖅᑭᑦᑎᔪᓐᓇᔮᓐᖏᓐᓇᒪ. ᐅᓂᒃᑳᖅ 

ᐃᖕᓇ ᐱᔭᕇᖅᓯᒪᑐᐃᓐᓇᕆᐊᓖᑦ ᑭᓯᐊᓂ ᑕᑭᔫᖕᒪᑦ 

ᐱᑐᐃᓐᓇᐅᓐᖏᑦᑐᓂᓪᓗ ᐊᑐᕐᓗᑕ 

ᕿᒥᕐᕈᓇᒃᑕᐅᓂᐊᖅᑐᖅ ᖃᓄᕐᓗ ᑕᐃᒃᑯᐊ ᑳᓐᑐᕌᑦ  

ᑕᐃᒃᑯᐊ ᐋᖅᑭᓂᐊᕐᒪᖔᑎᒃᑯᑦ 

ᐋᓐᓂᐊᕕᓕᐊᕆᐊᖃᖅᐸᒃᑐᓄᑦ ᑕᐃᓐᓇ ᐊᑐᖅᐸᒃᑐᑦ. 

ᒐᕙᒪᒃᑯᑦ ᐱᓕᕆᕝᕖᑦ ᐊᑕᐅᓯᐅᓐᖏᑦᑐᓂᒃᑯᐊ 

ᖃᐅᔨᓴᐃᖃᑦᑕᕐᒪᑕ.  

 

ᑕᐃᒪᐃᓐᓂᖓᓄᑦ ᐋᖅᑭᒃᓯᔪᒪᔪᒍᑦ ᐱᐅᔪᓂᒃ 

ᐋᓐᓂᐊᕕᓕᐊᖅᐸᒃᑐᓄᑦ ᑳᓐᑐᕋᒃᑦ-ᓂᒃ 

ᐋᖅᑭᑦᑎᐊᖅᓯᒪᔪᓂᒃ ᓴᖅᑭᑦᑎᔪᒪᓪᓗᑕ ᑭᓯᐊᓂ 

ᐊᑭᖏᑦ ᓇᒧᓐᖓᐅᖃᑦᑕᕐᓂᖏᓪᓗ ᖃᖓᑕᓲᑦ 

ᑕᒪᒃᑯᐊ ᓇᐅᒃᑯᑦ ᐊᒃᑐᕈᒪᓐᖏᑦᑕᕗᑦ. 

ᐃᓚᖏᓂᒃᑯᐊ ᑮᓇᐅᔭᓕᐅᕐᓂᖅᓴᐅᖕᒪᑕ 

ᓄᓇᓕᖕᓄᐊᖅᑕᕐᓃᑦ ᐃᓚᖏᓪᓗ 

ᑮᓇᐅᔭᓕᐅᓐᖏᓐᓂᖅᓴᐅᓪᓗᑎᒃ. ᑕᒪᒃᑯᐊᓕᒫᑦ 

ᓈᓴᐅᑎᖏᑦ ᐱᓕᕆᐊᕆᔭᐅᓚᐅᖅᖢᑎᒃ ᑳᓐᑐᕋᒃᑦ-ᒥᒃ  

ᐋᖅᑭᒃᓯᓇᓱᖃᑦᑕᖅᑐᒍᑦ ᑐᓂᓯᓇᓱᖃᑦᑕᖅᑐᓄᓪᓗ 

ᐊᑭᑦᑐᕋᐅᑕᐅᒍᓐᓇᖅᖢᑎᓪᓗ ᑕᐃᒃᑯᓄᖓ 

ᖃᖓᑕᓲᖅᑎᐅᕙᒃᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᑭᓐᖑᖅ.  

 

ᑭᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᑭᐅᔪᓐᓇᑦᒪᑦ. ᑭᖑᓪᓖᑦ ᑐᑭᕆᓕᖅᑕᕋᓗᐊᖓ  

ᐊᑐᐊᖅᑕᐅᑦᓯᐊᕐᓂᐊᕐᒪᑦ ᐊᐱᖅᑯᑎᒋᓂᐊᖅᐸᕋ.  

 

(ᑐᓵᔨᑎᒍᑦ) ᑕᒪᑐᒪᓂ ᑕᖅᑭᒥ 

ᐱᒋᐊᓕᓵᖅᑲᐅᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ 

$12.7 ᒥᓕᐊᓂᒃ ᑮᓇᐅᔭᖅᑖᖅᑎᑦᓯᓚᐅᕐᒪᑕ ᕗᔅᑦ 

ᐃᐊᕐ-ᑯᓐᓄᑦ ᓄᑖᒥ ᐱᖁᑎᒃᑯᕕᓕᐅᕈᓐᓇᕐᓂᐊᕐᒪᑕ. 

ᑐᓴᖅᓯᒪᔪᒍᑦ ᑲᓇᑕᐅᑉ ᒐᕙᒪᒃᑯᖏᑦ ᓄᑖᓂᒎᖅ  

ᓴᖅᑭᑦᑎᐊᖅᑐᑦ ᓂᕿᑦᑎᐊᕙᓕᕆᓂᕐᒧᑦ 

ᐊᑐᕐᓂᐊᖅᑐᓂᒃ ᓯᕗᓂᒃᓴᑎᓐᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ ᒐᕙᒪᒃᑯᑦ 

ᐱᕙᓪᓕᐊᔪᓕᕆᔨᖏᑦ ᐃᖏᕐᕋᔾᔪᑎᓕᕆᔨᖏᓪᓗ 

ᐱᓕᕆᕕᖏᑦ ᖃᓄᐃᑦᑐᓂᒃ ᖃᓄᖅ 

ᐅᖃᐅᓯᖃᓚᐅᕐᒪᖔᑦ ᐃᓛᒃ ᐅᖃᖃᑎᖃᓚᐅᕐᒪᖔ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᖃᓄᖅ ᑖᓐᓇ ᓄᑖᖅ 

ᐋᖅᑭᒃᓯᒪᓂᐊᕐᒪᖔᑦ ᐊᒻᒪᓗ ᖃᓄᐃᑦᑑᖕᒪᖔᑦ 

ᖃᖓᑕᓲᖃᕐᓂᐅᕙᒃᑐᖅ ᐅᑭᐅᖅᑕᖅᑐᒥᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ ᑕᐃᓐᓇ 

ᓇᓗᓇᐃᖅᑕᐅᓚᐅᖅᓯᒪᔪᖅ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐊᒻᒪᓗ ᑮᓇᐅᔭᖅᑖᖅᑎᑦᑎᓂᖅ 

ᐱᖁᑎᒃᑯᕕᓕᐅᕈᓐᓇᕐᓂᐊᕐᒪᑕ ᑕᒫᓂ ᐃᖃᓗᖕᓂ. 

ᕗᔅᑦ ᐃᐊᕐ-ᒃᑯᓂᒃᑯᐊ ᐃᓕᓯᓚᐅᖅᑐᑦ ᑐᒃᓯᕋᐅᑎᓂᒃ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᓐᓂᖅᑯᑎᖃᓚᐅᖅᓯᒪᔪᑦ 

ᐅᕙᑰᖏᑦᑐᕐᓕ. 

 

ᑕᐃᒃᑯᐊ ᓄᑖᖅ ᓂᕿᑦᓯᐊᕙᓕᕆᓂᖅ ᐱᔾᔪᑎᒋᓪᓗᒍ 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 

ᓂᓪᓕᕐᕕᖃᓚᐅᓐᖏᑦᑐᑦ. ᖃᓄᐃᓂᖓᓂᐊᕐᒪᖔᓪᓗ 

ᑕᐃᓐᓇ ᓂᕿᑦᑎᐊᕙᓕᕆᓂᕐᒧᑦ ᑐᕌᖓᔪᖅ. ᐃᒫᖄ 

ᓂᕿᑦᑎᐊᕙᓕᕆᓂᕐᒧᑦ ᐃᓚᒋᔭᐅᓂᐊᖅᑐᑦ ᑭᓯᐊᓂ 

ᓇᓗᔪᖓ ᖃᓄᐃᑦᑑᓂᐊᕐᒪᖔᑦ ᓴᖅᑭᑕᐅᒃᐸᑦ ᐊᒻᒪᓗ 

ᖃᓄᖅ ᐊᐅᓚᑕᐅᓂᐊᕐᒪᖔᑦ ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᓚᕆᑦᑎ ᐅᖃᐅᓯᒃᑯᑦ ᐊᐱᖅᓱᕐᕕᒃ 

ᐊᐱᖅᓱᕈᓐᓇᕐᓂᖅ ᐱᕕᖃᕈᓐᓃᕐᒪᑦ. ᑕᐃᒪᐃᒻᒪᓪᓗ 

ᑲᔪᓯᓂᐊᖅᑐᒍᑦ ᑖᒃᑯᓄᖓ ᑲᑎᒪᔾᔪᑎᒃᓴᑦᑎᓐᓄᑦ. 

ᑎᑎᖅᑲᑎᒍᑦ ᐊᐱᖅᑯᑎᑦ. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᑭᐅᔾᔪᑎᑦ ᑲᒥᓴᓇᐅᑉ 

ᐅᖃᐅᓯᕐᓐᖓᐅᑎᖏᓐᓄᑦ. ᑭᐅᔾᔪᑎᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐅᖃᐅᓯᖏᓐᓄᑦ.  



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

*ᑕᑯᒍᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᐊᑕᖏᕐᓗᒍ ᑲᑎᒪᔨᕋᓛᑦ ᐅᓂᒃᑳᖓᑦ 1 - 5(2). 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. ᑭᐅᔾᔪᑎᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᒡᓗ. 

ᒪᓕᒐᓕᐅᑎ ᐃᖃᓗᐃᑦ ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ* 

 

ᑲᑎᒪᔨᕋᓛᑦ ᐅᓂᒃᑳᖓᑦ 001 - 5(2): ᐅᓂᒃᑳᖅ 

ᕿᒥᕐᕈᔭᐅᓂᖓᓄᑦ 2018-ᒥ ᐅᓂᒃᑳᓕᐊᖅ 

ᖃᐅᔨᓴᖅᑎᒻᒪᕆᐅᑉ ᑲᓇᑕᒥ ᓄᓇᕗᑦ 

ᒪᓕᒐᓕᐅᕐᕕᖓᓄᑦ - ᓯᓚᐅᑉ ᐊᓯᔾᔨᕐᓂᖓ 

ᓄᓇᕗᒻᒥ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ 

ᐅᓪᓗᒥ ᓇᖏᖅᓯᕗᖓ ᑲᑎᒪᔨᕋᓛᑦ ᒐᕙᒪᒃᑯᑦ 

ᐊᐅᓚᓂᖏᓐᓂᒃ ᓇᐅᑦᑎᖅᓱᖅᑏᑦ 

ᑮᓇᐅᔭᖅᑐᖅᑐᕕᓂᖏᓐᓂᓪᓗ 2018 ᐅᓂᑳᖏᑦ 

ᓴᖅᑭᓐᓂᐊᖅᖢᒋᑦ ᑕᒻᒪᖅᓯᒪᔪᖅᓯᐅᖅᑎ 

ᐅᓂᑳᓕᐅᓚᐅᖅᑎᓪᓗᒍ ᓯᓚᐅᑉ 

ᐊᓯᔾᔨᖅᐸᓕᐊᓂᖓᓂᒃ ᓄᓇᕗᒻᒥ. 

 

ᐅᖃᖅᑏ, ᐃᖅᑲᐅᒪᔪᒃᓴᐅᕗᑎᑦ 2018 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᑳᖏᓐᓂ 

ᓴᖅᑭᖅᑎᓚᐅᖅᓯᒪᒐᕕᑦ ᒫᑦᓯ 13, 2018-ᒥ 

ᑲᑎᒪᕐᔪᐊᖅᑎᓪᓗᑕ. ᑲᑎᒪᔨᕋᓛᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᓇᐅᑦᑎᖅᓱᖅᑏᑦ 

ᑮᓇᐅᔭᖅᑐᕈᑎᕕᓂᖏᓪᓗ ᓈᓚᓐᓂᖃᓚᐅᖅᓯᒪᔪᑦ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᐅᓂᒃᑳᖓᓂᒃ ᐄᐳᕈ 

30, 2018-ᒥᒃ ᒪᐃ 1, 2018-ᒧᑦ. ᑲᑎᒪᔨᕋᓛᑦ 

ᓈᓚᒃᑎᒃᓯᓂᖓᑦ ᑕᓚᕖᓴᒃᑰᕈᑕᐅᓚᐅᖅᐳᖅ 

ᓄᓇᕘᓕᒫᒧᑦ ᑕᖅᑲᒃᑯᓄᖓᓗ ᒪᑐᐃᖓᓪᓗᓂ ᐊᒻᒪ 

ᐱᕙᓪᓕᐊᔪᓕᕆᔩᑦ ᖁᓐᖏᐊᕈᓐᓇᖅᑎᑕᐅᓪᓗᑎᑦ 

ᐳᓛᕆᐊᖅᓯᒪᔪᑦ ᐃᓂᖓᓂᒃ. ᑲᑎᒪᔾᔪᑎᒥᓃᑦ 

ᑐᓵᑎᑦᑎᓂᖓᓐᓂᒃ ᐱᔭᐅᔪᓐᓇᖅᐳᑦ ᒪᓕᒐᓕᐅᕐᕕᐅᑉ 

ᐃᑭᐊᖅᓯᕕᖓᓂᒃ. 

 

ᐊᖓᔪᖅᑲᐅᑏᑦ ᐊᕙᑎᓕᕆᔨᒃᑯᓐᓂᒃ, 

ᕼᐋᒻᓚᓕᕆᔨᒡᑯᓐᓂᒃ, 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ ᐊᒻᒪ 

ᐃᒡᓗᓕᕆᔨᕐᔪᐊᒃᑯᓐᓂᒃ 

ᐊᐱᖅᓱᖅᑕᐅᕕᒻᒧᐊᖅᓯᒪᓚᐅᖅᐳᑦ ᑲᑎᒪᔨᕋᓛᑦ 

ᓈᓚᒃᑎᒃᓯᓂᖓᓐᓂ. 

 

ᐅᖃᖅᑏ, ᒫᑦᓯ 2018-ᖑᑎᓪᓗᒍ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᒃ ᑲᓇᑕᒥ, ᑎᑎᕋᕐᕕᐊᑕᓗ 

ᑲᒥᓴᓇᖓ ᐊᕙᑎᓕᕆᓂᕐᒧᑦ 

ᐱᕙᓪᓕᐊᖏᓐᓇᖅᑐᓕᕆᓂᕐᒧᓪᓗ ᐊᒻᒪᓗ ᑲᓇᑕᐅᑉ 

ᐊᕕᑦᑐᖅᓯᒪᔪᖏᑕ ᑕᒻᒪᖅᓯᒪᔪᖅᓯᐅᖅᑎᖏᑦ 

ᓴᖅᑭᑎᑦᑎᓚᐅᖅᐳᑦ ᐅᓂᒃᑳᒥᒃ ᓯᓚᐅᑉ 

ᐊᓯᔾᔨᕐᓂᖓᓄᑦ. ᑕᒪᓐᓇ ᐃᓗᓕᖃᓚᐅᖅᐳᖅ 

ᓄᓇᕗᒧᐊᖓᓪᓚᑦᑖᖅᑐᓂᑦ ᖃᐅᔨᔭᐅᓚᐅᖅᑐᓂᑦ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᐅᓂᒃᑳᖓᓐᓂᒃ 

ᒪᓕᒐᓕᐅᕐᕕᒻᒧᑦ ᓯᓚᐅᑉ ᐊᓯᔾᔨᕐᓂᖓᓄᑦ  

ᐊᒻᒪᓗ ᐊᓯᖏᑦ ᐅᑭᐅᖅᑕᖅᑐᒥ ᒪᓕᒐᓕᐅᕐᕕᒻᒥ, 

ᔫᑳᓐᒥ ᐊᒻᒪᓗ ᓄᓇᑦᓯᐊᕐᒥ. ᑖᒃᑯᐊ ᐅᓂᒃᑳᑦ 

ᐃᓗᓕᖃᓚᐅᖅᑐᑦ ᒥᓂᔅᑕᐃᑦ ᑐᖏᓕᖏᑦᑕ ᑲᓇᑕᒥ 

ᑲᑎᒪᔩᑦ ᒥᓂᔅᑕᐃᑦ ᐊᕙᑎᓕᕆᔨᒃᑯᓐᓂᑦ ᑭᒡᒍᑎᖏᑦ. 

ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᑕᐃᔭᐅᓚᐅᕐᒥᔪᑦ 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᓴᖅᑭᔮᑲᐅᑎᒋᓪᓗᑎᑦ 

ᓈᓚᓐᓂᖃᖅᑎᓪᓗᒋᑦ.  

 

ᒫᓐᓇᕈᓗᒃ ᑕᒻᒪᖅᓯᒪᔪᖅᓯᐅᖅᑎ ᐊᑕᐅᓯᐅᙱᑦᑐᓂᒃ 

ᐱᕐᔪᐊᓂᑦ ᐅᓂᒃᑳᓂᑦ ᓴᖅᑭᑦᑎᖃᑦᑕᖅᓯᒪᔪᑦ 

ᐃᓱᒫᓘᑎᒋᔭᐅᔪᓂᑦ ᑕᒪᑐᒧᖓ ᐃᓚᓕᐅᓪᓗᒍ 

ᖃᖓᑕᓲᓄᑦ ᐱᖁᑎᕐᔪᐊᓄᑦ ᐅᑭᐅᖅᑕᖅᑐᒥ 

ᓂᕿᑦᑎᐊᕙᓕᕆᓂᖅ ᐊᒻᒪ ᑭᒍᑎᓕᕆᓂᖅ ᐃᓄᖕᓄᑦ 

ᐊᒻᒪᓗ ᐃᖅᑭᓕᖕᓄᑦ. ᐅᑭᐊᒃᓵᖅ 2018-ᒥ 

ᐅᓂᒃᑳᓕᐊᖓ ᐱᔾᔪᑎᖃᖅᐳᑦ ᖁᒻᒧᐊᒃᑎᑕᐅᓯᒪᔪᒃᑯᑦ 

ᑐᓴᐅᒪᔾᔪᑎᖃᕐᓂᖅ ᐅᐸᒐᕐᓂᖏᑦᑐᓂᑦ ᐊᒻᒪᓗ 

ᑕᒪᓐᓇ ᐱᔾᔪᑎᖃᓪᓚᕆᒃᑐᓂ ᓄᓇᕗᒻᒥ. ᑖᒃᑯᐊ 

ᐅᓂᒃᑲᐅᓯᕆᔭᐅᓂᐊᖅᑐᑦ ᐊᒃᑐᐃᓂᖃᖅᑐᑦ 

ᐅᑭᐅᖅᑕᖅᑐᒥ. 

ᐅᖃᖅᑏ, ᑲᑎᒪᔨᕋᓛᑦ ᐊᑕᐅᓯᐅᓐᖏᑦᑐᓂᑦ 

ᐊᑐᓕᖁᔭᓂᒃ ᐃᓗᓕᖃᓚᐅᖅᑐᑦ ᐊᒻᒪᓗ ᑕᐃᒃᑯᐊ 

ᐱᓗᐊᓐᖑᐊᖅᑐᑦ ᐅᖃᐅᓯᕆᔪᒪᓪᓗᒋᑦ ᐊᑐᓕᖁᔭᑦ 

ᐃᓗᓕᖏᓐᓃᑦᑐᑦ: 

 

 ᐅᖃᖅᑏ, ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ 

12-ᓂᒃ ᓇᓗᓇᐃᑦᑎᐊᖅᓯᒪᔪᓂᒃ 

ᐊᑐᓕᖁᔭᖃᓚᐅᖅᑐᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᑦ ᑭᒡᒍᑎᖏᑦ ᑎᒥᓐᖑᖅᑎᑕᐅᓯᒪᔪᓪᓗ. 

ᐃᓘᓐᓇᖏᑦ ᐊᖏᓚᐅᖅᑐᑦ ᑖᒃᑯᐊ 12-ᓂᒃ 

ᐊᑐᓕᖁᔭᓕᐊᕕᓂᕐᓂᒃ ᐊᒻᒪᓗ ᑕᐃᒃᑯᐊ 

ᑎᒥᓐᖑᖅᑎᑕᐅᓯᒪᔪᑦ ᐊᐅᓚᑦᑎᒋᐊᕈᑏᑦ 

ᐸᕐᓇᐅᑎᖏᓐᓂᑦ ᓴᖅᑭᑎᓯᒪᓐᖏᑦᑐᑦ. 

ᑕᐃᒪᐃᓐᓂᖓᓄᑦ ᑲᑎᒪᔨᕋᓛᑦ ᓯᕗᓪᓖᑦ 

ᐊᑐᓕᖁᔭᖏᑦ ᑕᒪᑐᒧᖓ ᑐᕌᖓᔪᑦ ᓱᓕᐅᕗᑦ 

ᑕᐃᒃᑯᐊ.  

 

 ᑲᑎᒪᔨᕋᓛᑦ ᑐᒡᓕᐊᓂ ᐊᑐᓕᖁᔭᓕᐊᖏᑦ 

ᐱᔾᔪᑎᖃᓚᐅᖅᑐᑦ ᐊᑐᓕᖅᑎᑕᐅᓂᖓ 

ᑲᓇᑕᓕᒫᒥ ᓴᓗᒪᑎᑦᑎᓂᖅ ᓯᓚᐅᓪᓗ 

ᐊᓯᔾᔨᖅᐸᓪᓕᐊᓂᖓ ᐊᒻᒪᓗ ᑎᔾᔪᖅᐸᓪᓕᐊᔪᑦ 

ᐃᓯᐊᕿᕐᓗᐃᑦ.  

 

 ᑲᑎᒪᔨᕋᓛᑦ ᐱᖓᓱᑦ ᐊᑐᓕᖁᔭᖏᑦ 

ᐱᔾᔪᑎᖃᖅᐳᑦ ᒐᕙᒪᒃᑯᑦ, ᑲᓇᑕᐅᑉ 

ᒐᕙᒪᒃᑯᖏᑕ ᑮᓇᐅᔭᖏᑦ ᐊᑐᖃᑦᑕᖅᑐᓂ 

ᐱᖁᑎᕐᔪᐊᓄᑦ ᓯᓚᐅᑉ  

ᐊᓯᔾᔨᖅᐸᓪᓕᐊᔪᓄᑦ ᐊᑐᒃᑲᓐᓂᕈᓐᓇᖅᑐᓄᓪᓗ 

ᐆᒻᒪᖁᑏᑦ.  

 

 ᑎᓴᒪᖏᑦ ᐱᔾᔪᑎᖃᖅᐳᑦ ᐆᒻᒪᖅᑯᑏᑦ 

ᐊᑐᖅᑕᐅᑦᑎᐊᕐᓂᖏᑦ ᐊᒻᒪ ᐊᕐᕌᒍᑕᒫᑦ 

ᐅᓂᒃᑳᓕᐅᖃᑦᑕᕐᓂᖏᑦ ᒐᕙᒪᒃᑯᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ.  

 

 ᑕᓪᓕᒪᖏᑦ ᐊᑐᓕᖁᔭᐃᑦ ᐱᔾᔪᑎᖃᓚᐅᖅᐳᑦ 

ᐅᓂᒃᑳᓕᐊᖑᓯᒪᔪᑦ 

ᑲᑎᒪᔪᑎᖃᖃᑦᑕᖅᓯᒪᓚᐅᖅᖢᑎᒃ ᓯᓚ 

ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ.  

 

ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᑐᒃᓯᕌᖃᖅᐳᑦ 

ᒐᕙᒪᒃᑯᑦ ᑭᐅᖁᓪᓗᒋᑦ ᐅᑯᓄᖓ ᐅᓂᒃᑳᓂᒃ 

ᒪᓕᒡᓗᒍ ᒪᓕᒐᖅ 91(5) ᓄᓇᕗᑦ ᒪᓕᒐᓕᐅᕐᕕᐊᑕ 

ᒪᓕᒐᓕᐅᖅᑎᖏᑦ.  

 

ᐱᖁᔨᕗᖓ ᑲᑎᒪᔨᕋᓛᑦ ᐅᓂᒃᑳᖏᑦ ᐱᔭᐅᖁᓪᓗᒋᑦ 

ᐊᒻᒪᓗ ᑲᑎᒪᔾᔪᑎᕕᓂᕐᓄᑦ 

ᑎᑎᕋᖅᑕᐅᖃᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎ ᐱᖁᔨᕗᖔᕐᒪᑦ 

ᑖᓐᓇ ᑲᑎᒪᔨᕋᓛᖑᐃᓐᓇᖅᑐᑦ ᐅᓂᒃᑳᓕᐊᖓ 

ᐅᕗᖓ ᐃᒡᓗᒧᑦ ᑕᑯᒃᓴᕈᕈᓐᓇᖁᓪᓗᓂᐅᒃ, ᐊᒻᒪᓗ 

ᑎᑎᕋᖅᓯᒪᖁᓪᓗᓂᐅᒃ ᐅᖃᓕᒫᖅᑕᐅᓯᒪᔪᑎᑐᑦ. 

ᑲᑎᒪᔩᑦ ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ: ᑲᑎᒪᔩᑦ ᐊᖏᖅᐳᑦ. ᖁᔭᓐᓇᒦᒃ. 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐊᓯᖏᓐᓂᒡᓗ. 

 

ᓴᖅᑭᑕᐅᓂᖏᑦ ᑎᑎᖅᑲᑦ. ᐱᒋᐊᕈᑎᖃᕐᓂᐊᖅᑐᒍᑦ 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 019 - 5(2): ᑎᑎᖅᑲᒃ 

ᐃᒡᓗᓕᐅᑉ ᒪᐃᔭᖓᓄᑦ ᒥᓂᔅᑕᒥᒃ 

ᐱᕙᓪᓕᐊᔪᓕᕆᓂᕐᒧᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᓴᖅᑭᑦᑎᔪᒪᔪᖓ ᑎᑎᕋᖅᑕᐅᓚᐅᖅᓯᒪᔪᓂᒃ 

ᐃᒡᓗᓕᖕᒥᐅᑦ ᒪᐃᔭᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᑯᐊ 

ᒪᕐᕈᐃᓂᒃ ᐃᓗᓕᖃᖅᑐᑦ. ᑕᐃᒃᑯᐊ ᐊᑐᕈᓐᓃᖅᑐᑦ 

ᓄᓇᓯᐅᑏᑦ ᐊᒻᒪᓗ ᓴᓇᓐᖑᐊᖅᑏᑦ 

ᐃᑲᔪᖅᓱᖅᑕᐅᓂᖏᑦ.  

 

ᑖᒃᑯᐊ ᕿᒥᕐᕈᓇᒃᑕᐅᑦᑎᐊᕐᓂᐊᖅᐳᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᕐᑲᖅᑎ: ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᑎ 

ᐊᕐᕕᐊᑦ ᐅᐊᖕᓇᖓᓄᑦ-ᑎᑭᕋᕐᔪᐊᒧᓪᓗ, ᒥᔅᑐ ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 020 - 5(2): ᐊᒡᓃᑯ 

ᐄᒍᒃᑯᑦ ᐅᔭᕋᕐᓂᐊᕐᓂᖓᓂ 

ᐃᖅᑲᓇᐃᔭᑎᐅᓂᐊᖅᑐᑦ ᓇᓚᐅᒃᓵᖅᑕᖏᑦ 

ᒥᓕᐊᑎᓐ ᐅᔭᕋᕐᓂᐊᕐᕕᒻᒥ, ᒥᑐᐸᐃᓐᒃ 

ᐅᔭᕋᕐᓂᐊᕐᕕᒻᒥ ᐊᒻᒪᓗ ᐅᐃᓐ ᑕᐃᓐ 

ᐅᔭᕋᕐᓂᐊᕐᕕᒻᒥ ᐊᕐᕌᒍᓂᒃ 2018-2021 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᓪᓗᒥ 

ᓴᖅᑭᑦᑎᔪᒪᔪᖓ ᐊᒡᓂᒍ ᐄᒍᓪ ᐅᔭᕋᖕᓂᐊᕐᕕᖓᑕ 

ᐃᖅᑲᓇᐃᔭᖅᑎᖏᑦᑕ ᖃᓄᐃᑦᑑᓂᐊᕐᓂᐊᕋᓱᓐᓂᖏᑦ 

ᐊᐳᑦᑎ’ᓈᑦᑐᒥᓗ ᐊᒻᒪᓗ ᑎᑭᕋᕐᔪᐊᑉ 2018-2020-

ᒧᑦ ᐊᑐᖅᑐᑦ.  

 

ᐅᖃᖅᑎ, ᐅᑯᐊ ᒫᓐᓇᕈᓗᒃ ᑐᓂᖅᑯᑕᐅᓚᐅᖅᑐᑦ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ 

ᓇᓗᓇᕈᓐᓃᖅᐳᖅ ᐅᔭᕆᖕᓂᐊᕐᓂᓕᕆᓂᕐᒧᑦ 

ᐃᓕᓐᓂᐊᕐᓂᕐᒥ ᐱᑕᖃᕆᐊᖃᕐᒪᑦ ᑭᕙᓪᓕᕐᒥ. ᖃᔅᓯ 

ᕼᐊᓐᓚᖏᓐᓃᑦᑐᐊᓗᐃᑦ ᐃᖅᑲᓇᐃᔮᑦ 

ᓴᖅᑭᓐᓂᐊᕐᒪᑕ.  

 

ᑖᒃᑯᐊ ᕿᒥᕐᕈᓇᒃᑕᐅᑦᑎᐊᕐᓂᐊᖅᐳᑦ.  

 (ᑐᓵᔨᑎᒎᕈᓐᓃᖅᑐᖅ). ᒪ’ᓇ, ᐅᖃᖅᑎᑦᓯᔨ. 

 

ᐅᕐᑲᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᕿᓐᖑᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 021 - 5(2): ᑎᑎᖅᑲᒃ 

ᑕᓗᕐᔪᐊᑉ ᕼᐋᒻᓚᒃᑯᖓᓐᓂᒃ - ᐅᓪᓗᖅᓯᐅᑎᑦ 

ᓄᑖᒧᑦ ᐃᓕᓐᓂᐊᕐᕕᒃᓴᒧᑦ (ᕿᓐᖑᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 022 - 5(2): ᑎᑎᖅᑲᒃ 

ᑕᓗᕐᔪᐊᑉ ᕼᐋᒻᓚᒃᑯᖓᓐᓂᒃ -  

ᕿᒥᕐᕈᔭᐅᓂᖓ ᓄᓇᓖᑦ ᒐᕙᒪᖏᓐᓄᑦ 

ᑮᓇᐅᔭᖃᖅᑎᑦᑎᒍᑎᒥᒃ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑎᔩ. ᐅᖃᖅᑎᑦᑎᔩ 

ᒪᓪᕉᖕᓂᒃ ᓴᖅᑭᒃᓯᔪᒪᕗᖓ ᑎᑎᖅᑲᓐᓂᒃ ᐅᑉᓗᒥ. 

ᕼᐃᕗᓪᓕᖅ ᑖᓐᓇ ᑎᑎᖅᑲᖅ ᐃᒃᓯᕙᐅᑕᓖᒃ 

ᑐᒡᓕᐊᑕ ᑕᓗᕐᔪᐊᓂ ᑎᑎᕋᖅᑕᕕᓂᐊ 

ᐃᓕᓐᓂᐊᕐᕕᒃᓴᒧᑦ ᓄᑖᕐᒧᑦ 

ᖁᓐᖏᐊᖅᑕᐅᖁᓪᓗᓂᐅᒃ.  

 

(ᑐᓵᔨᑎᒍᑦ) ᑖᒃᑯᐊ ᐅᖃᖅᓯᒪᔪᑦ 

ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᑦ 

ᐱᔭᕇᖅᑕᕐᕕᓵᓕᐅᓚᐅᕐᒪᑦ ᑕᓗᕐᔪᐊᒥ 

ᐃᓕᓐᓂᐊᕐᕕᒻᒥ ᐊᒻᒪᓗ ᐱᕐᔪᐊᖑᔪᖅ ᖓᕙᒪᒃᑯᑦ 

ᐊᑯᓚᐃᑦᑐᒃᑯᑦ ᐅᓂᑳᕆᐊᖅᑐᖃᑦᑕᕐᓗᑎᒃ, 

ᖃᓄᐃᑦᑐᓂᒃ ᐸᕐᓇᐅᓯᐅᖅᓯᒪᖕᒪᖔᑦ 

ᑐᑭᓯᐅᒪᖃᑎᒌᑦᑎᐊᕐᓂᐊᕐᒪᑕ ᒪᐅᓇᑐᐃᓐᓇᕐᓗ 

ᓂᕆᐅᖕᓂᖃᖃᑦᑕᔾᔮᖏᒪᑕ. ᖁᔭᓐᓇᒦᒃ, ᐅᖃᖅᑎ. 

 

(ᑐᓵᔨᑎᒎᕈᓐᓃᖅᑐᖅ) ᓴᖅᑭᑦᑎᔪᒪᔪᖓ ᑎᑎᖅᑲᓂᒃ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᒥᓂᔅᑕᖓᓐᓄᑦ ᑐᕌᖅᑎᑕᐅᓚᐅᖅᑐᑦ ᑕᓗᕐᔪᐊᑉ 

ᕼᐋᒻᓚᒃᑯᖏᖕᓄᑦ  

ᐱᔾᔪᑎᒋᓗᒋᑦ ᕼᐋᒻᓚᒃᑯᑦ 

ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ.  

 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᕿᒥᕐᕈᓇᓕᕈᑦᑕ 

ᐱᓕᕆᕝᕕᐅᑉ 2018-2019 ᑮᓇᐅᔭᑦ 

ᐊᑐᕈᒫᕐᓂᐊᑐᖁᑎᖏᑦ. ᖁᔭᓐᓇᒦᒃ ᐅᖃᖅᑏ. 

 

ᐅᕐᑲᖅᑎ: ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᑎ 

ᖁᕐᓗᖅᑑᒧᑦ, ᒥᔅ ᖃᒥᓐᖑᐊᖅ.  

ᓴᖅᑭᑕᐅᔪᖅ ᑎᑎᖅᑲᒃ 023 - 5(2): 

ᑎᑎᖅᑲᐅᓯᐊᑦ ᓯᕗᓕᖅᑎ ᖁᐊᓴᒧᑦ 

ᐱᔾᔪᑎᓕᒃ ᖁᕐᓗᖅᑑᑉ ᐸᕐᓇᐅᑎᖓᓄᑦ 

ᐃᓄᑐᖃᒃᑯᕕᒻᒧᑦ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᓴᖅᑭᑎᔪᒪᒐᒪ 

ᑎᑎᖅᑲᖅᑕᕆᓯᒪᔭᒃᑲ ᐄᐳᓘ 10, 2018-ᒥ ᑖᓐᓇ 

ᒥᓂᔅᑕᕆᔭᐅᖕᒥᔪᖅ ᐃᓐᓇᕐᓄᑦ.  

 

ᐅᖃᖅᑏ, ᐅᑯᐊ ᑎᑎᖅᑲᑦ ᐅᖃᖅᓯᒪᔪᑦ ᓯᕗᓕᖅᑎ 

ᐃᑲᔪᖅᓱᐃᖁᓪᓗᒍ ᖁᕐᓗᖅᑑᑉ ᕼᐋᒻᓚᒃᑯᖏᓐᓂ 

ᒪᑐᐃᖓᐃᓐᓇᕐᓗᓂ  ᓇᔪᒐᐅᖏᓐᓇᖃᑦᑕᕐᓂᐊᖅᑐᒥ 

ᐸᖅᑭᕕᖕᒥ ᓴᓇᖁᓪᓗᒋᑦ. ᑕᐃᒪᑐᖅ ᑖᓐᓇ  

ᐅᖃᓕᒫᕐᓂᐊᖅᐹ ᐊᒻᒪᓗ ᑭᐅᓗᓂ ᑲᑎᒪᕐᔪᐊᕐᓂᖅ 

ᐃᓱᓕᓚᐅᖏᓐᓂᖓᓂ. ᖁᐊᓇ, ᐅᖃᖅᑏ.  

 

ᐅᕐᑲᖅᑎ: ᓴᖅᑭᑕᐅᓂᖏᑦ ᑎᑎᖅᑲᑦ. 

ᐊᑎᖃᑎᖃᕈᓐᓃᕋᒪ. ᑲᑎᒪᔾᔪᑎᒃᓴᑎᓐᓄ 

ᑲᔪᓯᓚᐅᖅᑕ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. ᐱᖁᔨᕗᖔᕈᑎᑦ. 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᒡᓗ. ᐱᖁᔭᒃᓴᐃᑦ ᓈᓴᐅᑎᓖᑦ 

4 ᐊᒻᒪᓗ 5. ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑕ 

ᒥᑭᓐᖑᐊᖅ.  

 

ᑲᔪᓯᒋᐊᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ  

ᓄᖅᑲᖓᑲᐃᓐᓇᕐᓂᐊᖅᑐᒍᑦ 20-ᒥᓂᒥᒃ. ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᓂᕐᒧᑦ 15:40ᒥ 16:08ᒧᑦ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᐅᑉᓗᑦᓯᐊᖅ 

ᖃᒪᓂ’ᑐᐊᕐᒥᐅᑕᐃᑦ, ᓄᓇᕗᒻᒥᐅᑕᐃᑦ.  

 

ᑲᑎᒪᔨᑐᐃᓐᓇᐃᑦ ᑲᑎᒪᓂᐊᓕᖅᑎᓪᓗᒋᑦ. 

ᑲᑎᒪᔨᑐᐃᓐᓇᐃᑦ ᐱᓕᕆᐊᒃᓴᖃᕐᒪᑕ ᐱᖁᔭᒃᓴᓂᑦ 4 

ᐊᒻᒪᓗ 5. ᑲᑎᒪᔨᑐᐃᓐᓇᐃᑦ ᖃᓄᐃᓕᐅᕈᒪᕙᑦ? 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ, ᑲᑎᒪᔩᑦ.  

 

ᕿᒥᕐᕈᓇᒍᒪᔭᕗᑦ ᒪᓕᒐᒃᓴᖅ 4, ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᐱᓕᕆᕕᖓᑦᑕ  

ᐊᑐᕈᒫᖅᑕᖏᓐᓂᒃ ᕿᒥᕐᕈᓇᒡᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᑲᑎᒪᔨᑐᐃᓐᓇᐃᑦ ᐊᖏᖅᐱᓰ 

ᑖᓐᓇ ᐱᖁᔭᒃᓴᖅ 4 ᐱᓕᕆᐊᕆᕙᓪᓕᐊᕈᐊᖅᓱᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᒥᓂᔅᑕ ᑯᓱᒐᖅ 

ᐊᐱᕆᔪᒪᓕᖅᐸᕋ ᐃᖅᑲᓇᐃᔭᖅᑎᓐᓂᒃ 

ᐊᐱᖅᓱᖅᑕᐅᕕᖕᒧᐊᖃᑎᖃᕈᒪᕕᑦ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑲᑎᒪᔨᕋᓛᑦ ᐊᖏᖅᐹᑦ ᒥᓂᔅᑕ 

ᐃᖅᑲᓇᐃᔭᖅᑎᖏᓪᓗ ᑕᒪᐅᖓ 

ᐊᐱᖅᓱᖅᑕᐅᕕᖕᒧᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) 

ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐃᑎᖅᑑᓪᓗᐊᕈᕕᒋᑦ.  

 

ᒪ’ᓇᓪᓗᐊᕕᒃ. ᓇᓗᓇᐃᑦᓯᐊᕐᓂᐊᕐᒪᑕ ᒥᓂᔅᑕ 

ᑯᓱᒐᖅ ᐃᖅᑲᓇᐃᔭᖅᑎᑎᑦ 

ᓇᓗᓇᐃᔭᖅᑑᓪᓗᐊᕈᕕᒋᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᓕᖅᐱᒃᓯᓐᓃᑦᑐᖅ ᑐᖏᓕᕋ, 

ᓗᐊᕆ ᑭᒻᐳᓪ. ᓴᐅᒥᒃᓯᓐᓃᑦᑐᖅ ᑐᖏᓕᒃᑲᓐᓂᐊ, 

ᑲᐃᐅᓪ ᓰᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᑲᓇᐃᔭᖅᑎᖏᑦ 

ᑐᓐᖓᕼᐅᓐᓂᐊᖅᐳᑦ ᑕᕝᕗᖓ ᒪᓕᒐᓕᐅᕐᕕᖕᒧᑦ 

ᐊᒻᒪᓗ ᕼᐃᕗᓪᓕᖅᐹᒥᒃ ᑕᕝᕙᓂ ᐃᒃᕼᐃᕙᓐᓇᖅᑰᕐᒪᑦ. 

ᒥᔅᑕ ᓰᓕ ᑐᓐᖓᕼᐅᑦᑎᐊᕐᓂᐊᖅᐳᑎᑦ 

ᒪᓕᒐᓕᐅᕐᕕᖕᒧᑦ.  

 

ᑲᔪᕼᐃᒋᐊᓚᐅᖅᑳᖅᑎᓐᓇᑕ, ᑕᐃᒪ ᑲᑎᒪᔨᐅᖃᑎᒃᑲ 

ᐃᖅᑲᐃᑎᑦᑐᒪᑉᓗᒋᑦ ᑖᒻᓇ ᐱᖁᔭᒃᓴᖅ, ᐱᖁᔭᖅ 

ᐊᑐᐊᒐᒃᓴᖅ 77(1)-ᒥ 10-ᒥᓂᒻᒥᒃ 

ᐅᖃᓗᒃᑑᓪᓗᐊᕈᒫᕋᑉᓯ, 

ᐅᖃᓗᕝᕕᒃᓴᖃᖅᑑᓪᓗᐊᕈᒫᕋᑉᓯ. ᐊᒻᒪᓗᑦᑕᐅᖅ ᑖᒻᓇ 

ᐊᑐᐊᒐᒃᓴᖅ 77-(2), ᖃᓄᐃᒃᓴᖏᑉᐸᑦ 

ᐃᒃᓯᕙᐅᑕᐅᕗᖅ ᑲᑎᒪᔨᐅᔪᖅ 

ᐅᖃᓗᒃᑲᓐᓂᕈᓐᓇᖅᑐᖅ ᐅᖃᐅᕼᐃᐅᔫᑉ ᒥᒃᓵᓄᑦ 

ᑭᕼᐃᐊᓂ ᑲᑎᒪᔨᓕᒫᑦ ᐅᖃᓗᓚᐅᒐᓂᒃᓯᒪᑎᓪᓗᒋᑦ 

ᑭᕼᐃᐊᓂ. (ᑐᓵᔨᑎᒍᑦ) ᐅᖃᐅᑎᕙᒃᑲ 

ᒪᓕᒐᓕᐅᖅᑏᑦ ᖃᖓᒃᑯᑦ ᐊᐱᖅᓱᕐᓂᐊᓕᕌᖓᔅᓯ 

ᓇᓗᓇᐃᖅᓯᒪᑦᑎᐊᖅᑐᓂᒃ 

ᐊᐱᖅᓲᑎᖃᕐᓂᐊᖅᑎᓪᓗᓯ ᒪᒃᐱᒐᖏᑎᒍᑦ 

ᐊᑐᕈᒫᖅᑕᖏᓂᒃ ᕿᒥᕐᕈᓇᒃᑎᓪᓗᑕ.  

 

ᒪᑐᐃᕈᑎᖏᓐᓂᑦ ᐃᑉᐸᒃᓴᖅ ᐅᖃᐅᓯᖃᓚᐅᕋᑦᑕ, 

ᒫᓐᓇ ᓇᑎᖅ ᒪᑐᐃᕐᓂᐊᓕᖅᐸᕋ ᑭᓱᑐᐃᓐᓇᕐᓄᑦ 

ᑐᕌᖓᔪᓄᑦ ᐊᐱᖅᑯᑎᐅᔪᓄᑦ. ᑲᑎᒪᔩᑦ 

ᓇᓕᐊᑐᐃᓐᓇᖅ ᐊᐱᖅᑯᑎᒃᓴᖃᖅᐸᑦ ᑭᓱᑐᐃᓐᓇᕐᓄᑦ 

ᑐᕌᖓᔪᓂᒃ? J-4-ᒧᑦ  

ᒪᒃᐱᒐᕐᒧᑦ ᑕᑯᓗᓯᐅᒃ. ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᑦ ᐊᖓᔪᖅᑳᖃᕐᕕᒃ ᑲᑎᖦᖢᒋᑦ 

ᐊᑐᕈᒫᖅᑕᖏᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᖃᕈᒪᔪᖓ ᕿᒥᕐᕈᓇᒃᑕᓚᐅᖅᑎᓪᓗᒍ ᑖᓐᓇ 

ᐊᖓᔪᖅᑳᖃᕐᕕᖕᒥ ᑮᓇᐅᔭᐃᑦ ᐊᑐᖅᑕᐅᓚᐅᖅᑐᑦ 

ᑭᖑᓂᑦᑎᓐᓂᓪᓗ ᑮᓇᐅᔭᖅᑐᕈᑎᒃᓴᖏᑦ 

ᐊᑐᖅᑕᐅᖃᑦᑕᖅᑐᑦ ᐅᓄᐱᓪᓚᒃᑐᓂᒃ 

ᓴᖅᑭᑦᑎᑦᑎᒪᖕᒪᑦ ᑕᕝᕙᓂ ᐊᖓᔪᖅᑳᖃᕐᕕᐅᑉ 

ᐊᑐᕈᒫᖅᑕᖏᓐᓂᒃ.  

 

ᓯᕗᓪᓕᖅᐹᒥ ᐃᖅᑲᓇᐃᔭᖅᑎᓄᑦ ᑮᓇᐅᔾᔭᒃᓵᖏᓐᓂᑦ 

ᐊᐱᖅᓲᑎᖃᕈᒪᓂᐊᖅᑐᖓ. ᐊᓯᔾᔨᑲᑕᒃᓯᒪᓪᓚᕆᖕᒪᑦ 

ᐱᓇᓱᐊᕈᓯᐅᑉ ᐃᓗᐊᓂ ᑕᕝᕙᓂ ᐊᒡᒍᖅᑐᖅᓯᒪᓂᕐᒥᑦ 

ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᕆᔭᖏᑦ 

ᑮᓇᐅᔭᖅᑖᕐᓂᑭᓗᐊᖃᑦᑕᖅᓯᒪᖕᒪᑕ 

ᐊᑭᓕᒃᓴᖃᖃᑦᑕᖅᓯᒪᓪᓗᑎᒡᓗ ᐊᕐᕌᒍᓂᒃ ᐱᖓᓱᓂᒃ, 

ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓄᑦ. ᐃᒻᒪᖃ $1 

ᒥᓕᐊᓐ ᐅᖓᑖᓃᖃᑦᑕᖅᑐᑦ ᐊᑐᓂ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ. ᑖᓐᓇ 

ᐊᐱᖅᓲᑎᒋᓚᐅᓐᖏᓂᕐᓂᑦ ᓯᕗᓪᓕᖅᐹᒥᒃ 

ᐊᐱᖅᑯᑎᖃᕐᓂᐊᖅᑐᖓ, ᖃᔅᓯᑖᓚᐅᓚᐅᖅᐸᑦ 

ᐃᖅᑲᓇᐃᔭᖅᑎᓄᑦ ᐃᑲᔫᓯᐊᑦ ᐊᒻᒪᓗ ᑮᓇᐅᔾᔭᒃᓵᑦ 

2017-18 ᐃᓗᐊᓂ?  

 

ᓱᓕ ᓱᖅᑯᐃᖅᓯᓯᒪᒐᓗᐊᖅᑐᖓ 2017-18 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᒐᓗᐊᖅᑎᓪᓗᒍ 

ᑮᓇᐅᔭᓕᕆᔾᔪᑏᑦ ᐃᖅᑲᓇᐃᖅᑕᐅᓯᒪᓐᖏᒻᒪᑦ,  

ᐃᓱᓕᕐᓚᓕᕐᒪᑦ ᐊᕐᕌᒍᒥᑦ ᐃᓱᓕᑦᑕᕐᕕᒋᓂᐊᖅᑕᖓ 

ᑮᓇᐅᔭᓕᕆᔾᔪᑏᑦ. ᒥᒃᓴᐅᓴᒃᓯᔪᓐᓇᖅᐲᑦ 

ᖃᔅᓯᑦᑖᓚᐅᒐᔭᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᓚᐃᑦᓯᑑᓐ. 

ᐊᖓᔪᖅᑳᖅ ᒐᕙᒪᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᖃᑎᒐ. ᒫᓐᓇ ᑐᓂᓯᔪᓐᓇᓐᖏᑕᕋ 

ᐊᑐᐃᓐᓇᕈᓐᖏᒻᒪᑕ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᖅᑲᐃᑎᓪᓗᒋᑦ ᒪᓕᒐᓕᐅᖅᑏᑦ, 18-19-ᒥ 

ᐊᑐᕈᒫᖅᑐᓂᒃ ᐊᐅᓚᔾᔪᑎᓂᒃ ᐅᖃᐅᓯᖃᕋᑦᑕ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᑭᖑᓂᑦᑎᓐᓂ ᐊᑐᖅᑕᐅᖃᑦᑕᖅᓯᒪᔪᑦ 

ᐊᓯᔾᔨᖅᑐᑦ ᒪᒥᐊᓇᖅᑑᒐᓗᐊᖅ ᐱᓕᕆᕕᒃ 2017-18  

ᐊᑐᖅᑕᐅᓂᑯᓂᒃ ᓇᓗᓇᐃᖅᓯᓯᒪᖕᒪᑕ 

ᑮᓇᐅᔭᒃᓵᖑᔪᑦ ᑕᒪᒃᑯᐊ 2017-18 

ᐊᑭᓕᐅᑕᐅᓯᒪᔫᒐᓗᐊᑦ, ᐊᑭᓕᖅᓱᖅᑕᐅᓂᕐᒥᒃ. 

 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑭᖑᓂᑦᑎᓐᓂ ᐊᑐᖅᑕᐅᖃᑦᑕᖅᓯᒪᔪᑦ $9 

ᒥᓕᐊᓐ 2018-19 ᑮᓇᐅᔭᒃᓵᓄᑦ $8,300,000-

ᑐᐃᓐᓇᐅᓪᓗᓂ. ᐃᓱᒪᕋᑖᕋᒪ ᖃᓄᕐᓕ 

$8,300,000? ᓈᒻᒪᒃᓴᕐᓂᐊᕋᓗᐊᖅᐱᓰ ᐱᓕᕆᕝᕕᔅᓯ 

ᐃᓗᐊᓂ? ᑭᖑᓂᑦᑎᓐᓂ ᐊᒥᒐᖅᓯᖃᑦᑕᓐᓂᑰᑎᓪᓗᓯ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᑐᖏᓕᕋ 

ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ ᑭᐅᔪᓐᓇᕐᒪᖔᑦ 

ᑖᔅᓱᒧᖓ ᐊᐱᖅᑯᒻᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐊᕐᕌᒎᑉ ᐃᓗᐊᓂ ᐱᕙᓪᓕᐊᑎᓪᓗᑕ ᐊᕐᕌᒍᑦᑕ 

ᑕᖅᑭᑕᒫᖅᓯᐅᑎᓂᑦ ᐅᓂᒃᑳᕝᕕᐅᖃᑦᑕᖅᑐᒍᑦ 

ᓇᐅᑦᑎᖅᓱᖃᑦᑕᖅᑐᒍᑦ ᓇᓕᐊᖕᓂᒃ 

ᐊᓯᔾᔨᖅᐸᓪᓕᐊᓕᕌᖓᑕ, ᖁᕝᕙᓯᓐᓂᖅᓴᐅᓕᕌᖓᑕ 

ᐋᖅᑭᒋᐊᖅᑕᐅᖃᑦᑕᖅᑐᑦ ᐊᑐᕈᒫᖅᑐᑦ. 

 

ᐅᖃᐅᔾᔨᔪᓐᓇᖅᑐᖓ ᕿᒥᕐᕈᓇᒃᑎᓪᓗᑕ ᐊᑭᖏᑦ. 

ᕿᒥᕐᕈᓇᒃᖢᒋᑦ ᐃᓚᖏᑦ ᓲᕐᓗ ᐊᓯᖏᑦ 

ᐊᐅᓪᓚᖅᓯᒪᓐᓂᕈᒪ ᑭᖑᕝᕕᖅᑎᒋᓂᐊᖅᑕᓐᓄᑦ 

ᑕᐃᒃᑯᓄᖓ ᐊᑐᕈᒫᖅᑕᖏᑦ ᐊᓯᐊᓃᖓᖅᖢᑎᒃ 

ᐱᖁᑎᔾᔪᐊᑦ ᓄᓇᓕᖕᓄᓪᓗ ᒐᕙᒪᓕᕆᓂᕐᒧᑦ 

ᑕᐃᒪᓐᓇ ᑖᒃᑯᐊ ᐊᔾᔨᒌᓐᖏᖃᑦᑕᕐᒪᑕ 

ᐱᓕᕆᓂᐊᕈᔅᓯ ᐊᒡᒍᖅᑐᖅᓯᒪᓂᕆᔭᖏᑦ. 

ᐃᓗᓕᑯᓘᔭᓕᐊᓗᖕᓂᒃ 

ᐅᖃᐅᓯᖃᕈᒪᖏᒃᑲᓗᐊᖅᑐᖓ ᑕᐃᒪᓐᓇ 

ᑕᐃᒪᐄᓕᓕᖃᑦᑕᖅᑐᖅ ᑖᒃᑯᐊ ᒥᐊᓂᕆᖃᑦᑕᖅᑕᕗᑦ 

ᐊᑐᕈᒫᖅᑐᐃᑦ ᑮᓇᐅᔭᖅᑐᕈᑎᒃᓴᕗᑦ 

ᐅᖓᑕᐅᔾᔨᑦᑕᐃᓕᒪᖃᑦᑕᖅᑕᕗᓐ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐅᓪᓚᕈᑎᓄᑦ ᖃᖓᑦᑕᐅᑎᓄᓪᓗ 

ᐅᖃᐅᓯᖃᕐᓂᐊᖅᐳᖓ. ᑖᒃᑯᐊ 

ᐊᓯᔾᔨᖅᑕᓗᐊᖅᓯᒪᖏᑦᑐᑦ $487,000-ᓂᒃ 

ᑕᐃᒪᓐᖓᑦ ᐊᕐᕌᒍᓄᑦ ᑎᓴᒪᓄᑦ; 

ᑖᒃᑯᓂᖓᑦᑕᐃᓐᓇᖅ ᑮᓇᐅᔭᓂᒃ ᑐᓂᔭᐅᖃᑦᑕᖅᑐᑦ 

ᑭᓯᐊᓂ ᐊᑐᖃᑦᑕᖅᑕᖏᑦ $260,000-ᖑᓪᓗᓂ. 

ᖃᐅᔨᔪᒥᓇᖅ ᖃᓄᖅ $487,000 ᖃᖓᑦᑕᐅᑎᒃᓴᖅ 

ᐊᐅᓪᓚᐅᑎᒃᓴᖅ ᐋᖅᑭᒃᑕᐅᓐᓂᕐᒪᖔᑦ? ᐱᔾᔪᑎᒃᓴᓂᒃ 

ᓇᓗᓇᐃᓯᔾᔪᑎᓂᒃ ᑖᔅᓱᒧᖓ ᐱᑕᖃᖅᐹ 

ᐅᓄᕐᓂᕆᔭᖏᓐᓂᒃ? ᑕᐃᒪᓐᓇ ᐱᔭᕆᐊᖃᕐᓂᐊᕋᔅᓯ, 

ᐃᓘᓐᓈᓗᖏᑦ $470,000 ᓄᖑᑕᐅᖃᑦᑕᕐᓂᐊᖅᐹᑦ 

ᖃᖓᑦᑕᐅᑎᐅᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᓛᒃ ᑕᐃᒪᓐᓇᑎᒋ 

ᑐᓴᒐᒃᓴᖅ ᑐᖏᓕᕋ ᑭᐅᖁᓂᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓖᓛᒃ ᒥᐊᓂᕆᖃᑦᑕᖅᑕᕗᑦ ᐊᑐᕈᒫᖅᑕᕗᑦ ᑖᒃᑯᐊ 

ᐊᖑᒻᒪᑎᑦᑎᐊᕈᒪᖃᑦᑕᕋᑦᑕ ᐃᓚᖓ ᐊᐅᓚᔾᔭᒃᓯᒪᔭᕋ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᓐᓃᓕᖅᑐᓪᓗᒍ.  

ᑖᒃᑯᐊ ᔨᕈᒥᒃ ᐱᒋᐊᖅᖢᑕ ᐅᒃᑐᕋᐅᑎᖃᖃᑦᑕᖅᑐᒍᑦ. 

ᐊᕐᕌᒍᑦ ᐱᖓᓱᑦ ᐃᓗᐊᓂ ᐊᑖᓂ ᐱᒋᐊᖅᖢᑕ  

ᓴᓇᔪᓐᓇᕐᓂᐊᕋᑦᑕ ᑕᒪᒃᑯᓂᖓ ᓇᓗᓇᐃᖅᓯᔾᔪᑎᓂᒃ 

ᑭᖑᓂᑦᑎᓐᓂᓗ.  

 

ᑕᐃᒃᑯᐊ ᖃᐅᔨᒪᔪᑎᑦ ᑮᓇᐅᔭᓕᕆᔨᒃᑯᓐᓂ 

ᐃᖅᑲᓇᐃᔭᖃᑦᑕᖅᓯᒪᖕᒪᑦ ᐱᒋᐊᕈᑎᖃᖃᑦᑕᖅᑐᒍᑦ 

ᐊᕐᕌᓂ ᐊᑐᖅᑕᐅᓚᐅᖅᑐᓂᒃ ᑕᐃᒪᓐᓇ 

ᐋᖅᑭᒋᐊᖅᑕᐅᖃᑦᑕᖅᖢᑎᒃ ᑕᒪᑐᒧᖓ 

ᐱᓕᕆᔾᔪᑎᓪᓗᒍ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐃᒡᓗᖏᑦ ᐊᑐᖅᑕᐅᖃᑦᑕᖅᑐᕕᓃᑦ ᐊᑐᖅᑕᐅᓗᑎᒃ 

ᐋᖅᑭᒃᓯᔾᔪᑕᐅᓂᐊᖅᑐᑦ. 

 

ᑭᓯᐊᓂ ᐊᑐᖅᑕᐅᖃᑦᑕᖅᑐᑦ ᐃᓘᓐᓇᖏᑦ 

ᑮᓇᐅᔭᖅᑐᕈᑎᒃᓴᕗᑦ ᐊᑐᕈᒫᖅᑕᕗᑦ ᐊᒻᒪ  

ᑎᓕᔭᐅᓯᒪᔾᔪᑎᑦᑎᓐᓂ ᐱᔨᑦᓯᕈᑎᒋᖃᑦᑕᖅᑕᕗᓐ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᑭᐅᒐᕕᑦ ᐊᓕᐋᓇᐃᒍᓱᒃᑐᖓ 

ᐱᓕᕆᕕᒃ ᓅᑉᐸᓪᓕᐊᓕᕐᒪᑕ ᔨᕈᒥᒃ 

ᐱᒋᐊᖃᑦᑕᕐᓂᐊᖅᖢᑎᒃ ᐊᑐᕈᒫᑕᖏᑦ. ᑕᐃᒪᓐᓇ 

ᐊᑐᕈᒫᖅᑐᓂᒃ ᓴᓇᑎᓪᓗᒋᑦ ᓇᓕᖅᑯᑦᑎᔪᓐᓇᕐᒪᑕ 

ᐱᔾᔪᑎᒃᓴᑦᑎᐊᕙᖃᖅᖢᑎᒃ ᐱᓕᕆᕕᖓ. 

ᑕᐃᒪᓐᓇᐃᑐᓂᒃ ᐊᑐᖃᑦᑕᖅᐸᑦ 2018-19 

ᐊᑐᕈᒫᖅᑐᓂᒃ ᐱᓕᕆᐊᖃᖅᑎᓪᓗᒋᑦ. ᑕᐃᓐᓇ 

ᐊᑐᖅᑕᐅᓚᐅᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ 

ᑕᐃᒪᓐᓇᐃᓚᐅᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒌᖏᓐᓂᖏᑦ ᑕᑯᓪᓗᒋᑦ 2018-19 

ᐊᑐᕈᒫᖅᑕᖏᑦ 2017-18-ᒥ ᐊᕐᕌᒍᐊᓄᑦ 

ᐃᓘᓐᓇᑲᓵᓗᖏᑦ ᐊᔾᔨᒌᖏᑦᑐᑦ ᑕᒪᒃᑯᐊ 

ᑮᓇᐅᔭᖅᑐᕈᑏᑦ ᑕᐃᒃᑯᐊᔅᓴᐃᓐᓇᐅᖃᑦᑕᕐᒪᑕ 

ᐅᓄᕐᓂᕆᔭᖏᑦ. ᐃᓘᓐᓇᖏᑦ 

ᐊᑭᓕᖅᓱᐃᔾᔪᑎᐅᖃᑦᑕᖅᑐᑦ ᑭᖑᓂᑦᑎᓐᓂ  

ᐱᔭᐅᖃᑦᑕᖅᐹᑦ ᐊᑐᖅᑕᐅᓂᑯᓂᒃ 

ᐊᑐᕈᒫᖅᑐᖁᑎᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇ 

ᓇᓗᓇᓐᖏᑦᑐᖅ ᒪᓕᖃᑦᑕᖅᓯᒪᒐᑦᑕ ᑭᖑᓂᑦᑎᓐᓂ 

ᐊᑐᕌᖅᑐᓄᑦ, ᑕᐃᒪᓐᓇ ᐱᓕᕆᕕᑦᑕ ᐃᓗᐊᓂ 

ᑕᐃᒪᓐᓇ ᐱᓕᕆᐊᖃᖃᑦᑕᖅᑐᒍᑦ ᐊᒡᒋᖅᑐᒥ 

ᐊᑐᕈᒫᖅᑐᓕᕆᓕᕌᖓᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒡᓗ ᑭᐅᒐᕕ. ᒪᒥᐊᓇᖅ ᑐᓴᕋᒪ ᐅᓪᓗᒥ 

ᑐᒃᓯᕋᕋᕕᑦ ᐊᖏᖅᑕᐅᔪᒪᓪᓗᑎ ᐊᑐᕈᒫᖅᑕᓯ. ᓱᓕ 

ᑭᓯᐊᓂ ᐱᔾᔪᑎᒃᓴᖏᓐᓂᒃ, ᐊᑐᕈᒫᕐᓂᐊᖅᑕᓯ ᑖᒃᑯᐊ 

ᐊᑑᑎᖃᓪᓚᑦᑖ ᐃᒪᓐᓇ ᑐᒃᓯᕋᑐᐃᓐᓇᖅᑐᑦ. 

ᑖᒃᑯᓂᖓ ᐊᔾᔨᑐᐃᓐᓇᖏᓐᓂ ᐊᑐᓚᐅᖅᑕᑦᑕ 

ᐊᕐᕌᓂ ᑐᓂᔭᐅᓕᖅᑕ ᑕᐃᒪᓐᓇ ᑐᒃᓯᕋᖅᑐᓯ 

ᑮᓇᐅᔭᑦ ᓄᖑᑕᐅᔪᓐᓇᓐᖏᒃᑲᓗᐊᖅᑎᓪᓗᒋᑦ 

ᐊᑐᕈᒫᖅᑕᓯ. ᑖᓐᓇ ᐱᔭᕐᓂᓐᖏᑦᑐᐊᓘᖕᒪᑦ ᐅᕙᓐᓄ, 

ᐱᕐᔪᐊᖑᑎᓐᓇᓱᒃᑲᓗᐊᖅᑐᒍ ᐊᑐᕈᒫᖅᑕᖏᑦ ᑖᒃᑯᐊ 

ᐊᓂᒍᖅᑎᓂᐊᕐᓗᒍ ᑖᒃᑯᓂᖓ 

ᐱᓕᕆᐊᖃᓚᐅᓐᖏᑦᑎᐊᑎᓪᓗᓯ ᐊᑐᕈᒫᖅᑐᓂ 

ᑮᓇᐅᔭᖅᑐᕈᑎᒃᓴᓄᑦ. ᐃᓱᓕᔪᑎᒋᑲᐃᓐᓇᕐᓂᐊᖅᑕᒃᑲ  

ᑕᕝᕗᖓ ᐊᐱᖅᑯᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐊᐱᖅᑯᒻᒥᒃ ᑐᓴᓐᖏᓐᓇᒪ. ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇ ᐃᒃᕼᐃᕙᐅᑖᖅ, ᒥᓂᔅᑕ ᐱᓕᕆᔨᖏᑦ 

ᑐᓐᖓᕼᐅᒋᑦᑎ, ᐅᑉᓗᑦᓯᐊᖅ.  

 

ᐅᑯᐊ ᓂᐅᕕᖃᑦᑕᕐᓂᖏᑦ ᒐᕙᒪᒃᑯᑦ 

ᓂᐅᕕᖃᑦᑕᕐᓂᖅ ᑕᒪᓐᓇᓕᑭᐊᖅ ᖃᓄᖅ 

ᐅᑭᐅᖑᓂᐊᖅᑐᒥ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, 

ᖃᓄᖅ ᐊᕼᐃᔾᔨᕐᓂᐊᖅᐸ 

ᑮᓇᐅᔭᖅᑐᖏᓐᓂᕐᕼᐅᖁᓪᓗᒋᑦ ᒐᕙᒪᒋᔭᕗᑦ  

ᐊᕕᒃᑐᖅᕼᐃᒪᓂᕆᔭᕼᐃ? (ᑐᓵᔨᑎᒍᑦ) ᖃᓄᐃᑦᑐᓂᒃ 

ᐱᐅᓯᒋᐊᕈᑎᓂᒃ ᐱᑕᖃᕐᓂᐊᖅᐱᓯ 

ᐃᓱᒪᒐᔪᒃᑕᐅᓯᒪᔪᓂᒃ ᓂᐅᕕᖃᑦᑕᕐᓂᕐᒧᑦ ᑐᕌᖓᔪᓂᒃ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

ᐱᓕᕆᕕᖓᑕ ᐊᑐᕐᓂᐊᖅᑕᖏᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐋᖅᑭᒋᐊᕋᓱᐃᓐᓇᐅᔭᖅᑕᕗᑦ ᓂᐅᕕᖃᑦᑕᕐᓂᕐᒧᑦ 

ᐊᑐᐊᒐᖅᐳᑦ ᓈᒻᒪᑦᑎᐊᖁᓪᓗᒍ ᐊᔾᔨᒌᑦᑐᒥᒃ  

ᐱᓕᕆᔪᓐᓇᕐᓂᖅ. ᑕᕝᕙᓂ 

ᓂᐅᕕᖃᑦᑕᖅᑐᖁᑎᖏᓐᓂ. ᑕᐃᒪ 

ᐊᓯᔾᔨᖅᐸᓪᓕᐊᓇᓱᒃᑕᕗᑦ ᐱᓕᕆᐊᕗᑦ ᒥᔅ ᑭᒻᐳᖃᐃ 

ᐃᓚᒋᐊᖅᓯᑎᒃᑲᓐᓂᕈᓐᓇᕈᒃᑯ ᐊᖅᑯᑎᒋᓗᑎᑦ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐊᕐᕌᓂ 

ᐅᖓᓪᓕᕐᒥ ᓇᓗᓇᐃᖅᓯᓚᐅᕐᒪᑕ ᑖᓐᓇ ᑲᓇᑕᓕᒫᒧᑦ 

ᑐᕌᖓᔪᒥ ᑭᒡᒐᖅᑐᐃᔨ ᕙᐅᓂᓄᑦ 

ᓂᐅᕕᖃᑦᑕᕐᓂᕐᒧᑦ. ᒫᓐᓇ ᑕᐃᒪ 

ᐱᓕᕆᖃᑕᐅᓪᓚᑦᑖᓕᖅᑑᒐᓗᐊᑦ ᓂᐅᕕᖃᑦᑕᕐᓂᕐᒧᑦ 

ᐊᓯᖏᓐᓄᑦ ᐊᕕᒃᑐᖅᓯᒪᔪᓄᑦ ᓇᓗᓇᐃᖅᓯᓗᑎᒃ 

ᐊᓯᖏᓐᓂᒡᓗ ᓂᐅᕕᖃᑦᑕᕐᓂᕐᓂᒃ ᑕᒫᓂ 

ᐊᕐᕌᒎᕋᑖᖅᑐᒥᑦ ᑕᒪᒃᑯᐊ ᐱᐅᓂᖅᐹᒥ ᐊᑲᐅᓂᖅᐹᒥ 

ᓂᐅᕕᖅᑎᑦᑎᓇᓱᒃᑐᑦ. ᑕᐃᒪ ᖃᐅᔨᓇᓱᖕᓂᐊᕐᒥᔪᒍᑦ 

ᐆᒃᑐᕋᑦᑎᓐᓂᒃ ᓯᕗᒧᐊᒃᐸᓪᓕᐊᓗᑕ ᑕᒪᓐᓇ 

ᑮᓇᐅᔭᓂᒃ ᐊᑐᑦᑎᐊᕐᓂᕐᒥᑦ ᑕᒪᒃᑯᐊᓗ 

ᓂᐅᕕᕈᑎᒋᖃᑦᑕᖅᑕᕗᑦ ᐃᒪᓐᓇ ᑮᓇᐅᔭᕗᑦ 

ᐊᑐᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒡᓗ ᒥᓂᔅᑕ ᐃᖅᑲᓇᐃᔭᖅᑏᓪᓗ. ᑕᒪᓐᓇ 

ᑮᓇᐅᔭᓂᒃ ᐊᑐᑦᑎᐊᕆᐊᕋᓱᖕᓂᕐᒧᑦ 

ᑳᓐᑐᕌᒃᑦᓕᕆᔪᓂᑦ ᐃᓗᓕᑯᓘᔭᖏᑦ ᐱᓪᓗᒋᑦ ᑭᓱᓂᒃ 

ᓇᓗᓇᐃᒃᑯᑕᖃᖃᑦᑕᖅᐸ ᐱᓕᕆᕝᕖᑦ 

ᖃᐅᔨᓇᓱᑦᑐᑎᑦ ᐃᒪᓐᓇ ᑮᓇᐅᔭᒥᒃ ᐊᑐᕐᓂᐊᓂᕐᒧᑦ 

ᐃᒪᓐᓇᓗ ᒐᕙᒪᒃᑯᑦ ᐊᑭᓕᕐᓗᓂᒋᑦ, ᐱᔨᑦᑎᕋᕐᓂᕐᓗ 

ᐱᖁᑎᓄᓪᓗ ᑖᓐᓇ ᑕᐃᒃᑯᐊ ᐱᓕᕆᕝᕕᖓᑕ 

ᐃᓗᐊᓂ. ᑖᓐᓇ ᓂᐅᕕᖃᑦᑕᕐᓂᕐᒧᑦ  

ᓇᐅᑦᑎᖅᓱᕐᓂᕐᒧᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒪᓕᒐᑦᑎᓐᓂ 

ᐊᑐᑦᑎᐊᕋᓱᖃᑦᑕᕋᑦᑕ ᓂᐅᕕᖃᑦᑕᕐᓂᕐᒧᑦ 

ᓈᒻᒪᑦᑎᐊᖅᑐᒥᒃ ᐱᓇᓱᒃᖢᑕ. ᐃᒪᓐᓇ ᑮᓇᐅᔭᓂᒃ 

ᐊᑐᑦᑎᐊᕋᓱᖕᓂᕐᒧᑦ ᐱᔨᑦᑎᕋᖅᑕᐅᓂᖅᐳᑦ ᑖᒃᑯᐊᒎᖅ 

ᐃᓗᓕᑯᓘᔭᖏᓐᓂᒃ ᒥᔅ ᑭᒻᐳᓪ ᑭᐅᑎᑦᑐᓐᓇᕈᒃᑯ, 

ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂ 

ᐊᕐᕌᒎᕋᑖᖅᑐᒥᒃ ᑲᑎᒪᖃᑎᖃᖃᑦᑕᕋᒪ 

ᓂᐅᕕᖃᑦᑕᖅᑎᒋᔭᑦᑎᓐᓂᑦ ᑕᒪᒃᑯᓄᖓ ᑳᓐᑐᕌᓄᑦ  

ᐊᖏᔫᑕᐅᓂᖅᓴᐅᔪᓄᑦ ᖃᓄᕐᓗ 

ᐸᕐᓇᖅᓯᒪᓂᐊᕐᒪᑦᑕ.  

ᑕᐃᒪᓕ ᑕᑯᓇᒃᓯᐅᖅᑎ ᐃᒪᓐᓇ ᐊᑭᑦᑐᕋᐅᑎᔪᑦ 

ᐅᓄᖃᑦᑕᕐᒪᑕ ᑕᒪᒃᑯᓄᖓ ᑕᐃᒪᓕ 

ᐊᑯᓐᓂᖃᐅᖅᑐᒻᒪᕆᐅᒃᐸᑕ ᖃᓄᖅ 

ᖃᐅᔨᔾᔪᑎᖃᕈᓐᓇᖅᐱᓯ ᑭᖑᓂᖓᒍᑦ  

ᖃᐅᔨᒋᐊᒃᑲᓐᓂᕋᓱᖃᑦᑕᕐᒪᑕ ᐃᒪᓐᓇ 

ᐊᑭᑦᑐᕋᐅᑎᑦᑎᐊᓐᖏᑦᑐᓂᒃ ᐱᓇᓱᕝᕕᐅᔪᓂᑦ,  

ᖃᓄᐃᒻᒪᑦ? ᑕᕝᕙ ᓂᐅᕕᕐᕕᒋᓇᓱᒃᑕᕗᑦ ᖃᓄᐃᒻᒪᑦ 

ᓂᐅᕕᖅᑎᑦᑎᓇᓱᓐᖏᓚᑦ ᐅᕙᑦᑎᓐᓂᑦ, ᑭᓱᓂᒃ 

ᑐᓗᖅᑕᐅᑎᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑕᖅ. ᐊᒻᒪᓗ 

ᐃᑲᔪᖅᑐᕐᓇᖅᖢᑎᒡᓗ ᑕᒪᒃᑯᐊ 

ᐱᓕᕆᑎᓪᓗᑦᑎᐊᕼᐋᖅ.  

 

(ᑐᓵᔨᑎᒍᑦ) ᑕᐃᒪ ᐊᐱᖅᑯᑎᓐᓂᒃ 

ᓂᐅᕕᖃᑦᑕᖅᑐᓄᑦ ᐃᑲᔪᕋᓱᓂᖕᓂᖅ. 

ᑖᓐᓇ ᐊᖏᔫᓗᐊᓐᖏᒻᒪᑦ ᐱᓕᕆᕝᕕᐅᔪᖅ ᑭᓯᐊᓂ 

ᐱᒻᒪᕆᐅᓱᕆᒐᒃᑯ. ᑭᓱᓂᒃ ᐱᒋᐊᕈᑎᖃᖃᑦᑕᖅᐸᑦ 

ᑖᒃᑯᐊ ᓂᐅᕕᖃᑦᑕᖅᑕᖏᓐᓄᑦ ᐃᖅᑲᓇᐃᔭᕐᕕᖕᓂᑦ, 

ᑭᓱᓂᒃ ᑕᐅᑐᒐᖃᕐᓗᐊᑕᕐᓂᐊᖅᐸᑦ ᑕᒫᓂ ᐊᕐᕌᒍᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓂᐅᕕᖃᑦᑕᖅᑕᖏᓐᓄᑦ, ᐃᖅᑲᓇᐃᔭᕐᕕᒃ 

ᐱᐅᓯᒋᐊᕋᓱᐃᓐᓇᐅᔭᖅᑐᖅ ᐊᓯᔾᔩᓇᓱᑉᐸᑦᑐᑎᒃ 

ᐱᔭᕆᐊᖃᕌᖓᑕ. ᐄ, ᑕᐃᒪ 

ᐊᓯᔾᔨᖅᐸᓪᓕᐊᓂᖃᕐᓂᐊᕆᓪᓗᑎᒃ 

ᐊᑲᐅᓯᕚᓪᓕᕐᓗᑎᒡᓗ. ᒥᔅ ᑭᒻᐳᓪ 

ᐃᓚᒋᐊᖅᑎᑦᑐᓐᓇᕈᒃᑯ ᐊᖅᑯᑎᒋᓗᑎᑦ, 

ᐃᒃᓯᕙᐅᑖᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑕᐅᑐᒐᕆᓪᓗᐊᑕᖅᑕᕗᑦ 

ᐃᓕᓐᓂᐊᖅᑎᑦᑎᓂᕐᒧᑦ ᑕᖅᑲᒃᑯᓂᖓ 

ᑐᓴᐅᒪᑦᑎᐊᖁᓪᓗᒋᑦ, ᑐᓴᐅᒪᑎᑦᑎᔪᓐᓇᖁᓪᓗᒋᑦ 

ᐅᔾᔨᕆᔭᒥᓐᓂᒃ ᐅᕙᑦᑎᓐᓄᑦ. ᒪᑯᐊᓕ 

ᓯᒃᑮᖃᑦᑕᕐᓂᕐᒧᑦ, ᑮᓇᐅᔭᕈᖅᑎᑦᑎᖃᑦᑕᕐᓂᕐᒧᑦ 

ᒪᑯᓄᖓᓗ ᐊᑐᖅᑐᐊᕐᕕᐅᔪᓄᑦ ᑕᐃᒪᐃᓕᐅᖅᑐᓂᒃ  

ᖃᐅᔨᔭᕌᖓᑦᑕ ᓄᓇᕗᑦ ᐃᓗᐊᓂ ᑖᓐᓇ 

ᓯᕗᓕᐅᕋᓱᑦᑐᖅ ᐃᓕᓐᓂᐊᕈᑎᒃᓴᓂᒃ 

ᓴᖅᑭᑦᑎᓇᓱᓲᖑᔪᒍᑦ 

ᖃᓄᐃᓕᐅᒃᑲᓐᓂᕆᐊᖃᕐᒪᖔᑕᓗ ᖃᐅᔨᓇᓱᒃᖢᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐅᑯᐊ ᐊᑐᖅᑐᐊᕐᕕᐅᖃᑦᑕᕐᓗᓂ ᓯᒃᑭᓂᓪᓗ 

ᑮᓇᐅᔭᕈᖅᑎᑦᑎᓂᖅ ᑭᓱᒃᑲᓐᓂᕐᓂᒃ ᑖᒃᑯᐊ 

ᓂᐅᕕᖃᑦᑕᖅᑐᓂᐅᒃ ᐃᖅᑲᓇᐃᔭᕐᕕᖕᓂᑦ 

ᖃᓄᐃᓕᐅᒃᑲᓐᓂᕐᓂᐊᖅᐸᑦ ᑕᒫᓂ 

ᐊᕐᕌᒍᒋᔭᑦᑎᓐᓂᑦ ᐊᑐᖅᑐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᑕᕝᕙ 

ᐱᒻᒪᕆᐅᓂᖏᓐᓂᑦ ᐱᓕᕆᖃᑎᖃᕐᒥᖕᒪᑕ 

ᓅᓪᓗᑦᑕᖃᑦᑕᖅᑐᓂᒃ. ᐱᓕᕆᕝᕕᐅᑉ ᑕᒪᒃᑯᐊ 

ᓄᓪᓗᑦᑕᖅᑎᑦᑎᔨᐅᖃᑦᑕᖅᑐᑦ ᕼᐋᒻᓚᒃᑯᓐᓂᑦ 

ᓄᓇᓕᖕᓂᓪᓗ ᐱᓕᕆᖃᑎᖃᖃᑦᑕᖅᑐᑦ ᒪᑯᓂᖓ 

ᓄᓪᓗᑦᑕᕐᓂᕐᒧᑦ ᐱᓕᕆᐊᖑᖃᑦᑕᖅᑐᓂᒃ 

ᑕᖅᑳᓃᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᔪᓯᒋᐊᕐᓗᖓ. ᒪᑯᓂᖓ ᐃᖅᑲᓇᐃᔭᖅᑐᓕᕆᓂᕐᒧᑦ, 

ᐱᓕᕆᕝᕕᐅᑉ ᐃᖅᑲᓇᐃᔮᒃᓴᖏᑦ ᒫᓐᓇ  

ᐊᐱᖅᓱᕐᕕᒋᔪᓐᓇᖅᑕᕋ ᖃᓄᐃᓕᖓᕙᒃᑭᐊᖅ  

ᐃᓕᕆᕝᕕᖕᓂᑦ ᐱᓕᕆᔪᓐᓇᕐᓂᖏᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᐅᓯᕙᓪᓕᐊᑎᓐᓇᓱᐃᓐᓇᐅᔭᖅᑕᕗᑦ  

ᐱᓕᕆᔪᓐᓇᕐᓂᕗᑦ ᐱᓕᕆᕝᕕᑦᑎᓐᓂᑦ. ᑕᐃᒪ ᒫᓐᓇ 

37-ᐳᓴ ᐃᓐᓄᒃᓯᒪᓐᖏᒻᒪᑕ ᓱᓕ ᐃᖅᑲᓇᐃᔮᑦ 

ᐱᓕᕆᕝᕕᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᓕ 37 ᐳᓴᒥᒃ ᐃᓐᓄᒃᓯᒪᓐᖏᒻᒪᑕ 

ᑕᐃᒪᐃᑦᑐᑑᖅᑲᐅᕚ ᐅᕝᕙᓘᓐᓃᑦ ᐱᕙᓕᐊᓂᖏᑦ 

ᐅᓄᕈᓐᓃᖅᐸᓪᓕᐊᕚᑦ, ᖃᓄᖅ ᐸᕐᓇᒃᓯᒪᕕᓯ ᑖᓐᓇ 

ᐱᐅᓯᕚᓪᓕᖁᓪᓗᒍ ᐱᓕᕆᕝᕕᓯᓐᓂᑦ ᒪᑯᓄᖓ 

ᐃᖅᑲᓇᐃᔭᖅᑎᖃᕈᓐᓇᕐᓂᕐᒧᑦ? ᖁᔭᓐᓇᒦᒃ,  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑖᖑᒐᓗᐊᖅ ᑖᓐᓇ 

37 ᐳᓴᓐᑦ ᐃᓐᓄᒃᓯᒪᓂᖓ 

ᐅᓄᕈᓐᓃᖅᐸᓪᓕᐊᖏᑦᑐᖅ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓱᓂᑭᐊ ᐱᔾᔪᑎᓂᒃ ᓇᓗᓇᐃᖅᓯᓯᒪᕕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᖃᑦᑕᖏᒻᒪᑕ 

ᐃᓚᖏᑦ ᐱᔾᔪᑎᖃᖅᑐᑦ ᑮᓇᐅᔾᔭᒃᓵᕆᖃᑦᑕᖅᑕᖏᑦᑕ 

ᐅᓄᕐᓂᖏᓐᓄᑦ ᑖᒃᑯᓇᓐᖓᑦ ᐃᓐᓄᒃᓯᓇᓱᖕᓂᖅ 

ᐃᓂᐅᔪᓂᒃ ᐃᖅᑲᓇᐃᔮᑦ. ᐃᓚᖏᓐᓂᒃ 

ᑮᓇᐅᔾᔭᒃᓴᕐᓂᕆᖃᑦᑕᖅᑕᖓ ᑖᒃᑯᐊ ᐃᖅᑲᓇᐃᔮᑦ 

ᐃᓚᖏᓐᓂᒃ ᐃᒪᓐᓇ 

ᐊᑭᓕᖅᓱᐃᓐᖏᓐᓂᖅᓴᐅᖃᑦᑕᕐᒪᑕ ᑲᓇᑕᐅᑉ 

ᐊᓯᖏᓐᓂᒃ ᐱᓕᕆᕝᕖᓪᓘᓐᓃᑦ ᐊᓯᖏᓐᓂᒃ. 

ᐄ, ᑖᒃᑯᐊ ᑕᕝᕙ ᐅᓄᖏᑦᑑᒐᓗᐊᓂᒃ ᐃᓱᒫᓘᑎᓂᒃ 

ᑖᓐᓇ ᐱᐅᓯᕙᓪᓕᐊᑎᓐᓇᓱᐃᓐᓇᐅᔭᖅᑕᕗᑦ 

ᐃᒃᓯᕙᐅᑖᖅ, ᖁᔭᓐᓇᒦᒡᓗ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᑉᐱᒍᓱᒃᑐᖓ ᑕᒪᓐᓇ ᐱᔪᒥᓇᖅᓯᓂᖓ ᑖᒃᑯᐊ 

ᐱᓕᒻᒪᒃᓯᒪᑦᑎᐊᖅᑐᓂᒃ ᑭᓱᓪᓚᑦᑖᓂᒃ ᐃᖅᑲᓇᐃᔮᑦ 

ᐃᓂᖏᓐᓂᒃ ᐅᖃᐅᓯᖃᖅᐱᑕ? ᓇᓕᐊᒃ ᐃᓂᐅᔪᑦ 

ᒫᓐᓇ ᐊᑭᑦᑐᕋᐅᑎᖃᑎᖃᕈᓐᓇᖏᓚᒍᑦ 

ᑮᓇᐅᔾᔭᒃᓵᖏᑦ ᑕᐅᑐᒃᖢᒋᑦ ᐊᑐᐃᓐᓇᐅᑎᑕᕗᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕐᓗᒍ ᐃᒃᓯᕙᐅᑖᖅ, 

ᑕᒪᑐᒧᖓ ᐊᖓᔪᖃᐅᑎᐅᔪᓂᒃ ᑕᒪᒃᑯᓂᖓ 

ᑎᑎᕋᐅᔭᖅᑎᐅᔪᓂᒃ ᖃᕋᓴᐅᔭᓕᕆᔨᑦ 

ᑖᒃᑯᓂᖓᓪᓗᐊᑕᖅ ᑕᒪᓃᑦᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᖓᒃᑯᑦ ᑕᐃᒪ ᖃᖓᒃᑯᓪᓗ ᐊᑐᖅᐸᓪᓕᐊᓲᖑᕙ 

ᑖᓐᓇ ᐃᓗᐊᓐᖏᓕᐅᕈᑎᔪᖅ ᖃᓄᖅ ᐋᖅᑭᒐᓱᒡᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᑐᑭᓯᑦᑎᐊᖅᑕᕋᓗᐊᕋ, ᑐᑭᓯᑦᑎᐊᖅᑕᕋ ᐊᐱᖅᑯᑎᖓ, 

ᒪᓕᒐᓕᐅᖅᑎᐅᖃᑎᕗᑦ 

ᐱᓕᕆᖃᑎᖃᕆᐊᖃᖃᑦᑕᕋᑦᑕ ᐊᓯᖏᓐᓂᒃ 

ᐱᓕᕆᕝᕕᓐᓂ ᐃᖅᑲᓇᐃᔭᖅᑐᓕᕆᔨᖃᖅᑐᓂᒃ. 

ᐱᓕᕆᖃᑎᒋᖃᑦᑕᖅᑕᕗᑦ ᑖᒃᑯᐊ 

ᐅᓄᕈᓐᓃᖅᑎᓐᓇᓱᒃᖢᒋᑦ ᐃᓐᓄᒃᓯᒪᓐᖏᑦᑐᑦ 

ᐃᖅᑲᓇᐃᔮᑦ, ᑖᒃᑯᐊᓗ ᐃᓐᓄᒃᓯᒪᓐᖏᑦᑐᑦ 

ᑮᓇᐅᔭᓕᐅᓐᓂᖅᓴᐅᓕᕋᓱᒃᖢᒋᑦ, 

ᐱᐅᓂᖅᓴᐅᓕᓪᓗᒋᑦ ᐃᖅᑲᓇᐃᔭᒃᓴᖅᓯᐅᖅᑐᓄᑦ 

ᑕᒫᓂ ᐃᖅᑲᓇᐃᔭᕐᕕᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᖐᒋᔭᕋᓗᐊᕋ ᑭᐅᔾᔪᑎᖓ ᐊᐱᖅᑯᑎᖓ 

ᑕᒻᒪᑐᐃᓐᓇᕆᐊᓕᒃ. ᑭᓱᒥᒃ ᓄᖅᑲᖓᔾᔪᑎᖃᕋᑦᑕ 

ᑮᓇᐅᔾᔭᒃᓵᖏᑦ ᐅᓄᖅᓯᒋᐊᖏᔾᔪᑎᒃᓴᓂᒃ  

ᐃᓐᓄᒐᓱᒡᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒻᒪᖄ 

ᑭᐅᔾᔪᑎᖓᓂᖃᐃ ᐅᖃᐅᑎᔪᓐᓇᖅᐹᖓ. 

 

>>ᐃᓪᓚᖅᑐᑦ 

ᐃᒃᓯᕙᐅᑖᖅ, ᐱᓕᕆᕝᕕᓕᒫᓂᒃ 

ᓈᒻᒪᓐᖏᓕᐅᕈᑎᓖᓐᓇᐅᒐᑦᑕ ᐅᕙᑦᑎᓐᓂ 

ᐱᓗᐊᖅᑐᒥᒃ. ᑕᒪᒃᑯᐊ ᑲᒪᒋᓇᓱᖃᑦᑕᕆᐊᖃᕋᑦᑎᒍᑦ 

ᐅᓄᖅᓯᒋᐊᖅᑎᑦᑎᓂᖅ ᐊᑭᓕᖅᓱᖅᑕᐅᔾᔪᑎᖏᑦ, 

ᐃᑲᔪᖅᑕᐅᔾᔪᑎᖏᓪᓗ. ᑖᒃᑯᐊ ᓴᖅᑭᔮᖅᑎᑕᕗᑦ 

ᑕᒪᓐᓇ ᑲᒪᒋᓇᓱᖃᑦᑕᖅᑕᕗᑦ ᐱᓕᕆᕝᕖᑦ 

ᑕᐃᒃᑯᓄᖓ ᑐᕌᖓᕝᕕᒋᔭᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐃᖅᑲᓇᐃᔭᖅᑐᓕᕆᓂᒻᒥᒃ ᑲᔪᓯᔾᔪᑎᓗᒍ, 

ᐱᓕᕆᕝᕕᒃᓯᖃᐃ ᒫᓐᓇ 

ᐃᓗᐊᓐᖏᓕᐅᕈᑎᖃᖅᐸᖅᑲᐃ ᑕᑯᒃᓴᐅᔪᖃᖅᐹ 

ᓲᕐᓗ ᐸᒡᕕᓴᖃᑦᑕᕐᓂᕐᒥᒡᓘᓐᓃᑦ ᐅᕝᕙᓘᓐᓃᑦ 

ᐃᖅᑲᓇᐃᔭᑦᑎᐊᕈᓐᓇᓐᖏᑦᑐᒥᒃ, 

ᓵᓚᓯᐊᖃᑦᑕᕐᓂᕐᒥᒡᓘᓐᓃᑦ. ᐃᒪᓐᓇ  

ᐅᖃᐅᓯᕆᖏᒃᑲᓗᐊᓪᓗᒍ, ᐃᒪᓐᓇ ᐅᓚᕕᓴᕋᓱᒡᓗᒍ 

ᐃᒥᒻᒨᖓᔪᓂᒃ ᐱᔪᓐᓇᐅᑎᓂᒃ ᑕᐃᒪᐃᑦᑐᓂᖃᐃ 

ᓴᖅᑭᑦᑐᖃᖃᑦᑕᖅᐸ ᐱᓕᕆᕝᕕᔅᓯᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᔭᕋ ᑖᓐᓇ 

ᐊᐱᖅᑯᑏᑦ. ᐄ ᑕᐃᒪ ᑕᑯᒃᓴᐅᔪᖃᖃᑦᑕᖅᑐᖅ 

ᓇᐅᒃᑯᑦ ᐱᓕᕆᕝᕕᒃᐳᑦ  

ᐋᖅᑭᒃᓯᓇᓱᒃᑐᑦ ᑕᒪᓐᓇ ᐱᒻᒪᕆᐅᑎᒃᑲᑎᒍ. 

ᑕᐃᒪᓐᓇ ᐊᑐᖃᑦᑕᖁᔨᖏᑦᑎᐊᒻᒪᕆᒋᐊᖃᕋᓗᐊᕋᑦᑕ 

ᓯᐊᓕᓵᖃᑦᑕᕐᓂᕐᒥᒃ ᐱᑦᑎᐊᖏᑦᑕᕐᓂᕐᒥᓪᓗ 

ᐃᖅᑲᓇᐃᔭᕐᕕᖕᓂ. ᑖᓐᓇᑕᐅᖅ ᐱᓕᕆᕝᕕᒃᐳᑦ 

ᑎᑭᑕᐅᓯᒪᖕᒥᖕᒪᑕ ᐊᐃᑦᑖᖑᒐᓗᐊᖅ. ᐃᒪᓐᓇ  

ᐱᑦᑎᐊᖏᖃᑦᑕᕐᓂᕐᒥᒃ ᐸᒡᕕᓴᖃᑦᑕᕐᓂᕐᒥᓗ ᑕᒪᓐᓇ 

ᐋᖅᑭᑲᐅᑎᓇᓱᖃᑦᑕᖅᑕᕋᓗᐊᕗᑦ 

ᐱᔪᓐᓇᖅᓯᑐᐊᕌᖔᑦᑕ. 

ᑕᐃᒪᓕᐅᖃᑦᑕᖁᔨᓐᖏᑦᑎᐊᒻᒪᕆᒃᑲᑦᑕ 

ᑕᐃᒪᐃᑦᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐄ, 

ᐊᖏᖃᑎᒋᑦᑎᐊᒻᒪᕆᒃᑕᕋ ᑕᒻᒪᓇ ᐱᕕᒡᔪᐊᖑᖕᒪᑦ 

ᑕᒪᑐᒧᖓᓕ ᑕᒪᒃᑯᓂᖓᐃᓛᒃ ᐅᖃᐅᓯᕆᔭᓂᒃ 

ᖃᓄᑎᒋᒃᑭᐊᖅ ᑐᓴᐅᒪᑎᑦᑐᓐᓇᖅᐱᑎᒍᑦ 

ᒪᓕᒐᓕᐅᖅᑎ ᖃᓄᖅ ᑖᓐᓇ ᐃᓗᐊᓐᖏᓕᐅᕈᑦ 

ᐃᒪᓐᓇ ᖃᐅᔨᐅᓴᕐᓂᖅᑕᖃᖅᐹ ᖃᔅᓯᓂᒃ? ᐃᒫᒃ, 

ᑕᐅᑐᓐᖑᐊᕐᓂᐊᕈᑦᑎᒍ ᒥᑭᑦᑐᑯᓘᕚ ᐅᕝᕙᓘᓐᓃᑦ 

ᐊᖏᓂᖅᓴᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒍᑦ) 

ᐃᒃᓯᕙᐅᑖᖅ, ᐃᒪᓐᓇᐃ ᐅᖃᕈᓐᓇᖅᑐᖓ ᐃᒪᓐᓇ 

ᓯᐊᒻᒪᒃᓯᒪᓐᖏᑦᑐᖅ . ᑖᓐᓇ ᓯᐊᒻᒪᒃᓯᒪᓐᖏᑦᑐᖅ 

ᑕᒫᓂ ᐱᓕᕝᕕᑦᑎᓐᓂ ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ.  

 

ᒪᐃᓐ: ᐄ, ᑖᓐᓇ ᑐᓴᕈᒥᓇᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇᓕ ᐱᓕᕆᕝᕕᖕᓂ 

ᐸᕝᕕᒃᓴᖃᖃᑦᑕᖅᑐᓂᒃ ᐱᑦᑎᐊᖃᑦᑕᖏᑦᑐᓂᒡᓘ, 

ᖃᓄᖅ ᐱᓕᕆᔾᔪᓯᖃᖅᐱᓰ ᑕᐅᑐᒃᖢᒋᑦ ᐊᓯᖏᑦ 

ᐱᓕᕆᕖᑦ ᐊᔾᔨᒌᖏᑦᑐᓂᒃ ᐱᓕᕆᔾᔪᓯᖃᖅᐱᓰ 

ᓄᓇᓕᖕᓂ ᒐᕙᓚᒃᑯᓐᓂᓪᓗ ᐱᔨᑦᑎᖅᑏᑦ 

ᐊᔾᔨᖏᓐᓂᒃ ᐱᓕᔾᔪᓯᖃᖅᐹᑦ ᐱᓕᕆᕝᕕᐅᖃᑎᖏᑦᑕ 

ᐊᔾᔨᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ:) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᐊᒐᕐᓂᒃ ᐊᔾᔨᖏᓐᓂᒃ 

ᐊᑐᐊᒐᕐᓂᓪᓗ ᐊᑕᖃᑦᑕᖅᑐᑦ. ᐃᒻᒥᑰᖓᖏᑦᑐᒍᑦ. 

ᑎᓕᐅᖅᑐᕋᓱᖃᑦᑕᖅᑕᕗᑦ ᐃᖅᑲᓇᐃᔭᖅᑎᓕᒫᕗᑦ 

ᐅᖃᖃᑦᑕᖁᓪᓗᒋᑦ. ᐅᖃᖃᑎᒋᔪᓐᓇᖅᑕᒥᓂᒃ 

ᐊᔾᔨᖏᓐᓂᒃ ᐊᑐᐊᒐᕐᓂᒃ ᒪᓕᒐᕐᓂᒡᓗ  

ᐊᑐᖃᑦᑕᖅᑐᒍᑦ 

ᐊᓯᖏᑎᑦᑐᑦ ᐱᓕᕆᕝᕕᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᒧᑐᒧᖓᑦᑕᐅᖅ ᐃᖅᑲᓇᐃᔭᖅᑎᓕᕆᓂᕐᒧᑦ 

ᐱᓕᕆᕝᕕᐅᑉ ᐃᓂᖏᓐᓂ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᖏᓐᓂᒃ ᖃᔅᓯᓂᒃ ᐃᓄᖕᓂᒃ 

ᓂᕆᐅᒋᔭᖃᖅᐸᑦ ᐃᖅᑲᓇᐃᔭᓕᖅᑎᓐᓂᐊᕆᐊᖏᑦ 

ᑕᒫᓂ ᐊᕌᒍᒥ ᐱᓪᓗᒍ ᐃᓄᐃᑦ 

ᐃᓐᓄᒃᓯᔪᓐᓇᖁᓪᓗᒋᑦ ᑕᒪᒃᑯᓂᖓ 

ᐃᓐᓄᒃᑕᐅᔪᓐᓇᑦᑎᐊᖏᑦᑐᓂᒃ ᒪᑯᓄᖓ 

ᐃᓕᓐᓂᐊᖅᓯᒪᔭᕆᐊᓕᒻᒪᕆᖕᓂᓪᓘᓐᓃᑦ. ᑕᒪᒃᑯᐊᓗ 

ᐸᐃᑉᐹᓕᕆᓂᑯᓘᔭᕐᓂᒃ ᐃᖅᑲᓇᔮᖅᑕᖃᐅᕐᒪᑦ. 

ᒪᑯᐊᓕ ᐸᕐᓇᐅᑎᑕᖃᖅᐹ ᐃᒪᓐᓇ 

ᐃᓕᓐᓂᐊᖅᑎᑦᑎᓂᕐᒧᓪᓗᓐᓃᑦ ᐃᑲᔪᕈᑕᐅᔭᖅᑐᒥᒃ 

ᐃᓄᐃᑦ ᐃᓄᖕᓂᑦ ᐃᓐᓄᑕᐅᔪᓐᓇᖁᓪᓗᒋᑦ ᑕᒪᒃᑯᐊ? 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖ, ᒫᓐᓇ ᓄᓇᕗᑦ ᒐᕙᒪᒃᑯᑦ 

ᐱᓕᕆᐊᓐᖑᖅᑎᓯᒪᔭᖏᓐᓂᒃ ᑕᐃᒃᑯᓂᖓ 

ᐊᑐᖅᑐᒍᑦ ᑕᐅᒃᑯᐊ ᐱᑐᐃᓐᓇᐅᖏᑦᑐᑦ ᐃᖅᑲᓇᐃᔮᑦ 

ᐱᔾᔪᑎᒋᓗᒋᑦ. 

 

ᒫᓂᑑᕙᒥ ᓯᓚᑦᑐᖅᓴᕐᕕᒡᔪᐊᒥ 

ᐃᖅᑲᓇᐃᔭᖃᑎᖃᖅᑐᒍᑦ. ᓯᕗᓪᓕᐅᓪᓗᑕ 

ᓯᕗᓪᓕᐅᑎᑕᐅᖃᑦᑕᕐᓂᐊᕐᒪᑕ ᐃᓄᐃᑦ 

ᐃᓕᓐᓂᐊᕈᒪᔪᑦ ᓴᓇᔨᒻᒪᕆᐅᓂᕐᒥᒃ 

ᐃᖅᑲᓇᐃᔮᒃᓴᓂᒃ. ᑕᐃᑰᓇᓗ ᒫᓂᑑᐸᐅᑉ 

ᓯᓚᑦᑐᓴᕐᕕᔾᔪᐊᖓᓃᖔᖅᑐᑦ ᐱᓇᓱᖁᓪᓗᒋᑦ 

ᐊᐅᔭᒃᑯᑦ ᐃᓕᓐᓂᐊᖅᑎᓂᑦ ᐃᖅᑲᓇᐃᔭᖅᑎᐅᓂᕐᒧᑦ 

ᓄᓇᕗᑦ ᒐᕙᒪᒃᑯᓐᓂ. ᑕᐅᖅᓰᖃᑎᒌᓐᓂᑎᒎᒐᓚᑦᑐᖅ 

ᑕᒪᓐᓇ ᐃᖏᕐᕋᓯᐊᖅᑰᔨᔪᖅ. 

 

ᖃᐅᔨᒋᐊᖏᓐᓇᓲᖑᒻᒥᔪᒍᑦ ᓄᓇᑖᖃᑕᐅᓯᒪᔪᓂᑦ  

ᐅᑭᐅᖅᑕᖅᑐᒥᐅᓂᓪᓗ ᐃᓛᒃᑰᖅᑐᓂᑦ 

ᓴᓇᔨᒻᒪᕆᐅᓂᕐᒧᓪᓘᓐᓃᑦ ᐊᓯᖏᓐᓂᓪᓗ 

ᐃᖅᑲᐃᔮᒃᓴᓂᒃ ᐱᓇᓱᒍᒪᔪᓂᒃ ᐱᓕᕆᕕᑦᑎᓐᓂ  

ᐃᖅᑲᓇᐃᔭᕈᓐᓇᕋᔭᖅᑐᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᑐᑦᑕᕐᕕᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓯᕙᐅᑖᖅ. ᐅᓇ 

ᐊᐱᖅᑯᑎᒋᔪᒪᓪᓗᒍ ᓯᕗᓪᓕᖅᐹᖅ; ᑎᑎᖅᑲᓂᒃ 

ᓴᖅᑭᑦᑐᖃᓚᐅᖅᓯᒪᖕᒪᑦ ᒪᐃ 25-ᒥ ᓄᓇᕗᑦ 

ᒐᕙᒪᒃᑯᑦ ᑲᖏᖅᖠᓂᐅᑉ ᐃᒥᖃᐅᑎᖃᕐᕕᖓ 

ᑕᐃᓐᓇ ᕿᒥᕐᕈᓇᒃᑕᐅᖁᓪᓗᒍ. ᖃᖓᐃᓐᓇ, 

ᑭᖑᓪᓕᕐᒥᓪᓕ ᖃᖓ ᐃᖃᓗᖕᓂᑦ ᓱᓪᓗᑯᑖᑦ 

ᑕᒪᒃᑯᐊ ᐃᒥᕗᓪᓗ ᖃᖓ ᕿᒥᕐᕈᓇᒃᑕᐅᓚᐅᖅᓯᒪᕙᑦ, 

ᖃᐅᔨᓴᖅᑕᐅᓚᐅᖅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ). ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 

ᐱᓯᒪᓐᖏᑕᕋᓗᐊᒃᑲ ᓄᓇᓕᐸᐅᔭᐃᑦ ᐱᔭᒃᓴᕆᒻᒪᔪᒃ. 

ᑕᐃᒃᑯᐊ ᓄᓇᓕᐸᐅᔭᐃᑦ ᓵᑕᒃᓴᐅᑐᐊᖑᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᒃᑲᓐᓂᕋᓗᐊᖅᑐᖓ ᑭᓯᐊᓂ ᐊᓯᐊ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ  

ᐊᐱᖅᓱᖔᕐᓂᐊᖅᐸᒃᑲ ᐅᑕᖅᑭᓂᐊᖅᐳᖓ.  

ᑲᔪᓯᔪᒪᑐᐃᓐᓇᖅᑐᖓ ᒥᔅᑕ ᒪᐃᓐ 

ᐅᖃᐅᓯᕆᖅᑲᐅᔭᖓᓄᑦ ᐃᖅᑲᓇᐃᔭᖅᑐᓕᕆᓂᕐᒥ. 

 

ᑖᒃᑯᐊ ᒐᕙᒪᒃᑯᓐᓄᑦ ᐱᔨᑦᑎᕈᑏᑦ 

ᐃᖅᑲᓇᐃᔭᖃᑎᖃᕐᒪᑕ ᑎᒥᖁᑎᖃᖅᑐᑎᓪᓗ 

ᒐᕙᒪᒃᑯᓐᓄᑦ ᐊᒃᑐᐃᓂᖃᓐᖏᑦᑐᓂᒃ ᓄᓇᕗᒻᒥ 

ᕼᐋᒻᓚᒃᑯᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ ᐊᒻᒪᓗ 

ᐃᖅᑲᓇᐃᔭᖅᑎᖃᐅᖅᖢᑎᒃ ᒐᕙᒪᒃᑯᓐᓄᑦ 

ᐊᑕᓐᖏᒃᑲᓗᐊᖅᑎᓪᓗᒋᑦ. ᐃᖅᑲᓇᐃᔭᖅᑎᑕᖃᖅᐸᑦ 

ᐃᓂᖅᑎᖅᑕᐅᔭᕆᐊᖃᖅᐸᓪᓗ ᐅᕝᕙᓘᓐᓃᑦ 

ᐊᑲᕐᕆᔮᓐᖏᑦᑐᖅᑕᖃᖅᑎᓪᓗᒍ ᑭᓇ ᑕᐃᒪᐃᑦᑐᓂᒃ  

ᐊᑲᐅᓐᖏᓕᐅᕈᑎᖃᖅᑐᓂᒃ ᐱᓕᕆᔨᐅᖃᑦᑕᖅᐸ  

ᐱᔾᔪᑎᒋᓪᓗᒋᑦ ᑕᐃᒃᑯᐊ ᒐᕙᒪᒃᑯᓐᓄᑦ ᐊᑕᓐᖏᑦᑐᑦ 

ᑎᒥᓐᖑᖅᑎᑕᐅᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑎᒋᒐᒥᐅᒃ ᖁᕕᐊᓇᖅ, 

ᐃᓛᒃ ᖁᔭᓐᓇᒦᒃ. ᐱᔾᔪᑖ ᑖᓐᓇ 

ᐅᑎᕐᕕᒋᓂᐅᓴᑐᐃᓐᓇᓲᕆᒐᑦᑎᒃᑯᑦ ᑭᐅᔭᕆᐊᒃᓴᖅ 

ᓇᓗᓇᒐᓚᒻᒪᕆᒃᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ,  

ᐊᒻᒪᓗ ᑭᐅᔭᕆᐊᒃᓴᖅ ᑖᓐᓇ ᐱᔭᕐᓂᖏᑦᑐᕈᓘᒻᒪᑦ 

ᐆᒃᑑᑎᓕᐅᕆᐊᒃᓴᕐᓘᓐᓃᑦ ᐱᑐᐃᓐᓇᐅᓐᖏᒻᒪᑦ. 

ᑕᐃᒪ ᐊᐱᖅᑯᑎᒋᔪᒪᔭᕋᐅᓇ ᑭᓇᒥᒃ 

ᓇᓗᖅᑯᑎᒋᔭᐅᓕᕈᒪᓇᖓ. ᐃᖅᑲᓇᐃᔭᖅᑐᓕᕆᓂᖅ 

ᐱᔾᔪᑎᒋᓪᓗᒍ ᑭᓇ ... ᐃᒪᓐᓇᖔᖃᐃ 

ᐅᖃᐅᓯᕆᒍᒃᑯᑦ. ᖃᓄᖅ ᓇᐅᑦᑎᖅᓱᖅᑎᐅᕕᓯ ᓲᕐᓗ 

ᐊᖓᔪᖅᑲᐅᑏᑦ ᐊᑲᐅᓐᖏᓕᐅᕈᑎᒋᔭᐅᒃᐸᑦ ᑕᐃᑲᓂ 

ᑎᒥᓐᖑᖅᑎᑕᐅᓯᒪᔪᒥᒃ ᒐᕙᒪᒃᑯᓐᓄᑦ ᐊᑕᓐᖏᑦᑐᒥᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᕼᐃᒃᔅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᐃᒪᓇᓐᖏᓐᓂᖅᓴᐅᔪᖅ ᐊᒻᒪᓗ ᐆᒃᑐᒃᑲᓐᓂᕋᕕᑦ 

ᖁᔭᓕᕗᖓ. ᐊᔾᔨᒌᓐᖏᑦᑐᐊᓘᖃᑦᑕᕐᒪᑕ ᒪᑯᐊ 

ᑲᒪᒋᔭᕗᑦ ᓄᓇᓕᖕᓂᑦ ᐃᓕᓐᓂᐊᖅᑎᑦᑎᔩᑦ ᑕᐃᒃᑯᐊ 

ᑎᒥᖁᑎᖏᑦ ᑲᒪᒋᖃᑦᑕᕋᑦᑎᒃᑯᑦ ᐊᒻᒪᓗ ᐊᓯᖏᑦ 

ᐊᒥᓱᐊᓗᐃᑦ, ᑕᐃᒃᑯᐊᓗ ᐊᔾᔨᒌᓐᖏᑦᑐᓂᒃ 

ᐱᔭᒃᓴᖅᑖᖅᑎᑕᐅᓯᒪᓪᓗᑎᒃ. 

ᑭᓇ ᑕᐃᓐᓇ ᐊᑲᐅᓐᖏᓕᐅᕈᑕᐅᖕᒪᖔᑦ ᑭᓇᒧᑦ 

ᐅᖃᓪᓚᖃᑎᖃᕈᓐᓇᕐᒪᖔᑦᑕ ᑕᐃᒃᑯᐊᓗ  

ᐅᓂᒃᑳᖅᑕᕐᕕᒋᔭᐅᔪᑦ, ᑕᐃᒃᑯᐊ  

ᐃᖅᑲᓇᐅᔭᖃᑎᒋᓇᔭᖅᑕᕗᑦ. ᐊᑲᐅᓐᖏᓕᐅᕈᑦ 

ᑕᐃᓐᓇ ᖃᓄᖅᑑᕈᑕᐅᑎᓪᓗᒍ, 

ᐃᓂᖅᑎᕆᓂᐊᖅᑎᓪᓗᑕᓘᓐᓃᑦ. ᐊᔾᔨᒌᓐᖏᑦᑐᑦ 

ᐊᓯᐊᓂᓪᓘᓐᓃᑦ ᒐᕙᒪᒃᑯᑦ ᐱᓕᕆᕝᕕᐊᓂᑦ 

ᐃᖅᑲᓇᐃᔭᖃᑎᖃᕋᔭᖅᑐᒍᑦ. ᑕᐃᒪᖃᐃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᑐᑦᑕᕐᕕᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᐅᓐᖏᑦᑐᒥᑦ ᐊᐱᖅᑯᑎᒃᓴᖃᖅᖢᖓ. ᒥᔅᑕ 

ᒪᐃᓐ ᓂᓪᓕᐅᑎᒋᖅᑲᐅᒐᓗᐊᖅᑕᖓ ᓂᐅᕕᖅᐸᒃᑐᑦ 

ᑕᒪᒃᑯᐊ ᓴᐳᒻᒥᐅᓯᖅᑕᐅᓯᒪᓂᖏᑦ. 2007-ᒥ ᑖᓐᓇ 

ᐊᓂᒍᖅᑎᑕᐅᓚᐅᖅᓯᒪᖕᒪᑦ ᐊᒻᒪᓗ ᐃᓚᖏᑦ 

ᐱᔾᔪᑎᖃᓚᐅᖅᖢᑎᒃ ᓯᒃᑮᖃᑦᑕᕐᓂᖅ ᐊᓯᖏᓪᓗ. 

ᖃᓄᖅ ᐱᓕᕆᕝᕕᓯ ᑖᒃᑯᓄᖓ ᓄᑖᓂᒃ ᒪᓕᒐᓂᒃ 

ᑐᓴᐅᒪᑎᑦᑎᕕᒃ ᓂᐅᕕᕐᕕᖕᓄᑦ ᐊᓯᖏᓐᓄᓪᓗ 

ᑎᒥᐅᔪᓄᑦ ᓄᓇᕗᒻᒥ ᒐᕙᒪᒃᑯᑦ ᓯᒃᑭᖏᓐᓂᒃ 

ᑮᓇᐅᔭᓐᖑᖅᑎᑦᑎᖃᑦᑕᖅᑐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᔭᐅᖕᒪᑦ, ᐱᓕᕆᕝᕕᑉᐳᓄᓇ 

ᓂᐅᕕᕐᕕᓐᓂ ᕼᐋᒻᓚᒃᑯᓐᓂᒡᓗ ᑎᒥᐅᔪᓂᒡᓗ 

ᐅᖃᓪᓚᖃᑎᖃᖃᑦᑕᖅᓯᒪᔪᑦ ᓯᒃᑮᕐᕕᐅᖃᑦᑕᖅᑐᓂᒃ 

ᓄᓇᓕᖕᓂ. ᑕᐃᒃᑯᐊ ᖃᐅᔨᒪᓂᐊᕐᒪᑕ ᓄᑖᓂᒃ 

ᐊᑐᐊᒐᖃᓕᕐᓂᑦᑎᓐᓂᒃ ᐊᒻᒪ 

ᐊᓯᔾᔨᖅᑕᐅᓚᐅᕐᓂᖏᓐᓂᒃ ᑖᒃᑯᐊ ᒪᓕᒐᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᒃᑲᓐᓂᖅ, ᐱᓕᕆᕝᕕᓯ ᐸᕐᓇᐅᓯᐅᖅᓯᒪᕚᑦ 

ᓂᐅᕕᖅᐸᒃᑐᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᖁᔭᕐᔪᐊᖅ ᐋᖅᑭᒋᐊᖅᑕᐅᓂᐊᕐᓂᖓᓂᒃ 

ᑕᓪᓕᒪᖓᓐᓂᒃ ᒪᓕᒐᓕᐅᖅᑎᐅᑎᓪᓗᑕ ᐊᒻᒪᓗ ᑭᓱᑦ 

ᐃᓱᒪᒃᓴᖅᓯᐅᕈᑕᐅᕙᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᖅᓯᓂᐊᕈᓇᖏᑦᑐᒍᑦ 

ᒫᓐᓇᐅᔪᑦ ᑭᓯᐊᓂ ᑭᓱᒥᒃ ᓴᖅᑭᒃᑐᖃᑲᓪᓚᒃᐸᑦ 

ᐊᕐᕌᒍᑦ ᐱᖓᓱᑦ ᐊᒡᒋᖅᑐᓂ ᐊᓯᔾᔨᖅᓯᓂᐊᕐᓂᕐᒥᒃ 

ᐃᓱᒪᒃᓴᖅᓯᐅᕈᑎᖃᕈᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ 

ᖃᓄᑭᐊᖅ ᐊᐱᖅᑯᑎᒋᔭᕋ, ᒪᑯᐊ ᖃᕋᓴᐅᔭᒃᑯᑦ 

ᑐᓴᐅᑎᓄᑦ ᓂᐅᕕᐊᒃᓴᖃᖅᐸᒃᑐᐃᑦ ᓄᓇᓕᐅᑉ 

ᐊᓯᖏᓐᓄᑦ ᓂᐅᕕᖅᑐᕕᓂᐊᓐᓂᕋᓗᐊᖅᖢᑎᒃ, 

ᑖᒃᑯᐊ ᓂᐅᕕᖅᑕᒥᓂᖓ ᐱᐅᖏᑦᑑᔪᕕᓂᐅᒑᖓᑕ, 

ᓱᒃᑰᓐᓂᕌᖓᑕ ᓂᐅᕕᖅᑕᖓ. ᑕᒪᒃᑯᐊᓕ 

ᐃᑲᔪᖅᑕᐅᕕᒃᓴᖃᖃᑦᑕᓐᖏᑦᑐᑦ ᖃᓄᕐᓗᑭᐊᖅ 

ᓇᒧᓐᖓᐅᓇᔭᖅᐸᑦ ᑕᒪᒃᑯᐊ ᑕᐃᒪᐃᑦᑐᒥᒃ 

ᓂᐅᕐᕈᑎᖃᕐᕕᐅᔪᑦ ᓱᒃᑯᓯᒪᔪᐊᓗᖕᓂᒃ. ᓯᑭᑑᑦ 

ᐃᓚᒃᓴᖏᓐᓂᒃ ᑕᒪᒃᑯᐊᕈᓘᔭᐃᑦ 

ᓂᐅᕕᐊᒃᓴᖃᖅᐸᒃᑑᓕᕐᒪᑕ, 

ᑎᒡᓕᕝᕕᐅᑐᐃᓐᓇᖃᑦᑕᓕᕐᒪᑕ ᐊᒥᓱᑲᓪᓚᐃᑦ 

ᓄᓇᕗᒻᒥᐅᑕᐃᑦ ᖁᕕᐊᓐᖏᕈᓘᔭᖃᑦᑕᕐᒪᑕ 

ᐅᐱᓐᓇᕋᓂ ᐊᖏᔪᑲᓪᓚᖕᒥᒃ ᑮᓇᐅᔭᐃᔭᖅᖢᑎᒡᓗ. 

ᑕᒪᒃᑯᐊᓕᖃᐃᑦ ᐸᐃᕆᔭᐅᕕ...ᓇᒧᑦ 

ᑐᕌᖅᑕᕐᕕᖃᓐᖏᑦᑐᐃᑦ ᑕᐃᒪᓕᐅᖅᑕᐅᓯᒪᔪᑦ 

ᐱᓕᕆᕝᕕᒃ ᓄᓇᓕᖕᓂ ᒐᕙᒃᑯᓂᓪᓗ ᐱᔨᑦᑎᖅᑏᑦ 

ᑕᒪᓐᓇ ᑲᒪᒋᕙᓪᓕᐊᖏᑕᕋᓗᐊᖓ? 

ᖃᓄᓕᐅᒃᑲᓐᓂᕈᓐᓇᓂᕐᒥᑦ 

ᐅᖃᔾᔨᒋᐊᒃᑲᓐᓂᕈᓐᓇᖅᐳᖃᐃ? (ᑐᓵᔨᑎᒍᑦ) 

ᐅᖃᐅᔾᔪᕈᓐᓇᖅᐸᑎᒍᖅᑲᐃ ᓇᒧᓐᖓᕋᔭᕐᒪᑕᓕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᐃᑦ 

ᑐᑭᓯᓇᑦᓯᐊᖅᑐᖅ ᑐᓴᖃᑦᑕᖅᓯᒪᑉᓗᓂ ᑕᐃᒪᓐᓇ 

ᓂᐅᕕᕋᓱᒋᔭᒥᓂᒃ ᓂᐅᕕᓐᖏᑦᑐᕕᓃᑦ. ᑭᓯᐊᓂ 

ᐱᓕᕆᐊᕆᓐᖏᑕᕗᑦ ᑕᐃᒃᑯᐊ ᓂᐅᕕᖃᑦᑕᖅᑐᑦ 

ᑕᒪᑐᒨᓇ ᐊᖅᑯᑎᖃᖅᖢᑎᒃ 

ᐅᔾᔨᖅᑐᖃᑦᑕᕆᐊᖃᕐᓂᖏᓐᓂᒡᓗ ᑕᕝᕙ 

ᖃᐅᔨᒪᔭᑐᐊᕋ. ᐱᓕᕆᐊᕆᖏᓇᑉᑎᒍ ᓇᒧᑦ 

ᐅᕐᓂᕐᓗᒐᔭᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᓂᒃᑯᐊ ᐃᓵᒃᑲᓐᓂᖅᑲᐅᖕᒪᑕ 

ᐃᓱᒪᖅᓱᖅᐳᖓ ᐅᕙᓃᑉᐸᑕ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑐᓕᕆᓂᐅᑉ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓅᖓᔪᓂᒃ 

ᐊᐱᖅᑯᑎᖃᕈᒪᔪᖓ. ᐱᒋᐊᕈᑎᒋᓗᒍ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑏᑦ 

ᒪᑉᐱᖅᑐᒐᖅ 218, ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑦᑕ ᐃᓗᓕᖏᓐᓃᑦᑐᖅ.  

 

2017-18 ᓯᕗᓪᓕᖅᐹᖅ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᐅᖃᖅᓯᒪᖕᒪᑕ ᐃᓕᓐᓂᐊᕈᑎᒃᓴᓂᒎᖅ 

ᐋᖅᑭᒃᓱᐃᓯᒪᖕᒪᑕ ᐃᓄᖕᒧᑦ ᐊᑕᐅᓯᕐᒧᑦ ᑐᕌᖓᔪᓂᒃ 

ᐊᒻᒪᓗ ᑖᒃᑯᓇᓂ ᐱᓕᕆᕝᕖᑦ ᐅᖃᖅᓯᒪᔪᑦ 

ᐃᓕᓐᓂᐊᕐᓂᖅ ᐱᔭᕇᖅᑕᐅᖁᓪᓗᒍ 

ᐋᖅᑭᒃᓱᐃᓗᑎᒡᓗ ᐸᕐᓇᐅᑎᓂᒃ ᐃᖅᑲᓇᐃᔭᖅᑎᓄᑦ 

ᑐᕌᖓᔪᓂᒃ ᐊᒻᒪᓗ ᒫᓐᓇ ᓄᐊᑕᐅᓯᒪᔪᓂᒃ 

ᐱᑕᖃᓐᖏᒻᒪᑦ. ᖃᔅᓯᑦ ᐃᓕᓐᓂᐊᖅᑎᑕᐅᓯᒪᖕᒪᖔᑦ 

ᐱᔭᕇᖅᓯᓯᒪᖕᒪᑕᓗ ᐊᒻᒪᓗ ᖃᐅᔨᓴᐅᑎᓂᒃ 

ᖃᕋᓴᐅᔭᒃᑰᖅᑐᓂᒃ ᕼᐊᓗᒐᒥᒃ ᐊᑦᑎᖅᑕᐅᓯᒪᔪᒥᒃ 

ᐋᖅᑭᒃᓱᐃᓯᒪᓕᖅᑐᑦ ᐊᒻᒪ ᑖᒃᑯᐊ 

ᓂᐅᕕᖅᑕᐅᓂᐊᖅᖢᓂ ᐱᓕᕆᕝᕕᓯᓐᓄᑦ.  

ᐅᓇ ᐊᐱᖅᑯᑎᒋᔪᒪᔭᕋ, ᖃᓄᐃᒻᒪᓄᑯᐊ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᑦ ᖃᐅᔨᓴᐅᑎᑦ ᖃᔅᓯᑦ 

ᐃᓕᓐᓂᐊᕐᒪᖔᑕ ᐱᔭᕇᖅᓯᒪᖕᒪᖔᓪᓗ 

ᓇᐅᑦᑎᖅᓲᑎᓂᒃ ᐱᔭᕇᖅᓯᕙᓪᓕᐊᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᒪᒥᐊᓇᖅ 

ᓄᕙᒃᑐᕈᓘᒐᒪ ᓱᓕ.  

 

ᐃᒃᓯᕙᐅᑖᖅ, ᐃᒻᒪᖄ ᒥᔅ ᑭᒻᐳᕐᓕ ᑕᒪᑐᒧᖓ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᖅᑐᒐᖅ 425-ᖑᓂᕋᖅᑐᑦ ᐃᖅᑲᓇᐃᔭᖅᑏᑦ 

452-ᖑᓂᐊᖅᖢᑎ ᐊᕐᕌᒍ ᐊᒻᒪᓗ ᑖᒃᑯᐊᖑᑎᓪᓗᒋᑦ 

ᐅᓄᖅᑐᐊᓗᐃᑦ, ᐃᓛᒃ ᐊᒡᒐᒧᓪᓕ ᓈᓴᐃᓂᖅ 

ᑕᒪᒃᑯᓄᖓ ᐱᔭᕐᓂᓐᖏᑦᑐᐊᓘᖕᒪᑕ ᐅᓄᖅᑎᓪᓗᒋᑦ 

ᖃᕋᓴᐅᔭᒃᑰᖅᑐᒥᒃ ᐋᖅᑭᒃᓱᐃᕙᓪᓕᐊᓕᓚᐅᖅᓯᒪᔪᒍᑦ 

ᐊᕐᕌᒎ ᒪᕐᕉᓕᖅᑑᒃ ᐃᓕᓐᓂᐊᕐᓂᓕᕆᓂᕐᒧᑦ 

ᑐᕌᖓᔪᓂᒃ.  

 

ᐊᒻᒪᓗ ᕿᒥᕐᕈᓇᖕᒥᔪᒍᑦ ᓄᓇᕗᑦ ᒐᕙᒪᒃᑯᓐᓂᑦ 

ᑕᐃᒪᐃᑦᑐᓕᕆᔪᑎᖏᓐᓂᑦ 

ᐊᑐᓕᖅᑎᑕᐅᕙᓪᓕᐊᔪᓂᓪᓗ, ᐅᑭᐊᒃᓵᖅ 

ᑕᐃᒪᓐᓇᐅᓯᒋᐊᓛᖅᑐᒍᑦ. 

ᓚᐃᓴᑖᖅᓯᒪᔭᕆᐊᖃᖅᑐᒍᑦ ᑕᐃᒃᑯᓂᖓ ᐱᓂᐊᕈᑦᑕ, 

ᖃᕋᓴᐅᔭᒃᑰᖅᑎᑕᐅᓕᖅᐸᑦ ᑕᐃᒃᑯᐊ 

ᐱᔭᕐᓂᕐᓂᖅᓴᐅᓕᕐᓂᐊᖅᑐᑦ ᐊᒻᒪᓗ 

ᖃᐅᔨᒪᔪᓐᓇᖅᓯᓂᐊᖅᖢᑎᑦ ᓱᑯᑦᑎᐊᓃᓕᕐᒪᖔᖅ.  

ᑖᓐᓇ ᐊᒃᓱᐊᓗᒃ ᖃᐅᔨᒪᔭᕆᐊᖃᕐᓂᖅ 

ᐊᑑᑎᖃᓪᓚᕆᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

2017-18-ᒥ ᓯᕗᓪᓕᐅᔾᔭᐅᔪᑦ ᒪᑯᐊ ᐊᑭᑦᑐᖃᐅᑏᑦ 

ᑭᓪᓕᓕᐅᖅᑕᐅᓯᒪᔪᑦ ᐃᓐᓄᒃᑕᐅᓯᒪᓐᖏᑦᑐᑦ 

ᐱᔾᔪᑎᒋᓪᓗᒋᑦ, ᑕᒪᓐᓇᒎᖅ ᐊᑐᖅᑕᐅᖃᑦᑕᕐᒪᑦ  

ᓄᓇᓕᖕᓂ ᓄᓇᖃᖅᑐᓂᑦ 

ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᑦ. ᖃᔅᓯᐅᓚᐅᖅᐸᑦ 

ᑕᐃᒪᓐᓇ ᐋᖅᑭᒃᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ  

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᒪᒥᐊᓇᖅᑑᒐᓗᐊᖅ 

ᑕᐃᒃᑯᐊ ᐱᓯᒪᓐᖏᓐᓇᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᖃᐃ ᐊᐱᖅᑯᑎᒋᒃᑲᓐᓂᓛᓕᖅᐸᕋ 

ᓯᕗᓂᒃᓴᑦᑎᓐᓂ. ᑭᖑᓪᓕᖅᐹᕆᓂᐊᖅᑕᕋ ᑖᓐᓇ 

ᓯᕗᓪᓕᐅᔾᔭᐅᓯᒪᔪᑦ 2017-18-ᒧᑦ ᐃᖅᑲᓇᐃᔭᖅᑏᑦ 

ᕼᐃᕗᓕᖅᑎᒃᕼᐊᓄᑦ ᓯᕗᒃᑲᖅᑕᖅᑎᑦᑎᒍᑦ 

ᐃᓕᓐᓂᐊᖅᑎᑕᐅᓗᑎᒃ ᐊᒻᒪᓗ ᒪᑯᐊ ᓯᕗᒃᑲᑕᖅᑏᑦ 

ᐃᓕᓐᓂᐊᕈᑎᒃᓴᐃᑦ ᓴᖅᑭᑕᐅᔮᓚᐅᕐᒪᑕ, 

ᖃᓯᓯᐅᓚᐅᖅᐸᑦ ᐃᓄᐃᑦ ᑖᒃᑯᓄᖓ 

ᐃᓕᓐᓂᐊᕆᐊᓚᐅᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ 

ᐅᖃᓕᒫᓂᐊᕈᕕᑦ ᐸᐃᑉᐹᑐᐃᓐᓇᕐᓂᑦ ᐊᒻᒪᓗ ᑖᒃᑯᐊ 

ᑐᓵᔩᑦ ᐃᓱᒪᒋᑦᑎᐊᖃᑦᑎᐊᕐᓂᐊᖅᐸᓯᐅᒃ  

ᐅᖃᓪᓚᒃᑳᖓᓯᓗ ᓱᒃᑲᓗᐊᕌᓗᖃᑦᑕᖏᓪᓗᓯ. ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᐱᓗᐊᕐᓗᒋᑦ 

ᐱᖓᔪᒋᓕᖅᑕᖓᓂᑦ ᐊᑐᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᕆᕋᑖᖅᑐᖓᓕ ᖃᔅᓯᑦ ᐃᓄᐃᑦ ᐃᓚᐅᓚᐅᖅᐸᑦ? 

ᖃᓄᖅ ᐃᓄᐃᑦ ᐱᖓᓱᑦ ᐊᑐᓂ 

ᐃᓕᓐᓂᐊᕈᑎᒃᓴᓃᓚᐅᖅᑐ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ  

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᓪᓗᒋᑦ ᑕᐃᒪᓐᓇ 

ᖁᓄᖅᑎᒋᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᓯᐊᓄᑦ ᓅᓐᓂᐊᓕᖅᐳᖓ ᐊᐱᖅᑯᒻᒧᑦ. ᓄᓇᓕᓐᓄᑦ 

ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑯᑦ ᑖᒃᑯᓄᖓ ᐱᖓᓱᓂᒃ 

ᐃᓐᓄᒃᓯᓯᒪᓕᕐᒪᑕ 17-ᖑᔪᓂᑦ ᐃᖅᑲᓇᐃᔮᒃᓴᓄᑦ 

ᑐᕌᒐᕆᔭᖓᓂᒃ, ᑭᓲᒻᒪᑕ 17-ᖑᔪᑦ ᑖᒃᑯᐊ  

ᐃᖅᑲᓇᐃᔮᔅᓴᖁᑎᒋᔭᖏᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᕆᓂᐊᖅᑕᖏᑦ 

ᐱᓕᕆᕕᔅᓯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑭᒻᐳᓪ ᑭᐅᔪᓐᓇᖅᐸᑦ, 

ᐃᒃᓯᕙᐅᑖᖅ ᐊᖅᑯᑎᒋᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᑎᒋ ᑐᓴᒐᒃᓴᓂᑦ ᐱᔨᓯᒪᓐᖏᓐᓇᒪ ᐊᑐᓂ  

ᐃᖅᑲᓇᐃᔮᒃᓴᐅᓂᐊᖅᑐᓂᑦ ᐃᓄᐃᑦ 

ᐃᖅᑲᓇᐃᔭᖅᑏᑦ 218-ᒦᑦᑐᑦ ᑖᒃᑯᐊ 

ᐊᒡᒍᖅᑐᖅᓯᒪᔪᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᐊᖓᔪᖅᑲᐅᑎᓐᖑᖅᐸᓪᓕᐊᔪᑦ ᐊᒻᒪᓗ 

ᐊᑯᓐᓂᖓᓃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ. ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑕᑯᓇᐅᑎᒋᓂᐊᖅᑕᕋ 

ᐱᔾᔪᑎᖃᖅᑐᓪᓗ ᓯᕗᓪᓕᐅᔾᔭᐅᓯᒪᓐᖏᑦᑐᑦ 2020-

21-ᒥ, ᓯᕗᓂᖓᑦ ᐋᖅᑭᓐᖑᐊᖅ, ᓯᕗᓪᓕᖅᐹᖅ 221 

ᒪᒃᐱᒐᖓᓂ ᑖᒃᑯᐊ ᐱᓕᕆᕕᕗᑦ ᓴᓇᓂᐊᕐᒪᑕ, 

ᐱᓕᕆᕕᐅᑉ ᐃᓗᐊᓂ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑕ ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᐃᓗᐊᓂᑦ ᐃᓄᖕᓂᒃ  

ᐃᖅᑲᓇᐃᔭᖅᑎᑦᑎᓇᓱᒡᓗᑎᒃ. ᑖᓐᓇ ᐊᒃᓱᐊᓗᒃ 

ᐱᕕᑦᑎᐊᕙᐅᖕᒪᑦ ᐃᓄᖕᓄᑦ 

ᐊᑐᖅᑕᐅᑦᑎᐊᖃᑦᑕᕆᐊᖃᖅᑐᖅ ᑖᓐᓇ 

ᐊᖓᔪᖅᑳᖑᓂᕐᒧᑦ ᐃᖅᑲᓇᐃᔭᕐᓂᐊᖅᑎᓪᓗᒋᑦ. 

ᑕᑉᐸᐅᖓ, ᐃᓛᒃ ᐊᑯᓐᓂᖅᓱᖅᑐᒧᑦ 

ᐊᖓᔪᖅᑳᓐᖑᓇᓱᖕᓂᕐᒧᑦ ᐃᓕᓐᓂᐊᕐᓂᐊᖅᑎᓪᓗᒋᑦ. 

ᖃᓄᐃᒻᒪᑦ ᓯᕕᑐᔪᐊᓗᖕᒧᑦ ᓯᕗᓪᓕᐅᔾᔭᐅᓯᒪᕙᑦ 

2018-19 ᐃᓗᐊᓂ ᐃᓱᒪᒋᔭᐅᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᓕᕆᕕᑦᑎᓐᓄᑦ 

ᑖᒃᑯᐊ ᖃᐅᑕᒫᑦᑎᐊᖅ ᐱᓕᕆᐊᕆᖃᑦᑕᖅᑕᕗᑦ, 

ᐃᖅᑲᓇᐃᔭᖃᑦᑕᖅᑕᕗᑦ ᐃᓕᓐᓂᐊᖅᑎᑦᑎᓇᓱᒃᖢᑕ 

ᐃᓄᖕᓂᒃ ᐃᖅᑲᓇᐃᔮᓄᑦ ᐃᓕᒍᓐᓇᕐᓂᐊᕐᒪᑕ 

ᐱᓕᕆᕕᑦᑕ ᐃᓗᐊᓂ. ᑖᒃᑯᐊ ᑲᔪᓰᓐᓇᖅᑐᒃᑯᑦ 

ᐱᓕᕇᓐᓇᖅᑕᕗᑦ ᑕᐃᒪᓐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ 

ᐊᖓᔪᖅᑳᖃᕐᕕᐊᑦ. ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑭᐅᔾᔪᑎᒋᕕᐅᒃ ᑖᒃᑯᐊ ᓯᒃᑮᖅᑐᑎᒃ 

ᑮᓇᐅᔭᐃᖅᑎᑕᐅᖃᑦᑕᕐᓂᖏᑦ ᐃᓄᐃᑦ? ᐃᒻᒪᖃ 

ᐅᖃᕐᓗᖓ, ᓇᐃᓈᕐᓗᒍ ᐅᖃᕈᓐᓇᖅᐲᑦ 

ᐊᓯᔾᔨᖅᑕᐅᓯᒪᔪᓂᑦ ᐊᑭᓖᑎᑕᐅᖃᑦᑕᕐᓂᖏᑦ ᓯᒃᑭᒥᑦ 

ᑮᓇᐅᔭᓐᖑᖅᑎᑦᑎᑎᓪᓗᒋᑦ, ᑐᓴᐅᒪᓂᐊᕐᒪᑕ 

ᓄᓇᕗᒻᒥ. ᑐᓴᐅᒪᑎᑕᐅᒐᓗᐊᖅᐹᑦ ᓂᐅᕕᖅᑎᒃᑰᑦ, 

ᓂᐅᕕᕐᕕᐅᖃᑦᑕᖅᑐᓪᓗ ᓇᓂ, ᑭᓱᒥᑦ 

ᐊᑐᕈᓐᓇᕐᒪᖔᑕ, ᑭᓱᒥᔨᓗ ᐊᑐᕆᐊᖃᓐᖏᒻᒪᖔᑕ, 

ᖃᔅᓯᑦᑖᓚᒥᓪᓗ ᐊᑭᓖᑎᑦᑎᖃᑦᑕᕆᐊᖃᕐᓂᐊᕐᒪᖔᑕ 

ᑮᓇᐅᔾᔭᒃᓴᒥᓂᒃ ᑮᓇᐅᔭᓐᖑᖅᑎᑦᑎᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ, 

ᐅᑕᖅᑭᐊᕐᔪᐊᑲᐃᓐᓇᕆᔅᓯᐊᐃ, ᓇᓂᓇᓱᒃᑲᑦᑎᒍᑦ 

ᓇᐃᓴᐅᑎᖓ, ᓇᓂᔪᓐᓇᕈᑦᑎᒍ. ᓯᐊᕈᐊᐃ, 

ᐃᒃᓯᕙᐅᑖᖅ.  

 

ᖁᔭᓐᓇᒦᒃ ᕿᓄᐃᓵᕋᔅᓯ, ᐃᒃᓯᕙᐅᑖᖅ. ᓯᒃᑮᕋᓱᒡᓗᓂ 

ᐊᑭᓖᑎᑦᑎᓂᖅ ᐱᓯᒪᕋᑖᖅᑕᕋᓗᐊᕋ ᑭᓯᐊᓂ 

ᓴᖅᑭᒃᑲᓐᓂᕆᕗᖅ ᑕᕝᕙ. 

ᖃᕋᓴᐅᔭᖅᑖᕆᐊᖃᖅᑐᖓ, 

ᐱᖃᑎᖃᐃᓐᓇᕆᐊᖃᖅᑐᖓ ᖃᕋᓴᐅᔭᓕᕆᔨᒥᑦ.  

ᖁᔭᓐᓇᒦᒃ ᐅᑕᖅᑭᑦᑎᐊᕋᑦᓯ. 

 

“ᒐᕙᒪᒃᑯᑦ ᓯᒃᑭᖓᓂᑦ ᑮᓇᐅᔭᓐᖑᖅᑎᑦᑎᑎᓪᓗᒋᑦ  

ᓄᓇᓕᖕᓂᑦ ᐊᑭᓖᒡᒐᔪᖅ $3.00-ᐅᑎᑦᑎᖃᑦᑕᖅᑐᑦ 

$1,000-ᕌᕐᒪᑦ ᑐᖔᓂᓗ, 2 ᐳᓴᖓᓘᓐᓃᑦ ᑖᔅᓱᒪ 

ᓯᒃᑭᐅᑉ ᐊᑭᓪᓗᐊᖓᑕ, ᑕᐃᒪᓐᓇ ᐋᖅᑭᒃᓯᒪᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᕐᓕ ᐊᐅᓚᔾᔪᑎᖃᖅᐸ ᐱᓕᕆᔾᔪᓯᐅᖃᑦᑕᖅᑐᖅ 

ᓂᐅᕕᖅᑐᖅ ᑖᓐᓇ ᓄᓇᕗᒻᒥ 

ᐊᑭᓖᓗᐊᖅᑎᑕᐅᓇᓱᒋᓐᓂᖅᐸᑦ ᓯᒃᑮᖅᑎᓪᓗᒍ? 

ᑭᓇᒧᑦ ᐅᐸᒍᑎᓂᐊᖅᐸ, ᐱᓕᕆᕕᓯᓗ  

ᑕᐃᒪᓐᓇᐃᑦᑐᓂᑦ ᐅᕐᓂᕐᓗᒍᑕᐅᓯᒪᔪᓂᒃ ᐱᓯᒪᕕᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᓕᐅᖅᑕᕗᑦ 

ᑐᓴᖅᑎᑕᐅᔪᒪᓪᓗᑕ ᐱᓕᕆᕕᑦᑕ ᐃᓗᐊᓂ 

ᐅᕝᕙᓘᓐᓃᑦ ᒪᓕᒐᓕᐅᖅᑎᖓᓐᓄᑦ 

ᑐᓴᖅᑎᑦᑎᒐᔭᖅᑐᖅ. ᐅᓪᓗᒥᒧᑦ ᑎᑭᖦᖢᒍ ᐊᑐᐊᒐᖅ 

ᑖᓐᓇ ᐊᑐᓕᖅᑎᑕᐅᓚᐅᓐᖏᑦᑐᖅ, 

ᐅᓐᓂᕐᓗᒃᓴᖅᑕᐅᓯᒪᔪᓂᒡᓗ ᑐᓴᐅᒪᓐᖏᑦᑎᐊᖅᖢᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓄᓇᓕᖕᓂ 

ᒐᕙᒪᓕᕆᓂᖅ ᐊᖏᔪᖅᑳᑯᕝᕕᖏᓐᓂᑦ 

ᑐᒃᓯᕋᖅᓯᒪᔭᐃᑦ ᑮᓇᐅᔭᖅᑐᕈᐊᖅᓯᒪᔭᐃᑦ 

$12,457,000, ᐊᖏᖅᐱᕼᐄ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒪᑉᐱᒐᖅ J-5-

ᒧᐊᕐᓗᑎ, ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᑦ, ᓄᓇᓕᖓ ᒐᕙᒪᖏᓐᓄᑦ 

ᐱᔨᔅᓯᖅᑎᒃᑯᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᕋ ᒪᑉᐱᒐᖅ ᐱᖓᔪᖓᓐᓂᒃ 

ᒪᑐᐃᕈᑎᒋᖅᑲᐅᔭᖓᓂ ᒥᓂᔅᑕᐅᑉ ᑕᐃᒃᑯᐊ  

ᐅᖃᐅᓯᖃᖅᑎᓪᓗᒋᑦ ᐃᓕᓐᓂᐊᖅᑎᑦᑎᑎᓪᓗᒋᑦ 

ᑎᒥᐅᔪᓂᒃ ᑖᒃᑯᐊ ᐃᓕᓐᓂᐊᖅᑎᑦᑎᔨᐅᖃᑦᑕᖅᑐᑦ 

ᑕᐃᒃᑯᐊ ᐃᓕᓴᐃᑦᑎᐊᖃᑦᑕᓚᐅᖅᓯᒪᖕᒪᑎ 

ᐃᓕᓴᐃᔩᑦ ᓄᓇᓕᖕᓄᐊᑲᑕᒃᖢᑎᒃ 

ᐃᓕᓴᐃᖃᑦᑕᖅᖢᑎᒃ ᐊᒻᒪ ᐊᑕᐅᓯᕐᒧᑦ 

ᑲᑎᒪᑎᑕᐅᓪᓗᑎᒃ ᐃᓕᓐᓂᐊᖅᑎᑕᐅᖃᑕᓲᑦ ᓲᕐᓗ 

ᖃᕋᓴᐅᔭᒃᑯᑦ ᐃᓕᓴᐃᓂᖅᓴᐅᕙᓪᓚᐃᓕᕐᒪᑕ ᒫᓐᓇ. 

ᐃᒻᒪᖄ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐊᑑᑎᖃᖅᑎᒋᖕᒪᖔᑦ ᑖᓐᓇ? ᐊᔾᔨᒌᖏᓐᓂᖓ 

ᑕᑯᓗᒍ ᐱᐅᓯᕆᔭᐅᓚᐅᖅᑐᖅ ᑖᓐᓇ ᓄᓇᓕᖕᓄᑦ 

ᐊᑐᖅᑕᐅᑦᑎᐊᖅᐹ ᓯᕗᒧᐊᖕᓂᖃᑦᑎᐊᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᒃ ᑖᓐᓇ 

ᖃᐅᔨᒪᓇᖅᐳᑦ ᒪᓕᒃᖢᒍ ᓯᕗᒧᐊᒃᑎᐊᖅᓯᒪᔪᖅ 

ᑮᓇᐅᔭᓂᒃ ᐊᑐᓐᖏᓐᓂᖅᓴᐅᑎᓪᓚᕆᒃᓯᓯᒪᔪᖅ, 

ᒪᕐᕉᖕᓂᒃ ᐃᓱᒫᓘᑎᓂᒃ ᑐᓴᓚᐅᖅᓯᒪᖏᑦᑐᒍᑦ 

ᐅᓄᓗᐊᖅᑐᓂᒃ. ᐃᓕᓐᓂᐊᕈᓐᓇᐃᓕᐅᖅᑲᔪᓂᒃ, 

ᐃᓂᒃᓴᖅᑕᖃᖅᐸᑦ ᖃᕋᓴᐅᔭᒃᑯᑦ 

ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ 

ᐅᓄᕐᓂᖅᓴᐅᓕᖃᑦᑕᕐᒪᑕ ᐃᓕᓐᓂᐊᖃᑕᐅᓂᐊᖅᑐᑦ 

ᑭᓯᐊᓂᓕ ᐊᐅᓪᓚᕆᐊᖃᖅᐸᑕ. ᐃᓚᖏᑦ 

ᐊᐅᓪᓚᕈᓐᓇᖃᑦᑕᓐᖏᒻᒪᑕ ᐊᑕᐅᑦᑎᒃᑯᑦ. 

ᐃᓚᖏᑎᒍᓪᓗ ᐃᑲᔫᑎᖃᖅᑐᖅ ᖃᕋᓴᐅᔭᒃᑯᑦ 

ᐃᓕᓐᓂᐊᖅᑎᓪᓗᒋᑦ ᐊᒻᒪᓗᑦᑕᐅᖅ 

ᐊᒡᒍᖅᑕᖅᓯᒪᓂᐅᑉ ᐃᓗᐊᓂ 

ᐃᓕᓐᓂᐊᕆᐊᖃᖅᑎᓪᓗᒋᑦ ᓄᓇᕗᓕᒫᒥᓪᓗ 

ᐃᓕᓐᓂᐊᕆᐊᖃᖅᑎᓪᓗᒋᑦ ᑕᐃᒃᑯᐊ  

ᐃᓕᓐᓂᐊᖅᑎᑦᑎᓂᕐᒧᑦ ᑎᒥᖁᑎᒋᔭᐅᔪᖅ ᓄᓇᓖᑦ 

ᒐᕙᒪᖏᓐᓄᑦ ᐋᖅᑭᒃᓱᖃᑦᑕᖅᑐᖅ ᐸᕐᓇᐃᓪᓗᑎᒃ. 

ᑭᓯᐊᓂ ᐃᓱᒫᓘᑎᕐᔪᐊᓂᒃ ᐱᑕᖃᓗᐊᖏᑦᑐᖅ ᒫᓐᓇ 

ᐋᖅᑭᒃᓯᒪᓂᖓ ᒪᓕᒡᓗᒍ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᒃᑯᐊ ᓄᓇᓖᑦ ᒐᕙᒪᒃᑯᖏᑕ 

ᐃᓕᓐᓂᐊᖅᑎᑦᑎᓂᕐᒧᑦ ᑎᒥᖁᑎᒋᔭᖓᑦ 

ᐱᓕᕆᕝᕕᓯ, ᓈᓴᖅᑕᐅᓯᒪᔪᓂᒃ ᐱᓯᒪᕚᑦ, 

ᑎᑎᖅᑲᖁᑎᖃᖅᐹᑦ ᖃᔅᓯᑦ ᓄᓇᓕᐅᔪᐃᑦ 

ᐃᓕᓐᓂᐊᕈᑎᒃᓴᓂᒃ ᑕᕝᕘᓇ ᐊᑐᖃᑦᑕᕐᒪᖔᑕ 

ᖃᔅᓯᑦ ᓄᓇᓖᑦ ᖃᔅᓯᐅᖃᑦᑕᖅᐸᓪᓗ 

ᓄᓇᓕᓐᓃᖔᖅᑐᑦ ᐃᓕᓐᓂᐊᕆᐊᖃᑦᑕᖅᐸᑦ? 

ᑕᐃᒪᐃᒃᑐᓂᒃ ᑐᓴᒐᒃᓴᓂᒃ ᓄᐊᑦᑎᖃᑦᑕᖅᐱᓰ, 

ᑕᑯᑎᑦᑎᔪᓐᓇᖅᐱᓯᒎᖅ ᑕᒪᒃᑯᐊ ᓄᓇᓕᖕᓂ 

ᐃᖅᑲᓇᐃᔭᖅᑏᑦ ᐃᓕᓐᓂᐊᑦᑎᐊᕐᓂᖏᑦ 

ᑕᑯᔪᓐᓇᕐᓂᐊᕋᑦᑎᒍ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᑦᑎᐊᖅᐸᕋ  

ᐊᐱᖅᓱᕐᒪᑦ. 

ᐃᒃᓯᕙᐅᑖᖅ, ᐄ, ᑖᒃᑯᐊ 

ᑎᑎᕋᖅᐸᓪᓕᐊᖃᑦᑕᕐᒥᔭᕗᑦ ᐃᓚᖓᑦ ᑖᓐᓇ 

ᑎᑎᕋᖅᐸᓪᓕᐊᖃᑦᑕᑕ ᐃᓚᒋᖕᒪᑕ ᑕᐃᒃᑯᐊ 

ᑐᓴᒐᒃᓴᐃᑦ ᐊᑐᐃᓐᓇᐅᔪᑦ ᐃᓕᔅᓯᓐᓄᑦ 

ᑐᓂᔪᓐᓇᑦᑎᐊᕐᓂᐊᖅᑕᕋ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ ᐊᖏᕐᒪᑦ ᑕᒪᑐᒧᖓ 

ᑐᓴᒐᒃᓴᓂᒃ ᑐᓂᓯᓛᕈᒪᓪᓗᓂ.  

 

ᐊᓯᐊᓄᑦ ᐅᖃᐅᓯᖃᕐᓗᖓ, 

ᐅᖃᐅᓯᖃᖔᓕᕈᒪᖕᒪᒥᒐᒪ ᑕᒪᒃᑯᓂᖓ 

ᓄᓇᓯᐅᑎᑖᕈᑎᓂᒃ ᐃᓗᐃᒃᑲᓂᒃ ᑖᓐᓇ 

ᓴᖅᑭᓚᐅᕐᒪᑦ 2009-ᖑᑎᓪᓗ 2010-

ᖑᑎᓪᓗᒍᓘᓐᓃᑦ ᒐᕙᒪᒃᑯᑦ ᐃᓗᐃᒃᑲᐅᓂᒃ 

ᐊᑐᖃᑦᑕᕐᓂᐊᓕᖅᑎᓪᓗᒍ ᕼᐋᒻᓚᒃᑯᑦ 

ᓄᓇᓯᐅᑎᑖᕈᑎᒋᓂᐊᖅᑕᖏᓐᓂᒃ. ᑕᐃᔅᓱᒪᓂᓕ 

ᐱᐅᒋᔮᓗᒋᓚᐅᖅᓯᒪᔭᕋᓗᐊᕋ ᐅᓄᕐᓂᕆᔭᖓᓂᒃ  

ᖃᔅᓯᑖᓚᐅᓂᖏᑦ ᐅᒃᐱᕆᓗᐊᓚᐅᓐᖏᑕᒃᑲ 

ᓈᖕᒪᒻᒪᖔᑕ ᓄᓇᓕᖕᓄᑦ ᑐᓂᔭᐅᓂᐊᖅᑎᓪᓗᒋᑦ, 

ᓈᒻᒪᒃᑲᔭᓚᐅᖅᑐᑦ ᓄᓇᓯᐅᑎᕐᔪᐊᓂᒃ 

ᐊᑐᕆᐊᖃᖅᑕᖏᓐᓂᒃ ᐱᓯᒪᔪᐃᓐᓇᐅᒃᐸᑕ 

ᑮᓇᐅᔭᓂᒡᓗ ᑭᖑᕝᕕᖅᐸᓪᓕᐊᓗᑎᒃ. 

 

ᑭᓯᐊᓂᓕ ᓄᓇᓕᓐᓃᒃᑐᑦ ᐊᐅᓚᐅᑎᕐᔪᐊᖁᑏᑦ 

ᓵᑦᑎᓐᓂᒃ ᐅᑭᐅᖃᖅᑎᓪᓗᒋᑦ 30-ᓂᒃ 20-

ᓂᓪᓘᓐᓃᑦ ᐅᑭᐅᖃᖅᑎᓪᓗᒋᑦ ᓴᓂᑭᓗᐊᕐᒥᒃ 

ᑕᐃᒪᓐᓇᐃᓕᓚᐅᕐᒪᑦ. ᐊᒃᓱᐊᓗᒃ 

ᐊᖑᒻᒪᑎᔪᓐᓇᐃᓕᐅᖅᑲᓚᐅᕋᑦᑕ 

ᑕᐃᒪᓐᓇᐃᓕᓚᐅᕐᒪᑦ ᐊᒃᓱᐊᓗᒃ 

ᐊᖑᒻᒪᑎᒍᓐᓇᐃᓕᐅᖅᑲᓚᐅᕋᑦᑕ. 

ᑕᐃᒪᓐᓇᐃᓕᖓᔪᖅ ᑕᐃᒃᑯᐊ ᓄᓇᓯᐅᑏᑦ ᐅᑭᐅᖅ 

D6-ᒥᒃ ᓴᓕᒎᑎᖃᑲᓚᐅᕋᑦᑕ. ᓈᒻᒪᓐᖏᒻᒪᑦ ᑕᒪᓐᓇ. 

ᐊᓯᖏᓐᓂᑦ ᐱᓕᕆᐊᖃᕐᓂᐊᖅᐱᓰ ᖃᓄᕐᓕ 

ᒐᕙᒪᒃᑯᑦ ᕼᐋᒻᓚᓇᒃᑯᓐᓂᑦ 

ᐃᖅᑲᓇᐃᔭᖃᑎᖃᖃᑦᑕᖅᐸᑦ ᑕᒪᒃᑯᓂᖓ 

ᐊᐅᓚᐅᑎᕐᔪᐊᓂᒃ ᓴᓇᔾᔪᑎᒋᔭᕆᐊᖃᖅᑕᖏᓐᓂᑦ 

ᐱᖃᑦᑎᐊᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):  

ᖁᔭᓐᓇᒦᒃ, 



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ. ᐃᖅᑲᐅᒪᑦᑎᐊᖅᐳᖓ ᑕᕝᕙᓂ 

ᐃᒃᓯᕚᖅᑎᓪᓗᖓ ᓴᖅᑭᑕᐅᑎᓪᓗᒋᑦ ᑕᐃᒃᑯᐊ 

ᓄᓇᓯᐅᑎᑖᕈᑏᑦ ᑮᓇᐅᔭᐃᑦ. ᑕᐃᔅᓱᒪᓂ ᐱᓕᕆᕕᒃ 

ᑕᑯᓚᐅᖅᓯᒪᖕᒪᑦ ᐊᑕᐅᓯᖅ ᓴᓕᒎᑎ ᐃᓚᐃᓐᓇᖓ 

ᐊᑕᐅᓯᐅᓈᖅᑎᖅᖢᑎᒃ ᓄᓇᓕᖕᓂ 

ᐱᖃᑦᑕᓕᓚᐅᖅᓯᒪᖕᒪᑕ. ᑕᐃᔅᓱᒪᓂ 

ᓴᖅᑭᑕᐅᓚᐅᖅᓯᒪᒻᒪᑦ ᓄᓇᓖᑦ ᑕᐃᒪᓐᓇ 

ᓂᐅᕕᕈᓐᓇᖃᑦᑕᕐᓂᐊᕐᒪᑕ ᓄᓇᓯᐅᑎᑖᖃᑦᑕᕐᓗᑎᒃ 

ᓇᖕᒥᓂᖅ, ᐃᓱᒪᖅᓲᑎᒋᓗᒍ. 

ᐊᖏᖃᑎᖃᑦᑎᐊᓪᓚᕆᒃᑐᖓ 

ᖃᓄᐃᓚᐅᖅᓯᒪᓐᖏᑦᑑᒐᓗᐊᖅ ᐃᓚᖏᓐᓂᑦ 

ᓄᓇᓕᖕᓂᑦ ᓱᖁᑕᐅᓐᖏᒃᑲᓗᐊᕐᒪᑦ ᑕᒪᓐᓇ. 

ᓄᓇᓯᐅᑎᖁᑎᖏᑦ ᐱᑐᖄᓘᓐᖏᑎᓪᓗᒋᑦ. 

 

ᒫᓐᓇ ᖃᐅᔨᕙᓪᓕᐊᓕᕐᒥᔪᒍᑦ ᓄᓇᓖᑦ ᐃᓚᖏᑦ 

ᓄᓇᓯᐅᑎᑖᕈᑎᖏᓐᓂᑦ 

ᐊᒥᐊᒃᑯᖃᑐᐃᓐᓇᕆᐊᖃᕐᒪᑕ 

ᐊᐳᑕᐃᔭᐃᔾᔪᑎᖏᓐᓂᑦ ᐊᒥᒐᖅᓯᓂᖏᓐᓂᑦ. 

ᐊᕐᕕᐊᑦ ᐅᐊᖕᓇᖓᓃᓐᖔᖅᑐᖅ ᓄᓇᖁᑎᖃᕐᒪᑦ 

ᐊᖅᑯᑎᑭᓐᓂᖅᓴᐅᖕᒪᑦ ᐊᓯᖏᓐᓂᑦ ᓄᓇᓕᖕᓂᑦ, 

ᐊᖅᑯᑎᑯᑖᖃᕐᓂᖅᓴᐅᓪᓗᑎᒃ. ᑕᐃᒪᓐᓇᑎᒋ 

ᑮᓇᐅᔭᓂᒃ ᐊᔾᔨᒌᓂᒃ ᑐᓂᔭᐅᖃᑦᑕᖅᑐᑦ 

ᓄᓇᓯᐅᑎᑖᕈᑎᓂᒃ.  

 

ᒫᓐᓇ ᐱᓕᕆᕕᑦᑎᓐᓂᑦ ᕿᒥᕐᕈᓇᒃᑕᐅᔪᖅ. ᑕᒪᓐᓇ 

ᖃᐅᔨᒋᐊᕈᑎᓇᓱᑦᑐᑎᒍᑦ ᓇᐅᒃᑯᑦ 

ᐊᓯᔾᔨᖅᑕᐅᔪᓐᓇᕐᒪᖔᑦ, 

ᐱᐅᓯᒋᐊᖅᑕᐅᔪᓐᓇᕐᓂᐊᕐᒪᑦ  

ᑮᓇᐅᔭᐃᑦ ᐊᑐᐃᓐᓇᐅᓂᖅᓴᐅᓂᐊᕐᒪᑕ 

ᓄᓇᓯᐅᑎᑖᕈᓐᓇᕐᓂᐊᕐᒪᑕ ᐊᖅᑯᑎᖃᕐᓂᖅᓴᐅᔪᑦ 

ᓄᓇᓖᑦ. ᑕᐃᒪᓐᓇ ᑕᕝᕗᖓ ᑎᑭᓐᓂᐊᖅᐸᕋ 2019-

20-ᒧᑦ ᑮᓇᐅᔭᖅᑐᕈᑎᒃᓴᓄᑦ ᐊᕐᕌᒍᒥᑦ 

ᐊᓯᔾᔨᕈᑕᐅᓚᐅᖅᑐᑦ ᐱᖃᓯᐅᔾᔭᐅᓯᒪᓂᐊᖅᑐᑦ 

ᑕᐃᑲᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᓂᑭᓗᐊᖅ ᑖᓐᓇ 1,000-ᖏᓐᓂᑦ ᐃᓄᖃᓕᕐᒪᑦ, 

ᐊᐱᔪᐊᓘᖃᑦᑕᕋᑦᑕ ᑕᐃᑲᓂ ᕿᑭᖅᑕᓃᒃᑲᑦᑕ 

ᐊᒻᒪᓗ ᐅᓪᓗᕐᒥᑦ ᓲᕐᓗ 

ᓄᓇᓯᐅᑎᖃᖅᑐᑕ ᒪᕐᕈᐃᓐᓈᖕᓃᒃ 

ᐊᐳᑕᐃᔭᐃᔾᔪᑏᓐᓂᒃ, ᐱᖃᑖᓗ ᓱᕋᒃᓯᒪᐃᓐᓇᖅᑐᓂ 

ᐅᑭᐅᓕᒫᕐᓗ ᔨ-6 ᐊᒻᒪᓗ ᓴᓕᒎᑎ ᓱᕋᖃᑦᑕᕆᓪᓗᓂ, 

ᐊᐃᑉᐸᖓᓗ ᐊᐅᓚᔾᔭᐃᒡᒍᖅᖢᓂ ᑖᓐᓇ 

ᓈᒻᒪᓐᖏᓗᐊᕐᒪᑦ, ᑖᒃᑯᐊ ᓄᓇᓯᐅᑎᕐᔪᐊᖁᑎᕗᑦ 

ᐊᒥᒐᓗᐊᕐᒪᑕ. ᖃᐅᔨᒪᒐᓗᐊᖅᐲᑦ ᑕᐃᒪᐃᓕᖓᓂᖓ 

ᓴᓂᑭᓗᐊᕐᒥᑦ? ᖃᓄᐃᑦᑐᓂᒃ ᓇᓖᕌᕈᑎᓂᒃ 

ᐊᑐᕋᓱᖕᓂᐊᖅᐱᑦ? ᑕᐃᒃᑯᐊ ᓄᓇᓯᐅᑎᕐᔪᐊᖏᑦ 

ᐅᓄᖅᓯᒋᐊᖅᑕᐅᖁᓪᓗᒋᑦ ᓴᓂᑭᓗᐊᕐᒥᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᕐᓚᒃᑲᓗᐊᖅᑐᒍᑦ 

ᑕᒪᒃᑯᓂᖓ ᕼᐋᒻᓚᐅᔪᒃᑯᑦ ᐊᑐᖅᑕᖏᓐᓂᑦ 

ᐊᐳᑕᐃᔭᐃᔾᔪᑎᖏᓐᓂᑦ, ᓄᓇᓯᐅᑎᖏᓐᓂᒡᓗ. 

ᓴᓂᑭᓗᐊᕐᒥᑦ ᐱᓗᐊᖅᑐᒥᑦ, 

ᑎᑎᕋᐅᓯᐊᓚᐅᖅᓯᒪᓐᖏᑦᑐᒍᑦ ᕼᐋᒻᒪᓚᒃᑯᓐᓂᑦ 

ᐱᔾᔪᑎᖃᖅᑐᓂ ᓄᓇᓯᐅᑎᑖᕆᐊᖃᕐᓂᐊᖅᑕᖏᓐᓂᑦ 

ᐊᐳᑕᐅᔭᐃᔾᔪᑎᓂᑦ, ᑭᓯᐊᓂᓕ ᑕᒪᓐᓇ 

ᐊᓯᔾᔨᖅᐊᓪᓕᐊᖅᑰᔨᓐᖏᒻᒪᑦ ᓄᓇᕗᑦ ᐃᓗᐊᓂᓕᒫᖅ. 

ᐃᓘᓐᓇᓕᒫᕌᓗᖏᐅᓐᖏᑦᑑᒐᓗᐊᖅ ᑭᓯᐊᓂᓕ 

ᓄᓇᓕᖕᓂᑦ ᓴᓂᑭᓗᐊᕐᒥᐅᑎᑐᑦ ᑕᐃᒪᓐᓇᑦᑕᐅᖅ 

ᓄᓇᓯᐅᑎᕐᔪᐊᓄᑦ ᐊᐳᑕᐃᔭᐃᔾᔪᑎᓄᑦ 

ᐱᒃᑲᓐᓂᕆᐊᖃᕐᒪᑕ, ᐊᐱᔪᐊᓘᖃᑦᑕᖅᑐᑦ 

ᐱᓗᐊᖅᑐᒥᑦ ᓄᓇᓖᑦ.  

 

ᑕᐅᑐᓚᐅᕐᒥᒐᒃᑭᑦ ᑕᐃᒃᑯᐊ ᐅᖃᐅᑕᐅᑎᓪᓗᒋᑦ 

ᐱᓇᓱᐊᕈᓯᐅᕋᑖᖅᑐᒥᑦ ᑲᑎᒪᔾᔪᑕᐅᑎᓪᓗᒋᑦ 

ᑕᒻᒪᖅᓯᒪᔪᖅᓯᐅᖅᑐᑎᒃ ᐊᐳᑕᐃᔭᐃᔾᔪᑎᓂᒃ 

ᐅᖃᐅᓯᖃᖅᑎᓪᓗᒋᑦ ᐱᖁᑎᕐᔪᐊᖏᓐᓂᑦ ᒐᕙᒪᒃᑯᑦ. 

ᐊᑕᐅᓯᕐᒥᒃ ᓄᓇᓯᐅᑎᖃᖅᑎᓪᓗᓯ D3-ᒥᑦ. ᑖᓐᓇ  

ᓄᓇᓕᖕᓂ ᐅᓪᓗᓂᒃ ᐱᖓᓱᓂᒃ 

ᐊᐳᑕᐃᔭᐃᓇᓱᒐᔭᕐᒪᑕ, ᑖᒃᑯᐊ ᒪᓕᒡᓗᒋᑦ 

ᐃᖅᑲᓇᐃᔭᕐᓂᕆᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᓯᖅᑎᖅᑎᖏᓐᓄᑦ. 

ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᕼᐃᕗᓪᓕᖅᐹᒥᒃ, ᒥᓂᔅᑕ ᑐᓐᖓᓱᒋᑦ, 

ᐃᑲᔪᖅᑎᒋᔭᐃᓪᓗ.  

 

ᐅᕙᓂ ᐱᒋᐊᕈᑎᒋᔭᕋᓂᑦ ᐊᐱᖅᑯᑎᖃᕈᒪᓪᓗᖓ 

ᒪᑉᐱᒐᖃᖅᑐᖅ ᐱᖓᕼᐅᓂᒃ. ᑖᓐᓇ ᐅᖃᐅᓯᖃᕐᒪᑦ 

ᐅᑭᐅᖑᓕᖅᑐᖅ ᐅᕙᓂ 

ᐃᓕᓐᓂᐊᕆᐊᖅᑐᖅᓯᒪᔪᒦᒻᒪᑕ ᑕᐃᒃᑯᐊ ᕼᐋᒻᒪᓚᒃᑯᑦ 

ᑎᑎᕋᖅᑏᑦ, ᑕᒪᐅᖓ ᐃᓕᓐᓂᐊᕆᐊᖅᑐᖅᑐᑦ 

ᖃᑉᓯᐅᕙᑦ ᑐᑭᕼᐃᔪᒪ’ᓗᖓ ᐊᐱᕆᕗᖓ? 

ᐃᒃᓯᕙᐅᑕᓖᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᑕᒪᕐᒥᓗᒃᑖᑲ ᑖᒃᑯᐊ ᓄᓇᓕᖕᓂ ᑎᑎᕋᖅᑏᑦ 

ᐃᓕᓐᓂᐊᕆᐊᖃᑦᑕᖅᓯᒪᔪᑦ ᑕᒪᑐᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑎᑎᕋᖅᑎᑦ 

ᐃᓕᓐᓂᐊᕆᐊᖃᑦᑕᕐᒪᑕ ᐊᓪᕌᒎᕌᖓᓪᓗ 

ᐊᓯᐊᓐᖑᖅᐸᓪᓕᐊᓗᑎᒃ ᐅᑭᐅᖅ 

ᖃᑉᓯᐅᓕᕋᓗᐊᖅᑎᓪᓗᑎᒃ ᑕᐅᑐᓐᓇᖃᑦᑕᕐᒪᑕ. ᑖᒻᓇ  

ᖃᑉᓯᓂᓪᓕᑭᐊᖅ ᐃᓄᒻᒪᕆᖕᓂᒃ 

ᑎᑎᕋᖅᑎᖃᖦᖤᖅᐸ? ᑐᑭᕼᐃᔪᒪᑉᓗᖓ 

ᐊᐱᖅᑯᑎᒋᕙᕋ. ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᓐᖏᓚᒍᑦ ᑖᒃᑯᐊ ᑎᑎᕋᖅᑏᑦ 

ᕼᐋᒻᓚᒃᑯᓐᓄᑦ ᐱᓕᕆᔨᐅᖕᒪᑕ ᑕᐃᒃᑯᐊᓗ 

ᐱᓕᕆᔨᒥᓂᒃ ᐱᓕᕆᔨᑖᖅᐸᒃᖢᑎᐅᖕᒪᑕ 

ᖃᐅᔨᒪᓐᖏᑦᑐᖓ ᖃᑉᓯᓪᓚᕆᐅᖕᒪᖔᑖ ᑎᑎᕋᖅᑏᑦ 

ᕼᐋᒻᓚᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᑐᒡᓕᐊᓄᓐᖓᕐᓗᖓᑦᑕᐅᖅ ᑕᕝᕙᓂ ᐱᒋᐊᕈᑎᒋᔭ’ᓂ 

ᒪᑉᐱᐊᒐᖅᑐᖅᑕᐅᖅ ᕼᐃᑕᒪᓂᒃ. 

ᑎᑎᕋᖅᕼᐃᒪᔪᖃᕐᒥᖕᒪᑦ ᑖᑉᑯᐊ ᑎᑎᕋᖅᕼᐃᒪᔪᑦ 

ᖁᓪᓖᑦᑐᒥᑦ ᐱᖓᓱᒋᔭᐅᔪᖅ ᑭᖑᓪᓖᑦᑐᖅ 

ᐅᓐᓂᖅᓯᒪ’ᒪᑦ. ᐃᒡᓗᐃᑦ ᐊᑯᓂᐅᓂᖅᕼᐊᖅ 

ᐊᑐᒐᐅᔪᓐᓇᖅᑐᒃᕼᐊᐅᓂᐊᖅᑎᓪᓗᒋᑦ ᐃᒡᓗᕐᔪᐊᑦ 

ᕼᐋᒻᓚᒃᑯᑦ ᐃᒡᓗᖁᑕᐃᑦ. ᖃᓄᐃᑦᑐᓂᓪᓕᑭᐊᖅ 

ᑖᒻᓇ ᐃᕼᐅᒪᒋᔭᐅᓪᓗᓂ ᐅᖃᐅᕼᐃᐅᕼᐃᒪᕙ ᒫᓐᓇ 

ᐃᓚᖏᑦ ᐊᑯᓂ ᐊᑐᖃᑦᑕᖅᑑᒐᓗᐃᑦ, ᕼᐊᕕᖕᓂᒃ 

ᐅᕝᕙᓘᓐᓃᑦ ᖃᓄᐃᑦᑐᒥᒡᓕ ᐃᕼᐅᒪᒋᔭᐅᓪᓗᓂ 

ᐅᖃᐅᓯᐅᓯᒪᕙ ᑖᒻᓇ? ᖁᔭᓐᓇᒦᒃ, ᐃᒃᓯᕙᐅᑖᕐᓖᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐅᑭᐅᓂᒃ ᐊᑐᖅᓯᒪᔭᑉᑎᓐᓂᒃ 

ᐃᒡᓗᖁᑎᒋᔭᐅᔪᑦ 

ᓄᑖᖑᖅᑎᑕᐅᓇᓵᕐᓂᖅᓴᐅᕙᓚᐅᕐᒪᑕ ᐃᒐᓛᑦ  

ᓱᐱᔪᑐᖃᐅᓕᖅᑐᑦ ᓯᖁᒥᓯᒪᔪᓪᓘᓐᓃᑦ 

ᐊᓯᔾᔨᖅᑕᐅᓇᓵᖅᐸᒃᖢᑎᒃ, ᑯᑉᓯᒃᓴᖅᑕᐅᔭᕆᐊᓖᑦ 

ᑯᑉᓯᒃᓴᖅᑕᐅᓇᓵᖅᐸᒃᓗᑎᒃ 

ᓱᕈᖅᓴᕙᓪᓕᐊᓂᖅᓴᒻᒪᕆᐅᖃᑦᑕᓕᕐᒪᑕ.  

 

ᑖᓐᓇᓕ ᒫᓐᓇ ᐱᓕᕆᐊᕆᔭᕗᑦ ᑕᒪᒃᑯᐊ 

ᒐᕙᒪᒃᑯᓐᓄᑦ ᐃᒡᓗᖁᑎᒋᔭᐅᔪᑦ ᐱᖁᑎᒋᔭᐅᔪᑦ 

ᐃᓕᓐᓂᐊᕐᕕᐅᒃᐸᑕ ᓱᓇᐅᒃᐸᑕ 

ᖃᐅᔨᓴᖅᑕᐅᑦᑎᐊᓂᔅᓴᐅᖃᑦᑕᖁᑉᓗᒋᑦ 

ᐅᖁᖅᓴᐅᑎᖏᑦ ᓴᓪᓗᒻᒪᖅᑕᐅᔭᕆᐊᖃᓕᕌᖓᑕ 

ᓴᓗᒻᒪᖅᑕᐅᖃᑦᑕᕐᓗᑎᒃ ᐃᒐᓛᖏᑦ  

ᐅᒃᓯᒃᑲᓗᐊᕐᒪᖔᑖ, ᖃᐅᔨᓴᖅᑕᐅᓗᑎᒃ 

ᓄᑖᓐᖑᕆᐊᕆᐊᖃᖅᐸᑕ ᓄᑖᖑᖅᑕᐅᕙᒡᓗᑎᒃ.  

ᑕᐃᒪᓐᓇᐃᓕᐅᕐᓂᖅ ᐃᒡᓗᕐᔪᐊᒥᒃ ᑎᑎᕋᕐᕕᖕᒥᒃ 

ᐃᓕᓐᓂᐊᕐᕕᖕᒥᒃ ᓱᓇᒥᒃ.  

 

ᐊᑯᓂᐅᓂᖅᓴᒻᒪᕆᒃ 

ᐊᑐᒐᒃᓴᐅᔪᓐᓇᖅᓯᓂᓴᐅᓯᒪᓲᖑᖕᒪᑕ 

ᐅᖁᖃᓕᓐᖏᓐᓂᖏᓐᓂᒃ ᐅᖁᖃᖅᑕᐃᓕᓂᕐᒥᒃ 

ᒪᑐᒥᖓ ᐱᓕᕆᐊᖃᖅᖢᑕ. ᖃᑉᓗᓈᑐᑦ 

ᐅᖃᐅᓯᐅᕙᒃᑐᑦ ᐋᖅᑭᐅᒪᑎᑦᑎᓗᑎᑦ 

ᓱᕋᑦᑕᐃᓕᖁᒧᑦ ᓱᕈᓚᐅᓐᖏᓐᓂᖓᓂᒃ 

ᐋᖅᑭᒃᓯᒋᐊᖅᓯᒪᓂᕐᒥᒃ (preventative 

maintenance), ᑕᒪᑐᒥᖓ ᑐᕌᒐᖃᕐᓂᖅᓴᐅᒍᑉᑕ 

ᐊᑯᓂᐅᓂᖅᓴᖅ ᑕᒪᒃᑯᓂᖓ ᐃᒡᓗᕐᔪᐊᓂᒃ 

ᐱᖁᑎᕐᔪᐊᓂᒃ ᐱᖃᓐᓂᖅᓴᐅᔪᓐᓇᕋᔭᓐᓂᑦᑎᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᒡᓗ 

ᒥᓂᔅᑕ ᑭᐅᔪᓐᓇᕐᒪᑦ ᑖᑉᓱᒧᖓ ᒥᒃᓵᓄᑦ. ᑖᒻᓇ 

ᐃᓚᒋᐊᕐᓗᒍ ᐊᐱᕆᔪᒪᑉᓗᖓ ᑖᓐᓇ 

ᐊᑯᓂᐅᓂᖅᓴᖅ ᐃᒡᓗ ᑖᓐᓇ 

ᐊᑐᖅᑕᐅᔪᓐᓇᕋᔭᕐᓂᖓᑕ ᒥᒃᓵᓄᑦ, 

ᓇᓗᓇᐃᖅᑐᖅᑕᐅᕼᐃᒪᖃᑦᑕᕐᓂᐊᕈᓂ ᓵᑕ. 

ᑕᐅᓇᓐᖓᑦ ᖃᑉᓗᓈᓃᖔᖅᑐᒥᒃ 

ᑎᑭᑎᑕᐅᔪᖃᖃᑦᑕᕐᓂᐊᖅᐸ ᐅᕝᕙᓘᓐᓃᑦ 

ᕼᐊᓇᔨᒋᔭᐅᔪᒥᒃ ᑕᐃᒻᓇ  

ᑲᒪᒋᔭᐅᓂᖅᕼᐊᐅᓂᐊᖅᐸ ᑮᓇᐅᔭᖅ  

ᐃᓱᒪᖏᔭᐅᓂᖅᓴᐅᔪᓐᓇᖁᓪᓗᒍ? ᑖᑉᓱᒥᖓ 

ᑐᑭᕼᐃᒍᒪᓪᓗᖓ ᐊᐱᕆᕗᖓ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᒥᒃᓵᓄᑦ ᐊᔪᕐᓇᓐᖏᑐᐊᕌᖓᑦ 

ᖃᐅᔨᒪᔪᖅᑕᖃᖅᐸᑦ ᑕᒪᑐᒪᑉ ᒥᒃᓵᓄᑦ 

ᕿᒥᕐᕈᔭᐅᔭᕆᐊᓕᒻᒥᑦ, ᐋᖅᑭᒃᓯᔭᕆᐊᖃᖅᑐᒥᓪᓗ 

ᓄᓇᕗᒻᒦᓐᖔᖅᑐᒥᑦ, ᓄᓇᕗᒻᒦᓐᖔᖅᑐᓂᒃ 

ᐱᓕᕆᔨᓂᑦ ᐊᑐᐃᓐᓇᕋᓱᖃᑦᑕᕐᓂᐊᖅᑐᒍᑦ. ᑕᒪᓐᓇ 

ᐊᔪᕐᓇᕐᓂᕌᖓᑦ ᑭᓯᐊᓂ ᖃᓪᓗᓈᑦ ᓄᓇᖓᓐᓂᑦ 

ᑎᑭᑎᑦᑎᔭᕆᐊᖃᒻᒪᕆᒃᑯᑦᑕ ᑭᓯᐊᓂ ᐱᓇᓱᒐᔭᖅᑐᑕ 

ᑭᓯᐊᓂ 

ᖃᐅᔨᓴᕐᓂᕐᒧᑦ ᑕᒪᒃᑯᓄᖓ 

ᓄᓇᕗᒻᒥᓐᖔᕈᓐᓇᓱᖓᕌᖓᑦ 

ᓄᓇᕗᒻᒦᓐᖔᕋᓱᖃᑦᑕᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐊᕼᐃᐊᓄᐊᕐᓗᖓᑦᑕᐅᖅ. ᐃᒃᓯᕙᐅᑖᖅ, ᐅᓇ 

ᐊᐱᖅᑯᑎᒋᓂᐊᖅᑕᕋ ᑖᒃᓱᒧᖓ ᒪᑉᐱᒐᕆᔭᖅᑎᓐᓄᑦ, 

ᓇᓚᐅᕼᐃᒪᓐᖏᑉᐸᑦ ᐅᓂᑦᑎᓐᓂᐊᖅᐸᕐᒪ.  

 

ᐃᑉᐸᒃᓴᖅ ᐊᐱᖅᑯᑕᐅᓕᖅᓯᒪᒥᒻᒪᑦ ᑖᓐᓇ ᑕᐃᒃᑯᐊ 

ᐊᐅᓪᓚᖅᑕᖅᑐᑦ ᐊᑐᖃᑦᑕᖅᑕᕼᐃ, 

ᖃᓪᓗᓈᑑᕐᓗᖓᐃ, ᒫᓃᑉᐳᖔᕈᑏᑦ, ᑖᓐᓇ 

ᐃᕼᐅᒪᒋᓪᓗᒍ ᑕᐃᒪᐃᓕᔭᕌᖓᑦ, 

ᐅᐱᕐᖔᖑᓂᖅᓴᐅᓕᕌᖓᓪᓘᓐᓃᑦ ᓄᓇᓕᖕᓂᑦ 

ᐊᐅᓪᓛᖅᑐᑦ ᐊᒥᕼᐆᓕᖃᑦᑕᕐᒪᑕ. ᐃᓄᐃᑦ, 

ᕿᑐᕐᖓᕇᑦ ᐊᐅᓪᓛᖅᓯᒪᓕᖃᑦᑕᕐᒪᑕ. ᖃᓄᕐᓕ 

ᐱᓐᓂᕐᓗᑦᑐᖃᖅᐸᓪᓘᓐᓃᑦ ᑕᐃᒪᐃᑦᑐᒥᑦ 

ᐊᑐᒐᒃᓴᐅᖃᑦᑕᕋᔭᕆᕚᑦ ᕿᑐᕐᖓᕇᑦ 

ᐊᐅᓪᓛᕐᓂᐊᖅᑎᓪᓗᒋᑦ ᑕᐃᒃᑯᓇᓐᖓ 

ᕿᓂᖅᑐᓕᕆᔨᒃᑯᓐᓂᑦ. ᐊᔪᕐᓇᓐᖏᑉᐸ ᐅᕝᕙᓘᓐᓃᑦ 

ᐅᓪᓗᒦᓐᓇᕐᒧᑦ ᐊᐅᓪᓚᕐᓂᐊᖅᑐᒧᑦ 

ᐊᑐᖅᑕᐅᔪᒃᓴᐅᑕᐅᕙᑦ ᐊᐃᑉᐹ? ᑐᑭᕼᐃᔪᒪᓪᓗᖓ 

ᐊᐱᖅᑯᑎᒋᕙᕋ,  

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᑕᒪᑐᒧᖓ ᐊᐱᕆᒐᕕᑦ, 

ᐃᒥᓕᐊᓄ. ᑭᑐᒥᐊᓄᑦ ᐊᑐᒐᒃᓴᐃᑦ 

ᑕᐃᒃᑯᐊᑦᑎᕖᓐᓇᐅᒻᒪᑕ ᓄᓇᓕᖕᓂᑦ 

ᐊᔾᔨᒌᓐᖏᑦᑐᓂᑦ, ᐊᔾᔨᒌᓐᖏᑦᑐᓄᑦ 

ᐱᔭᐅᓯᒪᓲᖑᖕᒪᑕ. ᐃᓚᖏᑦ ᑐᐊᕕᕐᓇᖅᑐᓕᕆᔨᓄᑦ, 

ᕼᐋᒻᓚᓄᓪᓗ ᑭᑐᓄᑦ. ᑎᒍᐃᓐᓇᑦᑎᐊᑦ.  

ᐃᒻᒪᖃ ᐅᖃᕈᓐᓇᕈᒪ ᒫᓐᓇ ᓄᑖᓂᒃ ᓱᓕ, 

ᓄᑖᓐᖑᖅᐸᓪᓕᐊᖏᓐᓇᐅᔭᕐᒪᑕ ᑕᒪᒃᑯᐊ ᓄᑖᓂᒃ 

ᐱᑕᖃᒃᑲᓐᓂᕐᓂᐊᖅᑐᒍᑦ ᓄᓇᓕᓐᓄᑦ 

ᐊᐅᓪᓚᖅᑎᑉᐸᓪᓕᐊᓂᐊᖅᑕᑦᑎᓐᓂᑦ ᑭᓯᐊᓂ  

ᑎᒍᑐᐃᓐᓇᐃᑦ, ᑭᓇᒥᐊᕐᒧᑦ ᐊᑐᕐᓂᐊᕈᓐᓃᕌᖓᒥᔾᔪᑦ 

ᐅᑎᖅᑎᑦᑐᓐᓇᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᑯᓱᒐᖅ. 

ᐃᑲᔪᖅᑐᕼᐃᒻᒫᖅᑐᑦ, ᓄᓇᕗᒻᒥᐅᑕᐃᑦ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ 

ᒥᓂᔅᑕ ᑭᐅᑦᑎᐊᕐᒪᑦ ᑖᒃᓱᒥᖓ, ᐊᐅᓪᓛᕐᓂᐊᖅᑐᑦ 

ᕿᑐᕐᖓᕇᒃᑲᓗᐊᖅᐸᑕ ᑖᒪᐃᑦᑐᒥᒃ 

ᐊᐱᕆᖃᑦᑕᕐᓂᐊᖅᑯᑦ ᓄᓇᕗᒻᒥᐅᑕᐃᑦ.  

 

ᐅᓇᑦᑕᐅᖅ ᐊᐃᑉᐹᓅᓐᖓᕐᓗᖓ, ᑕᕝᕙᓂᐅᒐᓗᐊᖅ 

J-5 ᐊᐱᖅᑯᑎᖃᕐᕕᒋᔭᖅᑎᓐᓂᑦ; ᐱᓕᕆᕝᕕᒋᔭᐅᔪᖅ 

ᐃᒪᕐᒧᓪᓗ ᑯᕕᑦᑕᕐᕕᒻᒧᓪᓗ ᑲᒪᒋᔭᐅᓂᖓ 

ᑕᑭᓪᓕᒋᐊᖅᑕᐅᕼᐃᒪᓂᖓᑕ ᐱᖁᔭᖓ, ᒪᓕᒐᒃᓴᖅ  

ᓄᖑᕼᐃᒪᓂᐊᕐᒪᑦ ᑎᓴᒻᐸ 31, 2012-ᖑᑎᓪᓗᒍ. 

ᑕᐃᒪᓕᑭᐊᖅ ᖃᓄᖅ ᐃᒡᓗᐊᖅᓴᔭᐅᓂᐊᕐᓂᖓ, 

ᓄᑖᓐᖑᖅᑕᐅᓂᐊᕐᓂᖓ ᑕᒃᕼᐅᒪ ᐱᖁᔭᒃᓴᐅᑉ 

ᖃᓄᐃᓕᔭᐅᓂᐊᖅᐸ ᒫᓐᓇ? ᑐᑭᕼᐃᓇᕐᓂᕈᒪ, 

ᐃᒃᓯᕙᐅᑕᓖᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᑐᐊᕕᕐᓇᖅᑐᓕᕆᓂᕐᒧᑦ, 

ᐅᖃᒃᑲᓐᓂᐊᕐᔪᒍᓐᓇᕈᒪ ᐃᒃᓯᕙᐅᑖᖅ, 

ᖃᓄᐃᔅᓴᓐᖏᒃᑯᕕᑦ ᑕᐃᒃᑯᐊ 

ᒫᓃᑉᐳᖓᐅᓂᕋᖅᑕᐅᔪᑦ, ᑕᐃᒪᓐᓇᐃᑦᑐᓂᒃ 

ᐊᑐᐃᓐᓇᖅᑕᖃᕌᖓᑕ ᐊᑐᖃᑦᑕᕋᔭᕐᒪᑕ.  

 

ᐱᑕᖃᓐᖏᒃᑯᑎᒃ ᐊᑐᖅᑐᐊᕆᐊᖅᑐᕐᓗᑎᒃ 

ᑕᐃᑲᓐᖓᑦ ᓄᓇᓕᖕᓂᑦ ᑕᒪᕐᒥᓗᑦᑖᖅ ᐱᑕᖃᓕᕐᒪᑕ 

ᑕᒪᒃᑯᐊ, ᕙᑕᓖᓕᑐᐃᓐᓇᕐᓗᒋᑦ. 

ᕿᓂᖅᑕᐅᖃᓐᖏᒋᐊᖃᓕᓲᖑᖕᒪᑕ 

ᐊᐃᔭᐅᖔᑐᐃᓐᓇᖅᖢᑎᒃ, ᑕᒪᓐᓇ  

ᐱᓐᖏᓈᔾᔭᐃᒃᑯᑎᒻᒪᕆᐊᓘᖃᑦᑕᕐᒪᑦ. ᑕᐃᒃᑯᐊᓗ 

ᕿᓂᖅᑕᐅᔭᕆᐊᖃᖅᑐᖃᒻᒪᕆᓕᖅᐸᑦ ᐅᖅᓱᐃᑦ 

ᐊᑐᕈᒫᖅᑐᑦ, ᐊᑐᕈᒫᖔᕐᓗᑎᒃ ᑕᐃᑯᓐᖓᐅᓲᖑᖕᒪᑕ.  

 

ᑕᐃᒪᓐᓇᐃᑦᑐᓕᔭᕐᓗᓂ ᑭᒃᑯᓗᑦᑖᑦ ᐊᔪᓐᖏᒃᑯᑎᒃ 

ᐊᑐᖃᑦᑕᕐᓕᑦ, ᐊᑐᖅᑐᐊᕐᓗᑎᓪᓘᓐᓃᑦ ᓇᑭᒥᐊᖅ 

ᐊᑐᖅᑐᐊᕐᕕᒋᔪᓐᓇᖅᑕᒥᓂᒃ. 

ᐊᐃᔭᐅᖔᑐᐃᓐᓇᓕᓲᖑᒻᒪᑕ. ᒫᓐᓇ ᐱᓗᐊᕕᑦᑐᓂᒃ 

ᑭᓱᓗᑦᑖᑦ ᓇᖏᐊᕐᓇᖅᑐᒃᑰᖃᑦᑕᕐᓂᐊᓕᕐᒥᒻᒪᑕ 

ᐊᑐᖃᑦᑕᖁᓐᓇᖅ. 

 

ᑖᑉᓱᒧᖓ ᐱᖃᑖᓄᑦ ᐊᐱᖅᑯᑎᒋᔭᖓᓄᑦ ᒥᔅᑕ 

ᕿᓐᖒᑉ, ᑖᒃᑯᐊ ᒫᓐᓇ ᑕᕝᕙ ᐱᓕᕆᐊᕆᔭᕗᑦ 

ᑖᒃᑯᐊ ᐃᓂᓪᓚᒃᓯᐊᖅᐸᑦ ᓇᓗᓇᐃᑦᓯᐊᖅᐸᑕ  

ᓴᖅᑭᒃᑲᓐᓂᕈᓐᓇᕐᓂᐊᖅᐸᕗᑦ ᑭᓯᐊᓂ 

ᓇᐅᒃᑰᕐᓂᐊᕐᒪᖔᑖ ᖃᓄᕐᓗ ᑕᒪᓐᓇ 

ᐱᓕᕆᐊᕆᓂᕆᐊᕐᒪᖔᑎᒍᑦ ᒫᓐᓇ 

ᐃᓂᓪᓚᒃᓴᖅᑕᕗᖅ ᐅᖃᐅᓯᕆᔭᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑖᒃᑯᐊ 

ᐱᖁᔭᒃᓴᐃᑦ ᐃᓂᓪᓚᒃᓴᖅᑕᐅᖕᒪᑕ 

ᑖᑉᑯᓂᓐᖓᐃᓐᓇᐅᒍᓂᓗ ᐅᕝᕙᓘᓐᓂᑦ ᐱᖁᔭᒃᓴᑦ 

ᑕᒪᐃᑕ ᐊᑕᐅᓯᐅᖏᒻᒪᑕ ᐃᓂᓪᓚᒃᓴᖅᑕᐅᒻᒪᑕ 

ᒫᓐᓇ? ᐃᓚᐃᓘᓐᓃᑦ ᐱᐊᓂᒃᓯᒪᓕᖅᐸᑦ  

ᐱᐊᓂᒃᓯᒪᖏᑉᐸᓪᓘᓐᓃ? ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᖕᒪᑦ . ᐄ, ᑖᒃᑯᐊ 

ᑲᑎᓪᓗᒋᑦ ᑲᑎᖦᖢᒋᓪᓗ ᕿᒥᕐᕈᔭᕗᑦ 

ᐋᖅᑭᒋᐊᕆᐊᖃᕐᓂᖏᓪᓗ ᖃᓄᖅ ᓇᐅᒃᑯᑦ 

ᐱᓕᕆᐊᖑᔭᕆᐊᖃᕐᒪᖔᑕ ᑲᑎᒪᑉᓗᒋᑦ 

ᐱᓕᕆᐊᕆᔭᕗᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, ᑖᑉᓇ 

ᑐᑭᕼᐃᓐᓇᑉᕼᐃᒋᐊᖅᐹᓕᕐᒪᒍ ᖁᔭᓐᓇᒦᒃ. 

ᐊᓯᐊᓅᖓᐅᓪᓗᑦᑕᐅᖅ ᐅᕙᓂ ᒪᑉᐱᕋᒐᖅᑐᖅ ᑖᑉᓱᒪ 

ᐊᑐᒐᐅᓂᐊᕐᓂᖓᑕ ᐸᕐᓇᕐᓂᖓᑕ ᒪᑉᐱᕋᖅ. ᑕᕝᕙᓂ 

204 ᓈᕼᐊᐅᑎᖃᖅᖢᓂ, ᐅᑯᐊ ᑎᑎᕋᖅᓯᒪᔪᑦ 

ᖃᑉᓗᓈᑑᕐᓗᖓ ᑐᑭᕼᐃᓇᑉᓯᑦᑎᐊᕐᓂᐊᕋᑉᑯ. 

(ᑐᓵᔨᑎᒍᑦ) ᓄᓇᓕᖕᓂ ᐱᕙᓪᓕᐊᑎᑦᑎᓐᓂᖅ 

(ᑐᓵᔨᑎᒎᕈᓐᓃᖅᑐᖅ) ᑐᑭᕼᐃᑦᑎᐊᕈᒪᓪᓗᖓ 

ᐊᐱᕆᕗᖓ ᐃᒃᕼᐃᕙᐅᑕᓖᒃ. ᐅᖃᐅᓯᕆᔪᓐᓇᖅᐸᒍ 

ᒥᓂᔅᑕ? ᑐᑭᕼᐃᕚᓪᓕᕈᒪᑉᓗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᐱᕕᖃᑦᑎᑦᑐᒪᓪᓗᒍ 

ᒥᔅᑕ ᓰᓕ ᑭᐅᖁᓪᓗᒍ, ᑖᓐᓇ ᓯᕗᓪᓕᖅᐹᕆᖕᒪᒍ 

ᑲᑎᒪᑐᓐᓇᑎᓪᓗᑕ ᐊᖅᑯᑎᒋᓗᑎ ᑐᓐᖓᓱᑦᑎᓪᓗᑕ, 

ᒥᔅᑕ ᓰᓕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᓐᖓᓱᑉᓗᑎᑦ ᒥᔅᑕ 

ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

204-ᒦᑦᑐᖅ ᓄᓇᓕᖕᓂ ᐱᕙᓪᓕᐊᑎᑦᑎᓂᖅ 

ᐊᒡᒍᖅᑐᖅᓯᒪᓃᑦ ᑕᒫᓂ ᐊᕐᕌᒎᓂᐊᖅᑐᒧᑦ. 

ᑕᒪᓐᓇ ᑖᓐᓇ ᐃᖅᑲᓇᐃᔭᕕᓕᕆᔪᑦ ᓄᓇᓖᑦ 

ᒐᕙᒪᖏᓐᓂᑦ ᐱᓕᕆᓂᖏᓐᓄᑦ ᐱᔨᑦᑎᕐᓂᖏᓐᓂᓗ 

ᐱᓕᕆᖃᑎᒋᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑖᖅ. ᑖᓐᓇ 

ᑐᒡᓕᕆᔮᑉᑕᐅᖅ ᓄᓇᓕᐅᑉ ᐃᑲᔪᖅᑐᕐᓂᖓᑕ, ᑖᑉᑯᐊ  

ᑲᑎ’ᓗᒋᑦ ᑐᒃᕼᐃᖅᑑᑕᐅᖃᕐᒪᑕ ᓄᓇᓕᖕᓂ 

ᕼᐋᒻᓚᒋᔭᐅᔪᓂᑦ ᐃᕼᐅᒪᒋᑉᓗᒍ ᖃᖓᒃᑰᓕᖅᑐᖅ 

ᐅᑭᐅᖅ ᑕᓪᓕᒪᓪᓘᓐᓃᑦ ᑐᖔᓂᓘᓐᓃᑦ 

ᐊᑭᑦᑐᖅᐸᓪᓕᐊᖕᒪᑦ ᕼᐅᓇᑐᐃᓐᓇᖅ. ᑖᒻᓇ 

ᐊᑭᑦᑐᖅᐸᓪᓕᐊᓂᖓ ᒪᓕᒃᑕᐅᒋᕙ ᑖᑉᑯᓄᖓ 

ᕼᐋᒻᓚᒃᑯᓐᓄᑦ ᐊᑐᖅᑕᐅᓂᐊᖅᑐᑦ ᑮᓇᐅᔭᑦ 

ᐊᖏᓪᓕᒋᐊᖅᑕᐅᕙᓪᓕᐊᒋᕙᑦ? ᐅᕝᕙᓘᓐᓃᑦ 

ᐅᓐᓂᖅᑕᐅᖃᑦᑕᖏᑉᐸ ᐅᑭᐅᓄᑦ ᖃᑉᓯᓄᑦ? 

ᖁᔭᓐᓇᒦᒃ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᐅᖃᐅᓯᕆᔭᖏᑦ ᒥᔅᑕ 

ᕿᓐᖒᑉ ᐅᕙᒍᑦ ᐱᓕᕆᕝᕕᑦᑕ ᑮᓇᐅᔭᖏᑦ 

ᐊᑐᖃᑦᑕᖅᑕᖏᑦ ᓄᓇᓕᖕᓄᑦ ᐃᑲᔪᖅᖢᑕ. ᑖᒃᑯᐊ 

ᑮᓇᐅᔭᓄᑦ ᓄᓇᓕᖕᓄᑦ ᑐᓂᔭᐅᖃᑦᑕᓐᖏᑦᑐᑦ 

ᐱᓕᕆᔨᕗᑦ ᐅᕙᒍᑦ ᓄᓇᓕᖕᒥ  

ᐃᑲᔪᕆᐊᖃᕌᖓᑦᑕ ᑮᓇᐅᔭᓂᒃ 

ᕿᒥᕐᕈᖃᑎᒌᒋᐊᖃᕌᖓᑕᓘᓐᓃᑦ ᐅᕝᕙᓘᓐᓃᑦ 

ᑲᑎᒪᔪᓄᑦ ᖃᐃᖁᔭᐃᔭᕌᖓᑕ ᕼᐋᒻᓚᒃᑯᓐᓄᑦ 

ᐃᑲᔪᕆᐊᖁᔭᐅᔭᕌᖓᑕ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᓲᖑᖕᒪᑕ. ᕼᐋᒻᓚᒃᑯᓐᓄᑦ ᑐᓂᔭᐅᓱᐃᑦᑐᑦ. 

ᐅᕙᒍᑦ ᐱᓕᕆᔨᕗᑦ ᕼᐋᒻᓚᒃᑯᓐᓂᑦ ᐃᑲᔪᖅᑎᓂᑦ 

ᐱᓕᕆᔨᖃᕋᑉᑕ ᑖᒃᑯᐊ ᑮᓇᐅᔭᑦ ᑖᒃᑯᓄᖓ 

ᑮᓇᐅᔭᖅᑐᕐᓂᕆᔭᖏᓐᓄᓪᓗ ᐊᑐᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᑐᑭᕼᐃᑦᑎᐊᕈᒪᓪᓗᖓ. ᑭᖑᓪᓖᑦᑐᕆᓪᓗᒍ ᑖᓐᓇ 

ᐊᐱᖅᑯᑎᒋᓂᐊᕋᒃᑯ, 

ᐊᕐᕌᓂ ᑮᓇᐅᔭᖅ ᐊᑐᖅᑕᐅᔪᖅ, ᐅᑭᐅᕐᓗ 

ᐊᑐᖅᑕᐅᓂᐊᖅᑐᖅ ᑐᓐᓂᕐᓂᐊᓐᖏᓚᖅ ᑮᓇᐅᔭᖅ? 

ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ, ᓱᓐᖏᔾᔮᓐᖏᑦᑐᖅ. ᑖᒃᑯᐊ 

ᑮᓇᐅᔭᖅᑐᕐᓂᕆᓚᐅᖅᑕᕗᑦ ᐊᕐᕌᓂ ᑕᕝᕙᓂ 

ᐅᑭᐅᒥᑦᑕᐅᖅ ᐊᑐᕐᓂᐊᕋᑦᑎᒍᑦ, ᐃᓱᒪᖃᖅᑐᒍᑦ 

ᓈᒻᒪᓐᓂᐊᕋᓱᒋᓪᓗᒍ. ᑕᐃᒪᓐᓇᒧᑦ 

ᓱᓐᓂᖅᓯᒪᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑏᑦ. ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᑭᑦᑑᖅ. ᐅᑎᕐᕕᒋᒋᐊᕐᓗᒍᖃᐃ ᑕᐃᓐᓇ 

ᑭᖑᓪᓕᖅᐹᒥᑦ ᐊᐱᖅᑯᑎᒋᓚᐅᖅᑕᕋ. ᑳᓐᑐᕌᒃᑦ-

ᓕᕆᖅᑲᐅᒐᒪ ᓄᓇᓕᖕᓂ ᐱᔨᑦᑎᕈᑏᑦ 

ᐱᔾᔪᑎᒋᓪᓗᒋᑦ ᒪᑯᐊ ᓱᓪᓗᑯᑖᑦ ᐊᒻᒪᓗ ᐃᒦᑦ 

ᓴᓗᒻᒪᓴᖅᑕᐅᖃᑦᑕᕐᓂᖏᑦ. ᐄ, ᑖᒃᑯᐊ 

ᓯᕗᓪᓕᖅᐹᒥᒃ ᕿᒥᕐᕈᓇᑦᑕᐅᓂᕆᓚᐅᖅᑕᖏᑦ ᐃᒦᑦ  

ᐃᖃᓗᖕᓂ ᐊᑯᓂᐊᓘᓕᕐᒪᑦ, ᐊᑯᓂᐊᓗᒃ 

ᖃᐅᔨᓴᖅᑕᐅᓚᐅᖅᓯᒪᔪᓐᓃᕐᒪᑦ ᐊᒻᒪᓗ 

ᑕᐃᒪᐃᓕᓪᓗᖓ ᑮᓇᐅᔭᓕᖅᓯᒪᖕᒪᑕ ᖃᔅᓯᑦ 

ᒥᓕᐊᓂᑭᐊᖅ ᕼᐋᐱ ᕚᓕ ᓱᓪᓗᑯᑖᖏᑦ 

ᓴᓇᔭᐅᔪᓐᓇᕐᓂᐊᕐᒪᑕ ᐊᒻᒪᓗ 

ᐱᔭᕇᖅᑕᐅᓵᑦᑎᐊᖅᖢᓂ. 

 

ᒫᓐᓇ ᐊᑲᐅᓐᖏᓕᐅᕈᑎᖃᕋᑦᑕ, ᓂᕈᐊᖅᑕᐅᕕᓐᓂᑦ 

ᐱᓗᐊᖅᖢᒋᑦ ᕼᐋᐱ ᕚᓕᒥᑦ, ᕼᐋᐱ ᕚᓕᒥᐅᑕᐃᑦ 

ᓱᓪᓗᑯᑖᖏᑦ ᖁᐊᖃᑦᑕᕐᒪᑕ ᒪᑯᐊᓗ ᑭᓈᓗᐃᑦ 

ᑭᖑᒻᒧᖔᕌᓗᒃ ᐃᒡᓗᒧᖔᖅ ᑯᕕᖃᑦᑕᖅᓯᒪᓂᖅ, 

ᑕᒪᒃᑯᐊ ᑕᐃᒪᓐᓇᕈᓘᔮᓗᒃ ᐊᑲᐅᓐᖏᓕᐅᕈᑎᖃᕐᒪᑕ  

ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑎᖏᓐᓂᑦ 

ᐱᑕᖃᐅᖅᑐᓂ.  

 

ᓄᑕᐅᓐᖏᑦᑐᐊᓘᓪᓗᑎᒡᓗ ᑕᐃᒃᑯᐊ ᓱᓪᓗᑯᑖᑦ, 

ᓱᕋᒃᓴᕋᐃᓕᖅᑐᑎᓪᓗ ᐊᒻᒪᓗ 

ᑖᒃᓰᔭᖅᑎᑐᐊᑯᓘᓪᓗᓂ ᐃᖃᓗᐃᑦ ᐊᒃᓱᐊᓗᒃ 

ᐅᖁᒪᐃᑦᑑᑎᒋᔭᐅᕙᒻᒪᑦ ᓄᓇᓕᐸᐅᔭᕐᓄᑦ. ᐊᒻᒪᓗ 

ᖃᖓᑦᑎᐊᖅ ᖃᐅᓱᐃᑦᑐᕐᒥᓂᒃᑯᐊ ᓱᓪᓗᑯᑖᖏᑦ, 

ᓇᒥᑭᐊᖅ, ᖃᓄᑭᐊᖅ $20 ᒥᓕᐊᓐ ᑖᓐᓇ 

ᐃᖅᑲᐅᒪᔭᕋ $20 ᒥᓕᐊᓂᒃ ᐃᓕᓯᓚᐅᖅᓯᒪᔪᑦ, 

ᐅᓄᖅᑐᐊᓗᖕᓂᒃ ᐃᓕᓯᓚᐅᖅᓯᒪᔪᑦ ᓱᓪᓗᖏᑦ 

ᓴᓇᔭᐅᔪᓐᓇᕐᓂᐊᕐᒪᑕ.  

 

ᑮᓇᐅᔭᓕᐅᖃᑦᑕᖅᑎᓪᓗᑕ, ᓯᑎᒃᑯᓂᓛᒃ 

ᑖᒃᓰᔭᐅᑎᑎᒍᑦ ᐊᒻᒪᓗ ᐱᓐᖑᐊᖅᑐᓕᕆᓂᕐᒥᑦ 

ᑲᒪᔨᐅᒐᕕᑦ ᐃᓚᐅᕈᓘᔭᖃᑦᑕᖅᑐᒃᓴᐅᕗᑎᑦ ᑕᐃᓐᓇ 

ᐳᐃᔾᔪᕋᕐᕕᒃ ᒪᑐᐃᖅᑕᐅᓕᖅᑎᓪᓗᒍᓗ 

ᑕᒪᒃᑯᐊᕈᔪᐃᑦ. ᐊᖅᑯᑎᑐᐃᓐᓇᐅᓐᖏᑦᑐᓄᑦ 

ᑮᓇᐅᔭᓂᒃ ᐱᔭᕆᐊᖃᕋᑦᑕ ᐊᒻᒪᓗ ᑕᐃᓐᓇ 

ᓱᓪᓗᑯᑖᒃ ᐅᕙᓐᓄᓪᓕ ᓯᕗᓪᓕᐅᔾᔭᓪᓚᕆᐊᓗᒋᔭᕋ.  

 

ᑭᓱᑦ ᐃᖃᓗᐃᑦ ᓄᓇᓕᐸᐅᔭᖓᑦ ᓇᑭᑦ ᑮᓇᐅᔭᓂᒃ 

ᐱᔪᓐᓇᖅᐸᑦ ᐃᓱᓕᑦᑎᓯᒪᓕᕐᒪᑕ ᐊᖏᕈᑎᖏᑦ. 

ᖃᓄᖅ ᐊᔾᔨᐅᓐᖏᑦᑐᒃᑯᑦ ᑮᓇᐅᔭᓂᒃ ᐱᔪᓐᓇᖅᐸᑦ 

ᐃᒥᖅ ᖃᐅᔨᓴᖅᑕᐅᓚᐅᕐᓗᓂ ᑕᒫᓂ ᐃᖃᓗᖕᓂᑦ 

ᑕᐃᒪ ᖃᐅᔨᓂᐊᖅᑐᒃᓴᐅᕗᑎᑦ 

ᓄᑖᓐᖑᕆᐊᖅᑎᑕᐅᔭᕆᐊᖃᕐᓂᖏᓐᓂᑦ ᓱᓪᓗᑯᑖᑦ.  

 

ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓ ᒪᓐᓇᓗ ᓄᓇᐅᑉ 

ᐃᑭᐊᖓᓂ ᖁᐊᖅ ᕿᕿᔪᖅ ᐊᐅᑉᐸᓪᓕᐊᓂᖓᓂ 

ᐃᒡᓗᐃᑦ ᐊᐅᓚᔾᔭᒃᓯᒪᓕᕐᒪᑕ. 

ᓄᑖᖑᓂᖅᓴᓂᑦ ᓱᓪᓗᑯᑖᓂᒃ ᐃᓕᐅᖅᑲᐃᔪᒪᒍᑦᑕ 

ᐃᖃᓗᖕᓂ ᖃᓄᐃᑦᑐᓂᒃ, ᑭᓱᓂᓪᓗ ᐊᑐᕈᓐᓇᖅᐱᑕ 

ᐃᖃᓗᖕᓂ ᓱᓪᓗᑯᑖᑦ ᑕᐃᒃᑯᐊ 

ᓄᑖᓐᖑᕆᐊᖅᑕᐅᔪᓐᓇᕐᓂᐊᕐᒪᑕ? ᒪᒥᐊᓇᖅ 

ᐊᑯᓂᐊᓗᒃ, ᐊᕗᖓᐅᔨᔪᐊᓘᓵᕋᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ 10-ᒥᓂᔅ ᕿᓚᒥᑯᓗᒃ ᓈᑲᐅᖅᑐᕋᕕᐅᒃ.  

 

>>ᐃᒡᓚᖅᑐᑦ 

 

ᐊᐱᕆᓐᖑᐊᕈᓐᓇᖅᐸᒋᑦ ᑕᓪᓕᒪᓄᔅᓱᓕ ᒥᓂᑦᓯᓄᑦ 

ᑐᑭᓯᑎᑦᑎᓇᓱᖁᓗᑎᑦ. 

 

ᐃᔪᖅᑖᕈᓐᓇᐃᕐᓗᖓ, ᐄ ᑐᑭᓯᑦᑎᐊᖅᑐᒍᑦ ᑕᒪᑐᒪᑉ 

ᐊᑲᐅᓐᖏᓕᐅᕈᑎᖏᑦ ᐊᑲᐅᓐᖏᓕᐅᕈᑎᒋᔭᐅᔪᓂᑦ 

ᓄᓇᓕᐸᐅᔭᒃᑯᓂᒃᑯᐊ ᓱᓪᓗᑯᑖᓂᒃ 

ᑲᒪᓇᓱᐃᓐᓇᖅᓯᒪᖕᒪᑕ ᑲᖏᖅᖠᓂᖅᑕᐅᖅ  

ᑕᐃᒪᐃᒻᒥᖕᒪᑕ. ᐄ, ᑕᖅᑳᓂ ᓇᓕᕌᕈᑎᓂᒃ 

ᐱᑕᖃᐅᖅᑐᖅ ᑮᓇᐅᔭᓪᓗ ᑕᖅᑲᑲ. ᐱᑕᖃᕐᒥᔪᑦ 

ᑲᓇᑕᐅᑉ ᒐᕙᒪᒃᑯᖏᓐᓂᓪᓗ ᐱᔪᓐᓇᕐᒥᔪᑦ ᒑᓯᓄᑦ 

ᑖᒃᓰᔭᐅᑏᑦ ᑕᐃᒃᑯᐊᖑᖕᒥᔪᑦ. ᐱᓇᔪᒍᓐᓇᖅᑐᑦ 

ᑕᖅᑳᖔᖅᑐᓂᒃ ᑮᓇᐅᔭᓂᒃ. 

 

ᐃᒻᒪᖄ ᑐᖏᓕᕋ ᐱᕕᖃᖅᑎᑦᑐᓐᓇᕈᕕᖓ 

ᐃᓗᓕᑯᓘᔭᖏᑦ ᑐᖏᓕᕋ ᐅᓂᒃᑲᐅᑎᖃᕈᓐᓇᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᒍᒃ ᒪᕐᕉᓕᖅᑑᒃ 

ᐃᖅᑲᓇᐃᔭᖃᑎᒌᑦᑎᐊᑲᓐᓂᓕᖅᑕᕗᑦ ᐃᖃᓗᐃᑦ 

ᓄᓇᓕᐸᐅᔭᖏᑦ. 

 

ᐊᕐᕌᒍᑦ ᒪᕐᕉᖕᓄᑦ ᐱᖁᑎᕐᔪᐊᑦ ᑭᓐᖒᒪᔭᒥᓂᒃ 

ᑎᑎᕋᖅᓯᒪᓪᓗᑎᒃ ᖃᐃᑕᐅᓯᒪᓕᖅᑐᑦ. ᐊᒻᒪ $100 

ᒥᓕᐊᓐ ᐅᖓᑖᓃᑦᑐᓂᒃ ᐱᓕᕆᐊᖃᕈᒪᔪᑦ. 

ᐃᖅᑲᓇᐃᔭᖃᑎᒋᑦᑎᐊᖅᑕᕗᑦ ᑮᓇᐅᔭᓂᒃ 

ᐱᓇᓱᒃᖢᑕ ᒪᑯᐊ ᑯᕕᑦᑕᕐᕖᓪᓗ ᒥᒃᓵᓄᑦ $15 

ᒥᓕᐊᓂᒃ ᑮᓇᐅᔭᓂᒃ ᐱᔪᓐᓇᖅᓯᓯᒪᔪᒍᑦ 

ᐊᖅᑯᑎᒋᔭᐅᓪᓗᑕ. 

 

ᐃᖅᑲᓇᐃᔭᖃᑎᒌᓐᓇᖅᑕᕗᑦ ᒐᕙᒪᑐᖃᒃᑯᑦ 

ᐱᓕᕆᖃᑎᒋᓪᓗᒋᓪᓗ ᓇᓗᓇᐃᖅᓯᓇᓱᒃᑎᓪᓗᒋᑦ 

ᐃᑲᔫᑎᑖᕐᕕᐅᔪᓐᓇᖅᑐᑦ. ᑕᑯᑐᐊᕌᖓᑦᑕ 

ᐱᔪᒥᓇᖅᑐᒥᒃ ᐅᖃᖃᑎᒋᕙᒃᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑐᖏᓕᐊ ᑭᐅᖕᒪᑦ, 

ᓂᕆᐅᒃᐳᖓ ᐅᖃᓪᓚᖃᑎᒋᓛᕋᒃᑎ ᐊᒻᒪ ᑕᐃᒃᑯᐊ 

ᓄᓇᓕᐸᐅᔭᐃᑦ ᐊᒻᒪᓗ ᑲᑎᒪᔨᖏᑦ. 

ᑲᑎᒪᒃᑲᓐᓂᓕᖅᐸᑕ ᑕᐃᒃᑯᐊ ᑕᑯᔪᒪᓪᓗᒋᑦ. 

 

ᐄ, ᐅᖃᐅᕐᖓᐅᑎᓐᓂᑦ ᓂᓪᓕᐅᑎᒋᖅᑰᖃᐅᔭᕋᐅᓇ 

ᑕᐃᓐᓇ ᐊᖏᕈᑦ ᐃᓱᓕᓚᐅᕐᒪᑦ ᐄᐳᓘᒥ 

ᐸᕐᓇᐅᑎᓃᑦᑐᖅ ᖃᐅᔨᒪᔪᖓ ᑭᓯᐊᓂ 

ᓄᑖᖑᖅᑎᑕᐅᓂᐊᕐᒪᖔᖏᓐᓂ ᓇᓗᔪᖓ.  

 

ᐃᒃᓯᕙᐅᑕᐅᑉ ᐱᕕᖃᖅᑎᑦᑐᓐᓇᕈᓂᖓ, ᑖᒃᑯᐊ 

ᐱᓐᖑᐊᖅᑐᓕᕆᓂᖅ, ᑐᓐᓂᖅᑯᑏᑦ ᐊᑐᐊᒐᖓ 

ᑖᒃᑯᐊᓗ ᐃᓱᓕᓚᐅᖅᓯᒪᓪᓗᑎᒃ ᒫᔅᓯᐅᓚᐅᖅᑐᒥ. 

ᓄᓇᓕᖕᓂ ᓄᓇᓖᑦ ᑐᓐᓂᖅᑯᑎᖏᑦᑕ ᐊᑐᐊᒐᖓᑦ 

ᐃᓱᓕᓚᐅᖅᑐᖅ ᐋᑦᑑᕝᕙᒥ. ᐊᒻᒪᓗ 

ᑏᓯᕝᕙᐅᓚᐅᖅᑐᒥ ᓄᓇᕗᒻᒥ ᓄᓇᓖᑦ 

ᑲᑐᔾᔨᖃᑎᒌᖏᑕ ᐊᑐᐊᒐᖓ ᐃᓱᓕᓚᐅᖅᖢᓂ. 

ᐊᒻᒪᓗ ᐄᐳᓘᓚᐅᖅᑐᒥ ᓄᓇᓖᑦ ᑮᓇᐅᔭᖁᑎᖏᑕ 

ᐊᑐᐊᒐᖓᑦ ᐃᓱᓕᓚᐅᕐᒥᖕᒪᑦ.  

 

ᑕᑯᖅᑲᐅᖏᓐᓇᒪ ᐊᐅᓚᓂᕐᒧᑦ ᐸᕐᓇᐅᑎᒥ ᖃᖓ 

ᐅᑯᐊ ᓄᑖᓐᖑᕆᐊᖅᑎᑕᐅᓂᐊᕐᒪᖔ ᐅᕝᕙᓘᓐᓃᑦ 

ᖃᓄᐃᓕᖓᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑖᒃᑯᓄᖔᖅᑐᑦ 

ᐃᒻᒪᖄ ᒥᔅ ᑭᒻᐳᓪ ᑭᐅᒃᐹᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐊᑕᐅᓯᖏᑦᑐᑦ ᐊᑐᐊᒐᑦ ᓲᕐᓗ 

ᐱᓐᖑᐊᖅᑐᓕᕆᓂᕐᒧᑦ ᓈᒥᔅᑯᑦ ᐱᓕᕆᐊᕆᔭᕗᑦ 

ᐊᒻᒪᓗ ᕿᒥᕐᕈᓇᖕᒥᔪᒍᑦ ᐊᑐᐊᒐᐃᑦ ᐅᓄᕐᓂᖏᑦ 

ᖃᓄᕐᓗ ᖃᔅᓰᓐᓇᕈᖅᑎᑦᑐᓐᓇᕐᓂᐊᕐᒪᖔᑦᑎᒃᑯᑦ 

ᐅᖃᓕᒫ ᐃᓛᒃ, ᐅᖃᒻᒥᑕᒃᓯᒪᓗᐊᖏᓪᓗᑎᒡᓗ.  

 

ᑖᒃᑯᐊ ᑐᖏᓕᕇᖅᓱᕐᓗᒋᑦ 

ᐱᓕᕆᐊᕆᔭᕆᐊᖃᖅᑰᖅᑕᕗᑦ ᐊᑕᐅᓯᐊᕐᓗᑕ, 

ᑕᖅᑮᒃ ᒪᕐᕉᓕᖅᑑᒃ ᑲᑎᒪᖃᑎᒋᖃᑦᑕᖅᓯᒪᓕᖅᑕᕗᑦ 

ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ.  

 

ᐊᒻᒪᓗ ᐋᖅᑭᒃᓯᓯᒪᒡᓗᑕ ᐱᓕᕆᐊᕆᓂᐊᖅᑕᖏᑦᑕ 

ᐸᕐᓇᐅᑎᖏᓐᓂᒃ 2019-ᒥ ᐊᑐᕐᓂᐊᖅᑐᓂᒃ.  

ᐃᓱᓕᑦᑕᕐᕕᒃ ᐅᓇ ᐱᐊᓂᒃᑳᖓᑦ ᐱᖃᑖᓄᑦ  

ᑕᐃᒪᓐᓇ ᓄᑦᑎᐅᔭᖃᑦᑕᕐᓂᐊᖅᑐᒍᑦ. 

ᐊᑯᓂᕈᓗᒃ ᑖᒃᑯᐊ ᐱᓕᕆᔭᐅᓯᒪᖏᒻᒪᑕ 

ᑕᐃᒫᑦᑎᐊᖅ ᐱᔪᒪᒧᑦ ᑐᖏᓕᕇᑦᑐᖅᓯᒪᓂᐊᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᓚᐃᑦᓯᑑᓐ ᐊᐱᖅᑯᑎᒋᖅᑲᐃᔭᖓ ᐅᑎᕐᕕᒋᓗᒍ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ. ᑖᒃᑯᐊ ᓄᓇᓕᖕᓄᑦ 

ᑮᓇᐅᔭᑦ ᓇᓕᖅᑯᑕᖅᑕᐅᓯᒪᔪᑦ ᐅᑯᐊ 

ᓱᕐᕋᒃᓯᒪᓐᖏᑦᑐᑦ. 2016-17-ᒥᓗ 

ᐊᖏᓪᓕᒋᐊᒐᓛᓚᐅᖅᖢᓂ. ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐊᒃᑎᔅᓯᒐᓛᑦᑐᑦ. 

ᐃᓱᒪᓗᐊᕌᓗᓐᖏᑦᑑᒐᓗᐊᖅ ᑭᓯᐊᓂ 

ᒥᒃᖠᕚᓪᓕᖅᓯᒪᔪᖅ. ᓱᕐᕋᓗᐊᖅᓯᒪᓐᖏᒻᒪᑕ ᐊᒻᒪᓗ 

ᐊᑐᕈᒫᓂᐊᖅᑐᑦ ᖃᓄᐃᓕᖓᓂᐊᕐᓂᖏᑦ 

ᑕᐃᒫᑐᐃᓐᓇᖅ ᐅᓄᕐᓂᖏᑦ ᐊᕐᕌᒍᑕᒫᑦ 

ᐊᓯᔾᔨᓚᐅᖅᓯᒪᓐᖏᑦᑐᑦ.  

 

ᓂᕆᐅᓕᖅᐳᖓ ᑖᒃᑯᐊ ᐊᑐᐊᒐᑦ 

ᕿᒥᕐᕈᓇᑦᑕᐅᓚᐅᖅᑎᓪᓗᒋᑦ ᓈᓴᐅᑏᓪᓗ, ᒥᔅᑕ  

ᓚᐅᑦᓯᑑᓐ ᐅᖃᖅᑲᐅᖕᒪᑦ, 

ᖃᐅᔨᓴᖅᑕᐅᒋᐊᖃᖅᑐᔅᓴᐅᔪᑦ. ᐅᑯᐊ ᐊᑐᐊᒐᐃᑦ 

ᓄᑖᓐᖑᖅᑎᑕᐅᓚᐅᖅᑎᓪᓗᒋᑦ. ᐃᓛᒃ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᓕᐅᖅᑐᒍᑦ. 

ᑕᐃᒪᓐᓇᓗ ᓂᕆᐅᕐᓂᖃᖅᑐᒍᑦ. ᐃᓚᖏᓂᒃᑯᐊ 

ᓈᓴᐅᑏᑦ ᐊᓯᔾᔨᓂᐊᖅᑐᑦ ᐅᑯᐊ ᐊᑐᐊᒐᐃᑦ  

ᓄᑖᓐᖑᖅᑎᑕᐅᓯᒪᓕᖅᑎᓪᓗᒋᑦ. ᒥᔅ ᑭᒻᐳᓪ-ᖃᐃ 

ᐅᓂᒃᑲᐅᓯᕆᒃᑲᓐᓂᕈᓐᓇᖅᐹ 

ᖃᓄᐃᓕᖓᓂᐊᕐᒪᖔᑦᑕ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᓴᐃᕌᓂᒃᓯᒪᔪᒍᑦ ᐅᓄᖅᑐᑲᓪᓚᐃᑦ 2019-20-ᒥ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓃᓂᐊᖅᖢᑎᒃ.  

ᑕᐃᒪ ᐃᓚᖏᓪᓗᐃᒃᑯᐊ ᑕᐃᒪᓐᖓᓕᒫᖅ 

ᖃᐅᔨᓴᐃᓐᓇᐅᔭᕆᐊᖃᖃᑦᑕᖅᑕᕗᑦ ᓄᓇᓖᑦ 

ᕿᒥᕐᕈᓇᖃᑎᒌᖃᑦᑕᖅᑕᕗᑦ ᐊᒻᒪᓗ ᕼᐊᒻᓚᒃᑯᓐᓄᑦ 

ᑎᑎᕋᖅᑏᑦ ᐃᓕᓐᓂᐊᓯᓐᓈᑦ ᑲᑎᒪᑎᓪᓗᒋᑦ ᑕᐃᒃᑯᐊ 

ᐅᖃᓪᓚᖃᑎᒋᖃᑦᑕᖅᑕᕗᑦ ᐱᒋᐊᓚᐅᓐᖏᓂᑦᑎᓐᓂ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐸᕐᓇᐅᑎ 207 ᓯᕗᓪᓕᐅᔾᔭᐅᓯᒪᔪᑦ 2017-18, 

2018-19-ᒥᓗ, 2017-18-ᒥ ᐃᒡᓗᓕᕆᓂᕐᒧᑦ 

ᑐᕌᖓᔪᖅ. 2017-18-ᒥ ᐱᔭᕆᐊᑭᓪᓕᑎᑦᑎᔨ 

ᑲᑎᒪᔨᕋᓛᖏᒡᒎᖅ ᓴᖅᑭᑕᐅᓚᐅᖅᓯᒪᒻᒪᑕ ᐊᒻᒪᓗ 

2018-19-ᒥ ᑖᒃᑯᐊᒎᖅ ᓄᓇᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂ ᐃᒡᓗᓕᕆᔨᕐᔪᐊᒃᑯᓐᓂᓪᓗ 

ᐃᖅᑲᓇᐃᔭᖃᑎᖃᖅᑐᑦ. 

 

ᐊᒻᒪᓗ ᑕᐃᓐᓇ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕ 

ᐃᖅᑲᓇᐃᔭᖃᑎᒋᖃᑦᑕᕋᓐᓂ. 

ᑕᑯᓐᓇᖅᑎᑕᐅᑲᐃᓐᓇᖅᑕ ᑭᓱᑦ 

ᐱᓕᕆᐊᕆᔭᐅᓯᒪᓕᕐᒪᖔᑦ ᑖᒃᑯᐊ 

ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᕋᓛᖏᑦ? ᐃᒻᒪᖄ 

ᐃᓗᓕᑯᓘᔭᖏᑦ ᐊᐱᖅᓱᒃᑲᓐᓂᓛᖅᐳᖓ  

ᐃᒡᓗᓕᕆᔨᕐᔪᐊᒃᑯᑦ ᑲᒪᒋᔭᐅᓕᖅᐸᑕ. 

ᖃᓄᐃᑦᑐᓂᒃ ᐱᓕᕆᖃᑦᑕᖅᓯᒪᕕᓯ ᐃᓕᔅᓯ ᐊᒻᒪᓗ 

ᐊᓯᖏᑦ ᐱᓕᕆᕝᕖᑦ ᐊᒻᒪᓗ ᐃᒡᓕᓗᕆᔨᕐᔪᐊᒃᑯᑦ  

ᑕᐃᒃᑯᐊ ᑐᕌᒐᑦ ᐋᖅᑭᓱᖅᑕᐅᓚᐅᖅᓯᒪᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐃᖅᑲᓇᐃᔭᖃᑎᒋᑦᑎᐊᖅᑕᕗᑦ 

ᐱᓕᕆᖃᑎᒋᑦᑎᐊᖅᖢᑎᒃᑯᑦ ᐃᒡᓗᓕᕆᔨᕐᔪᐊᒃᑯᑦ. 

ᒫᓐᓇᓕ ᐱᓕᕆᐊᖃᕐᓂᖅᓴᐅᒐᑦᑕ ᐸᕐᓇᐃᓂᕐᒧᑦ 

ᓄᓇᐃᓪᓗ ᐊᑐᐃᓐᓇᐅᖁᓪᓗᒋᑦ 

ᐃᒡᓗᓕᐅᕐᕕᐅᔪᓐᓇᓂᐊᖅᑐᑦ ᓄᓇᓕᖕᓂ. 

ᐃᖅᑲᓇᐃᔭᖃᑎᒋᔭᐅᓪᓗᑎᓪᓗ ᓄᓇᓖᑦ ᒐᕙᒪᖏᑦ. 

ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᓴᓇᓂᐊᖅᐸᑕ 

ᐃᒡᓗᓕᐅᕐᓂᐊᖅᐸᑕ ᓄᓇᓕᖕᓂ. 

ᐸᕐᓇᐃᔭᕆᐊᖃᕐᒪᑕ ᓄᓇᒥᒃ ᐊᑐᖅᑕᐅᓂᐊᖅᑐᓂᒃ. 

ᐃᓂᔅᓴᖃᒃᑲᐅᑎᒋᖁᓪᓗᒋᑦ ᐃᒡᓗᓕᐅᒐᒃᓴᐅᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᓐᓄᑦ  

ᒐᕙᒪᒃᑯᓐᓄᓪᓗ ᐱᔨᔅᓯᖅᑏᑦ. ᓄᓇᓖᑦ ᒐᕙᒪᖏᓐᓂ 

ᐱᔨᔅᓯᕈᑏᑦ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ 

ᐆᒥᖓ ᐊᐱᖅᑯᑎᖃᕆᐊᕈᒪᔪᖓ ᒪᑯᐊ ᕼᐊᒻᒪᓚᒃᑯᑦ, 

ᐃᓛᒃ ᓴᓂᕋᔭᒻᒥ, ᐅᕙᓂ ᐃᒡᓗᓕᕆᓂᕐᒥᒃ 

ᐱᔾᔪᑎᖃᖅᑎᓪᓗᑕ. ᑕᐃᒪ ᑐᓂᓯᓚᐅᖅᓯᒪᒻᒪᑕ 

CGS-ᑯᓂᒃ, ᐃᓛᒃ ᓄᓇᓕᖕᓂ ᐱᔨᑦᑎᕋᖅᑎᓄᑦ 

ᒐᕙᒪᓄᑦ, ᖁᓕᓂᒃ ᐱᔪᒪᔭᖏᓐᓂᒃ. ᑕᐃᒪ ᑎᓴᒪᓂᒃ 

ᑐᓂᔭᐅᓚᐅᖅᓯᒪᒐᒪ ᓇᒦᓕᕐᒪᖔᔅᓯ ᑖᔅᓱᒥᖓ 

ᑐᑭᓯᖅᑳᕈᒪᓪᓗᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓴᓂᕋᔭᖕᒥ ᓯᕗᓪᓕᐅᔾᔭᖏᓐᓂᒃ 

ᐅᖃᐅᓯᖃᖅᑐᑏᑦ? ᑕᐃᒃᑯᐊ ᓵᓐᓃᖏᒻᒪᑕ 

ᓴᓂᕋᔭᖕᒥ ᓯᕗᓪᓕᐅᔾᔭᐅᔪᑦ ᓄᓇᓕᖕᒧᑦ 

ᑕᑯᔪᒪᔭᖏᓐᓄᑦ. ᑕᐃᒃᑯᐊ ᓇᓃᓕᕐᒪᖔᑕ ᑕᒪᕐᒥᒃ 

ᓄᓇᕗᑦ ᐃᓗᐊᓂ, ᐅᓇ ᓄᓇᓕᖕᒥ ᐅᑯᐊ 

ᐱᔪᒪᔭᖏᑦ ᐅᕙᓃᓕᖅᐴᕐᓂᖅ. ᒫᓐᓇ ᐊᔪᖅᐳᖓ, 

ᑕᒪᒃᑯᐊ ᓵᑉᑎᓐᓃᖏᒻᒪᑕ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᐃᒪ 

ᑐᓂᓯᓚᐅᖅᓯᒪᒐᓗᐊᕐᒪᑕ ᓄᓇᓕᖕᓄᑦ ᒐᕙᒪᓐᓄᓪᓗ 

ᐱᔨᑦᑎᕋᖅᑎᒃᑯᑦ ᐳᓚᕋᑦᑎᓪᓗᒋᑦ ᑎᓴᒪᓂᖃᐃ 

ᐅᖃᓐᓇᔪᒃᑯᒪᐃ. ᑕᐃᒪ ᑖᒃᑯᐊ 

ᕿᓄᓐᖓᓲᑎᒋᓚᐅᖅᓯᒪᔭᖏᑦ ᑎᓴᒪᓂᒃ 

ᐱᔪᒪᓚᐅᖅᓯᒪᒐᒪ ᐅᑯᐊᖑᓪᓗᑎᑦ 

ᐸᐃᕆᕝᕕᓕᕆᓂᖅ, ᑐᓚᒃᑕᕐᕕᒃᓴᖅ, ᕼᐊᒻᒪᓚᒃᑯᑦ 

ᐃᒡᓗᖁᑎᖏᓐᓂᒃ ᓄᑖᖑᑎᑦᑎᒋᐊᕐᓂᖅ ᐊᒻᒪ 

ᑎᑎᕋᕐᕕᖓᓂᒃ ᐋᖅᑭᔅᓯᒋᐊᕐᓂᖅ. ᑖᒃᑯᐊ ᑕᕝᕙ 

ᑖᒃᑯᐊ ᑎᓴᒪᐃᑦ ᐹᔪᑎᒋᓚᐅᖅᓯᒪᖕᒪᔾᔪᒃ. ᑖᔅᓱᒥᖓ 

ᓇᓗᓇᐃᕈᒪᓵᕋᒪ. ᑕᕝᕙᓂ, ᓇᒥᓂᓐᓇ, ᐃᓛᒃ, 

ᑖᒃᑯᐊ ᕿᓄᓐᖓᓲᑎᒋᓚᐅᖅᓯᒪᔭᖏᑦ 

ᑭᐅᔭᐅᓇᔭᕐᒪᖔᑕ ᑕᕝᕘᓇ ᐊᐱᖅᓱᑐᐃᓐᓇᕈᒪᓵᕋᒪ. 

ᑕᕝᕗᖓᓚᐅᑲᑐᐃᓐᓇᖅ ᐃᓱᓕᓐᓂᐊᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᓄᓇᓕᖕᒧᑦ ᑐᐊᕕᕆᔭᐅᔪᑦ 

ᐅᖃᐅᓯᕆᖕᒪᒋᑦ ᑖᒃᑯᐊ ᓯᑕᒪᑦ ᑐᓚᒃᑕᕐᕕᓪᓗ 

ᐸᐃᕆᕕᓪᓗ ᑎᑎᕋᕐᕕᖏᑕᓗ ᒥᔅᓵᓄᑦ. ᑕᒪᒃᑯᐊ 

ᐱᔭᕌᖓᑉᑎᒍᑦ ᐱᓕᕆᖃᑎᒋᖃᑦᑕᕋᑉᑎᒍᑦ ᑖᒃᑯᐊ 

ᓄᓇᓖᑦ ᐊᒻᒪ ᑖᒃᑯᐊ ᑐᒃᓯᕋᕐᕕᐅᔪᑦ, ᐆᒃᑐᑎᒋᓗᒍ 

ᑐᓚᒃᑕᕐᕕᓕᕆᓂᐅᑉ ᒥᒃᓵᓄᑦ ᓇᓂ 

ᑐᐊᕕᕆᔭᐅᓇᔭᕐᒪᖔᑦ ᑖᒃᑯᐊ ᑐᓚᒃᑕᕐᕕᓕᕆᔩᑦ 

ᐱᓕᕆᖃᑎᒋᓇᔭᕋᑉᑎᒍ ᐅᕙᒍᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ 

ᐱᓕᕆᐊᕆᓇᔭᖏᒻᒪᒍ. ᐸᐃᕆᕝᕕᐅᑉ ᒥᒃᓵᓄᑦ 

ᐸᐃᕆᕝᕕᓕᕆᖃᑦᑕᖅᑐᑦ. ᑖᒃᑯᐊ ᒐᕙᒪᒃᑯᓐᓂ 

ᐊᕕᒃᑐᖅᓯᒪᔪᓂᒃ ᐱᓕᕆᖃᑎᒋᔭᓇᔭᕐᒪᑕ ᑕᒪᑐᒪ 

ᒥᒃᓵᓄᑦ.  

 

ᑕᐃᒪᓐᓇᐃᑎᓪᓗᒍ ᐅᑯᐊ ᐅᕙᓃᓕᖅᐳᖓ 

ᐃᒪᓐᓇᐃᓕᖅᑰᕐᓂᖅ ᐊᔪᕐᓇᕈᑎᒋᖕᒪᒍ. 

ᐊᒥᓱᒻᒪᕆᐊᓗᖕᒪᑕ ᓄᓇᓖᑦ 25-ᖑᖕᒪᑕ 800 

ᖃᓂᒋᔮᓂ ᑖᒃᑯᐊ ᑐᒃᓯᕋᕐᓂᖅᑕᖃᕐᒪᑕ ᑲᑎᖦᖢᒋᑦ 

ᐊᔭᐃᑦ. ᑕᐃᒪᓐᓇᒧᑦ ᐱᔮᕆᓗᖓ ᑭᐅᓇᓱᓐᖏᑦᑐᖓ 

ᑭᓯᐊᓂ ᑕᐃᒪᓐᓇᐃᑦᑑᖦᖤᖅᐳᖅ. ᑖᒃᑯᐊ ᓄᓇᓖᑦ 

ᐱᔪᒪᓂᕆᔭᖏᑦ ᐅᕙᓃᓕᖅᐴᕈᓐᓇᖅᓯᒪᓂᕐᒥᒃ 

ᓴᖅᑭᑎᕝᕕᐅᑐᐊᕈᒪ ᑖᓐᓇ ᑲᑎᒪᔨᐅᖃᑎᒐ 

ᐊᑐᐃᓐᓇᕈᐃᕐᕕᒋᓯᒪᓂᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᓇᖅᑐᒃᓴᐅᕗᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᓇᓕᖕᓂ ᒐᕙᒪᒃᑯᓐᓂ ᐱᔨᔅᓯᖅᑎᒃᑯᑦ. ᒥᔅᑕ 

ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᕆᔪᒪᓪᓗᒍ ᑖᒃᑯᐊ (ᑐᓵᔨᑎᒍᑦ) ᓄᓇᕗᒻᒥ 

ᓄᓇᓖᑦ ᐱᖁᑎᕐᔪᐊᓄᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᖏᑦ ᑭᓇᒃᑰᖕᒪᖔᑕ? (ᑐᓵᔨᑎᒎᕈᓐᓃᑦᑐᖅ) 

ᓯᕗᓪᓕᖅᐹᒥ ᐊᐱᕆᐊᓪᓚᒡᓗᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐅᐊᑦᑎᐊᕈᐊᐃ, ᐃᒃᓯᕙᐅᑖᖅ.  

 

(ᑐᓵᔨᑎᒍᕈᓐᓃᖅᑐᖅ) ᖁᔭᓐᓇᒦᒃ ᐅᑕᖅᑭᑦᑎᐊᕋᑉᓯ. 

ᑖᒃᑯᐊ ᐊᒥᓲᖃᑦᑕᕐᒪᑕ ᑲᑎᒪᔨᕋᓛᖑᕕᐅᔪᑦ. ᑖᒃᑯᐊ 

ᑎᒥᖃᕐᕕᐅᔪᑦ ᓄᓇᕗᒻᒥ ᐱᓕᒻᒪᒃᓴᐃᓂᕐᒧᑦ 

ᑲᑐᔾᔨᖃᑎᒌᒃᑯᑦ ᒪᐃᔭᓃᖔᖅᑐᒥᒃ 

ᑎᑎᕋᖅᑎᓃᖔᖅᑐᒥᒃ ᐊᒻᒪ ᒐᕙᒪᒃᑯᓐᓂᒃ ᐅᕙᒍᑦ 

ᐱᔨᑦᓯᕋᖅᑎᓃᖔᖅᑐᒥᒃ ᐃᒃᓯᕙᐅᑕᖃᖅᑐᒍᑦ ᒫᓐᓇ 

ᒪᐃᔭᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑲᑎᒪᔨᐅᔪᖅ ᑖᒃᑯᓄᖓ ᕼᐋᒻᓚᒃᑯᓐᓅᑦ 

ᐊᐱᖅᓱᖃᑦᑕᖅᐴ ᐅᕝᕙᓗ ᐱᓕᕆᖃᑎᖃᖃᑦᑕᖅᐸᑦ  

ᑖᒃᑯᐊ ᓄᓇᓖᑦ ᐱᔪᒪᔭᖏᓐᓂᒃ ᐊᑭᑐᔫᑎᒐᓚᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᓐᓇᑦᑎᐊᖅ ᑖᒃᑯᐊ 

ᓄᓇᓕᖕᓂ ᒪᐃᔭᐅᔪᑦ ᐱᓕᕆᖃᑎᒋᔭᐅᖃᑦᑕᖅᑐᑦ 

ᑕᕝᕗᖓ ᐃᒃᓯᕙᐅᑕᖅᑎᒍᑦ ᐊᒻᒪ ᐱᓕᕆᔨᐅᔪᓄᑦ 

ᒐᕙᒪᒃᑯᓐᓂ ᑖᒃᑯᐊ ᑐᒃᓯᕋᐅᑕᐅᓯᒪᔪ ᒥᒃᓵᓄᑦ 

ᐱᓕᕆᖃᑎᒋᔭᐅᑦᑎᐊᖃᑦᑕᖅᑐᑦ. ᒪᓕᒃᖢᑎᒡᓗ  

ᑐᐊᕕᕐᓇᕐᓂᖅᐹᖑᓂᐊᕐᒪᖔᑦ ᓲᕐᓗ 

ᒪᓕᒐᖃᐅᕐᒥᖕᒪᑕ ᑕᐃᒃᑯᑎᒎᓇᖅ ᐱᓕᕆᖃᑦᑕᖅᑐᑦ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᑖᒃᑯᐊᖃᐃ ᑖᒃᑯᐊᖏᓛᒃ ᓄᓇᓖᒃ 

ᑭᒡᒐᑐᖅᑖᒃᑲ ᑐᒃᓯᕌᕆᓯᒪᔭᖏᓐᓂᒃ ᑖᒃᑯᓂᖓ 

ᑲᑎᒪᔨᐅᓂᕋᖅᑕᐅᔪᓂᒃ ᐊᐃᑦᑐᕐᕕᒋᔭᐅᓯᒪᓂᑰᒻᒪᑕ 

ᐅᐱᓐᓇᕋᓂ ᓇᓗᓇᓐᖏᒻᒪᑦ. 

ᐱᔪᓐᓇᖅᑎᑕᐅᒐᔭᖅᐱᑕᖃᐃ ᑖᒃᑯᐊ ᑖᒃᑯᓇᖓ 

ᑲᑎᒪᔨᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᔮᕆᓐᖏᓚᖓ ᑲᑎᒪᔨᐅᖃᑎ ᓱᓇᒥᒃ 

ᐱᔪᓐᓇᖅᑎᑕᐅᔪᒪᕕᑦ? ᑐᑭᓯᑦᑎᐊᕈᒪᑐᐃᓐᓇᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓂ 

ᐱᔪᒪᔭᐅᔪᓂᒃ ᓯᕗᓪᓕᐅᔾᔭᐅᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᓄᓇᓖᑦ ᑭᒡᒐᑐᖅᑕᒥᓂᒃ ᐱᔪᒦᒋᔭᖏᑦ 

ᐃᓱᐊᖅᑑᔭᕐᒪᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᑖᒃᑯᐊ 

ᓄᓇᓖᑦ ICSP-ᖏᑦ ᑕᒪᕐᒥᑦᑎᐊᖅ ᐱᓯᒪᔭᕗᑦ ᐊᒻᒪ 

ᐃᑭᐊᖅᑭᕕᖕᒦᖦᖢᑎᒃ. ᐃᑲᔪᖅᑕᐅᔪᒪᕖᑦ  

ᓇᒦᓐᓇᔭᕐᒪᖔᖏᑦ ᐃᑲᔪᖅᑕᐅᔪᓐᓇᑦᑎᐊᖅᖢᑎᒃ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, 

ᒥᓂᔅᑕ ᐊᒻᒪ ᑖᓐᓇ ᒪᓕᒐᓕᐅᖅᑎᐅᖃᑎᑦᑕ 

ᓴᖅᑭᑎᖅᑲᐅᔭᖓ ᑕᒪᒃᑯᐊ ᓴᓂᑭᓗᐊᕐᒥᐅᑕᖅ 

ᑕᒪᒃᑯᐊ ᐊᐳᓯᕆᔾᔪᑕᐅᕙᒃᑐᐃᑦ ᓄᓇᓕᖕᓂ 

ᓄᑕᐅᓐᖏᑦᑑᓕᕐᒪᑕ ᐊᒥᓲᓐᖏᓱᑎᒡᒎᖅ 

ᐊᐱᔪᒻᒪᕆᐊᓘᓕᖅᓱᑎᓪᓗ ᓄᓇᓖᑦ. ᐅᑯᐊ 

ᐊᑐᓐᖏᐹᓪᓕᕋᔭᖅᑕᕋᓗᐊᕐᒪᑕ ᑕᒪᒃᑯᐊᓗ 

ᓄᓇᓯᐅᑎᕐᔪᐊᑦ ᓴᓕᒍᑏᑦ ᐳᐊᕐᕆᑎᓖᑦ 

ᐃᒪᓐᓇᐃᑦᑐᖃᖃᑦᑕᖅᐸᑕ. ᓄᓇᓖᑦ ᓯᓚᑎᖏᓐᓂᒃ 

ᐅᑯᐊ ᓴᐴᓗᑕᐅᓂᕋᖅᑕᐅᖃᑦᑕᖅᑐᐃᑦ ᐊᐳᑎᓄᑦ 

ᓴᐴᓗᑕ ᐱᖃᖃᑦᑕᖅᐸᑕ ᑕᒪᒃᑯᐊ ᓄᓇᒃᑰᕈᑏᑦ 

ᐊᑯᓂᒃᑲᓐᓂᖅ ᐃᓅᓯᖓ 

ᐊᕗᖓᒃᑲᓐᓂᕈᓐᓇᖃᑦᑕᕋᔭᖅᑰᕋᓗᐊᕐᒪᑕ 

ᑐᒃᓯᕋᐃᓐᓈᓗᖃᑦᑕᕋᔭᓐᖏᑦᑐᒍᑦ ᓇᓗᓇᓐᖏᑦᑐᖅ 

ᑕᒪᒃᑯᐊ ᐊᐳᑎᓄᑦ ᓴᐴᓗᑕ ᐊᒃᓱᐊᓗᒃ ᓄᓇᓕᖕᓂᒃ 

ᐃᑲᔪᖅᐸᖕᒪᑕ. ᐱᖃᖅᑐᓂᒃ ᑕᑯᓚᐅᖅᐸᒃᑲᒪ 

ᐱᐅᔪᐊᓗᔮᕐᖓᑕ.  

 

ᓄᓇᓕᖕᓂᑦᑕᐅᖅ ᑕᑲᓇᓂ ᑕᐃᑲᓂ ᓴᓪᓕᒥ 

ᐊᐱᓯᒪᔪᐋᓗᖃᑦᑕᕋᑦᑕ ᑕᐃᓐᓇ ᓄᓇᓕᐅᑉ ᐃᓚᖓ 

ᐃᒡᓗᖏᑦ ᐊᒡᓛᑦ ᐱᖅᓯᕐᓂᑎᕐᓗᒍ ᐊᕐᕌᓂ 

ᐱᖅᓯᕋᑖᕐᓂᑰᑎᓪᓗᒍ ᑕᒪᒃᑯᐊ ᓯᑭᑑᑦ ᖃᒧᑕᐅᔭᐃᑦ 

ᐃᒡᓗᐃᑦ ᖃᖓᒎᖃᑦᑕᓕᓚᐅᕐᒪᑕ. 

ᑕᐃᒪᐃᑦᑐᖃᓚᐅᖅᐸᑕ,  

ᐃᒃᓯᕙᐅᑖᖅ, ᑕᐅᕙᓂ ᐊᒡᒍᖓᓂ ᐃᒻᒪᖃ 

ᐊᐱᓗᐊᖃᑦᑕᕋᔭᓚᐅᓐᖏᑦᑐᖅ.  

 

ᑕᒪᒃᑯᐊᖃᐃ ᓴᖅᑭᔮᖅᑎᑲᓐᓂᕈᓐᓇᖅᐸᖏᖅᑲᐃ 

ᑕᒪᒃᑯᐊ ᐊᐳᑎᓄᑦ ᓴᐴᓗᑕ ᑕᒪᒃᑯᓄᖓ ᓄᓇᓕᖕᓄᑦ 

ᐊᐱᓗᐊᖅᐸᒃᑐᓄᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄᓛᒃ ᑕᒪᒃᑯᐊ ᑕᑯᒃᓴᐅᔪᓐᓇᐃᓕᒻᒪᑕ 

ᐱᑕᖃᐅᕋᓗᐊᖅᑐᑎᑦ. ᑕᒪᒃᑯᐊ ᓄᓇᓖᑦ 

ᑕᐃᒪᓐᓇᐃᑦᑐᒥᒃ ᑕᑯᔪᒪᒍᑐᒃ ᑕᕝᕘᓇ ICSP-ᑎᒍᑦ 

ᑐᒃᓯᕋᖅᐸᑕ ᑕᐃᑰᓇ ᐱᓕᕆᐊᖑᔪᓐᓇᑎᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᑕᐃᒪᐃᓛᒃ ᓇᐅᔮᓃᓐᓇ 

ᐱᕈᖅᐸᓪᓕᐊᔪᕐᔪᐊᒻᒪᕆᐋᓗᒻᒪᑦ ᓄᓇᓕᒃ 

ᐊᐅᓪᓛᕐᕕᐅᕈᓘᔭᖅᐸᒃᖢᓂ ᓇᑭᑦ ᓄᓇᓕᖕᓂ. 

ᓄᓇᓕᒃ ᐊᖏᓪᓕᕙᓪᓕᐊᓚᕿᔪᕐᔪᐊᕌᓗᖃᑕᐅᒻᒪᑦ 

ᑕᒫᓂ ᓄᓇᕗᒻᒥ. 

 

ᐊᒻᒪ ᓄᓇᒃᑰᕈᑎᖏᑦ ᑕᒪᒃᑯᐊ ᐃᒥᖅᑕᐅᑎᒐᓚᖏᑦ 

ᒥᓗᑲᖅᑕᐅᑎᓪᓚᐃᑦ ᐃᓃᕈᓕᕐᒪᑕ, ᐃᒃᓯᕙᐅᑖᖅ. 

ᑐᒃᓯᕋᐃᓐᓇᕋᓗᐊᕐᒪᑕ ᐅᕙᓐᓄᑦ ᑲᑎᒪᖃᑎᒋᓪᓗᒋᑦ 

ᐊᐱᕆᓚᐅᕋᓗᐊᕐᒪᑕ ᑕᒪᔅᓱᒥᖓ ᓄᓇᓯᐅᑎᒃᑯᕕᓐᓂ 

ᐱᒋᐊᖃᓪᓚᕆᓐᓂᕐᒥᓂᒃ 

ᓄᓇᒃᑰᕈᑎᑖᕐᓂᐊᖅᐸᓪᓚᐃᓪᓗᑎᓪᓗ ᐊᐅᔭᖅ 

ᓄᑖᑯᓗᖕᒥᒃ ᐃᒥᖅᑕᐅᒻᒥᒃ. ᖃᓄᐃᓕᖓᕙᑭᐊᖅ 

ᑖᓐᓇ ᓄᓇᓯᐅᑎᒃᑯᕕᓐᓂ ᑐᒃᓯᕋᕈᑎᒋᓯᒪᔭᖓᑦ 

ᓇᐅᔮᕐᒥᐅᓄᑦ.  

 

ᐊᒻᒪᓗ ᓴᓪᓕᕐᒧᑦ ᑕᐃᓐᓇ ᓴᓇᕝᕕᐅᖃᑦᑕᖅᑐᖅ 

ᓴᓇᕕᖕᓂ ᓂᕈᑭᑦᑐᑯᓘᓕᕐᒥᖕᒪᑦ ᐊᒻᒪ 

ᐊᓯᑖᕆᐊᖃᕈᒫᕐᓂᐊᓕᖅᓱᓂ ᖃᖓᐅᓕᖅᑲᑦ 

ᐊᑯᓂᐅᓗᐊᓐᖏᑦᑐᖅ. ᖃᓄᐃᓕᖓᕙᑭᐊᖅ ᑖᒃᑯᐊ 

ᐊᐱᖅᑯᑕᐅᓯᒪᔪᕕᓂᐅᖅᑰᕋᓗᐊᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ ᑕᒪᓐᓇ ᐱᒻᒪᕆᐊᓘᖕᒪᓂᓛᒃ 

ᓄᓇᒃᑰᕈᑕᐅᓯᕝᕕᖃᓐᖏᓐᓂᖅ 

ᓄᓇᒃᑰᕈᑎᒃᓴᓚᐅᖅᖢᑕ ᓄᓇᒃᑰᕈᑎᑖᕌᖓᑦᑕ ᐊᒻᒪᓗ 

ᓄᓇᒃᑰᕈᑕᐅᓯᕝᕕᑦᑖᕆᐊᖃᓕᖅᓱᑕᐅᓲᖑᒻᒪᑦ. ᑖᒃᑯᐊ 

ᐱᓕᕆᔨᕗᑦ ᒫᓐᓇ ᐃᖏᕐᕋᔪᖕᒪᑕ ᓄᓇᕗᑦ ᐃᓗᐊᓂ 

ᕼᐊᒻᒪᓚᒃᑯᑦ ᐅᓪᓚᕋᖅᖢᑎᒃ ᑕᒪᒃᑯᓂᖓ 

ᕿᒥᕐᕈᓪᓗᑎᑦ ᑐᐊᕕᕆᔭᐅᔪᓂᒃ ᕼᐊᒻᓚᓐᓄᑦ. 

ᐃᑲᔪᖅᑐᓇᖅᐳᑦ ᕼᐊᒻᓚᒃᑯ ᓇᐅᔮᓂᑦ ᒪᐃᔭᖓᑦ 

ᑲᑎᒪᔨᖏᓪᓗ ᑕᒪᒃᑯᓂᖓ ᓴᖅᑭᑎᑦᑎᑲᓐᓂᖁᑉᓗᒋᑦ 

ᐱᓕᕆᔨᑉᑎᓐᓄᑦ ᑎᑭᑕᐅᒍᑎᑦ ᐃᑲᔪᖅᑐᓇᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, ᒥᓂᔅᑕ ᑕᒪᓱᒻᒥᖓ. 

ᑕᐃᒪᓕ ᓇᐅᔮᓄᓪᓘᓐᓃᑦ ᓴᓪᓕᒧᓪᓘᓐᓃᑦ ᑕᐃᒃᑯᐊ 

ᐊᐃᓂᐊᓕᖅᐸᑕ ᑐᓴᖅᑎᑕᐅᕙᒌᖅᓯᒪᒃᐸᑕ ᐊᒻᒪᓗ 

ᑐᓴᖅᑎᑕᐅᒐᔭᕐᒥᒐᒪᑦᑕᐅᖅ ᐊᑭᑐᓇᔭᖅᐳᖅ ᐊᒻᒪᓗ 

ᑖᓐᓇ ᐊᐱᖅᑯᑎᒃᓴᑐᐊᕆᓪᓗᒍ, ᖁᔭᓐᓇᒦᒃ. 

ᑭᖑᓪᓕᖅᐹᕆᓕᖅᑕᕋ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᖏᖅᐸᒋᑦ ᐊᒻᒪ ᐅᑉᓚᖁᓐᓂᕈᒪ 

ᐊᖃᒍ ᐅᑉᓚᖁᔪᒫᖅᐸᕐᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓗ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓄᑦ 

ᒐᕙᒪᒃᑯᓐᓄᑦ ᐱᔨᔅᓯᖅᑏᑦ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᒋᓂᐊᖅᑕᕋ ᓯᕗᓪᓕᖅᐹᖅ 

ᑮᓇᐅᔭᓕᕆᓂᕐᒧᑦ ᐸᖁᓇᐅᑎᒋᓂᐊᖅᑕᕌᓯᑦ ᒥᓂᔅᑕ  

ᑭᐅᔪᓐᓇᕐᓂᐊᖅᑐᒃᓴᐅᔫᒐᓗᐊᖅ.  

 

2017-18 ᑮᓇᐅᔭᓕᕆᓐᓇᖅ ᐊᓂᒍᕐᒪᑦ, 

ᑎᓗᓯᔪᓐᓇᖅᓯᓂᐊᖅᐱᓰ ᖃᔅᓯᑖᓚᒥᒃ ᐊᑐᕐᓂᕐᒪᖔᑕ 

ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᔅᓯᕈᑎᐅᖃᑦᑕᓚᐅᖅᑐᓄᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑐᓂᓯᑲᐅᑎᒋᔪᓐᓇᓂᐊᖅᑐᒍᑦ 

ᐊᑐᐃᓐᓇᕈᑐᐊᖅᐸᑦ ᐊᒃᓱᐊᓗᒃ ᖁᕕᐊᓱᓐᓂᐊᖅᑐᖓ 

ᑐᓂᓯᔭᕆᐊᒃᓴᖅ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᖃᐅᔨᔪᒪᒐᓗᐊᖅᑐᖓ ᑐᓴᒐᒃᓴᖅ 

ᐱᔪᒪᑎᑲᐅᑎᒋᔪᒪᒐᓗᐊᖅᑕᕋ 

ᐅᓂᒃᑳᓕᐊᕆᔭᐅᓂᐊᖅᑐᖅ ᐱᔭᕐᓂᖅᑐᕈᓘᖕᒪᑎᒃ 

ᐱᔭᕆᐊᒃᓴᖅ ᑕᐃᓐᓇ ᑐᓴᒐᒃᓴᖅ. 

 

ᐃᑲᔪᖅᑎᖓᑦ ᑐᖏᓕᖓᑕ ᒥᔅᑕ ᓲᓕ ᑲᒪᖕᒪᑦ $80 

ᒥᓕᐊᓂᒃ ᑮᓇᐅᔭᖅᑐᕈᑎᒃᓴᓄᑦ ᑲᒪᖕᒪᑦ ᐃᒻᒪᖃ 

ᖃᐅᔨᒪᓂᐊᖅᑐᔅᓴᐅᔪᖅ ᐱᓕᕆᕕᖓᓐᓂᒃ 2017-18-

ᒥ ᑮᓇᐅᔭᖅᑐᕈᑎᒋᓚᐅᖅᑕᖏᑦ ᖃᔅᓯᐅᓚᐅᖅᑐᑦ. 

ᒥᓂᔅᑕᒥᒃ ᑐᓴᒐᒃᓴᓂᒃ ᑐᓂᓯᔪᓐᓇᖅᐹ ᑖᒃᑯᓄᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᒃᓱᕈᖃᑦᑕᑐᒻᒪᕆᐅᖕᒪᑕ ᐃᖅᑲᓇᐃᔭᖅᑎᕗᑦ 

ᐱᓕᕆᕝᕕᑎᓐᓂ. ᑕᐃᒪ ᒪᓕᒐᓕᐅᖅᑎ ᑐᑭᓯᓂ 

ᑕᒪᒃᑯᐊ ᓈᓴᐅᑏᑦ ᐅᓄᖅᑐᒻᒪᕆᐅᖕᒪᑕ ᑖᒃᑯᐊᓗ 

ᖃᐅᔨᒪᐃᓐᓇᕋᓱᒋᐊᖃᖅᑕᕗᑦ. ᒫᓐᓇᐅᔪᕐᓕ ᑕᐃᒪ 

ᐃᓗᓕᑯᓘᔭᖏᑦ ᐱᓯᒪᓐᖏᓇᒃᑭᑦ. 

ᒥᒃᓴᐅᓴᒃᓯᒪᑐᐃᓐᓇᖅᑐᓂᒃ ᐱᔪᒪ ᑕᐃᒪᐃᑦᑐᓂᒃ 

ᕿᓂᖅᑰᖏᒻᒪᑦ ᒪᓕᒐᓕᐅᖅᑎᐅᖃᑎᒐ. ᑕᐃᒪ 

ᐅᖃᖅᑲᐅᒐᒪ ᐊᑐᐃᓐᓇᐅᑎᓐᓂᐊᐸᒃᑲ ᑖᒃᑯᐊ 

ᓈᓴᐅᑏᑦ ᐱᓯᒪᓕᕈᑦᑎᒍ. ᑐᑭᓯᔭᑦᑕ ᒥᔅᑕ ᓯᓕ ᑖᓐᓇ 

ᐊᒃᓱᕈᖅᑐᒻᒪᕆᐅᖃᑦᑕᕐᒪᑦ ᓄᓇᓖᑦ ᐱᕙᓪᓕᐊᓂ 

ᒪᒥᐊᓇᐅᒐᓗᐊᕐᓗ ᑖᒃᑯᐊ ᓈᓴᐅᑏᑦ 

ᐱᓯᒪᓐᖏᓇᑦᑎᒍ. ᒪᓕᒐᓕᐅᖅᑎᒧᑦ 

ᐊᑐᐃᓐᓇᐅᑎᓐᓂᐊᖅᐸᕋ ᐱᓯᒪᓕᑐᐊᕈᑦᑎᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇ ᐊᐱᕆᔾᔪᑎᒋᕙᕋ ᑖᓐᓇᓕ 2016-17  

ᐊᑐᓪᓚᑦᑖᖅᑐᕕᓃᑦ $82 ᒥᓕᐊᓂᒃ 

ᑮᓇᐅᔭᐃᖅᑐᕕᓂᐅᒻᒪᑕ. ᑕᐃᒪᓕ ᑮᓇᐅᔭᓕᕆᓂᕐᒧᑦ 

ᒥᓂᔅᑕᒧᑦ ᓇᓗᓇᐃᖅᓯᔪᓐᓇᖅᓯᓚᐅᕐᒪᑦ ᑖᒃᑯᐊ 

ᓴᓂᕐᕙᐃᕕᐅᓯᒪᔪᑦ ᒥᔅᑕ ᒪᐃᓐ ᓇᓗᓇᐃᖅᑲᐅᖕᒪᒍ 

ᑖᒃᑯᐊ 2016-17-ᒥ ᐊᑐᖅᑐᕕᓃᑦ $82 ᒥᓕᐊᓐ 

ᐊᒻᒪᓗ $3.4 ᒥᓕᐊᓂᒃ ᐊᕝᕙᓪᓗᐊᕆᖕᒪᒍ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 2016-17-

ᒧᑦ. ᑕᒪᓐᓇ ᐃᒪᓐᓇ 

ᑮᓇᐅᔭᖃᖅᑎᑕᐅᓗᐊᖃᑦᑕᕐᓂᕐᒧᑦ 

ᐃᓗᐊᓐᖏᓕᐅᕈᑎᖃᖃᑦᑕᖅᓯᒪᖕᒪᑦ.  

 

ᐃᓱᒪᒐᓗᐊᖅᐳᖓᓕ ᐃᒪᓐᓇ $80 ᒥᓕᐊᓂᒃ 

ᑮᓇᐅᔭᓂᑦ ᑲᒪᔩᑦ ᑲᒪᖃᑦᑕᑎᓪᓗᑎ. ᐱᓕᕆᕝᕕᖕᓂ 

ᐱᕕᒡᔪᐊᕆᔭᐅᒐᔭᓐᖑᐊᕋᓗᐊᖅᐸ 

ᓯᕗᒧᐊᒃᐸᓪᓕᐊᑎᓪᓗᑕ ᓯᕗᓂᒃᓴᑦᑎᓐᓄᑦ. ᐃᒪᓐᓇ 

ᖃᐅᔨᒪᔾᔪᑎᖃᑕᐅᔾᔫᒥᓗᑎᒃ ᑮᓇᐅᔭᓂᒃ 

ᓴᓂᕐᕙᐃᕕᖕᒥ ᑕᑯᒍᑦᑎᒍ ᑖᓐᓇ 

ᐱᓕᕆᐊᖑᖃᑦᑕᕐᓂᖅ ᐸᕐᓇᐅᑎᑦ ᐱᔭᒃᓴᐃᑦ 

ᐸᕐᓇᐅᑎᓂᒃ ᐊᔾᔨᑐᐃᓐᓇᕆᖃᑦᑕᕐᒪᒍ ᐊᕐᕌᒍᑕᒫᖅ. 

ᐊᑕᓐᖏᕐᓗᑎᐅᓐᖏᑦᑐᓂ ᑭᓯᐊᓂ ᐅᓄᕐᓂᖅᓴᓄᑦ 

ᑕᕝᕙᓂ ᐱᓕᕆᐊᖑᔪᓂᒃ ᐃᖅᑲᓇᐃᔭᕐᕕᖕᒥ.  

 

ᐅᖃᕋᓱᒃᑐᖓ ᐃᓚᐅᓐᖏᓗᐊᕈᑎᖃᕋᑦᑕ ᑕᐃᒪᓕ 

ᐃᓅᓯᕐᒨᖓᔪᓂᒃ ᐋᖅᑭᓯᒋᐊᖅᑐᓄᑦ ᐅᓄᖅᑐᐃᑦ. 

ᑕᐃᒪᓕ ᐱᓕᕆᕝᕕᒃ ᑮᓇᐅᔭᓂᒃ ᑲᒪᑦᑎᐊᖏᑉᐸᑕ 

ᑕᒪᒃᑯᐊ ᑲᒪᒋᔭᐃᓐᓇᕆᔪᓐᓇᔾᔮᖏᓐᓇᑦᑎᒍᑦ. 

ᑕᐃᒪᓕ ᐃᓱᒪᒐᓗᐊᖅᐳᖓ ᑖᒃᑯᐊ ᐱᓕᕆᕝᕕᖓ 

ᐋᖅᑭᑦᑎᐊᕈᓐᓇᑎᐊᖅᑐᐊᓘᒐᓗᐊᖅᐸᑦ ᑮᓇᐅᔭᓂᒃ 

ᐋᖅᑭᑎᕆᓂᖅ 2019-20 ᐊᕐᕌᒍᐊᓂ ᐊᒻᒪᓗ 

ᑮᓇᐅᔭᕗᑦ ᐊᑐᑦᑎᐊᕐᔫᒥᓗᒋᑦ.  

 

ᐊᐱᖅᑯᑎᒃᓴᖃᕈᓐᓃᖅᑐᖓ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔨᕗᖔᕈᒪᕗᖓ ᐱᔭᕇᕐᓂᑦᑎᓐᓂᒃ 

ᐅᓂᒃᑳᕈᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᓚᖓᑦ ᑲᑎᒪᔨ: ᐋᕼᐊᓘᓈ! 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎᑕᖃᕐᒪᑦ ᐱᔭᕇᕐᓂᕐᒥᒃ 

ᐅᓂᒃᑳᕈᒪᓪᓗᓂ ᑖᓐᓇᓗ ᐊᐃᕙᔾᔪᑎᒃᓴᐅᓇᓂ. 

ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒥᒃ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ. ᑕᐃᒪ 

ᓇᖏᖅᓯᓂᐊᓕᖅᐳᖓ ᐅᓂᒃᑳᕐᓗᖓ 

ᐱᔭᕇᕐᓂᑦᑎᓐᓂᒃ. ᖁᔭᓐᓇᒦᒃ.  

 

(ᑐᓵᔨᑎᒎᕈᓐᓃᖅᑐᖅ) ᐄᑯᓗᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ.  

 

ᐅᖃᖅᑎ: ᖁᔭᓐᓇᒦᒃ, ᐃᖅᓱᖅᑏ. 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑕ 

ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᖁᑎᑎᑦ 

ᐃᓱᒪᒃᓴᖅᓯᐅᕈᑎᖃᕋᑖᕐᒪᑕ ᐱᖁᔭᒃᓴᖅ 4, 

ᑮᓇᐅᔭᖅᑐᕈᑎᒃᓴᖏᓐᓂᒃ ᐱᔭᕇᕐᓂᕐᒥᓂᒡᓗ 

ᐅᓂᒃᑳᕈᒪᓪᓗᑎᑦ ᐊᒻᒪᓗ ᐅᖃᖅᑏ, 

ᐱᒋᐊᖅᑎᑦᑎᕗᖓ  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 

ᐊᐃᑉᐱᖅᑕᐅᕙ? ᒥᔅᑕ ᕿᓐᖑᖅ, ᖁᔭᓐᓇᒦᒃ. ᑖᓐᓇ  

ᐱᖁᔨᕗᖔᕈᑦ ᓈᒻᒪᖕᒪᑦ. ᑖᔅᓱᒥᖓ ᐱᖁᔨᕗᖔᕈᒻᒥᑦ 

ᓈᒻᒪᒃᓴᖅᑐᑦ ᐃᓵᒡᓕᑦ? ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ.  

 

ᑲᑎᒪᔾᔪᑎᒃᓴᑦᑎᓐᓄᑦ. ᐱᖓᔪᖓᓐᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᑦ, ᒥᔅᑕ 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒋᐊᑐᐃᓐᓇᖅᑐᖓ ᖃᐅᒃᐸᑦ  

ᑲᑎᒪᓂᐅᓂᐊᖅᑐᒥ ᒪᓕᒐᒃᓴᓕᕆᓂᕐᒧᑦ ᑲᑎᒪᔨᕋᓛᑦ 

9-ᒧᐊᖅᐸᑦ ᓇᓄᖅ ᑲᑎᒪᕕᖕᒥ, ᑭᖑᓂᖓᒍᑦ 

ᒪᓕᒐᓕᐅᖅᑎᑐᐃᓐᓇᐃᑦ. 

 

ᑲᑎᒪᔾᔪᑎᒃᓴᐃᑦ ᒪᐃ 30ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᒃ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ  



ᐱᖓᑦᓯᖅ, ᒪᐃ 30, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. 

ᐅᖃᓕᒫᑦᑎᐊᖅᐳᑎᑦ. ᐅᓇ ᑲᑎᒪᓂᕆᔭᕗᑦ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ ᑲᑎᒪᒋᐊᓛᕐᒥᔪᒍᑦ 

ᐱᖓᔪᐊᓐᓂ, ᒪᐃ 30, ᐅᓐᓄᓴᒃᑯᑦ 1: 30.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 18:02-ᒥ



 

 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒪᐃ 29, 2018  



 

 

 

 

 

 

 

 

 

 

 

ᒐᕙᒪᒃᑯᑦ ᑲᑎᒪᔨᕋᓛᖏᑦ ᓇᐅᑦᑎᖅᑐᖅᑏᑦ ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ ᐊᒻᒪ ᑮᓇᐅᔭᓕᕆᔾᔪᑎᖏᓐᓄᑦ 

 

ᐅᓂᒃᑳᖏᑦ ᐱᓪᓗᒋᑦ ᕿᒥᕐᕈᓂᖅ ᑖᒃᑯᓂᖓ 2018 ᐅᓂᒃᑳᖏᓐᓂᒃ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᓄᓇᕗᑦ 

ᒪᓕᒐᓕᐅᕐᕕᐊᓄᑦ - ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓄᓇᕗᒥ  

 

2nd ᑲᑎᒪᓂᖏᑦ ᑖᒃᑯᓇᓂ 5th ᑕᓪᓕᒪᒋᔭᖏᑦ 

ᓄᓇᕗᑦ ᒪᓕᒐᓕᐅᕐᕕᐅᑉ ᐅᐱᕐᖔᒥ 2018 ᑲᑎᒪᓂᖏᑦ 

 

ᐃᒃᓯᕙᐅᑕᖅ 

ᔪᐊᔾ ᕼᐃᒃᔅ 

 

ᑐᒡᓕᐊ-ᐃᒃᓯᕙᐅᑕᐅᑉ  

ᔮᓐ ᒪᐃᓐ 

 

ᑲᑎᒪᔩᑦ 

ᑑᓂ ᐋᑯᐊᖅ 

ᔪᐃᓕ ᖃᐃᓐᓄᒃ 

ᒪᐃᓚ ᑲᒥᓐᖑᐊᖅ 

ᐸᐅᓗᓯ ᕿᔪᒃᑖᖅ 

ᐋᑕᒻ ᐋᕆᐊᒃ ᓚᐃᑦᓯᑑᓐ 

ᓴᐃᒪᓐ ᒥᑭᓐᖑᐊᖅ 

ᒫᒍᕆᑦ ᓇᑲᓱᒃ 

ᐸᑎᖅ ᓇᑦᓱ 

ᐃᒥᓕᐊᓄ ᕿᓐᖑᖅ 

ᐋᓕᓐ ᕋᒻᕗᓪ 

ᑳᑎ ᑕᐅᑐᓐᖏ 

ᓇᓗᓇᐃᔭᐃᔾᔪᑏᑦ 

 

ᐅᓪᓗᐊᓂ ᒫᔾᔨ 13, 2018, ᑖᒃᑯᐊ 2018 ᐅᓂᒃᑳᖏᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᒐᓕᐅᕐᕕᐊᓄᑦ ᓄᓇᕗᑦ - 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓄᓇᕗᒥ  ᓴᖅᑭᑎᑕᐅᓚᐅᕐᒪᑕ ᒪᓕᒐᓕᐅᕐᕕᖕᒧᑦ ᑖᑦᓱᒧᖓ Hon. ᔫ ᐃᓄᒃ, ᐅᖃᖅᑎ 

ᒪᓕᒐᓕᐅᕐᕕᖕᒧᑦ. 

 

ᑖᒃᑯᐊ ᒐᕙᒪᒃᑯᑦ ᑲᑎᒪᔨᕋᓛᖏᑦ ᓇᐅᑦᑎᖅᑐᖅᑏᑦ ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ ᐊᒻᒪ ᑮᓇᐅᔭᓕᕆᔾᔪᑎᖏᓐᓄᑦ 

ᓈᓚᒃᑎᑦᓯᓂᖃᖅᑎᓪᓗᒍ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎ ᑕᒡᕙᓐᖓᑦ ᐊᐃᐳᕈ 30, 2018 ᑎᑭᑦᑐᒍ ᒪᐃ 1, 2018.  

ᑖᒃᑯᐊ ᑲᑎᒪᔨᕋᓛᑦ ᓈᓚᒃᑎᑦᓯᓂᖏᑦ ᑐᓵᔭᐅᑦᓴᐅᑎᒋᓚᐅᖅᑐᑦ  ᑕᓚᕖᓴᒃᑰᖅᑐᑎᒃ ᓄᓇᕗᓕᒫᒥ ᐊᒻᒪ ᒪᑐᐃᖓᓪᓗᓂ 

ᑕᒪᓐᓇ ᑕᖅᑲᒃᑯᓄᖓ ᐊᒻᒪ ᑐᓴᖃᑦᑕᐅᑎᓕᕆᔩᑦ ᓈᓚᒋᐊᖅᓯᒪᓪᓗᑎᒃ ᐳᓛᕆᐊᒃᑐᑦ ᐃᓂᖏᓐᓂ.  ᑖᒃᑯᐊ 

ᑲᑎᒪᔾᔪᑎᕕᓃᑦ ᑖᒃᑯᓇᖓᑦ ᑲᑎᒪᔨᕋᓛᑦ ᓈᓚᒃᑎᑦᓯᓂᖏᓐᓄᑦ ᑎᒍᔭᐅᔪᓐᓇᖅᑐᑦ ᑕᒡᕙᓐᖓᑦ ᒪᓕᒐᓕᐅᕐᕕᐅᑉ 

ᐃᑭᐊᖅᑭᕕᐊᓂ ᖃᕋᓴᐅᔭᒃᑯᑦ. 

 

ᐊᒻᒪ ᒐᕙᒪᒃᑯᓐᓄᑦ ᐱᔨᑦᓯᖅᑏᑦ, ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ ᐊᒻᒪ ᓄᓇᕗᒥ ᐃᒡᓗᓕᕆᕐᔪᐊᒃᑯᑦ 

ᑯᐊᐳᕇᓴᓐ ᓯᕗᕌᓃᓚᐅᕐᒪᑕ ᐅᖃᕆᐊᖅᑐᖅᑎᑕᐅᓯᒪᓪᓗᑎᒃ ᑭᒡᒐᖅᑐᖅᑐᒋᑦ ᓄᓇᕗᑦ ᒐᕙᒪᖏᑦ ᑖᒃᑯᐊ ᑲᑎᒪᔨᕋᓛᑦ 

ᑕᑯᒃᓴᐅᑦᓴᐅᑎᒋᓪᓗᑎᒃ ᑕᓚᕖᓴᒃᑯᑦ ᓈᓚᒃᑎᑦᓯᓂᖃᖅᑎᓪᓗᒋᑦ. 

 

ᑕᖅᑭᐊᓂ ᒫᔾᔨ 2018, ᑖᓐᓇ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᓪᓚᒡᕕᐊᓂ ᑲᒥᓯᓇ ᐊᕙᑎᓕᕆᓂᕐᒧᑦ ᐊᒻᒪ 

ᐆᒪᔪᓕᕆᓂᕐᒧᑦ ᐊᒻᒪ ᑕᒪᕐᒥᑲᓴᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᑕᒻᒪᖅᓯᒪᔪᖅᓯᐅᑏᑦ ᓴᖅᑭᑎᑦᓯᓚᐅᕐᒪᑕ 

“ᐃᑲᔪᖅᑎᒌᒍᑕᐅᔪᓂᒃ ᐅᓂᒃᑳᓂᒃ” ᐱᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ.  ᑕᒪᓐᓇ ᐃᑲᔪᖅᑎᒌᒃᑐᑎᒃ 

ᓴᑦᑭᑎᑦᓯᒍᑕᐅᓚᐅᖅᑐᖅ ᐃᓗᓕᖃᕐᒪᑦ ᖃᑦᓯᑲᓪᓚᖕᓂᑦ ᓄᓇᕗᒨᖕᒐᔪᓂᒃ-ᐅᖃᐅᓯᕆᔭᖏᑦ ᖃᐅᔨᔭᐅᔪᑦ ᑕᒡᕙᓂ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂ ᒪᓕᒐᓕᐅᕐᕕᖕᒧᑦ ᐃᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, ᐊᒻᒪ ᒫᓐᓇᒫᖅ 

ᐅᓂᒃᑳᕆᓚᐅᖅᑕᖓ ᐱᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᑐᓂᔭᐅᓚᐅᖅᑐᑦ ᐊᓯᖏᓐᓄᑦ ᐅᑭᐅᖅᑕᖅᑑᑉ 

ᐊᕕᒃᑐᖅᓯᒪᓂᖏᑦᑕ ᒪᓕᒐᓕᐅᕐᕕᖏᓐᓄᑦ ᔫᑳᓐᒧᑦ ᐊᒻᒪ ᓄᓇᑦᓯᐊᕐᒧᑦ.  ᑖᒃᑯᐊ ᐅᓂᒃᑳᑦ ᐃᓚᖃᕐᒪᑕ ᑭᐅᔾᔪᑕᐅᔪᓂᒃ 

ᑕᒡᕙᓐᖔᖅᑐᓂᒃ ᑐᒡᓕᐊᓂᒃ ᒥᓂᔅᑕᐅᑉ ᑲᓇᑕᒥ ᑲᑎᒪᔨᖏᑦᑕ ᒥᓂᔅᑕᐃᑦ ᐊᕙᑎᓕᕆᔩᑦ.  ᑖᒃᑯᐊ ᐃᓗᓕᖏᑦ 

“ᐃᑲᔪᖅᑎᒌᒍᑕᐅᓪᓗᑎᒃ ᐅᓂᒃᑳᑦ” ᐅᖃᐅᓯᖃᑦᑕᓚᐅᕐᒪᑕ ᖃᑦᓯᑲᓪᓚᐃᖅᑐᑎᒃ ᑲᑎᒪᔨᕋᓛᑦ ᑕᓚᕖᓴᒃᑰᑦᓴᐅᑎᒋᑎᓪᓗᒋᑦ 

ᓈᓚᒃᑎᑦᓯᓂᖏᑦ. 

 

ᒫᓐᓇᒫᖅ ᐊᕐᕌᒎᓚᐅᖅᑐᓂ, ᑖᓐᓇ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎ ᑐᓂᓯᖃᑦᑕᖅᓯᒪᖕᒪᑦ ᖃᑦᓯᑲᓪᓚᖕᓂᑦ ᐱᒻᒪᕆᐅᔪᓂᒃ 

ᐅᓂᒃᑳᓕᐊᕆᓯᒪᔪᓂᒃ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓄᑦ ᐱᓪᓗᒍ ᐃᓱᒫᓘᑕᐅᔪᑦ ᑕᒡᕗᖓ ᐊᕕᒃᑐᖅᓯᒪᓂᐅᔪᒧᑦ ᑲᓇᑕᒥ, 

ᐃᓚᐅᓪᓗᑎᒃ ᐃᓄᒃᑕᖅᑏᑦ ᖃᖓᑕᔫᓄᑦ ᐱᖁᑎᕐᔪᐊᑦ ᐅᑭᐅᖅᑕᖅᑐᒥ, ᑖᒃᑯᐊ ᑲᓇᑕᒥ ᓂᕿᑦᓯᐊᕙᓕᕆᔾᔪᑏᑦ ᐊᒻᒪ 

ᐅᖃᐅᓯᒃᑯᑦ ᖃᓄᐃᓐᖏᑦᓯᐊᕆᐊᖃᕐᓂᕐᒧᑦ ᐱᓕᕆᐊᑦ ᐃᓄᖕᓄᑦ ᐊᒻᒪ ᐊᓪᓚᓄᑦ.  ᑕᒫᓂ ᐅᑭᐊᒃᓵᖑᓂᐊᖅᑐᖅ 2018 

ᐅᓂᒃᑳᑦ ᑲᓇᑕᒥ ᒪᓕᒐᓕᐅᕐᕕᒡᔪᐊᒧᑦ ᐸᕐᓇᐅᑕᐅᓯᒪᖕᒪᑦ ᐃᓚᖃᕐᓂᐊᖅᑐᓂ ᑎᑎᕋᖅᓯᒪᕖᑦ “ᓱᑲᔪᓂᒃ ᐊᖅᑯᑎᖃᕐᓂᖅ 

ᖃᕋᓴᐅᔭᒃᑯᑦ ᐅᖓᓯᒃᑐᓂ ᐊᕕᒃᑐᖅᓯᒪᓂᐅᔪᓂ.” ᑕᒪᓐᓇ ᐊᖏᔪᑲᓪᓚᐅᖕᒪᑦ ᐅᖃᐅᓯᒃᓴᖅ ᐃᓱᒫᓘᑕᐅᔪᖅ 

ᓄᓇᕗᒥᐅᓄᑦ.  ᑖᒃᑯᐊ ᑲᑎᒪᔨᕋᓛᑦ ᖁᔭᓕᕗᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᓇᓗᓇᐃᖅᑕᖏᓐᓂᒃ ᐅᓂᒃᑳᓂᒃ 

ᑐᓂᓯᓂᐊᕐᓂᖓ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓄᑦ ᐱᓪᓗᒍ ᑕᒪᓐᓇ ᐅᖃᐅᓯᒃᓴᑦ ᐊᒃᑐᐃᔪᑦ ᐅᑭᐅᖅᑕᖅᑐᒥᒃ. .  

ᐅᔾᔨᕆᔭᐅᔪᑦ, ᐊᑐᓕᖁᔭᐅᔪᓪᓗ 

 

ᐅᖃᐅᓯᐅᔪᖅ:  ᓄᓇᕗᑦ ᒐᕙᒪᖏᑦᑕ ᐱᓕᕆᐊᒃᓴᖏᓐᓄᑦ ᐸᕐᓇᐅᑏᑦ ᐊᒻᒪ ᑐᕌᖓᔪᑦ ᑕᒪᑐᒧᖓ 

 

ᑖᒃᑯᐊ 2018 ᐅᓂᒃᑳᖏᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᒐᓕᐅᕐᕕᐊᓄᑦ ᓄᓇᕗᑦ - ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᓄᓇᕗᒥ ᐃᓗᓕᖃᕐᒪᑦ ᑲᑎᑦᑐᒋᑦ 12 ᐊᑐᓃᖅᑐᑦ ᐊᑐᓕᖁᔭᐅᔪᑦ.  ᑕᒪᒃᑯᐊ ᑭᐅᔾᔪᑕᐅᓚᐅᖅᑐᑦ ᒪᑯᓄᖓ 

ᐱᓕᕆᕕᐅᔪᓄᒃ ᐊᒻᒪ ᐊᕕᒃᑐᖅᓯᒪᓂᐅᔪᑦ ᑯᐊᐳᕇᓴᖏᓐᓄᑦ ᓄᓇᕗᑦ ᒐᕙᒪᖏᓐᓂ: 

 

 ᐱᓕᕆᕕᐊᑦ ᐊᕙᑎᓕᕆᔨᒃᑯᑦ:      2 ᐊᑐᓕᖁᔭᐅᔪᑦ 

 ᐱᓕᕆᕕᐊᑦ ᓄᓇᓕᓕᕆᔩᑦ, ᒐᕙᒪᒃᑯᓐᓄᓪᓗ ᐱᔨᑦᓯᖅᑏᑦ:  4 ᐊᑐᓕᖁᔭᐅᔪᑦ 

 ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ:   1 ᐊᑐᓕᖁᔭᐅᔪᑦ 

 ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ:   5 ᐊᑐᓕᖁᔭᐅᔪᑦ 

 

ᑕᒪᒃᑯᐊ ᑭᐅᔾᔪᑕᐅᔪᑦ ᑎᒥᖁᑎᒋᔭᐅᔪᓄᑦ ᐊᖏᕈᑎᖃᖅᑐᐃᓐᓇᐃᑦ ᑖᒃᑯᓂᖓ ᐃᓘᓐᓇᖏᓐᓂᒃ 12 ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᖏᓐᓂᒃ.  ᑭᓯᐊᓂ ᓇᓪᓕᐊᓪᓘᓐᓃᑦ ᑎᒥᐅᔪᖅ ᓴᖅᑭᑎᑦᓯᖏᑦᑐᑦ ᐱᓕᕆᐊᒃᓴᓄᑦ 

ᐸᕐᓇᐅᑎᓂᒃ ᐊᑐᓕᖅᑎᑦᓯᒍᑎᒃᓴᓂᒃ ᐊᑐᓕᖁᔭᕐᓂᑦ ᐃᓚᒋᓪᓗᓂᐅᒃ ᓯᕗᕌᓐᓃᓚᐅᕐᓂᖏᑦ ᑲᑎᒪᔨᕈᓛᑦ 

ᑕᓚᕖᓴᒃᑰᑦᓴᐅᑎᒋᑎᓪᓗᒍ ᓈᓚᒃᑎᑦᓯᓂᖅ. 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ #1: 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᔪᑦ ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᓪᓗᑎᒃ ᑕᒪᑐᒧᖓ ᐅᓂᒃᑳᒧᑦ ᐃᓚᐅᑎᑦᓯᓚᐅᕐᒪᑦ 

ᐊᑐᓂ ᑭᐅᔾᔪᑕᐅᔪᓂᒃ ᑎᒥᖁᒥᓄᑦ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ ᐊᑐᓕᖅᑎᑦᓯᔾᔪᑕᐅᓂᐊᖅᑐᓂᒃ ᐊᑐᓕᖁᔭᐅᔪᓄᑦ 

ᐃᓗᐊᓃᑦᑐᑦ 2018 ᐅᓂᒃᑳᖏᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᒐᓕᐅᕐᕕᐊᓄᑦ ᓄᓇᕗᑦ - ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᓄᓇᕗᒥ. 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᔪᑦ  ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᔾᔪᑎᓄᑦ ᑕᒪᑐᒧᖓ ᐅᓂᒃᑳᒧᑦ, 

ᐱᑕᖃᑦᑎᑦᓯᓚᐅᕐᒪᑕ ᐅᓂᒃᑳᖅᓯᒪᔪᓂᒃ ᓇᓗᓇᐃᔭᐃᓯᒪᓪᓗᑎᒃ ᐊᒻᒪ ᐊᒡᒍᖅᓯᒪᓪᓗᒋᑦ ᐱᓕᕆᐊᖑᔪᑦ ᐊᒻᒪ 

ᑮᓇᐅᔭᕐᕈᑕᐅᔪᑦ ᐱᓕᕆᐊᖏᓐᓄᑦ ᐱᓕᕆᕕᐊᑕ ᐊᕙᑎᓕᕆᔨᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᕕᒃ 

ᐊᑐᖅᑎᓪᓗᒋᑦ 2017-2018 ᐊᕐᕌᒍᐊᓂ.  

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᔪᑦ  ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᔾᔪᑎᓄᑦ ᑕᒪᑐᒧᖓ ᐅᓂᒃᑳᒧᑦ, ᐃᓚᐅᑎᑦᓯᓪᓗᑎᒃ 

ᓇᓕᖅᑲᖏᓐᓂᒃ ᐅᓂᑳᑦ ᐱᓪᓗᒍ “ᐆᒻᒪᖅᑯᑎᑐᕐᓂᖅ ᐊᒻᒪ ᐳᔪᕐᓗᖕᒥᑦ ᓯᓚᑐᐃᓐᓇᕐᒨᕆᕙᓪᓕᐊᓂᕐᒧᑦ ᓴᖑᕙᓪᓕᐊᓂᖅ 

ᐊᕕᒃᑐᖅᓯᒪᓂᐅᔪᒥ”  ᑖᓐᓇ ᐅᖃᐅᓯᐅᔪᖅ ᑎᑎᕋᖅᓯᒪᓂᐊᓂ 34 ᑕᒡᕙᓂ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐅᓂᒃᑳᖏᓐᓂ. 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᑐᑦ ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᔾᔪᑎᓄᑦ ᑕᒪᑐᒧᖓ ᐅᓂᒃᑳᒧᑦ, 

ᐱᑕᖃᑦᑎᑦᓯᓚᐅᕐᒪᑕ ᐅᓂᒃᑳᖅᓯᒪᔪᓂᒃ ᓇᓗᓇᐃᔭᐃᓯᒪᓪᓗᑎᒃ ᑭᓱᓪᓚᑦᑖᓂ ᓇᓂᓯᓚᐅᕐᓂᕐᒥᓂᒃ ᐱᔾᔪᑎᒋᓪᓗᒍ ᐳᔪᕐᓗᒃ 

ᓯᓚᑐᐃᓐᓇᕐᒨᖅᐸᓪᓕᐊᓂᖓ ᓇᓚᐅᑦᓵᖅᑕᐅᓂᖏᑎᒍᑦ ᓴᖅᑭᑎᑕᐅᓯᒪᓕᖅᐸᑦ ᒐᕙᒪᑐᖃᒃᑯ/ᐊᕕᒃᑐᖅᓯᒪᓂᐅᔫᑉ 

ᐱᔭᕆᐊᑭᓪᓕᑎᕆᔨᖏᓐᓄᑦ” ᐅᖃᐅᓯᐅᔪᑦ ᑎᑎᕋᖅᓯᒪᓂᐊᓂ 35 ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂ. 

 

ᑖᒃᑯᐊ ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᑐᑦ ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᑭᐅᔾᔪᑎᖏᑎᒍᑦ ᑖᑦᓱᒧᖓ ᐅᓂᒃᑳᒧᑦ, 

ᐃᓚᖃᓚᐅᕐᒪᑦ ᓇᓕᖅᑲᖏᓐᓂᒃ ᑖᒃᑯᐊ “ᖃᐅᔨᓴᕈᑕᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᑦᑕᕐᓇᕈᓐᓇᖅᑐᑦ ᓄᓇᕗᒥ 

ᐅᔭᕋᖕᓂᐊᕐᓂᒃᑯᑦ” ᐅᖃᐅᓯᐅᔪᖅ ᑎᑎᕋᖅᓯᒪᓂᐊᓂ 45 35 ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂ. 

ᐅᖃᐅᓯᐅᔪᖅ: ᑲᓇᑕᓕᒫᒥ-ᐋᖅᑭᒃᓯᒪᔾᔪᑎᒃᓴᑦ ᐱᓪᓗᒋᑦ ᓴᓗᒪᔪᒥᒃ ᐱᕈᖅᐸᓪᓕᐊᒍᑎᖃᕐᓂᖅ ᐊᒻᒪ ᓯᓚᐅᑉ  

ᐊᓯᔾᔨᖅᐸᓪᓕᐊᓂᖓ  

 

ᑕᖅᑭᐊᓂ ᑎᓰᕝᕙ ᐊᕐᕌᒍᐊᓂ 2017, ᑖᒃᑯᐊ ᓯᕗᓪᓕᖅᐹᖅ ᐊᕐᕌᒍᑕᒫᑦ ᒥᑦᓴᐅᓴᒃᑕᐅᔪᑦ ᐅᓂᒃᑳᑦ ᐱᓪᓗᒋᑦ 

ᖃᓄᐃᓕᕐᓂᖏᑦ ᐊᑐᓕᖅᑎᑕᐅᕙᓪᓕᐊᓂᖏᑦᑕ ᑖᒃᑯᐊ ᑲᓇᑕᓕᒫᒥ ᐋᖅᑭᒃᓯᒪᔾᔪᑕᐅᔪᑦ ᐱᓪᓗᒋᑦ ᓴᓗᒪᔪᒥᒃ 

ᐱᕈᖅᐸᓪᓕᐊᒍᑎᖃᕐᓂᖅ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓴᖅᑭᑎᑕᐅᓚᐅᕐᒪᑕ ᑕᖅᑲᒃᑯᓄᖓ.  ᐱᒋᐊᕐᓂᖓ 

ᑖᑦᓱᒪ ᐅᓂᒃᑳᑉ ᐅᖃᖅᓯᒪᔪᖅ ᑖᒃᑯᐊ: 

 

“ᑭᐅᔾᔪᑎᒋᓪᓗᒍ ᑖᒃᑯᓄᖓ ᐱᑕᖃᕆᐊᖃᓪᓚᕆᒃᑐᓄᑦ ᐊᒻᒪ ᑐᐊᕕᕐᓇᑦᑐᓂᒃ ᐱᓕᕆᐊᒃᓴᓂᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ, ᑲᓇᑕᒥ ᒥᓂᔅᑕᐃᑦ ᐊᖏᕈᑎᖃᓚᐅᖅᑐᑦ ᑖᒃᑯᓂᖓ ᑖᒃᑯᐊ ᑲᓇᑕᓕᒫᒥ 

ᐋᖅᑭᒃᓯᒪᔾᔪᑕᐅᔪᑦ ᐱᓪᓗᒋᑦ ᓴᓗᒪᔪᒥᒃ ᐱᕈᖅᐸᓪᓕᐊᒍᑎᖃᕐᓂᖅ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᐅᓪᓗᐊᓂ ᑎᓰᕝᕙ 9, 2016.  ᑖᒃᑯᐊ ᐃᑲᔪᖅᑎᒌᒍᑕᐅᔪᑦ ᐸᕐᓇᐅᑏᑦ ᑐᕌᒐᖃᖅᑐᑦ 

ᒥᑭᓪᓕᖅᑎᑦᓯᕚᓪᓕᕈᒪᓪᓗᑎᒃ ᓯᓚᑐᐃᓐᓇᕐᒨᖅᐸᓪᓕᐊᔪᓂᒃ, ᒪᓂᑐᐃᓐᓇᖏᔾᔪᑎᒃᓴᓕᐅᕐᓗᓂ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪ ᓴᓗᒪᔪᒥᒃ ᑮᓇᐅᔭᓕᐅᕈᑎᖃᖅᐸᓪᓕᐊᓂᖅ ᐱᕈᖅᐸᓪᓕᐊᑎᓪᓗᒍ.  ᑖᒃᑯᐊ 

ᑲᓇᑕᓕᒫᒥ ᐋᖅᑭᒃᓯᒪᔾᔪᑕᐅᔪᑦ ᐱᓪᓗᒋᑦ ᓴᓗᒪᔪᒥᒃ ᐱᕈᖅᐸᓪᓕᐊᒍᑎᖃᕐᓂᖅ ᐊᒻᒪ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐃᓚᖃᕐᒪᑕ ᐅᖓᑖᓂ 50 ᐋᖅᑭᒃᓯᒪᔪᑦ ᐊᑐᐊᒐᑎᒍᑦ ᐱᓕᕆᐊᒃᓴᑦ ᑲᓇᑕᓕᒫᒥ ᐊᒻᒪ 

ᓇᐅᒃᑯᓕᒫᖅ ᑮᓇᐅᔭᓕᐅᕈᑎᖃᕐᓂᒃᑯᑦ.” 

 

ᑖᒃᑯᐊ ᓄᓇᕗᑦ ᒐᕙᒪᖏᑦ ᐊᖏᖃᑎᒌᖃᑕᐅᓯᒪᖕᒪᑕ ᑖᒃᑯᓄᖓ ᑲᓇᑕᓕᒫᒥ ᐋᖅᑭᒃᓯᒪᔾᔪᑕᐅᔪᑦ ᐱᓪᓗᒋᑦ ᓴᓗᒪᔪᒥᒃ 

ᐱᕈᖅᐸᓪᓕᐊᒍᑎᖃᕐᓂᖅ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, ᐅᖃᖅᓯᒪᔪᑦ  ᐃᒪᓐᓇ ᑖᒃᑯᐊ: 

 

“ᑖᒃᑯᐊ ᓄᓇᕗᑦ ᒐᕙᒪᖏᑦ ᐃᓕᑕᖅᓯᓯᒪᕗᑦ ᐱᓕᕆᐊᒃᓴᓂᒃ ᐳᔪᕐᓗᖕᒧᑦ ᐊᑭᓕᖅᑐᐃᓂᖅ ᑕᒡᕙᓂ ᑲᓇᑕᓕᒫᒥ 

ᐋᖅᑭᒃᓯᒪᔾᔪᑕᐅᔪᑦ ᐱᓪᓗᒋᑦ ᓴᓗᒪᔪᒥᒃ ᐱᕈᖅᐸᓪᓕᐊᒍᑎᖃᕐᓂᖅ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ .  

ᓄᓇᕗᑦ ᒐᕙᒪᖏᑦ ᐱᓕᕆᖃᑎᖃᕐᓂᐊᖅᑐᑦ ᕿᒥᕐᕈᓗᑎᒃ ᐱᔭᕆᐊᑦᑑᑎᓂᒃ ᐳᔪᕐᓗᖕᓄᑦ ᐊᑭᓕᐅᑐᐃᓂᕐᒧᑦ 

ᐊᕕᒃᑐᖅᓯᒪᓂᐅᔫᑉ ᑮᓇᐅᔭᓕᐅᕈᑎᖏᓐᓄᑦ, ᓄᓇᓕᖕᓄᑦ ᐊᒻᒪ ᐃᓄᖕᓄᑦ ᐃᓚᐅᓗᑎᒃ ᐆᒻᒪᖅᑯᑎᓄᑦ ᐊᑭᐅᔪᑦ  

ᐊᒻᒪ ᐋᖅᑭᒃᓱᐃᓗᑎᒃ ᐋᖅᑭᒋᐊᕈᑎᒃᓴᓂᒃ ᐱᖃᑎᒌᒡᓗᑎᒃ ᕿᒥᕐᕈᓗᒋᑦ ᑕᒪᒃᑯᐊ ᐱᔭᕆᐊᑦᑑᑕᐅᔪᑦ ᐳᔪᕐᓗᖕᓄᑦ 

ᐊᑭᓕᖅᑐᐃᓂᕐᒧᑦ ᑲᓇᑕᒥ ᐱᓪᓗᒋᑦ ᐊᑭᖏᑦ ᐃᓅᒐᓱᐊᕐᓗᓂ ᓄᓇᕗᒥ.  ᓇᓗᓇᐃᔭᖅᑕᐅᓯᒪᖕᒪᑦ 

ᒐᕙᒪᑐᖃᒃᑯᑦ ᑭᒡᓕᓕᐊᕆᓯᒪᔭᖏᓐᓂ, 100% ᑮᓇᐅᔭᓕᐊᖑᔪᑦ ᑕᒪᒃᑯᓇᓐᖓᑦ ᐳᔪᕐᓗᖕᓄᑦ ᐊᑭᓕᖅᑐᐃᓂᕐᒧᑦ 

ᑎᒍᒥᐊᖅᑕᐅᓂᐊᖅᑐᑦ ᓄᓇᕗᒧᑦ. ᓄᓇᕗᑦ ᐊᒻᒪ ᒐᕙᓚᑐᖃᒃᑯᑦ ᒐᕙᒪᖏᑦ ᐃᑲᔪᖅᑎᒌᖕᓂᐊᖅᑑᒃ ᐃᒪᓐᓇ 

ᓯᕗᓪᓕᐅᔾᔭᐅᓯᒪᔪᓂᒃ ᐅᖃᐅᓯᖃᕐᓗᑎᒃ ᐱᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪ ᖁᒡᕙᕆᐊᕐᓗᒋᑦ 

ᓴᓗᒪᔪᒥᒃ ᐱᕈᖅᐸᓪᓕᐊᔾᔪᑎᖃᕐᓂᖅ: 

 

ᓄᓇᕗᑦ ᒐᕙᒪᖏᑦ ᐊᒻᒪ ᒐᕙᒪᑐᖃᒃᑯᑦ ᕿᒥᕐᕈᓂᐊᖅᑐᑦ ᑮᓇᐅᔭᓕᐅᕈᑎᓂᒃ ᐊᒻᒪ ᐱᔭᕆᐊᑐᔪᑦ 

ᐊᔪᕐᓇᕋᔭᓐᖏᒻᒪᖔᑕ ᐅᐊᔭᓅᖓᓕᕐᓗᒋᑦ ᑲᑎᓪᓗᒋᑦ ᐆᒻᒪᖅᑯᑎᖃᓕᕐᓗᓂ ᓄᓇᕗᑦ ᓄᓇᓕᖏᓐᓂ.  

ᑲᑎᓯᒪᔪᓂᒃ ᐆᒻᒪᖅᑯᑎᖃᕐᓂᖅ ᐃᒻᒪᕆᐅᒐᔭᖅᑐᑦ ᒥᑭᓪᓕᕚᓪᓕᕐᓗᒋᑦ ᓯᓚᑐᐃᓐᓇᕐᒨᖅᐸᓪᓕᐊᔪᑦ 

ᑕᐃᒫᑦᓴᐃᓐᓇᖅ ᑕᒪᒃᑯᐊ ᓄᓇᕗᒥ ᐅᖓᓯᒃᑐᑦ ᓄᓇᓖᑦ ᐆᒻᒪᖅᑯᑎᖃᑦᓯᐊᖅᑎᓪᓗᒋᑦ.  ᓄᓇᕗᑦ ᒐᕙᒪᖏᑦ 

ᐊᒻᒪ ᒐᕙᒪᑐᖃᒃᑯᑦ ᐱᓕᕆᖃᑎᒌᖕᓂᐊᖅᑑᒃ ᐋᖅᑭᒃᓱᐃᓗᑎᒃ ᐱᐅᓯᕚᓪᓕᕈᑎᒃᓴᓂᒃ ᐱᓕᕆᐊᓂᒃ 

ᐅᓄᖅᓯᕚᓪᓕᖁᓪᓗᒋᑦ ᐆᒻᒪᖅᑯᑎᑐᑦᓯᐊᕐᓂᖅ ᐃᒡᓗᓂ ᐃᓗᓕᕆᒻᒪᕆᒡᓗᓂᐅᒃ ᐱᕈᖅᐸᓪᓕᐊᑎᑦᓯᓂᐅᑉ 

ᓴᓐᖏᔪᓂᒃ ᒪᑭᒪᔾᔪᑎᒃᓴᖏᓐᓂᒃ ᓄᓇᓖᑦ ᐅᑭᐅᖅᑕᖅᑐᒥ .” 

 

ᑕᒡᕙᓂ ᒫᔾᔨ 2018 “ᐃᑲᔪᖅᑎᒌᒃᑐᓄᑦ ᐅᓂᒃᑳᖅ” ᐱᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓴᖅᑭᑎᑕᐅᓚᐅᖅᑐᖅ 

ᑖᑦᓱᒧᖓ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᒧᑦ ᐅᖃᓚᐅᖅᑐᖅ ᑖᒃᑯᐊ: 

 

“… ᐱᒋᐊᖅᑎᑕᐅᔪᓂ ᐱᒻᒪᕆᐅᔪᖅ ᑖᒃᑯᐊ ᑲᓇᑕᓕᒫᒥ ᐋᖅᑭᒃᓯᒪᔾᔪᑕᐅᔪᑦ ᐱᓪᓗᒋᑦ ᓴᓗᒪᔪᒥᒃ 

ᐱᕈᖅᐸᓪᓕᐊᒍᑎᖃᕐᓂᖅ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ .” ᐊᑐᕐᓂᖅ ᐊᑭᓕᖅᑐᐃᓂᕐᒥᑦ ᐳᔪᕐᓗᖕᓂᑦ.  



 

4 

 

ᐳᔪᕐᓗᖕᓂᑦ ᐊᑭᓕᖅᑐᐃᓂᖅ ᑮᓇᐅᔭᓕᐅᕈᑕᐅᓪᓗᓂ ᒥᑭᓪᓕᕚᓪᓕᖅᑎᑦᓯᒋᐊᖃᖅᓯᔪᖅ ᓱᕈᕐᓇᖅᑐᓕᖕᓂᑦ 

ᐳᕐᔪᕐᓗᖕᓂᑦ ᓯᓚᑐᐃᓐᓇᕐ ᒨᖅᐸᓪᓕᐊᔪᓂᒃ.  ᐳᔪᕐᓗᖕᓄᑦ ᐊᑭᓕᖅᑑᑕᐅᒐᔪᒃᑐᑦ ᑕᒪᒃᑯ ᐳᔪᕐᓗᖕᓄᑦ 

ᑖᒃᓰᔭᐃᔭᖅᑎᑦᓯᓂᖅ ᐊᒻᒪ ᐃᓱᓕᑦᑕᕐᕕᖏᑦ ᐊᒻᒪ-ᑕᐅᖅᓰᖃᑦᑕᕈᑏᑦ,”  

 

ᐅᓪᓗᐊᓂ ᑎᓰᕝᕙ 2017 ᓯᕗᓪᓕᖅᐹᖅ ᐊᕐᕌᒍᑕᒫᑦ ᒥᑦᓴᐅᓴᒃᑕᐅᔪᑦ ᐅᓂᒃᑳᑦ ᐱᓪᓗᒋᑦ ᖃᓄᐃᓕᕐᓂᖏᑦ 

ᐊᑐᓕᖅᑎᑕᐅᕙᓪᓕᐊᓂᖏᑦᑕ ᑖᒃᑯᐊ ᑲᓇᑕᓕᒫᒥ ᐋᖅᑭᒃᓯᒪᔾᔪᑕᐅᔪᑦ ᐱᓪᓗᒋᑦ ᓴᓗᒪᔪᒥᒃ 

ᐱᕈᖅᐸᓪᓕᐊᒍᑎᖃᕐᓂᖅ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐅᖃᖅᓯᒪᔪᑦ ᑖᒃᑯᐊ: 

 

“ᐱᓕᕆᐊᖑᕙᓪᓕᐊᓕᖅᑐᖅ ᑕᒪᒃᑯᐊ ᐳᔪᕐᓗᖕᓄᑦ ᐊᑭᓕᖅᑐᐃᓂᖅ  ᐊᑐᖅᑕᐅᓕᖅᑐᓂ ᑲᓇᑕᓕᒫᒥ.  

ᐃᓚᖏᑦ ᐊᕕᒃᑐᖅᓯᒪᓂᐅᔪᑦ ᐊᑭᓕᖅᑐᐃᑎᑦᓯᐊᓂᒃᑐᑦ ᐳᔪᕐᓗᖕᓄᑦ, ᐊᓯᖏᑦ ᓱᓕ ᐱᓕᕆᐊᖃᖅᑎᓪᓗᒋᑦ 

ᐱᕙᓪᓕᐊᑎᑦᓯᔪᑦ ᐊᒻᒪ ᐊᑐᓕᖅᑎᑦᓯᕙᓪᓕᐊᔪᑦ ᐊᐳᔪᕐᓗᖕᓄᑦ ᐊᑭᓕᖅᑐᐃᔾᔪᑎᒃᓴᓂᒃ.  ᑖᒃᑯᐊ ᒐᕙᒪᑐᖃᒃᑯᑦ 

ᓴᖅᑭᑎᑦᓯᓚᐅᕐᒥᔪᑦ ᐱᔭᕆᐊᑐᔪᓄᑦ ᐅᖃᓕᒪᒍᑎᒃᓴᓂᒃ ᑎᑎᕋᖅᓯᒪᔪᓂᒃ ᖁᒡᕙᕆᐊᖁᓪᓗᒋᑦ ᐱᓕᕆᐊᖑᓂᖓ 

ᐃᑲᔪᖅᓱᐃᒍᑕᐅᔪᑦ ᐊᑭᓕᖅᑐᐃᔾᔪᑎᓄᑦ.  ᓄᓇᕗᑦ ᐱᓕᕆᖃᑎᖃᑦᓯᐊᖅᑐᑦ ᒐᕙᒪᑐᖃᒃᑯᓐᓂᒃ 

ᖃᐅᔨᓴᐃᓪᓗᑎᒃ ᐊᒃᑑᑕᐅᔪᓂᒃ ᐳᔪᕐᓗᖕᓄᑦ ᐊᑭᓕᖅᑐᐃᓂᕐᒧᑦ ᓄᓇᕗᒥᐅᓄᑦ.  ᑕᒪᓐᓇ ᖃᐅᔨᓴᕐᓂᐅᔪᖅ 

ᐃᑲᔫᑎᓂᐊᖅᑐᖅ ᓄᓇᕗᑦ ᐊᑐᐊᒐᒃᓴᓂᒃ ᐃᓱᒪᓕᐅᕈᑎᖃᓕᖅᐸᑦ ᐃᓪᓗᒍ ᐳᔪᕐᓗᖕᓂᑦ 

ᐊᑭᓕᖅᑐᐃᔾᔪᑎᖃᕐᓂᖅ ᐊᒻᒪ ᓂᕆᐅᒋᕙᐅᔪᖅ ᐱᐊᓂᒃᑕᐅᓂᐊᕐᓂᖓᓂᒃ ᐅᑭᐊᒃᓵᖓᓂ 2017.  ᓄᓇᕗᑦ 

ᒫᓐᓇᐅᔪᖅ ᖃᐅᔨᓴᖅᑐᑦ ᐊᓯᐊᒎᕈᑎᒃᓴᓂᒃ ᓴᓗᒪᔪᒥᒃ ᒐᕙᒪᒃᑯᑦ ᐊᐅᓚᓂᖃᖁᓪᓗᒋᑦ .” 

 

ᑕᖅᑭᐊᓂ ᒫᔾᔨ 2018, ᐱᖁᔭᒃᓴᖅ C-74 ᓴᖅᑭᑎᑕᐅᓚᐅᕐᒪ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ.  ᐃᓚᖓ 5 ᑕᒡᕙᓂ 

ᐱᖁᔭᒃᓴᒥ ᐃᓗᓕᖃᕐᒪᑦ ᑐᒃᓯᕋᖅᑕᐅᔪᓂᒃ ᓴᓗᒪᐃᑦᑐᓄᑦ ᓱᕈᕐᓇᖅᑐᓕᖕᓄᑦ ᐊᑭᓕᖅᑐᐃᑎᑦᓯᓂᕐᒧᑦ ᐱᖁᔭᕐᓂᑦ. 

 

ᐅᓪᓗᐊᓂ ᐊᐃᐳᕈ 2018, ᑖᒃᑯᐊ ᔫᑳᓐ ᒐᕙᒪᖏᑦ ᓴᖅᑭᑎᑦᓯᓚᐅᖅᑐᑦ ᐅᓂᒃᑳᒥᒃ ᑕᐃᔭᐅᔪᒥᒃ ᐳᔪᕐᓗᖕᓄᑦ 

ᐊᑭᓕᖅᑐᐃᑎᑦᓯᓂᖅ ᔫᑳᓐᒥ - ᐊᒃᑑᑕᐅᔪᓐᓇᖅᑐᓂᒃ ᕿᒥᕐᕈᓂᖅ ᑖᓐᓇ ᐅᓂᒃᑳᖅ ᐅᖃᖅᓯᒪᔪᖅ ᑖᒃᑯᐊ “ᐆᒃᑑᑕᐅᔪᑦ 

ᑕᒡᕗᖓ ᕿᒥᕐᕈᓂᕐᒧᑦ ᐱᓕᕆᐊᖑᓚᖅᑐᖅ ᑖᒃᑯᓄᖓ ᐃᕙᑎᓕᕆᔨᓄᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕ 

ᐊᒻᒪ ᑲᓇᑕᒥ ᑮᓇᐅᔭᓕᕆᔩᑦ, ᐃᑲᔪᖅᑎᒋᓪᓗᒋᑦ ᒐᕙᒪᖏᑦ ᔫᑳᓐ.” ᐊᔾᔨᑲᓴᖓᓂᒃ ᐅᓂᒃᑳᕐᒥᒃ ᓄᓇᕗᒻᒧᑦ 

ᐊᑐᐃᓐᓇᖅᑕᖃᓕᓚᐅᖅᑐᖅ ᖃᕋᓴᐅᔭᒃᑯᑦ ᐱᔭᒃᓴᐅᓪᓗᓂ ᐃᑭᐊᖅᑎᕕᖓᓐᓂᑦ ᓄᓇᕗᒻᒥ ᑮᓇᐅᔭᓕᕆᓂᕐᒧᑦ 

ᐱᓕᕆᕝᕕᖓᓐᓂᑦ ᒪᐃ 24, 2018-ᖑᑎᓪᓗᒍ, ᑭᓯᐊᓂᓕ ᐱᖁᔭᖅᑎᒍᑦ ᓴᖅᑭᑕᐅᓚᐅᖅᓯᒪᖏᑦᑐᖅ ᓱᓕ 

ᒪᓕᒐᓕᐅᕐᕕᖕᒥ. 

 

ᐅᓪᓗᐊᓂ ᐊᐃᐳᕈ 30, 2018, ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ ᐊᓪᓚᒃᑎᐅᔪᖅ ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ 

ᐊᕙᑎᓕᕆᓂᕐᒧᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑕᖅᑲᒃᑯᓄᖓ ᐅᖃᓚᐅᖅᑐᖅ ᑲᓇᑕᐅᑉ ᒪᓕᒐᓕᐅᕐᕕᒡᔪᐊᖓᓂ 

ᑖᒃᑯᐊ: 

 

“ᑲᓇᑕᓕᒫᒧᑦ ᐋᖅᑭᒃᓯᒪᔾᔪᑕᐅᓂᐊᖅᑐᑦ ᓴᓗᒪᔪᒥᒃ ᐱᕈᖅᐸᓪᓕᐊᓂᖅ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐱᓕᕆᐊᒃᓴᓄᑦ ᐸᕐᓇᐅᑏᑦ ᐃᓕᑕᖅᓯᔪᑦ  ᑖᓐ ᐊᕕᒃᑐᖅᓯᒪᓂᐅᔪᖅ ᐊᔾᔨᐅᖏᔾᔪᑎᖃᕐᓂᖏᓐᓂᒃ, ᐃᓚᐅᓪᓗᑎᒃ 

ᐊᑭᑐᒻᒪᕆᖕᓂᖓ ᐃᓅᒐᓱᐊᕐᓗᓂ, ᐊᒃᓱᕈᕐᓇᕐᓂᖓ ᓂᕿᖃᑦᓯᐊᕋᓱᐊᕐᓂᖅ ᐊᒻᒪ ᓴᖅᑭᑉᐸᓪᓕᐊᓂᖏᑦ 

ᑮᓇᐅᔭᓕᐅᕈᑕᐅᕙᓪᓕᐊᓪᓗᑎᒃ.  ᐱᓕᕆᖃᑎᖃᖅᑐᒍᑦ ᓄᓇᕗᒥᑦ ᐊᒻᒪ ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᓐᓂᒃ 

ᐃᓱᒪᒃᓴᖅᓯᐅᕈᑎᖃᖅᑐᑕ ᐳᔪᕐᓗᖕᓄᑦ ᐊᑭᓕᖅᐃᔾᔪᑎᒃᓴᓂᒃ ᑕᒪᒃᑯᓇᓂ.  ᓇᓗᓇᐃᖅᑐᒍ ᐋᖅᑭᒃᓱᐃᓂᐊᕐᓗᑕ 

ᐋᖅᑭᒋᐊᕈᑎᒃᓴᓂᒃ ᐱᓕᕆᐊᖑᔪᓄᑦ ᐅᑭᐅᖅᑕᑐᖓᓂ ᑲᓇᑕᐅᑉ.” 

 

ᓄᓇᕗᑦ ᒐᕙᒪᖏᑦ ᒫᓐᓇᒫᖅ ᑐᓂᓯᓚᐅᖅᑐᑦ - ᑐᓂᓯᖁᔨᔾᔪᑎᓂᒃ ᑐᒃᓯᕋᐅᑎᓂᒃ ᖃᐅᔨᓴᕈᑕᐅᓂᖓᓄᑦ ᐊᒻᒪ 

ᓴᖅᑭᒪᑎᑕᐅᓂᖏᓐᓄᑦ ᐃᓗᐃᒃᑲᑦ ᐅᖅᓱᐃᓗᐃᑦ ᐋᖅᑭᒋᐊᖅᑕᐅᓯᒪᔪᑦ ᐃᓘᓐᓇᖏᓐᓄᑦ ᐊᕕᒃᑐᖅᓯᒪᓂᐅᔪᓄᑦ ᐊᒻᒪ 

ᓄᓇᓕᖕᓄᑦ ᓄᓇᕗᒥ.  ᐃᓚᐅᓪᓗᑎᒃ ᓄᑖᑦ ᐊᑐᕆᐊᓖᑦ ᐊᕐᕌᒎᓚᐅᖅᑑᑉ ᑐᒃᓯᕋᐅᑎᓂᒃ ᑐᓯᖁᔨᔾᔪᑎᕕᓂᖏᑦ 

ᐊᑭᑦᑐᕋᐅᑎᔪᓄᑦ ᐃᓚᐅᑎᑦᓯᒋᐊᖃᕈᑏᑦ “… ᐃᓚᐅᓗᑎᒃ ᑐᒃᓯᕋᖅᑕᖏᑦᑕ ᓂᕆᐅᒋᔭᖏᑦ ᐊᑭᓕᐅᑎᒃᓴᑦ 

ᓄᖅᑲᖅᑎᑕᐅᓂᖏᓐᓄᑦ ᐊᑐᖅᑕᐅᓂᖏᑦ ᐅᖅᓱᐊᓗᑐᐃᓐᓇᕐᓄᑦ ᐊᑭᓕᐅᑎᑦ ᐊᒻᒪ ᐳᔪᕐᓗᖕᓄᑦ ᑖᒃᓰᔭᐃᔭᕈᑏᑦ.”   

ᑖᒃᑯᐊ ᑐᒃᓯᕋᐅᑎᓂᒃ ᑐᓂᓯᖁᔨᔾᔪᑏᑦ ᐅᖃᖅᓯᒪᔪᑦ ᑖᒃᑯᐊ “ᑕᒪᒃᑯᐊ ᐊᑭᓕᖅᑐᐃᔾᔪᑕᐅᒋᐊᓖᑦ ᐊᑐᒻᒪᕆᓕᕐᓂᖅᐸᑕ, 

ᑖᒃᑯᐊ ᐅᖅᓱᐊᓗᓕᕆᔩᑦ ᐱᓕᕆᕕᐊᑦ (ᑖᒃᓇᓂ ᓄᓇᓕᓕᔨᒃᑯᓐᓂᒃ, ᒐᕙᒪᒃᑯᑦ ᐱᔨᑦᓯᖅᑎᖏᓐᓂᓗ ᐊᖏᕈᑎᖃᖅᑐᑦ 

ᐋᖅᑭᒋᐊᕆᒐᔭᕐᓂᕐᒥᓂᒃ ᐊᑭᑐᑦᑐᕋᐅᑎᖃᑕᐅᔪᑦ ᐃᖏᕐᕋᔾᔪᑎᖏᓐᓄᑦ ᐊᒻᒪ ᐅᖅᓱᐊᓗᖕᓄᑦ ᐊᑭᐅᔪᑦ ᒪᓕᒡᓗᒋᑦ, 

ᓈᒻᒪᒋᕙᐅᓂᖓ ᕿᒥᕐᕈᓂᐅᓚᐅᖅᑐᖅ ᑖᒃᑯᐊ ᐅᖅᓱᐊᓗᐃᑦ ᐊᑐᕈᓐᓃᖅᑎᑕᐅᓂᖏᑦ/ᐃᓱᓕᑦᑕᕐᕖᑦ ᐊᒻᒪ/ᐅᕝᕙᓘᓐᓃᑦ 

ᐳᔪᕐᓗᖕᓄᑦ ᑖᒃᓰᔭᕈᑕᐅᔪᑦ ᐊᑐᓕᖅᑎᑕᐅᓗᑎᒃ.”  ᑕᒪᓐᓇ ᐱᑕᖃᕈᑕᐅᔪᖅ ᐆᒃᑑᑕᐅᔪᓐᓇᖅᑐᓂᒃ ᖃᓄᖅ ᑕᒪᒃᑯᐊ 

ᐳᔪᕐᓗᐃᑦ ᐊᑭᓕᖅᑑᑕᐅᓂᖏᑦ ᐊᒃᑐᐃᒐᔭᕐᓂᖏᑦ ᑖᑦᓱᒥᖓ ᐊᕕᒃᑐᖅᓯᒪᓂᐅᔪᒥᒃ . 

 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ #2: 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ  ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᔾᔪᑎᒋᓪᓗᒍ  ᑖᑦᓱᒧᖓ ᐅᓂᒃᑳᒧᑦ, ᐃᓚᐅᑎᑦᓯᔪᑦ 

ᓇᓕᖅᑲᓐᓂᒃ ᐱᖃᑎᒌᒍᑕᐅᓚᐅᖅᑐᑦ ᒐᕙᒪᑐᖃᒃᑯᑦ-ᐊᕕᒃᑐᖅᓯᒪᓂᐅᔪᑦ ᖃᐅᔨᓴᕈᑎᖃᖅᑎᓪᓗᒋᑦ ᐳᔪᕐᓗᖕᓄᑦ 

ᐊᑭᓕᖅᑐᐃᔾᔪᑏᑦ ᑖᒃᑯᐊ ᓯᕗᓪᓕᖅᐹᖅ ᐊᕐᕌᒍᑕᒫᑦ ᒥᑦᓴᐅᓴᒃᑕᐅᔪᑦ ᐅᓂᒃᑳᑦ ᐱᓪᓗᒋᑦ ᖃᓄᐃᓕᕐᓂᖏᑦ 

ᐊᑐᓕᖅᑎᑕᐅᕙᓪᓕᐊᓂᖏᑦᑕ ᑖᒃᑯᐊ ᑲᓇᑕᓕᒫᒥ ᐋᖅᑭᒃᓯᒪᔾᔪᑕᐅᔪᑦ ᐱᓪᓗᒋᑦ ᓴᓗᒪᔪᒥᒃ ᐱᕈᖅᐸᓪᓕᐊᒍᑎᖃᕐᓂᖅ 

ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ  ᐅᖃᖅᓯᒪᖕᒪᑕ “ᐱᐊᓂᒃᑕᐅᓂᐊᖅᑐᕆᔭᐅᓪᓗᑎᒃ ᐅᑭᐊᒃᓵᖓᓂ 2017” 

ᐱᖁᔭᖅᑎᒍᑦ ᓴᖅᑭᑕᐅᖁᓪᓗᒋᑦ ᒪᓕᒐᓕᐅᕐᕕᖕᒥ ᑲᒪᒋᔭᖃᖅᑐᒧᑦ ᒥᓂᔅᑕᒧᑦ. 

ᑲᑎᒪᔨᕋᓛᑦ ᐊᑐᓕᖁᔭᖓᑦ  ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᓪᓗᑎᒃ ᑖᑦᓱᒧᖓ ᐅᓂᒃᑳᒧᑦ, ᓇᓗᓇᐃᖅᓯᓚᐅᕐᒪᑕ 

ᖃᓄᐃᓕᖓᔾᔪᑎᒥᓂᒃ ᐱᓪᓗᒍ ᑖᒃᑯᐊ ᑐᒃᕋᖅᑕᖏᑦ ᒐᕙᒪᑐᖃᒃᑯᑦ ᐅᖅᓱᐊᓗᐃᑦ ᓴᓗᒪᐃᓕᖅᓯᓂᖏᓐᓄᑦ 

ᐊᑭᓕᖅᑐᐃᔾᔪᑎᓄᑦ ᐱᖁᔭᑦ. 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ  ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᓪᓗᑎᒃ ᑖᑦᓱᒧᖓ ᐅᓂᒃᑳᒧᑦ, ᓇᓗᓇᐃᔭᐃᓚᐅᕐᒪᑕ 

ᐅᓂᒃᑳᖅᓯᒪᔪᓂᒃ ᐅᓪᓗᒥ ᖃᓄᐃᓕᖓᓕᕐᓂᖏᓐᓂᒃ ᐱᓕᕆᐊᖑᔪᑦ ᖃᐅᔨᓴᕈᑕᐅᔪᑦ “ᐊᔪᕐᓇᕋᔭᓐᖏᒻᒪᖔᑦ 

ᐊᓯᐊᒎᕈᑎᖃᕐᓗᓂ ᓴᓗᒪᔪᒥᒃ ᒐᕙᒪᒃᑯᑦ ᐊᐅᓚᔾᔪᑎᖃᕐᓗᑎᒃ.” 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ  ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᓪᓗᑎᒃ ᑖᑦᓱᒧᖓ ᐅᓂᒃᑳᒧᑦ, ᓇᓗᓇᐃᔭᐃᓚᐅᕐᒪᑕ 

ᐅᓂᒃᑳᖅᓯᒪᔪᓂᒃ ᐅᓪᓗᒥ ᖃᓄᐃᓕᖓᓕᕐᓂᖏᓐᓂᒃ ᐱᓕᕆᐊᖑᔪᑦ “ᕿᒥᕐᕈᔭᐅᓂᖏᑦ ᑮᓇᐅᔭᓕᐅᕈᑏᑦ ᐊᒻᒪ 

ᐱᔭᕆᐊᑐᔪᑦ ᐊᔪᕐᓇᕋᔭᓐᖏᒻᒪᖔᑕ ᐅᐊᔭᓅᓕᖅᑎᓪᓗᒋᑦ ᐊᑐᕐᓗᓂ ᒪᕐᕉᖕᓂᑦ ᐆᒻᒪᖅᑯᑎᖃᕈᑕᐅᔪᓂᒃ ᓄᓇᕗᑦ 

ᓄᓇᓕᖏᓐᓂ.” 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ  ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᓪᓗᑎᒃ ᑖᑦᓱᒧᖓ ᐅᓂᒃᑳᒧᑦ, ᓇᓗᓇᐃᔭᐃᓚᐅᕐᒪᑕ 

ᐅᓂᒃᑳᖅᓯᒪᔪᓂᒃ ᐅᓪᓗᒥ ᖃᓄᐃᓕᖓᓕᕐᓂᖏᓐᓂᒃ ᐱᓕᕆᐊᖑᔪᑦ “ᐋᖅᑭᒃᓱᐃᔾᔪᑕᐅᔪᑦ ᐋᖅᑭᒋᐊᖅᑕᐅᔾᔪᑎᖏᓐᓄᑦ 

ᐱᓕᕆᐊᑦ ᐅᓄᖅᓯᒋᐊᕈᒪᓪᓗᒋᑦ ᐆᒻᒪᖅᑯᑎᑐᑦᓯᐊᕐᓂᖅ ᑕᖅᑲᒃᑯᐊ ᐃᒡᓗᖃᖅᑎᑕᐅᔪᑦ ᐊᒻᒪ ᓇᖕᒥᓂᖃᖅᑐᑦ ᐃᒡᓗᓂᒃ.”  

 

ᑲᑎᒪᔨᕋᓛᑦ ᐊᑐᓕᖁᔭᖓᑦ  ᐊᑐᓕᖁᔭᖓᑦ  ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᓪᓗᑎᒃ ᑖᑦᓱᒧᖓ ᐅᓂᒃᑳᒧᑦ, 

ᓇᓗᓇᐃᔭᐃᓚᐅᕐᒪᑕ ᖃᓄᐃᑦᑐᓂᒃ ᐆᒻᒪᖅᑯᑎᖃᕈᑕᐅᔪᓐᓇᖅᑐᓂᒃ ᐱᓕᔾᔪᑎᓂᒃ ᐊᔪᓐᖏᑎᑕᐅᒐᔭᕐᒪᖔᑦ ᑮᓇᐅᔭᓂᒃ 

ᐊᑖᒍᑦ ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᐊᖏᕐᕋᕆᔭᐅᔪᓂᒃ ᐱᐅᓯᕚᓪᓕᕆᐊᕈᑏᑦ ᐱᓕᕆᐊᑦ. 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ  ᑖᒃᑯᐊ ᓄᓇᕗᑦ ᒐᕙᒪᖏᑦ ᐊᖏᓪᓕᒋᐊᕆᓚᐅᕐᒪᑕ ᐊᑐᖅᑕᐅᓂᓐᓂᒃ ᑖᒃᓰᔭᕈᑎᓄᑦ 

ᐅᑎᖅᑐᒃᓴᑦ ᐊᒻᒪ ᐊᓯᖏᑦ ᑲᔪᖏᓴᐅᑏᑦ ᓇᖕᒥᓂᖅ ᐃᒡᓗᖃᖁᔨᓂᕐᒧᑦ ᐊᒻᒪ ᓇᖕᒥᓂᖃᖅᑐᑦ ᐃᓯᐊᕿᓂᕐᓗᖕᓂᓂ 

ᒥᒃᖠᒋᐊᕋᓱᖁᓪᓗᒋᑦ, ᐱᖃᓯᐅᑎᓗᒋᑦ ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑎᓂᒃ ᐋᖅᑭᒃᓯᓂᖅ ᐊᓯᖏᓪᓗ ᐅᒻᒪᖅᑯᑏᑦ 

ᐊᑐᒃᑲᓐᓂᕈᓐᓇᖅᑐᑦ ᐱᖃᓯᐅᑎᓗᒋᑦ. 

ᐅᖃᐅᓯᐅᔪᖅ: ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᔾᔪᑎᖏᑦ ᓴᓗᒪᔪᓂᒃ ᐱᖁᑎᕐᔪᐊᓕᐅᓂᕐᒧᑦ, ᓯᓚᐅᑉ 

ᐊᓯᔾᔨᖅᐸᓪᐊᓂᖓ ᐊᒻᒪ ᐱᕈᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓕᕆᓂᕐᒧᑦ ᐱᒋᐊᖅᑎᑕᐅᔪᑦ 

 

ᐅᓪᓗᐊᓂ ᔮᓐᓄᐊᕆ 3, 2018, ᑖᓐᓇ ᒐᕙᒪᑐᖃᒃᑯᑦ ᒥᓂᔅᑕᖓᑦ ᒐᕙᒪᑐᖃᒃᑯᑦ -ᓄᓇᖃᖅᑳᖅᓯᒪᔪᑦ 

ᐱᓕᕆᖃᑎᒌᖕᓂᖏᓐᓄᑦ ᑐᓴᖅᑎᑦᓯᓚᐅᖅᑐᖅ ᑖᓐᓇ ᐱᓕᕆᕕᐊ ᐱᑕᖃᖅᑎᑦᓯᒐᔭᕐᓂᖓᓂᒃ  

$1.7-ᒥᓕᔭᓂᒃ ᓄᓇᕗᑦ ᒐᕙᒪᖏᓐᓄᑦ ᐊᑯᓐᖓᓐᓂ  2017 ᐊᒻᒪ 2021 “ᐊᑐᓕᖅᑎᓯᒍᒪᓪᓗᑎᒃ ᓯᓚᒥᒃ 

ᐃᓂᓪᓚᒃᐸᓪᓕᐊᔾᔪᑎᖃᕐᓂᕐᒧᑦ ᐱᓕᕆᐊᒃᓂᒃ” ᐊᑖᒍᑦ ᒐᕙᒪᑐᖃᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐸᕐᓇᐃᓂᖅ ᐊᒻᒪ 

ᐅᑭᐅᖅᑕᖅᑐᒧᑦ ᐱᓕᕆᐊᑦ. 

 

ᐅᓪᓗᐊᓂ ᕕᕝᕗᐊᕆ 16, 2018, ᑖᓐᓇ ᒐᕙᒪᑐᖃᒃᑯᑦ ᒥᓂᔅᑕᖓᑦ ᓄᓇᒥᐅᑕᓕᕆᓂᕐᒧᑦ ᑐᓴᖅᑎᑦᓯᓚᐅᕐᒪᑦ 

“ᑐᓂᓯᖁᔨᓪᓗᓂ ᑐᒃᓯᕋᐅᑎᓂᒃ ᓴᓗᒪᔪᓂᒃ ᐆᒻᒪᖅᑯᑎᖃᕐᓂᕐᒧᑦ ᐊᒻᒪ ᓄᓇᓕᐸᐅᔭᐅᓂᖅᓴᑦ, ᐅᖓᓯᒃᑐᓪᓗ ᓄᓇᓖᑦ 

ᐱᓕᕆᐊᖑᓂᖏᓐᓄᑦ $220-ᒥᓕᔭᓐ ᑮᓇᐅᔭᖅᑑᑎᒃᓴᑦ ᐱᒋᐊᖅᑎᑦᓯᓗᓂ ᐅᓄᕈᓐᓃᖅᐹᓪᓕᕈᑎᒃᓴᓂᒃ 

ᐅᖅᓱᐊᓗᒃᑐᓗᐊᕐᓂᕐᒧᑦ ᓄᓇᓕᐸᐅᔭᐅᓂᖅᓴᑦ, ᐅᖓᓯᒃᑐᓪᓗ ᓄᓇᓖᑦ,  ᑕᒪᒃᑯᐊ ᐊᒥᓲᓂᖅᓴᖏᑦ ᓄᓇᖃᖅᑳᖅᓯᒪᔪᑦ.  

ᑕᒪᓐᓇ ᑮᓇᐅᔭᖅᑑᑎᒃᓴᖅ ᐱᕈᖅᐸᓪᓕᐊᒍᑕᐅᒋᐊᖅᓯᒪᔪᖅ ᐅᖓᑖᓃᑦᑐᑦ $53-ᒥᓕᔭᓐ ᐱᑕᖃᕈᑕᐅᓂᐊᖅᑐᑦ ᐊᑐᕐᓗᒋᑦ 

ᓄᓇᖃᖅᑳᖅᓯᒪᔪᓕᕆᕕᒃ ᐊᒻᒪ ᐅᑭᐅᖅᑕᖅᑐᓕᕆᕕᒃ ᒐᕙᒪᑐᖃᒃᑯᓐᓂ ᐊᒻᒪ ᐃᓚᒋᐊᖅᑕᐅᖕᒥᔪᖅ ᑲᓇᑕᒥ 

ᐱᖁᑎᕐᔪᐊᓕᕆᔨᓄᑦ  

$400-ᒥᓕᔭᓐ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᑦ, ᑖᒃᑯᐊ ᑐᕌᖓᓗᐊᖅᑐᑦ ᐅᑭᐅᖅᑕᖅᑑᑉ 

ᐊᕕᒃᑐᖅᓯᒪᓂᖏᓐᓄᑦ ᐱᐅᓯᕚᓪᓕᖁᓪᓗᒍ ᐆᒻᒪᖅᑯᑎᖃᑦᓯᐊᕆᐊᖃᕐᓂᖅ ᐅᑭᐅᖅᑕᖅᑐᒥ ᐃᓇᖏᕐᓗᒋᑦ ᐅᕝᕙᓘᓐᓃᑦ 

ᐱᐅᓯᒋᐊᕐᓗᒋᑦ ᐱᑐᖃᐅᓗᐊᓕᖅᑐᑦ ᐅᖅᓱᐊᓗᒃᑐᖅᑐᑦ ᐱᖁᑎᕐᔪᐊᑦ.” 

 

ᐊᒡᒍᖅᓯᒪᕕᐊᓂ A2.18 ᑖᒃᑯᓇᓂ ᕕᕝᕗᐊᕆ 28, 2018, ᒐᕙᒪᑐᖃᒃᑯᑦ ᑮᓇᐅᔭᖅᑑᑎᒃᓴᖏᓐᓂ ᑎᑎᕋᖅᓯᒪᔪᑦ 

ᑮᓇᐅᔭᖅᑑᑎᒃᓴᓂᒃ ᑐᓂᐅᖅᑲᐃᒍᑏᑦ ᖃᑦᓯᑲᓪᓚᖕᓄᑦ ᓴᓗᒪᓂᖅᓴᓂᒃ ᐱᖁᑎᕐᔪᐊᖃᕐᓂᕐᒧᑦ, ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪ ᐱᕈᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓕᕆᓂᕐᒧᑦ ᐱᒋᐊᖅᑎᑕᐅᔪᑦ, ᐃᓚᐅᓪᓗᑎᒃ: 

 

 ᓴᓗᒪᔪᓂᒃ ᐱᖁᑎᕐᔪᐊᓕᕆᓂᖅ ᐱᖃᑎᒌᒡᓗᓂ ᐊᖏᖃᑎᒌᒍᑎᑎᒍᑦ 

 ᑲᓇᑕᒥ ᐱᖁᑎᕐᔪᐊᓕᕆᓂᕐᒧᑦ ᑮᓇᐅᔭᖃᕐᕕᒃ; 

 ᓯᓚᒥᒃ ᐃᓂᓪᓚᒃᐸᓪᓕᐊᔾᔪᑎᖃᕐᓂᕐᒧᑦ ᐊᒻᒪ ᒪᓂᑐᐃᓐᓇᖏᓐᓂᕐᒧᑦ; 

 ᓴᖅᑭᑉᐸᓪᓕᐊᔪᑦ ᐱᕈᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎᓕᕆᔾᔪᑏᑦ 

 ᓴᓗᒪᔪᓂᒃ ᐆᒻᒪᖅᑯᑎᓕᕆᔭᐅᓂᖏᑦ ᓄᓇᓕᐸᐅᔭᐅᓂᖅᓴᑦ ᐊᒻᒪ ᐅᖓᓯᒃᑐᒦᑦᑐᑦ ᓄᓇᓖᑦ ᐱᓕᕆᐊᖑᓂᖏᑦ; 

 ᐱᐅᓯᕚᓪᓕᖅᑎᑦᓯᓂᖅ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᒃ; ᐊᒻᒪ 

 ᐅᑭᐅᖅᑕᖅᑐᒧᑦ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖃᕐᕕᒃ. 

 

ᐅᓪᓗᐊᓂ ᐊᐃᐳᕈ 25, 2018, ᒪᑯᐊ ᐅᖃᐅᓯᐅᓚᐅᖅᑐᑦ ᑲᑎᒪᓂᖃᖅᑎᓪᓗᒋᑦ ᑲᑎᒪᔨᕋᓛᖏᑦ ᐃᑦᑐᐃᑦ ᑲᓇᑕᒥ 

ᑮᓇᐅᔭᓕᕆᓂᕐᒧᑦ: 

 

ᓯᓂᑕ ᓅᐱᐅᓪ:  ᑖᒃᑯᐊ ᐅᑭᒃᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᑦ ᐅᓄᕐᓂᖃᖅᑐᑦ $400 -ᒥᓕᔭᓐ 

ᐱᒋᕕᓯᐅᒃ? 

 

ᑐᒡᓕᐊ ᒥᓂᔅᑕᐅᑉ ᐱᖁᑎᕐᔪᐊᓕᕆᓂᕐᒧᑦ ᐊᒻᒪ ᓄᓇᓕᓕᕆᓂᕐᒧᑦ: ᑖᒃᑯᐊᖑᕗᒍᑦ. 

 

ᓯᓂᑕ ᓅᐱᐅᓪ:  ᑭᓱᒧᑦ ᐊᓯᖅᑐᒃᓴᖅ? 

 

ᑐᒡᓕᐊ ᒥᓂᔅᑕᐅᑉ ᐱᖁᑎᕐᔪᐊᓕᕆᓂᕐᒧᑦ ᐊᒻᒪ ᓄᓇᓕᓕᕆᓂᕐᒧᑦ:  ᑖᒃᑯᐊ ᐃᑲᔪᕆᐊᕈᑎᒃᓴᑦ ᐱᖓᓱᓄᑦ 

ᐊᕕᒃᑐᖅᓯᒪᓂᐅᔪᑦ ᐅᓄᕈᓐᓃᖅᐸᓪᓕᖅᑎᑦᓯᔾᔪᑎᒃᓴᖏᓐᓄᑦ ᐅᖅᓱᐊᓗᒃᑐᐊᕈᓐᓃᕐᓗᑎᒃ.  

ᐅᖅᓱᐊᓗᒃᑐᓗᐊᖅᑐᓂ ᐱᖁᑎᖃᐅᕐᒪᑕ ᐊᑐᕐᕕᒃᓴᖏᑦ ᐃᓱᓕᑦᑎᓪᓗᒋᑦ.  ᑕᒪᓐᓇ ᐃᑲᔫᑎᓂᐊᖅᑐᑦ 

ᓱᑲᓂᖅᓴᒥᒃ ᐆᒻᒪᖅᑯᑎᖃᑦᓯᐊᕈᑎᒃᓴᓄᑦ.  ᐊᒡᒍᖅᓯᒪᔪᑦ ᐃᓚᓐᓇ $150-ᒥᓕᔭᓐ ᓄᓇᕗᒧᑦ, $150-ᒥᓕᔭᓐ 

ᓄᓇᑦᓯᐊᕐᒧᑦ ᐊᒻᒪ ᐊᒥᐊᒃᑯᖏᑦ ᔫᑳᓐᒨᖅᑐᑦ. 

 

ᓯᓂᑕ ᓅᐱᐅᓪ:   ᓯᓂᑕᐃᑦ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔨᕋᓛᖏᑦ ᖃᐅᔨᓴᕈᑎᖃᓚᐅᕐᒪᑕ ᐆᒻᒪᖅᑯᑎᓕᕆᓂᐅᑉ 

ᐱᕙᓪᓕᐊᑎᑕᐅᓂᖓᓂᒃ ᐱᖓᓱᓂ ᐊᕕᒃᑐᖅᓯᒪᓂᐅᔪᓂ.  ᖃᐅᔨᓚᐅᖅᑐᒍᑦ ᓱᓕ ᐃᓱᓕᓐᓂᐅᓴᓐᖏᑦᑐᑦ 

ᐊᑐᕐᓂᖏᑦ.  ᐃᓚᖏᑦ ᑕᒪᒃᑯᐊ ᐱᓕᕆᐊᑐᖃᐃᑦ ᖄᖏᐅᑎᓯᒪᔪᑦ ᐃᓱᓕᕝᕕᒃᓴᒥᓄᑦ, ᓲᕐᓗ ᐊᕐᕌᒍᓄᑦ 50-

ᓄᑦ.  ᑖᒃᑯᐊ ᓴᖅᑭᐅᒪᑎᑕᐅᓂᐊᖅᑐᑦ ᑖᑦᓱᒧᖓ ᐱᓕᕆᕕᐅᔪᒧᑦ ᓇᓕᒧᖏᓐᓂᒃ ᐃᑲᔪᖅᑕᐅᔾᔪᑎᖃᓐᖏᓪᓗᑎᒃ.  

ᐄ, ᑕᒪᓐᓇ ᓱᓕᕚ? 

 

ᑐᒡᓕᐊ ᒥᓂᔅᑕᐅᑉ ᐱᖁᑎᕐᔪᐊᓕᕆᓂᕐᒧᑦ ᐊᒻᒪ ᓄᓇᓕᓕᕆᓂᕐᒧᑦ:  ᐋᒃᑲ, ᓇᓕᒧᖏᓐᓂᒃ 

ᐃᑲᔫᓯᐊᖃᑦᑕᖅᑐᑦ ᑮᓇᐅᔭᐃᑦ.  ᐊᖏᓂᖃᖅᑐᖅ 75-ᐳᓴᓐᖏᑦ ᐊᑭᓕᕈᓐᓇᖅᑕᕗᑦ ᑕᒡᕗᖓ ᑎᑭᓪᓗᒍ ᐊᒻᒪ 

ᐊᓯᖏᑦ 25-ᐳᓴᓐ ᐊᕕᒃᑐᖅᓯᒪᓂᐅᔪᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐊᑭᑦᑐᕋᐅᑎᔭᖏᓐᓄᑦ. 

 

ᓯᓂᑕ ᓅᐱᐅᓪ:   ᐊᕕᒃᑐᖅᓯᒪᓂᖅᑎᒍᑦ ᐅᕝᕙᓘᓐᓃᑦ ᓄᓇᓕᒃᑎᒍᑦ? 

 

ᑐᒡᓕᐊ ᒥᓂᔅᑕᐅᑉ ᐱᖁᑎᕐᔪᐊᓕᕆᓂᕐᒧᑦ ᐊᒻᒪ ᓄᓇᓕᓕᕆᓂᕐᒧᑦ:  ᐅᕝᕙᓘᓐᓃᑦ ᓄᓇᓖᑦ, ᐄ. 

 

ᓯᓂᑕ ᓅᐱᐅᓪ:   ᖃᓄᐊᓗᒃ ᑖᒃᑯᐊ ᓄᓇᓖᑦ 150 ᐃᓄᖃᖅᑐᑦ  ᐃᓚᐅᔪᓐᓇᕐᓂᐊᖅᐸᑦ ᐱᓕᕆᐊᑐᖄᓗᖕᓄᑦ 

ᐅᖓᑕᐅᔾᔨᓯᒪᔪᓂᒃ 50 ᐊᕐᕌᒍᓄᑦ? ᑕᒪᒃᑯᐊ ᓄᓇᓕᐅᔪᑦ ᒥᑭᔫᖕᒪᑕ ᐊᒻᒪ 150 ᐃᓄᐃᑦ ᐅᓄᖅᑑᔪᒃᓴᐅᖕᒪᑕ 

ᑖᒃᑯᓄᖓ.  ᓇᑭᓪᓕ ᓄᓇᕗᑦ ᐅᕝᕙᓘᓐᓃᑦ ᑖᒃᑯᐊ ᓄᓇᑦᓯᐊᖅ ᑮᓇᐅᔭᖅᑖᕋᔭᕐᒪᑕ, 

ᐊᕕᒃᑐᖅᓯᒪᓂᐅᒐᓗᐊᖅᐸᑦ ᐊᒥᖅᑳᖃᑎᖃᖅᑐᖅ ᐊᓯᒥᓂᒃ 25-ᐳᓴᓐ? 

 

ᑐᒡᓕᐊ ᒥᓂᔅᑕᐅᑉ ᐱᖁᑎᕐᔪᐊᓕᕆᓂᕐᒧᑦ ᐊᒻᒪ ᓄᓇᓕᓕᕆᓂᕐᒧᑦ:  ᐱᓕᕆᖃᑎᖃᑦᓯᐊᖅᑐᒍ ᑖᒃᑯᓂᖓ 

ᐱᖓᓱᓂᒃ ᐊᕕᒃᑐᖅᓯᒪᓂᐅᔪᓂᒃ ᑐᑭᓯᐅᒪᒐᓱᐊᖅᑐᒋᑦ ᐸᕐᓇᐅᑎᖏᑦ ᑲᑎᑕᐅᓯᒪᔪᓂᒃ ᐱᖃᑎᒌᑐᓄᑦ 

ᐊᖏᖃᑎᒌᒍᑏᑦ, ᐊᑎᓕᐅᖅᑕᐅᓯᒪᓕᖅᑐᑦ ᓄᓇᑦᓯᐊᕐᒥ ᐊᒻᒪ ᓄᓇᕗᒥ.  ᖁᒡᕙᕆᐊᕆᔪᑦ ᓇᖕᒥᓂᖅ 

ᐸᕐᓇᐃᓂᕐᒧᑦ ᐱᓕᕆᔾᔪᑎᒃᓴᒥᓂᒃ ᐱᓪᓗᒍ ᑭᐅᓱᐃᑦ ᐱᓕᕆᐊᒃᓴᑦ ᓯᕗᓪᓕᐅᔭᐅᓂᐊᕐᓂᖏᓐᓂᒃ 

ᐱᓕᕆᖃᑎᒌᒍᓐᓇᐅᑎᒋᓂᐊᖅᑕᕗᑦ ᐊᖏᕈᑕᐅᓂᐊᖅᐸᑦ ᑖᓐᓇ ᑮᓇᐅᔭᖅ ᐊᒻᒪ ᐊᑐᕐᓗᒋᑦ ᐱᓕᕆᐊᖏᑎᒍᑦ 

ᒪᓕᖁᓪᓗᒋᑦ ᑭᓐᖒᒪᒋᔭᖏᓐᓂᒃ . 

 

ᓯᓂᑕ ᓅᐱᐅᓪ:  ᐃᓚᐅᒐᒪ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔨᕋᓛᓂ ᑕᒪᓐᓇ ᐅᕙᓐᓄᑦ ᐱᒻᒪᕆᐅᖕᒪᑦ.  

ᐃᒪᐃᖁᕙᒋᑦ, ᐊᔪᓐᖏᒃᑯᕕᑦ, ᑐᓂᓯᓗᑎᒃ ᑎᑎᖅᑎᒧᑦ ᐃᓘᓐᓇᑎᓐᓄᑦ ᑭᓱᐃᑦ ᐱᓕᕆᐊᒃᓴᑦ 

ᑮᓇᐅᔭᖃᑦᑎᑕᐅᓂᖏᓐᓂᒃ ᒫᓐᓇᒧᑦ.  ᓇᒦᓖᖅᐱᓯ ᑕᒪᑐᒥᖓ ᓯᕗᒻᒧᐊᒃᐸᓪᓕᐊᓂᓯ? 

ᖃᓄᓕᐅᕈᑎᖃᓪᓚᕆᒃᐱᑕ ᓄᓇᒥ ᐅᕝᕙᓘᓐᓃᑦ ᑭᓇᑭᐊᖅ ᐃᒃᓯᕙᑐᐃᓐᓇᖅᐸ ᐊᓪᓚᒡᕕᖕᒥᓂ ᕿᒥᕐᕈᓪᓗᓂ 

ᖃᓄᐃᓕᐅᖅᑐᒃᓴᐅᓂᕐᒥᓂᒃ ᐊᒻᒪ ᐊᓯᖏᑦ ᑕᒪᒃᑯᐊᓕᒫᑦ?  ᐅᑭᐅᖑᓚᐅᖅᑐᖅ ᐊᑕᐅᓯᖅ ᓄᓇᓕᐅᔪᖅ 

ᐅᖅᓱᐊᓗᒃᑐᕈᑎᖏᑦ ᐊᐅᓚᑕᐅᑏᑦ ᓱᕋᓚᐅᕐᒪᑕ.  ᐅᑭᐅᖅᑕᖅᑐᒥᐅᑕᐅᒐᒪ, ᖃᐅᔨᒪᒐᒃᑯᑦ ᑕᒪᓐᓇ, ᑭᓯᐊᓂ 

ᐃᓄᐃᑦ ᓄᓇᖃᖅᑐᑦ ᖃᓪᓗᓈᑦ ᓄᓇᖏᓐᓂ ᑐᑭᓯᐊᒪᓐᖏᒻᒪᑕ ᓂᒡᓕᓇᕐᓂᖃᖅᑎᓪᓗᒍ ᓯᓚ 50-ᓂᒃ 

ᓂᒡᓕᓇᖅᓯᒍᓐᓇᕐᓂᖓᓂᒃ ᐃᒡᓗᒥ ᐱᓇᓱᐊᕈᓯᕐᒥ ᐅᕝᕙᓘᓐᓃᑦ ᒪᕐᕉᖕᓂᑦ ᐱᓇᓱᐊᕈᓰᖕᓂᑦ. 

 

ᑐᒡᓕᐊ ᒥᓂᔅᑕᐅᑉ ᐱᖁᑎᕐᔪᐊᓕᕆᓂᕐᒧᑦ ᐊᒻᒪ ᓄᓇᓕᓕᕆᓂᕐᒧᑦ:  ᑖᒃᑯᓄᖓ ᐱᖃᑎᒌᓗᓂ 

ᐊᖏᖃᑎᒌᒍᑎᑎᒍᑦ ᑖᓐᓇ $400-ᒥᓕᔭᓐ ᐃᓚᒋᔭᖓ ᑕᒪᑐᒪ, ᓯᕗᓪᓕᖅᐹᖅ ᐊᖏᖃᑎᒌᒍᑏᑦ 

ᐊᑎᓕᐅᖅᑕᐅᓚᐅᖅᑐᑦ ᑕᒪᒃᑮᖕᓄᑦ ᓄᓇᕗᒧᑦ ᐊᒻᒪ ᓄᓇᑦᓯᐊᒧᑦ ᒫᔾᔨᐅᑎᓪᓗᒍ, ᑕᖅᑭᕆᓚᐅᖅᑕᑦᑎᓐᓂ. 

 

ᓯᓂᑕ ᓅᐱᐅᓪ:  ᑐᑭᓯᐅᒪᔭᕋ ᑕᒪᓐᓇ. 

ᑐᒡᓕᐊ ᒥᓂᔅᑕᐅᑉ ᐱᖁᑎᕐᔪᐊᓕᕆᓂᕐᒧᑦ ᐊᒻᒪ ᓄᓇᓕᓕᕆᓂᕐᒧᑦ:  ᒫᓐᓇᐅᔪᖅ 

ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᔪᑦ ᖃᓄᐃᑦᑐᓂᒃ ᐱᓕᕆᐊᒃᓴᓄᑦ ᑮᓇᐅᔭᖃᖅᑎᑕᐅᖕᒪᖔᑕ ᐊᑖᒍᑦ ᑕᒪᒃᑯᐊ 

ᓯᕗᓪᓕᖅᐹᑦ ᐊᖏᖃᑎᒌᒍᑏᑦ ᐊᒻᒪ ᐱᓕᕆᖃᑎᖃᕐᓂᐊᖅᑐᑦ ᐅᕙᑦᑎᓐᓂᒃ.  ᓂᕆᐅᒃᑐᒍᑦ ᑕᒪᓐᓇ 

ᐱᕕᒃᓴᐅᔪᖅ ᐃᓘᓐᓇᖏᓐᓂᒃ ᐊᕕᒃᑐᖅᓯᒪᓂᐅᔪᓄᑦ ᑐᓂᓯᓚᓐᓇᖅᓯᓗᑎᒃ ᐅᕙᑦᑎᓐᓄᑦ, 

ᐊᑎᓕᐅᖅᑕᐅᓯᒪᓕᖅᐸᑕ ᐊᖏᖃᑎᒋᒍᑏᑦ, ᐱᖓᓱᓄᑦ ᐊᕐᕌᒍᓄᑦ ᐸᕐᓇᐅᑎᖏᑦ ᓯᑎᐱᕆᐅᓕᖅᐸᑦ.  ᐃᓚᖏᑦ 

ᐱᓕᕆᖃᑎᖃᖅᑐᑦ ᐅᕙᑦᑎᓐᓂ ᐋᖅᑭᒃᓯᒪᔾᔪᑎᒃᓴᒥᓄᑦ, ᑖᒃᑯᐊ ᓄᓇᑦᓯᐊᖅ, ᐆᒃᑑᑎᒋᓗᒍ.  ᐱᓕᕆᐊᖃᖅᑐᑦ 

ᓇᖕᒥᓂᖅ ᐊᐅᓚᑦᓯᔾᔪᑎᒋᓂᐊᖅᑕᒥᓂᒃ.  ᓇᖕᒥᓂᖅ ᒥᓂᔅᑕᖁᑎᒥᓄᑦ ᐊᖏᖅᑕᐅᒋᐊᖃᕐᒪᑕ ᑐᓂᓯᓂᐊᕐᓗᑎᒃ 

ᐊᔾᔨᒌᓐᖏᑦᑐᓂᒃ ᐱᓕᕆᐊᒃᓴᓂᒃ ᐊᒻᒪ ᑐᑭᓯᐅᒪᖃᑎᒌᑦᓯᐊᖁᓪᓗᒋᑦ ᓯᕗᓪᓕᐅᔾᔭᐅᓯᒪᔪᓂᒃ 

ᐅᕕᒃᑐᖅᓯᒪᓂᖁᑎᖏᓐᓂ ᐱᓕᕆᐊᒃᓴᓄᑦ ᑕᒪᑐᒃᑯᓄᖓ. 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ #3: 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ  ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᓪᓗᑎᒃ ᑖᑦᓱᒧᖓ ᐅᓂᒃᑳᒧᑦ, ᓇᓗᓇᐃᔭᐃᓚᐅᕐᒪᑕ 

ᐅᓂᒃᑳᖅᓯᒪᔪᓂᒃ ᐅᓪᓗᒥ ᖃᓄᐃᓕᖓᓕᕐᓂᖏᓐᓂᒃ 

ᐊᒻᒪ ᐊᒡᒍᖅᓯᒪᓪᓗᓄᒋᑦ ᑭᓲᓂᖏᑦ ᑐᒃᓯᕋᐅᑏᑦ ᑐᓂᓯᒪᔭᖏᑦ ᐅᓪᓗᒥᒧᑦ ᐃᓱᒪᒃᓴᖅᓯᐅᕈᑕᐅᔪᒃᓴᐅᓪᓗᑎᒃ ᐊᑖᒍᑦ 

ᑖᒃᑯᐊ ᒐᕙᒪᑐᖃᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ  ᐃᓂᓪᓚᒃᐸᓪᓕᐊᒍᑏᑦ ᐊᒻᒪ ᒪᓂᑐᐃᓐᓇᖅᑕᐃᓕᒪᔾᔪᑏᑦ 

ᐱᓕᕆᐊᑦ, ᓴᖅᑭᑉᐸᓪᓕᐊᔪᑦ ᐱᕈᒃᑲᓐᓂᕈᓐᓇᖅᑐᓄᑦ ᐆᒻᒪᖅᑯᑎᓕᕆᔾᔪᑏᑦ, ᓴᓗᒪᔪᓂᒃ ᐆᒻᒪᖅᑯᑎᖃᕐᓂᖅ ᐊᒻᒪ 

ᓄᓇᓕᐸᐅᔭᐅᓂᖅᓴᓂ ᓄᓇᓕᖕᓄᑦ ᐱᓕᕆᐊᑦ,  ᐱᐅᓯᕚᓪᓕᖅᑎᑕᐅᕙᓪᓕᐊᓂᖏᑦ ᓄᓇᖃᖅᑳᖅᓯᒪᔪᓂ ᐱᓕᕆᐊᑦ, 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᑦ ᐊᒻᒪ ᓴᓗᒪᔪᓂᒃ ᐱᖁᑎᕐᔪᐊᖃᕈᑎᒃᓴᑦ ᐱᖃᑎᒌᒡᓗᑎᒃ 

ᐊᖏᖃᑎᒌᒍᑎᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ  ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᓪᓗᑎᒃ ᑖᑦᓱᒧᖓ ᐅᓂᒃᑳᒧᑦ, ᓇᓗᓇᐃᔭᐃᓚᐅᕐᒪᑕ 

ᐅᓂᒃᑳᖅᓯᒪᔪᓂᒃ ᐅᓪᓗᒥ ᖃᓄᐃᓕᖓᓕᕐᓂᖏᓐᓂᒃ 

ᐊᒻᒪ ᐊᒡᒍᖅᓯᒪᓪᓗᒋᑦ ᐅᓄᕐᓂᖏᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᑦ ᐊᖏᕈᑕᐅᓯᒪᔪᑦ ᐅᓪᓗᒥᒧᑦ ᐊᑖᒍᑦ ᑖᒃᑯᐊ  

ᒐᕙᒪᑐᖃᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ  ᐃᓂᓪᓚᒃᐸᓪᓕᐊᒍᑏᑦ ᐊᒻᒪ ᒪᓂᑐᐃᓐᓇᖅᑕᐃᓕᒪᔾᔪᑏᑦ ᐱᓕᕆᐊᑦ, 

ᓴᖅᑭᑉᐸᓪᓕᐊᔪᑦ ᐱᕈᒃᑲᓐᓂᕈᓐᓇᖅᑐᓄᑦ ᐆᒻᒪᖅᑯᑎᓕᕆᔾᔪᑏᑦ, ᓴᓗᒪᔪᓂᒃ ᐆᒻᒪᖅᑯᑎᖃᕐᓂᖅ ᐊᒻᒪ 

ᓄᓇᓕᐸᐅᔭᐅᓂᖅᓴᓂ ᓄᓇᓕᖕᓄᑦ ᐱᓕᕆᐊᑦ,  ᐱᐅᓯᕚᓪᓕᖅᑎᑕᐅᕙᓪᓕᐊᓂᖏᑦ ᓄᓇᖃᖅᑳᖅᓯᒪᔪᓂ ᐱᓕᕆᐊᑦ, 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᑦ ᐊᒻᒪ ᓴᓗᒪᔪᓂᒃ ᐱᖁᑎᕐᔪᐊᖃᕈᑎᒃᓴᑦ ᐱᖃᑎᒌᒡᓗᑎᒃ 

ᐊᖏᖃᑎᒌᒍᑎᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᓪᓗᑎᒃ ᑖᑦᓱᒧᖓ ᐅᓂᒃᑳᒧᑦ, ᓇᓗᓇᐃᔭᐃᓚᐅᕐᒪᑕ 

ᐅᓂᒃᑳᖅᓯᒪᔪᓂᒃ ᐊᒻᒪ ᐊᒡᒍᖅᓯᒪᓪᓗᖏᑦ ᖃᓄᖅ ᐊᑐᑕᕕᓂᐅᓂᖏᑦ ᒐᕙᒪᑐᖃᒃᑯᑦ ᑮᓇᐅᔭᖏᑦ ᐱᔭᐅᓯᒪᓕᖅᑐᑦ 

ᐅᓪᓗᒥᒧᑦ ᐊᑖᒍᑦ ᑖᒃᑯᐊ  ᒐᕙᒪᑐᖃᒃᑯᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ  ᐃᓂᓪᓚᒃᐸᓪᓕᐊᒍᑏᑦ ᐊᒻᒪ 

ᒪᓂᑐᐃᓐᓇᖅᑕᐃᓕᒪᔾᔪᑏᑦ ᐱᓕᕆᐊᑦ, ᓴᖅᑭᑉᐸᓪᓕᐊᔪᑦ ᐱᕈᒃᑲᓐᓂᕈᓐᓇᖅᑐᓄᑦ ᐆᒻᒪᖅᑯᑎᓕᕆᔾᔪᑏᑦ, ᓴᓗᒪᔪᓂᒃ 

ᐆᒻᒪᖅᑯᑎᖃᕐᓂᖅ ᐊᒻᒪ ᓄᓇᓕᐸᐅᔭᐅᓂᖅᓴᓂ ᓄᓇᓕᖕᓄᑦ ᐱᓕᕆᐊᑦ,  ᐱᐅᓯᕚᓪᓕᖅᑎᑕᐅᕙᓪᓕᐊᓂᖏᑦ 

ᓄᓇᖃᖅᑳᖅᓯᒪᔪᓂ ᐱᓕᕆᐊᑦ, ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᑦ ᐊᒻᒪ ᓴᓗᒪᔪᓂᒃ ᐱᖁᑎᕐᔪᐊᖃᕈᑎᒃᓴᑦ 

ᐱᖃᑎᒌᒡᓗᑎᒃ ᐊᖏᖃᑎᒌᒍᑎᓄᑦ. 

ᐅᖃᐅᓯᐅᔪᖅ:  ᐱᖁᔭᒃᓴᑦ ᐊᒻᒪ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖃᑦᑕᕆᐊᖃᕐᓂᖅ 

 

ᑖᒃᑯᐊᖑᑎᓪᓗᒋᑦ ᑐᒡᓕᖏᑦ 2nd ᒪᓕᒐᓕᐅᖅᑏᑦ ᓄᓇᕗᒧᑦ (2004-2008), ᑖᒃᑯᐊ ᒐᕙᒪᐅᔪᑦ ᓴᖅᑭᑎᑦᓯᓚᐅᖅᓯᒪᖕᒪᑕ 

ᓄᑖᓂᒃ ᐆᒻᒪᖅᑯᑎᑐᑦᓯᐊᕈᑎᒃᓴᓂᒃ ᐱᖁᔭᒃᓴᓂᒃ ᒪᕐᕈᐃᖅᑐᑎᒃ.  ᐅᖃᖅᓯᒪᔪᖅ ᐱᔾᔪᑎᒋᑎᑕᐅᔪᖅ ᐃᓚᖓᓐᓄᑦ 

ᐱᖁᔭᒃᔭᒃᓴᐅᑉ “ᓴᖅᑭᔮᖅᑎᑦᓯᔾᔪᑎᒃᓴᑦ ᐊᒻᒪ ᐃᑲᔫᑎᔪᒃᓴᑦ ᐊᑐᓗᐊᕈᓐᓃᕐᓂᖅᓴᐅᓗᓂ ᐅᖅᓱᐊᓗᒃᑐᕐᓂᕐᒥᑦ ᐊᒻᒪ 

ᓴᓗᒪᐃᑦᑐᓂ ᐳᔪᕐᓗᖕᓂᑦ ᐊᓂᐊᑦᓯᓗᐊᕐᓂᖅ, ᐅᓄᖅᓯᐊᕐᓗᒋᑦ ᐆᒻᒪᖅᑯᑎᑐᑦᓯᐊᕐᓂᖅᓴᐅᓂᖅ ᓄᓇᕗᒥ…  (ᐊᑐᕐᓗᒋᑦ) 

ᐊᔪᖅᑎᑦᓯᓗᓂ ᓂᐅᕈᑎᖃᕆᐊᒃᓴᖅ ᐅᕝᕙᓘᓐᓃᑦ ᐊᑐᖅᑐᐊᖅᑎᑦᓯᓂᖅ ᐆᒻᒪᖅᑯᑎᓕᕆᔾᔪᑎᓂᒃ ᓄᓇᕗᒥ ᒪᓕᓐᖏᑦᑐᓂᒃ 

ᐊᑐᑦᓯᐊᕈᑕᐅᒐᓱᐊᖅᑐᓄᑦ.”  ᑭᓯᐊᓂ ᓇᓪᓕᐊᑐᐃᓐᓇᖅ ᑖᒃᑯᐊ ᐱᖁᔭᒃᓴᑦ ᐊᖏᖅᑕᐅᓚᐅᓐᖏᑦᑐᑦ ᒪᓕᒐᕈᕐᓗᑎᒃ. 

 

ᑎᑎᕋᖅᓯᒪᓂᐊ 89 ᑕᒡᕙᓂ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᐅᖃᖅᓯᒪᖕᒪᑕᑐ ᑖᒃᑯᐊ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ “ᐱᓕᕆᐊᖃᖅᓯᒪᓂᖓᓂᒃ ᑖᒃᑯᓂᖓ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ 

ᐱᖁᔭᖏᓐᓂᒃ  ᐋᖅᑭᒋᐊᖅᑐᒋᑦ ᓂᐅᕕᕈᓐᓇᖅᓯᖁᓪᓗᒋᑦ ᓯᓚᑖᓃᓐᖔᖅᑐᓂᒃ ᐆᒻᒪᖅᑯᑎᓂᒃ” ᐊᒻᒪ 

“ᐋᖅᑭᒃᓱᐃᕙᓪᓕᐊᓯᒪᓂᖓᓂᒃ ᐆᒻᒪᖅᑯᑎᖃᖅᑎᑦᓯᔨᓄᑦ ᐊᑐᐊᒐᒃᓴᓂᒃ.” 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ #4: 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ ᑖᒃᑯᐊ ᓄᓇᕗᑦ ᒐᕙᒪᖏᑦ ᓴᖅᑭᑎᑦᓯᓚᐅᕐᒪᑕ ᐱᖁᔭᒃᓴᓂᒃ ᑲᑎᔨᐅᑎᓪᓗᒋᑦ ᓱᓕ 

ᑕᓪᓕᒪᒋᔭᖓᓂ 5th ᒪᓕᒐᓕᐅᖅᑏᑦ ᐃᒪᐃᒐᔭᕐᓂᕐᒥᓂᒃ, ᒥᑭᓂᖅᐹᕆᓗᒍ: 

 

 ᐊᑐᕆᐊᖃᖅᑎᑦᓯᔪᑦ ᑖᒃᑯᐊ ᓄᓇᕗᑦ ᒐᕙᒪᖏᑦ ᐅᓂᒃᑳᖃᑦᑕᕆᐊᖃᖅᑐᑎᒃ ᐊᕐᕌᒍᑕᒫᑦ ᒪᓕᒐᓕᐅᕐᕕᖕᒧᑦ ᐱᓪᓗᒋᑦ 

ᐱᓕᕆᐊᖏᑦ ᐊᒻᒪ ᑮᓇᐅᔭᐃᔭᕈᑎᖏᑦ ᑐᕌᖓᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᓂᓪᓚᒃᑎᕈᑏᑦ ᐊᒻᒪ 

ᐊᖏᖃᑎᒌᒍᓐᓇᐃᓪᓕᔪᓄᑦ ᐋᖅᑭᒋᐊᕈᑏᑦ ᐃᓚᐅᓗᑎᒃ ᐱᓕᕆᐊᖏᑦ ᐊᒻᒪ ᑮᓇᐅᔭᐃᔭᕈᑎᖏᑦ 

ᐊᑎᓕᖅᑎᑦᓯᔾᔪᑕᐅᓂᐊᖅᑐᑦ ᐊᕕᒃᑐᑦᓯᒪᓂᐅᔪᒥ ᐱᓕᕆᐊᒃᓴᕆᑎᑕᐅᔪᓄᑦ ᐊᑖᒍᑦ ᓇᓪᓕᐊᑐᐃᓐᓇᖅ 

ᒐᕙᒪᐅᖃᑎᒋᑦ ᐊᖏᖃᑎᒌᒍᑎᖏᑦ, ᐋᖅᑭᒃᓯᒪᔾᔪᑎᖏᑦ ᐅᕝᕙᓘᓐᓃᑦ ᐊᖅᑯᑕᐅᓂᐊᖅᑐᑦ ᐋᖅᑭᒃᑕᐅᔪᑦ ᐊᑖᒍᑦ 

ᓇᓪᓕᐊᑐᐃᓐᓇᕐᒧᑦ ᐊᖏᖃᑎᒌᖃᑕᐅᓯᒪᔪᒧᑦ, ᐃᓚᐅᓗᑎᒃ ᑖᒃᑯᐊ ᑲᓇᑕᓕᒫᒥ ᐋᖅᑭᒃᓯᒪᔾᔪᑕᐅᔪᑦ ᐱᓪᓗᒋᑦ 

ᓴᓗᒪᔪᒥᒃ ᐱᕈᖅᐸᓪᓕᐊᒍᑎᖃᕐᓂᖅ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

 ᐱᔪᓐᓇᐅᑎᑖᖅᑎᓪᓗᒋᑦ ᓄᓇᕗᑦ ᒐᕙᒪᖏᑦ ᒪᓕᒐᒃᓴᓕᐅᖁᓪᓗᒋᑦ ᐱᔾᔪᑎᒋᓪᓗᒍ ᐅᒻᒪᖅᑯᖃᑦᓯᐊᕐᓂᕐᒧᑦ ᒪᓕᒐᒃᓴᑦ, 

ᓂᐅᕐᕈᑎᖃᕐᓂᖅ ᐊᒻᒪ ᐊᑐᖅᑐᐊᖅᑎᑦᓯᓂᖅ ᐆᒻᒪᖅᑯᑎᓕᕆᔾᔪᑎᓂᒃ ᐊᒻᒪ ᑕᒪᑐᒧᖓ ᑐᕌᖓᔪᓂᒃ ᐊᓯᖏᓐᓂᒃ. 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ  ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᓪᓗᑎᒃ ᑖᑦᓱᒧᖓ ᐅᓂᒃᑳᒧᑦ, ᐱᑕᖃᖅᑎᑦᓯᓚᐅᕐᒪᑕ 

ᐅᓂᒃᑳᖅᓯᒪᔪᓂᒃ ᐊᓐᖑᑎᒋᐊᕈᑎᓂᒃ ᐱᓪᓗᒋᑦ ᖃᓄᐃᓕᖓᓂᖏᑦ ᑐᒃᓯᕋᖅᑕᐅᔫᑉ ᐋᖅᑭᒋᐊᕈᑎᒃᓴᐅᑉ ᑖᒃᑯᓄᖓ 

ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ ᐱᖁᔭᖓᑦ ᐊᒻᒪ ᐱᕙᓪᓕᐊᑎᑕᐅᓂᖏᑦ ᑖᒃᑯᐊ “ᐃᖕᒥᒃᑰᖅᑐᓄᑦ 

ᐆᒻᒪᖅᑯᑎᖃᑦᑎᑦᓯᔨᓄᑦ ᐱᖁᔭᒃᓴᖅ.” 

ᐅᖃᐅᓯᐅᔪᖅ:  ᑲᑎᒪᓂᕐᓂᑦ ᓴᖅᑭᑎᑕᐅᔪᑦ 

 

ᐅᓪᓗᐊᓂ ᕕᕝᕗᐊᕆ 3, 2017, ᓄᓇᕗᑦ ᒐᕙᒪᖏᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ ᐱᖃᑎᒌᒃᑐᑎᒃ ᑐᓴᖅᑎᑦᓯᓚᐅᖅᑐᑦ 

ᑖᒃᑯᐊ ᒪᕐᕉᒃ ᑲᑐᔾᔨᖃᑎᒌᒃ, ᐃᑲᔪᖅᑎᖃᖅᑐᑎᒃ ᒐᕙᒪᑐᖃᒃᑯᓐᓂᒃ,”… ᑐᓐᖓᓱᒃᑎᑦᓯᔨᐅᓚᐅᖅᑑᒃ ᐱᖓᓱᓄᑦ ᐅᓪᓗᓄᑦ 

ᑲᑎᒪᑎᑦᓯᓪᓗᑎᒃ ᐅᓪᓗᐊᓂ ᔮᓐᓄᐊᕆ 31, 2017, ᑎᑭᑦᑐᒍ ᕕᕝᕗᐊᕆ 2, 2017, ᐃᖃᓗᖕᓂ.”  ᑕᒪᓐᓇ 

ᑐᓴᖅᑎᑦᓯᔾᔪᑕᐅᔪᖅ ᐅᖃᖅᓯᒪᔪᖅ ᑖᒃᑯᐊ “ᓴᖅᑭᑎᑕᐅᔪᑦ ᑕᒡᕙᓐᖓᑦ ᑲᑎᒪᓂᐅᔪᒥᒃ ᐃᑲᔪᖅᓱᐃᔾᔪᑕᐅᒻᒪᕆᖕᓂᐊᖅᑐᖅ 

ᓄᓇᖃᖅᑳᖅᓯᒪᔪᓄᑦ ᐊᒻᒪ ᐅᑭᐅᖅᑕᖅᑐᖅ ᐱᕙᓪᓕᐊᑎᑕᐅᓂᖓᓄᑦ ᐅᑭᐅᖅᑕᖅᑐᒥ ᐃᓂᓪᓚᒃᐸᓪᓕᐊᔾᔪᑎᓄᑦ 

ᐸᕐᓇᐅᑎᓄᑦ ᐊᒻᒪ ᐃᑲᔫᑎᓂᐊᕐᒥᔪᑦ ᐸᕐᓇᐅᑎᖃᕐᓗᓂ ᑮᓇᐅᔭᖅᑑᑎᒃᓴᓂᒃ ᐊᒻᒪ ᐱᓕᕆᐊᒃᓴᓂᒃ ᐅᑭᐅᖅᑕᖅᑑᑉ 

ᓄᓇᓕᖏᓐᓂ.  ᑖᒃᑯᐊ ᓄᓇᕗᑦ ᒐᕙᒪᖏᑦᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᕕᒃ ᐊᒻᒪ ᓄᓇᕗᑦ ᑐᓐᖓᕕᒃ 

ᑎᒥᖓᑦ ᐊᑐᕐᓂᐊᖅᑐᑦ ᓴᖅᑭᑎᑕᐅᔪᓂᒃ ᐊᒻᒪ ᑐᓴᖅᑕᐅᔪᓂᒃ ᑲᑎᒪᓂᐅᔪᒥᒃ ᐃᑲᔫᑎᒋᓗᒋᑦ ᐋᖅᑭᒃᐸᓪᓕᐊᓂᖓᓄᑦ 

ᐊᕕᒃᑐᖅᓯᒪᓂᐅᔪᒥ ᐃᓂᓪᓚᒃᐸᓪᓕᐊᓂᕐᒧᑦ ᓯᕗᓪᓕᐅᔾᔭᐅᓯᒪᔪᑦ ᐊᒡᒋᖅᑐᓄᑦ ᐊᕐᕌᒍᓄᑦ.  ᐅᓂᒃᑳᑦ ᑲᑎᒪᓂᐅᔪᒥ 

ᓴᖅᑭᑎᑕᐅᔪᓂᒃ ᑐᓴᖃᑎᒌᒍᑕᐅᓂᐊᖅᑐᖅ ᐊᒡᒋᖅᑐᓂ ᑕᖅᑭᐅᔪᓂ .” 

 

ᑖᒃᑯᐊ 2018 ᐅᓂᒃᑳᖏᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᒐᓕᐅᕐᕕᐊᓄᑦ ᓄᓇᕗᑦ - ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᓄᓇᕗᒥ ᐅᖃᖅᓯᒪᔪᑦ ᑖᓐᓇ ᐱᓕᕆᕕᐊ ᐊᕙᑎᓕᕆᔨᒃᑯᑦ ᑐᓐᖓᓱᒃᑎᑦᑎᔨᐅᓂᐊᕐᓂᖓᓂᒃ”… ᐅᑭᐅᖅᑕᖅᑐᓕᒫᒥ 

ᑲᑎᒪᑎᑦᓯᓂᕐᒥᑦ ᒫᔾᔨ 20̀18 ᐱᓪᓗᒍ ᓄᓇᐅᑉ ᐃᓗᐊᓂ ᖁᐊᖑᐃᓐᓇᖅᑐᖅ ᐊᑦᑕᕐᓇᖅᓯᕙᓪᓕᐊᓂᖏᓐᓄᑦ 

ᓄᓇᓐᖑᐊᓕᐅᕐᓂᖅ.  ᑕᒪᓐᓇ ᑲᑎᑎᑦᓯᒍᑕᐅᓂᐊᖅᑐᖅ ᐅᑭᐅᖅᑕᖅᑑᑉ ᓄᓇᓕᖏᓐᓄᑦ ᐊᒻᒪ ᒐᔭᒪᒃᑯᑦ 

ᐃᓱᒪᓕᐅᖅᑎᖏᓐᓄᑦ ᑲᑎᓪᓗᒋᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᐊᖅᑕᕐᓇᕈᓐᓇᖅᑐᓂᒃ, ᐱᕕᒃᓴᐅᔪᓂᒃ ᐊᒻᒪ 

ᐊᑐᓕᖁᔭᓕᐅᕐᓗᑎᒃ ᐊᐅᓚᑦᓯᓯᐊᕐᓂᖅᓴᐅᔪᑎᒃᓴᓂᒃ ᐊᒻᒪ ᑭᐅᔾᔪᑎᒃᓴᓂᒃ ᓄᓇᐅᑉ ᐃᓗᐊᓂ ᖁᐊᖑᐃᓐᓇᖅᑑᑉ 

ᐊᐅᒃᐸᓪᓕᐊᓂᖓᓂᒃ ᐊᒻᒪ ᐊᓯᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᑦᑕᕐᓇᕈᓐᓇᖅᑐᑦ.  ᐱᐅᓂᖅᐹᑦ 

ᐊᑐᑕᐅᖃᑦᑕᖅᓯᒪᔪᑦ ᐊᒻᒪ ᐃᓕᑕᐅᓯᒪᔪᑦ ᑕᒡᕙᓐᖓᑦ ᑲᑎᒪᓂᐅᔪᒥᒃ ᐃᑲᔫᑎᓂᐊᖅᑐᑦ ᑐᓴᐅᒪᓂᖅᓴᐅᓗᑎᒃ ᓯᕗᓂᒃᓴᒧᑦ 

ᐱᓕᕆᐊᖑᒋᐊᓕᖕᓂᑦ ᐅᖃᐅᓯᖃᕈᑎᒋᓗᒋᑦ ᐊᓯᖏᓐᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᑦᑕᕐᓇᕈᓐᓇᖅᑐᑦ 

ᐋᖅᑭᒃᑕᐅᒐᓱᐊᖅᑎᓪᓗᒋᑦ ᑐᓐᖓᕕᒃᓴᓂᒃ ᐃᓱᒪᓕᐅᖅᑎᓄᑦ.” 

 

ᑖᒃᑯᐊ ᑲᑎᒪᔨᕋᓛᑦ ᐅᖃᕆᐊᒃᑲᓐᓂᖅᐳᑦ ᐱᒻᒪᕆᐅᓂᖓᓂᒃ ᑕᒪᒃᑯᐊ ᐅᓂᒃᑳᑦ ᐱᓕᕆᐊᓄᑦ ᐊᒻᒪ ᓴᖅᑭᑎᑕᐅᔪᑦ 

ᑲᑎᒪᓂᐅᔪᓂᒃ ᑕᖅᑲᒃᑯᓄᖓ ᐃᓄᖕᓄᑦ ᑕᑯᔭᐅᔪᓐᓇᕆᐊᖃᕐᓂᖓ. 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ #5: 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᔾᔪᑎᒥᓂᒃ ᑖᒃᑯᓄᖓ ᐅᓂᒃᑳᓄᑦ, ᐃᓚᖃᓚᐅᕐᒪᑦ 

ᓇᓕᖅᑲᖓᓂᒃ ᑭᖑᓪᓕᖅᐹᒥ ᐅᓂᒃᑳᓕᐊᕆᓯᒪᔪᖅ ᐱᓕᕆᐊᓄᑦ ᐊᒻᒪ ᓴᖅᑭᑎᑕᐅᔪᓄᑦ ᐅᓪᓗᐊᓂ ᔮᓐᓄᐊᕆ 31, 

2017 - ᕕᕝᕗᐊᕆ 2, 2017 ᑲᑎᒪᓂᐅᔪᓂᒃ ᐱᓪᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᒪᓂᑐᐃᓐᓇᖏᓐᓂᖅ 

ᐱᖃᑎᒌᑦᑐᓄᑦ ᑐᖓᓱᒃᑎᑦᑎᔾᔪᑕᐅᔪᖅ ᐱᖃᑎᒋᓪᓗᒋᑦ ᓄᓇᕗᑦ ᑐᓐᖓᕕᒃ ᑎᒥᖓᑦ. 

 

Tᑲᑎᒪᔨᕋᓛᑦ ᐊᑐᓕᖁᔭᖓᑦ ᑖᒃᑯᐊ ᓄᓇᕗᑦ ᒐᕙᒪᖏᑦ, ᑭᐅᔾᔪᑎᒥᓂ ᑖᒃᑯᓄᖓ ᐅᓂᒃᑳᓄᑦ, ᐃᓚᐅᑎᑦᓯᖕᒪᑕ 

ᓇᓕᖅᑲᖓᓂᒃ ᑭᖑᓪᓕᖅᐹᖅᓯᐅᑦ ᐅᓂᒃᑳᑦ ᐱᓪᓗᒋᑦ ᐱᓕᕆᐊᑦ ᐊᒻᒪ ᓴᖅᑭᑎᑕᐅᔪᑦ ᑕᒡᕙᓂ ᒫᔾᔨ 2018 

ᐅᑭᐅᖅᑕᖅᑐᓕᒫᒥᑦ ᑲᑎᒪᓂᐅᓚᐅᖅᑐᖅ ᐱᓪᓗᒍ ᓄᓇᐅᑉ ᐃᓗᐊᓂ ᖁᐊᖑᐃᓐᓇᖅᑐᑦ ᐊᑦᑕᕐᓇᖅᑐᖃᐅᖅᑐᑦ 

ᓄᓇᓐᖑᐊᒨᖅᑕᐅᓗᑎᒃ. 

 


